
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 29 
 

ᐱᖓᑦᓯᖅ, ᕕᕝᕗᐊᕆ 22, 2012 
 

 

ᖁᑉᐱᕐᓂᓖᑦ 1576ᒥᒃ 1637ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᐊᕆ 22, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ. 

 

>>ᑲᑎᒪᓂᖅ ᐱᒋᐊᖅᑐᖅ 13:34ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑎ. ᐱᒋᐊᓚᐅᖏᓂᑦᑎᓐᓂ ᒥᔅᑕ 

ᑕᑉᑑᓇ ᑐᒃᓯᐊᖁᓪᓗᒍ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᖃᓄᐃᖏᑦᑐᑦᓴᐅᒐᓗᐊᖅᑯᓯ. ᑲᔪᓯᒋᐊᓪᓗᑕ 

ᑖᒃᑯᓄᖓ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᑦᑕ 

ᓈᓴᐅᑎᖓ 2. ᐅᖃᐅᓯᖃᕐᓂᖅ ᑮᓇᐅᔭᖅᑑᑎᒃᓴᓂᒃ. 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᔅᑕ ᐱᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 112 - 3(3): 

ᑮᓇᐅᔭᖅᑐᕈᑎᒃᓴᓄᑦ ᒪᑐᐃᕈᑎᒃ 2012-

2013 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᖏᖅᓯᔪᖓ 

ᐅᖃᐅᓯᕆᒍᒪᓪᓗᒋᑦ ᒐᕙᒪᒃᑯᑦ ᑮᓇᐅᔭᐃᑦ 

ᐊᑐᖅᑐᒃᓴᖏᑦ ᐊᕐᕌᒎᓛᖅᑐᒧᑦ. 

 

ᓯᕗᓪᓕᖅᐹᒥ ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐅᖃᐅᓯᕆᒐᒃᑭᑦ, ᐅᖃᓚᐅᖅᓯᒪᔪᖓ ᒐᕙᒪᕗᑦ 

ᐅᔾᔨᖅᓱᑦᑎᐊᖅᑐᑎᒃ ᓯᕗᒧᒋᐊᕈᑎᖃᕐᓂᕋᖅᑐᒋᑦ  

ᑐᙵᕕᓕᐅᕐᓂᕐᒧᑦ ᒪᑭᒪᔪᓐᓇᖁᓪᓗᒍ ᓄᓇᕗᑦ. 

ᑕᐃᒃᓱᒪᓂ, ᓄᓇᕐᔪᐊᒥ ᑮᓇᐅᔭᓕᕆᓂᖅ 

ᑲᑕᕋᑖᓚᐅᖅᓯᒪᔪᖅ. ᐅᔾᔨᖅᓱᑦᑎᐊᕐᓗᓂ  

ᐱᓕᕆᐊᖃᕐᓂᖅ ᐊᑲᐅᓈᕐᓂᖅᐹᖑᔮᓚᐅᖅᑐᖅ. 

ᐅᔾᔨᖅᓱᑦᑎᐊᕐᓂᖅ ᐃᓱᒪᓕᐅᕈᑎᒋᓚᐅᖅᓯᒪᔭᕋ  

ᑐᒡᓕᐊᓂ ᐱᖓᔪᐊᓐᓂᓗ ᑮᓇᐅᔭᐃᑦ ᐊᑐᖅᑐᒃᓴᓂ 

ᐅᓪᓗᒥᓗ ᓱᓕ ᐊᑐᐊᒐᕆᓂᐊᖅᑕᕋ. 
 

ᐊᓂᒍᖅᓯᒪᓕᖅᑎᓪᓗᒍ, ᐅᖃᖅᑏ, ᖃᐅᔨᒍᓐᓇᖅᓯᔪᒍᑦ 

ᐊᔾᔨᖅᓱᕐᓗᓂ ᐱᓕᕆᐊᖃᕐᓂᖅ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᓴᙱᔪᒥᒃ ᑐᙵᕕᓕᐅᕈᑕᐅᒍᓐᓇᖅᑐᖅ 

ᓯᕗᓂᒃᓴᑦᑎᓐᓄᑦ. ᐅᔾᔨᖅᓱᑦᑎᐊᕐᓗᑕ ᐱᓕᕆᐊᖃᕐᓗᑕ, 

ᐅᖓᑖᓅᖃᑦᑕᙱᓪᓗᑕ ᐱᓕᕆᔾᔪᑎᒃᓴᑦᑕ, 

ᐱᐅᓯᕙᓪᓕᐊᖏᓐᓇᕐᓗᒋᑦ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᕆᕙᑦᑕᕗᑦ, ᐊᑐᖅᑐᐊᖃᑦᑕᕐᓂᖅ 

ᐊᑑᑎᒋᑦᑎᐊᕐᓗᒍ, ᐸᕐᓇᐅᑎᖃᕐᓗᑕᓗ 

ᓯᕗᓂᒃᓴᑦᑎᓐᓄᑦ ᑕᑯᒍᒪᔭᑦᑎᓐᓄᑦ ᐱᒋᐊᓕᑦᑎᓄᓪᓗ. 

ᐅᔾᔨᖅᓱᑦᑎᐊᕐᓂᒃᑯᑦ ᐱᓕᕆᔾᔪᓯᒋᓯᒪᔭᕗᑦ 

ᐊᑲᐅᓈᕈᑕᐅᓕᖅᑐᖅ. ᐅᓪᓗᒥ, ᓂᕆᐅᑦᑐᒍᑦ 

ᐊᒥᐊᒃᑯᒐᓛᖃᓛᕐᓂᑎᓐᓂᒃ ᐊᕐᕌᒎᓛᖅᑐᒥ. 
 

ᐃᒪᐃᓕᖓᔪᖅ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᕗᑦ. 

ᑕᕝᕙᓂ ᐊᕐᕌᒍᒥ, ᓂᕆᐅᑦᑐᒍᑦ ᑮᓇᐅᔭᖅᑐᕐᓂᐊᕐᓂᕐᒥᒃ 

$1.45 ᐱᓕᐊᓐ, ᑮᓇᐅᔭᐃᓪᓗ ᐃᓯᖅᐸᓪᓕᐊᔪᑦ $1.37 

ᐱᓕᐊᓐ. ᑭᖑᓪᓕᖅᐹᒥ ᑮᓇᐅᔭᐃᑦ 

ᐊᑐᖅᑐᒃᓴᕆᓚᐅᖅᑕᓐᓂ, ᓂᕆᐅᓚᐅᖅᑐᖓ 

ᖄᖏᐅᑎᓯᒪᓛᕐᓂᖏᓐᓂᒃ $50 ᒥᓕᐊᓐᓂᒃ. ᐅᓪᓗᒥ, 

ᐃᓚᒋᔭᐅᓪᓗᑎᒃ ᐋᖅᑭᒋᐊᖅᑕᐅᓯᒪᔪᑦ ᐅᑎᖅᑕᖅᑐᑦ 

ᑮᓇᐅᔭᐃᑦ, ᐊᑭᑐᔫᑎᓄᑦ ᐸᕐᓇᐅᑎᓄᑦ ᓄᑦᑎᖅᑕᐅᔪᑦ, 

$25 ᒥᓕᐊᓐ ᓂᕆᐅᓇᙱᑦᑐᓄᑦ ᑮᓇᐅᔭᐃᑦ, 

ᓂᕆᐅᑦᑐᖓ ᖄᖏᐅᑎᓯᒪᓛᕐᓂᑎᓐᓂᒃ $34 

ᒥᓕᐊᓐᓂᒃ. 
 

ᐊᕐᕌᒎᓛᖅᑐᒥ, ᒐᕙᒪᒃᑯᑦ ᐸᕐᓇᓯᒪᔪᑦ 

ᑮᓇᐅᔭᖅᑐᓛᕐᓂᕐᒥᒃ $1.34 ᐱᓕᐊᓐ ᑮᓇᐅᔭᖅᑖᕐᓗᑕ 

$1.47 ᐱᓕᐊᓐ. ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 

ᐅᑎᖅᑕᖅᑐᑦ ᑮᓇᐅᔭᐃᑦ, ᐊᑭᑐᔫᑎᓄᑦ ᐸᕐᓇᐅᑎᓄᑦ 

ᓄᑦᑎᖅᑕᐅᔪᑦ ᓂᕆᐅᓇᙱᑦᑐᓄᓪᓗ ᓴᓂᕐᕙᖅᑕᐅᓯᒪᔪᑦ 

ᓂᕆᐅᑦᑐᒍᑦ ᐊᒥᐊᒃᑯᖃᓛᕐᓂᑎᓐᓂᒃ $37.7 ᒥᓕᐊᓐ. 

ᖄᒃᑲᓐᓂᖓᒍᑦ, ᓂᕆᐅᓇᙱᑦᑐᓄᑦ ᓴᓂᕐᕙᖅᑕᐅᓯᒪᔪᑦ 

$78 ᒥᓕᐊᓐ ᑐᙵᕕᒃᑲᓐᓂᐅᒻᒥᔪᖅ 

ᐊᒥᐊᒃᑯᒋᓛᖅᑕᑎᓐᓄᑦ.  

ᓂᕆᐅᒋᔭᕗᑦ ᐊᒥᐊᒃᑯᐃᑦ ᑐᙵᕕᓕᒃ 

ᓄᐊᑦᑎᒍᓐᓇᕋᔭᕐᓂᑎᓐᓄᑦ ᓂᕆᐅᒋᔭᐅᔪᓂᒃ ᑮᓇᐅᔭᓂᒃ 

ᐃᓯᖅᐸᓪᓕᐊᔪᓂᒃ ᐊᐅᓚᑦᑎᑦᑎᐊᕐᓂᒃᑯᓪᓗ 

ᑮᓇᐅᔭᖅᑐᕐᓂᕆᔭᑦᑎᓐᓂᒃ. 
 

ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᖃᐅᓯᕐᖓᐅᑕᐅᓂᖓ 

ᐅᖃᐅᓯᕆᓂᐊᖅᑕᕋ ᑮᓇᐅᔭᖅᑐᕐᓂᕐᒧᑦ ᐃᓱᒫᓘᑎᐅᔪᑦ 

ᒫᓐᓇᕈᓗᒃ. ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐱᓪᓗᒋᑦ, 

ᒪᕐᕉᓐᓂᒃ ᐅᓗᕆᐊᓇᖅᑐᒦᒍᑎᖃᖅᑐᒍᑦ. ᓯᕗᓪᓕᖅ - 

ᒐᕙᒪᑐᖃᒃᑯᑦ ᐊᓯᔾᔨᖅᓯᒍᓐᓇᖅᑐᑦ ᑮᓇᐅᔭᓕᕆᓂᕐᒧᑦ 

ᐊᖏᕈᑎᒋᓯᒪᔭᑦᑎᓐᓂᒃ. ᐊᐃᑉᐸᖓ -  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᕆᓂᖅ ᐱᕈᖅᐸᓪᓕᐊᙱᑐᐃᓐᓇᕆᐊᓕᒃ 

ᓂᕆᐅᒋᔭᕗᑦ ᒪᓕᑦᑐᒋᑦ. 

 

92 ᐳᓴᓐᑎᖏᑦ ᑮᓇᐅᔭᖅᑖᕆᖃᑦᑕᖅᑕᕗᑦ 

ᒐᕙᒪᑐᖃᒃᑯᓐᓂᒃ. ᐊᕕᑦᑐᖅᓯᒪᓂᐅᔪᓄᑦ 

ᑮᓇᐅᔭᖅᑖᖃᑦᑕᓂᕐᒧᑦ ᐋᖅᑭᐅᒪᔾᔪᑎᐅᔪᑎᒍᑦ 86 

ᐳᓴᓐᑎᒋᔭᖏᑦ ᑮᓇᐅᔭᖅᑖᕆᕙᑦᑕᑦᑕ. 

ᐊᐅᓚᑦᑎᒍᓐᓇᕐᓂᖅᑖᕐᓂᕐᒧᑦ ᐊᖏᖃᑎᒌᒍᑎᒃᑯᑦ,  

ᑕᑎᖃᓗᐊᕈᓐᓃᕋᔭᖅᑐᒍᑦ ᒐᕙᒪᑐᖃᒃᑯᓐᓂᒃ. 

ᑎᑭᐅᑎᓚᐅᙱᓂᑦᑎᓐᓂ, 

ᑮᓇᐅᔭᖅᑖᕐᕕᒃᓴᑐᐊᕆᓂᐊᖅᑕᕗᑦ.  

ᓇᓗᓇᐃᖅᓯᒍᓐᓇᖅᑐᖓ ᒪᓕᒐᓕᐅᖅᑎᓄᑦ 

ᐅᖃᖃᑎᒌᓐᓂᖏᑦ ᓄᑖᕐᖑᕆᐊᖅᑕᐅᒐᓱᐊᖅᑎᓪᓗᒍ 

ᑮᓇᐅᔭᖅᑖᕐᓂᕐᒧᑦ ᐋᖅᑭᐅᒪᓂᐅᔪᖅ 2014 

ᑭᖑᓂᐊᒍᑦ ᑲᔪᓯᕙᓪᓕᐊᓂᖃᑦᑎᐊᖅᑐᑦ. 

ᓇᓗᓇᐃᕐᕕᐅᓯᒪᔪᒍᑦ ᒐᕙᒪᑐᖃᒃᑯᓐᓂᒃ  

ᓄᑖᕐᖑᕆᐊᖅᑕᐅᓛᕐᖓᑦ ᓇᑲᐃᕕᐅᙱᓪᓗᑎᒃ. 

ᓂᕆᐅᑦᑎᐊᖅᑐᒍᑦ ᐱᔭᕇᖅᓯᒍᓐᓇᓛᕋᑦᑕ 

ᐊᖏᖃᑎᒌᒍᑎᑖᖅᑲᐅᒥᒃ ᑐᑭᓯᓇᑦᑎᐊᖅᑐᒥᒃ 

ᑐᕌᖓᓂᖃᑦᑎᐊᕐᓗᑎᒃ 

ᑮᓇᐅᔭᖅᑐᕈᑎᒋᒋᐊᖃᓪᓚᑦᑖᖅᑕᑎᓐᓄᑦ. 

 

ᓯᕗᓪᓕᖅ ᐅᓗᕆᐊᓇᓗᐊᙱᑦᑑᒐᓗᐊᖅ, 

ᑕᐃᒫᒃᓴᐃᓐᓇᖅ ᐅᖃᕈᓐᓇᙱᑦᑐᖓ ᐊᐃᑉᐸᖓᑕ 

ᒥᑦᓵᓄᑦ. ᓄᓇᕗᒻᒥ ᑮᓇᐅᔭᓕᕆᓂᖅ 

ᐱᕈᕐᓂᖃᑦᑎᐊᖅᓯᒪᔪᖅ ᐊᑯᓂᐅᔪᒥ, 4.5 

ᐳᓴᓐᑎᕈᔪᓐᓂᒃ ᐊᕐᕌᒍᑕᒫᑦ. ᑮᓇᐅᔭᓕᕆᓂᕗᑦ  

ᒪᕐᕈᐊᖅᑎᒻᒪᕆᑦᑐᓂ ᐱᕈᕐᓂᖃᖅᓯᒪᓛᖅᑐᖅ 

ᐊᕐᕌᒍᐃᑦ ᖁᓕᑦ ᐅᖓᑖᓂᐊᕐᔪᒃ. ᑭᓯᐊᓂ 

ᐱᕈᖅᐸᓪᓕᐊᓂᕗᑦ ᐊᕐᕌᒍᑕᒫᑦ ᓱᕐᕋᖅᑕᓗᐊᖅᑐᖅ. 

ᑮᑕᑲᐃᓐᓇᐅᑎᓪᓗᒍ ᐃᓪᓗᓕᐅᕐᓇᖅ, ᐊᖏᔪᑏᑦ 

ᐱᓕᕆᐊᑦ ᑭᖑᕙᕆᐊᖅᑕᐅᕙᑦᑐᑦ ᐊᕐᕌᒎᓛᖅᑐᓄᑦ, 

ᐊᑦᑐᐃᓂᖃᖅᐸᑦᑐᓂ ᖃᖓᒃᑰᖃᑦᑕᕐᓂᖏᓐᓂᒃ 

ᑮᓇᐅᔭᐃᑦ ᐃᓯᖅᐸᓪᓕᐊᔪᑦ. 

 

ᓇᓗᓇᕈᑕᐅᒻᒥᔪᖅ ᐅᔭᕋᕐᓂᐊᖅᑐᓕᕆᓂᖅ. 

ᐊᐳᖅᑎᕐᓈᖅᑐᒥ ᒎᓗᓂᒃ ᐅᔭᕋᕐᓂᐊᕐᕕᒃ 

ᐊᐅᓚᓕᕋᓗᐊᖅᑎᓪᓗᒍ, Newmont-ᑯᑦ Hope Bay 

ᒎᓗᓂᒃ ᐅᔭᕋᕐᓂᐊᕐᕕᒃ ᓄᖅᑲᖓᑎᑕᐅᑲᐃᓐᓇᖅᑐᖅ. 

ᐊᑕᐅᑦᑎᒃᑯᑦ, ᐅᔭᕋᕐᓂᐊᕋᒃᓴᖅᓯᐅᖅᐸᓪᓕᐊᔪᑦ 

ᐊᓯᖏᓐᓂ ᓄᓇᓂ. ᐊᑕᖏᖅᑐᒍ 

ᓂᕆᐅᓐᓂᖃᑦᑎᐊᖅᑐᖓ ᓴᖅᑭᕈᓐᓇᓪᓚᕆᓛᖅᑐᓂᒃ. 

ᓯᕗᓂᑦᑎᓐᓂ, ᐅᔭᕋᕐᓂᐊᕐᓂᕐᒧᑦ ᑮᓇᐅᔭᓕᐅᕐᓂᖅ 

ᕿᓚᒥᐅᓯᑲᓪᓚᓛᖅᑐᖅ, ᐃᖅᑲᓇᐃᔮᒃᓴᓕᐅᕐᓗᑎᒃ 

ᑮᓇᐅᔭᓂᓪᓗ ᐃᓯᖅᐸᓪᓕᐊᒍᑕᐅᓗᓂ. ᑕᐃᑯᖓ 

ᑎᑭᓚᐅᙱᓂᑦᑎᓐᓂ, ᑭᓯᐊᓂᓕ 

ᐅᔾᔨᖅᓱᑦᑎᐊᖏᓐᓇᕆᐊᖃᖅᑐᒍᑦ ᑮᓇᐅᔭᓕᕆᓂᕐᒧᑦ 

ᖃᓄᐃᓐᓂᑎᓐᓂᒃ. 

ᒫᓐᓇᐅᔪᖅ ᖃᓄᐃᓕᖓᓂᕗᑦ 

ᐅᖃᐅᓯᕆᙱᑲᐃᓐᓇᕐᓗᒍ, ᐅᖃᐅᓯᖃᑲᐃᓐᓇᕐᓚᖓ 

ᒐᕙᒪᒃᑯᑦ ᐱᓕᕆᔾᔪᓯᖏᓐᓂᒃ ᑎᑭᐅᑎᕙᓪᓕᐊᑎᓪᓗᑕ 

ᐃᓱᐊᓄᑦ ᓂᕈᐊᖅᑕᐅᓯᒪᕕᑦᑕ. ᓂᕈᐊᖅᑕᐅᓯᒪᓂᕗᑦ 

ᒪᓕᒐᓕᐅᖅᑎᐅᓪᓗᑕ ᐃᓱᓕᓛᖅᑐᖅ 18-ᒐᓚᓐᓂᒃ 

ᑕᖅᑭᓂᒃ. ᑎᑭᐅᑎᒐᓱᐊᕐᓂᖓᓂ, ᒐᕙᒪᕗᑦ 

ᑲᔪᓯᒍᑎᖃᕐᓂᐊᖅᑐᑦ ᐱᓕᕆᐊᖃᖅᐸᓪᓕᐊᓂᕐᒥᒃ 

ᑐᕌᒐᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᒪᑦᑕ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖏᓐᓂ. 

ᐊᒡᒍᖅᑐᖅᓯᒪᖃᑦᑕᖅᑕᒃᑲ ᐱᓕᕆᐊᕗᑦ 

ᓯᑕᒪᐅᓕᖓᔪᓄᑦ: ᐱᐅᓯᕚᓪᓕᖅᑎᑦᑎᓂᖅ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ 

ᐃᓅᓯᖃᑦᑎᐊᒃᑲᓐᓂᖅᐸᓪᓕᐊᓂᖅ 

ᒪᑭᒪᔾᔪᑕᐅᒍᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ, 

ᐱᐅᓯᕚᓪᓕᖅᑎᑦᑎᓂᕐᓗ ᓇᓗᓇᐃᖅᓯᒍᓐᓇᓂᕐᒧᑦ, 

ᐱᔪᓐᓇᕐᓂᖅᑖᖅᑎᑦᑎᓂᕐᒧᑦ ᐊᐅᓚᑦᑎᒍᓐᓇᓂᕐᒧᓪᓗ 

ᐊᑕᖏᖅᑐᑕ ᐱᕈᖅᐸᓪᓕᐊᓂᑦᑎᓐᓂᒃ. 
 

ᐱᐅᓯᕙᓪᓕᐊᑎᑦᑎᓂᖅ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔾᔪᓯᑦᑎᓐᓂᒃ ᐱᒻᒪᕆᐅᒋᓂᖅᐹᕋ. 

ᐱᐅᓯᕙᓪᓕᐊᑎᑦᓰᓐᓇᖅᑐᒍᑦ ᐊᐅᓚᑦᑎᒍᓐᓇᓂᑦᑎᓐᓂᒃ 

ᑖᒃᓰᔭᖅᑎᐅᔪᑦ ᑮᓇᐅᔭᖏᓐᓂᒃ, 

ᐱᐅᓯᕙᓪᓕᐊᓂᖅᓴᐅᓂᐊᖅᑐᓂᓗ.  ᑮᓇᐅᔭᐃᑦ 

ᐊᑐᖅᑐᒃᓴᐃᑦ ᐅᖃᐅᓯᕐᖓᐅᑕᐅᓂᖓ 

ᐱᔪᓐᓇᕐᓂᖅᑖᕆᐊᖃᕐᓂᕗᑦ ᐱᒻᒪᕆᐅᔪᖅ ᐊᑯᓂᐅᔪᒧᑦ 

ᑐᕌᒐᑦᑎᓐᓄᑦ ᐱᕙᓪᓕᐊᓂᕐᒧᑦ. ᐱᒻᒪᕆᐅᓪᓗᓂᓗ 

ᑎᑭᐅᑎᒍᓐᓇᖅᓯᓂᐊᕈᑦᑕ ᐊᑕᖏᖅᑐᒥᒃ ᓇᖕᒥᓂᖅ 

ᐊᐅᓚᑦᑎᒍᓐᓇᕐᓂᕐᒧᑦ. 
 

ᒐᕙᒪᕗᑦ ᐱᓕᕆᖃᑎᖃᑦᑎᐊᖅᓯᒪᔪᑦ ᒐᕙᒪᑐᖃᒃᑯᓐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᓪᓗ ᐊᓪᓚᕝᕕᖓᓂᒃ. 

ᓄᑖᕐᖑᕆᐊᖅᓯᒪᔭᕗᑦ ᖃᕆᓴᐅᔭᓕᕆᔾᔪᑎᕗᑦ 

ᐃᑭᐊᖅᑭᕕᒃᑰᕈᑎᕗᓪᓗ, ᐱᐅᓯᕚᓪᓕᖅᑐᒋᑦ 

ᐅᓂᒃᑳᓕᐅᕈᓐᓇᕐᓂᕗᑦ, 

ᓴᙱᓕᖅᐹᓪᓕᖅᑎᑦᑎᓯᒪᓪᓗᑕᓗ ᐊᐅᓚᑦᑎᔩᑦ 

ᐱᔪᓐᓇᕐᓂᖏᓐᓂᒃ. ᐅᓪᓗᒥ 

ᐋᖅᑭᑦᑎᑦᑎᐊᒃᑲᓐᓂᕈᓐᓇᖅᓯᔪᒍᑦ ᑮᓇᐅᔭᓕᕆᓂᕐᒧᑦ 

ᑐᕌᒐᑦᑎᓐᓂᒃ ᓇᓗᖅᑯᑎᙱᓂᖅᓴᐅᓗᑕ 

ᑲᒪᒋᔭᐅᒍᓐᓇᕐᓂᖏᓐᓂᒃ. ᑕᒪᓐᓇ ᐱᓕᕆᔾᔪᓯᕗᑦ 

ᐱᕚᓪᓕᕈᑕᐅᓯᒪᓕᕇᖅᑐᖅ. 
 

ᓄᓇᕗᑦ ᐱᖁᔭᕐᔪᐊᖅ ᒪᓕᑦᑐᒍ 

ᓴᖅᑭᖅᓯᖃᑦᑕᕆᐊᖃᖅᑐᒍᑦ ᑮᓇᐅᔭᓕᕆᓂᕐᒧᑦ 

ᑎᑎᕋᖅᓯᒪᔪᓂᒃ ᐊᕐᕌᒍᑕᒫᑦ ᑎᓯᐱᕆ 31 ᑐᖔᓂ. 

ᑐᑭᓕᒃ ᑕᖅᑭᓂᒃ 9-ᓂᒃ ᐱᕕᒃᓴᖃᖅᐸᑦᑐᒍᑦ 

ᓴᖅᑭᖅᓯᒋᐊᖃᕐᓂᕐᒥᒃ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ 

ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ. ᖁᕕᐊᑦᑐᖓ 

ᐅᖃᕈᓐᓇᕋᒪ ᐱᐅᓂᕋᖅᑕᐅᓚᐅᕐᖓᑕ 

ᑕᒻᒪᖅᓯᒪᔪᖅᓯᐅᖅᑎᒥᒃ ᑎᓯᐱᕆ 5-ᖑᑎᓪᓗᒍ. 

ᐱᖁᔭᖅᑎᒍᑦ ᐃᓱᓕᕝᕕᖃᖅᑎᓪᓗᒍ ᑐᓂᓯᒋᐊᖃᕐᓂᕗᑦ, 

ᓯᕗᒧᒋᐊᕈᑎᖃᓪᓚᕆᑦᑎᒪᔪᒍᑦ. ᐃᓇᑦᑕᒃᑲ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐃᓕᓴᖅᓯᖁᓪᓗᒋᑦ 

ᐱᓕᕆᑦᑎᐊᖅᓯᒪᔪᒻᒪᕆᐅᓂᖏᓐᓂᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᕗᑦ. 
 

ᓯᕗᒧᑦ ᑕᑯᒋᐊᕐᓗᑕ, ᓴᓂᕐᕚᕆᒃᑲᓐᓂᕐᓂᐊᖅᑐᒍᑦ 

ᓄᖑᓯᒪᔪᓂᒃ ᑮᓇᐅᔭᑦᑎᓐᓂᒃ, ᓄᓇᕗᒻᒥᐅᓄᑦ 

ᐱᔨᑦᑎᕋᐅᑎᖃᑦᑎᐊᖅᓯᓐᓈᕐᓗᑕ. ᐋᖅᑭᑦᑎᓂᐊᖅᑐᒍᑦ 

ᑮᓇᐅᔭᓕᕆᓂᕐᒧᑦ ᐊᑐᐊᒐᕐᒥᒃ ᓇᓗᓇᐃᔭᐃᔪᒥᒃ 

ᐊᖅᑯᑎᒋᓂᐊᖅᑕᑦᑎᓐᓄᑦ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ 

ᐊᕐᕌᒎᓂᐊᖅᑐᓄᑦ 

ᐃᓱᒪᓕᐅᕈᑎᖃᑦᑎᐊᒃᑲᓐᓂᖃᑦᑕᖁᓪᓗᑕ. 

ᐅᔾᔨᕆᑦᑎᐊᕐᓂᐊᖅᑕᕗᑦ ᑐᙵᕕᐅᔪᑦ 

ᒪᑐᐃᖓᑦᑎᐊᕐᓂᕐᒧᑦ ᑐᑭᓯᓇᑦᑎᐊᕐᓂᒧᓪᓗ, 

ᓄᓇᕗᒻᒥᐅᑦ ᖃᐅᔨᒪᒍᓐᓇᖁᓪᓗᒋᑦ ᑐᕌᒐᑦᑎᓐᓂᒃ 

ᖃᓄᐃᓕᐅᖅᐸᓪᓕᐊᓂᑦᑎᓂᓪᓗ. 
 

ᐱᐅᓯᕙᓪᓕᐊᑎᑦᑎᓂᖅ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᕐᒥᒃ ᐱᔪᓐᓇᕐᓂᖅᑖᒃᑲᓐᓂᕈᑕᐅᓂᐊᖅᑐᖅ 

ᓄᓇᕗᑦ ᐱᕈᖅᐸᓪᓕᐊᒍᓐᓇᕐᓂᖓᓄᑦ 

ᖃᑭᕙᓪᓕᐊᒍᓐᓇᕐᓂᖓᓄᓪᓗ. ᐊᐅᓚᑦᑎᑦᑎᐊᕐᓂᒃᑯᑦ 

ᑭᒃᑯᓕᒫᑦ ᑮᓇᐅᔭᖏᓐᓂᒃ, ᓴᖅᑭᔮᖅᑎᑦᑎᔪᒍᑦ 

ᐊᑐᐃᓐᓇᐅᓕᕐᓂᑎᓐᓂᒃ ᓇᖕᒥᓂᖅ ᐊᐅᓚᑦᑎᒍᓐᓇᓂᕐᒥᒃ 

ᓯᕗᓂᒃᓴᑎᓐᓂᒃ. ᐱᐅᓯᕙᓪᓕᐊᑎᑦᑎᓂᖅ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ 

ᓇᓗᖅᑯᑎᒍᓐᓃᕈᑕᐅᒻᒥᔪᖅ ᐊᐅᓚᑦᑎᒍᓐᓇᓂᕐᒥᒃ 

ᖄᖏᐅᑎᒍᑎᐅᕙᑦᑐᓂᒃ. ᑕᒪᓐᓇ ᐱᒻᒪᕆᐅᔪᖅ. 

ᐱᕙᓪᓕᐊᑎᑦᑎᓗᑕ ᓄᓇᕗᒻᒥ, 

ᐊᑭᓕᒃᓴᖅᑖᒃᑲᓐᓂᕆᐊᖃᕐᓂᐊᖅᑐᒍᑦ. ᐅᓪᓗᒥ 

ᐊᑭᓕᒃᓴᖃᕈᓐᓇᕐᓂᑦᑕ ᐃᓱᓕᑦᑕᕐᕕᖓ 

ᓄᖅᑲᖓᕈᑕᐅᒌᓛᓕᖅᑐᖅ 

ᐱᕈᖅᐸᓪᓕᐊᒍᓐᓇᓂᑦᑎᓐᓂᒃ. 
 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᒐᕙᒪᒃᑯᑦ 

ᐊᑐᖅᑐᐊᕈᓐᓇᙱᑦᑐᑦ $200 ᒥᓕᐊᓐ ᐅᖓᑖᓄᑦ. 

ᑖᓐᓇ ᐃᓱᓕᑦᑕᕐᕕᖓ ᐋᖅᑭᑦᑕᐅᓯᒪᔪᖅ ᓄᓇᕗᑦ 

ᐱᖁᔭᕐᔪᐊᑎᒍᑦ, ᒐᕙᒪᑐᖃᒃᑯᑦ ᐱᖁᔭᕐᔪᐊᖓᑦ. 

ᐃᓱᓕᑦᑕᕐᕕᖓ ᖁᕝᕙᕆᐊᖅᑕᐅᓚᐅᖅᓯᒪᙱᑦᑐᖅ. 

ᑎᓯᐱᕆᐅᑉ ᓄᙳᐊᓂ, ᐊᑭᓕᒃᓴᖃᓕᕈᓐᓇᕐᓂᕗᑦ 

ᑎᑭᐅᑎᓯᒪᓚᐅᖅᑐᖅ $140 ᒥᓕᐊᓐᓄᑦ. 

ᖃᐅᔨᒪᓂᐊᖅᑯᒍᑦ ᐃᓱᒫᓘᑎᐅᙱᒻᒪᑦ ᒐᕙᒪᒃᑯᑦ 

ᑮᓇᐅᔭᖅᑐᓗᐊᕐᓂᖏᑦ. ᐊᐅᓚᑦᑎᓗᑕ ᓇᓕᒧᒌᑦᑐᓂᒃ 

ᑮᓇᐅᔭᐃᑦ ᐊᑐᖅᑐᒃᓴᓂᒃ ᐊᑭᓕᒃᓴᖃᓕᕆᐊᑐᙱᑦᑐᒍᑦ. 

ᑭᓯᐊᓂᓕ, ᒐᕙᒪᒃᑯᑦ ᐊᑐᖅᑐᐊᐸᑦᑐᑦ 

ᑮᓇᐅᔭᖃᖅᑎᑦᑎᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐅᖃᐅᓯᕐᖓᐅᑕᐅᓂᖓ ᐱᖓᓱᓂᒃ ᓄᓇᕗᒻᒥ ᒐᕙᒪᒃᑯᑦ 

ᑎᒥᖁᑎᖏᓐᓂᒃ. ᑖᒃᑯᐊ ᑎᒥᖁᑎᖏᑦ 

ᐊᒥᓱᕐᖑᐹᓪᓕᖅᓯᒪᓕᖅᑐᑦ, ᐊᓪᓚᑦᑕᐅᖅ 

ᐊᑭᓕᒃᓴᖃᓕᕈᓐᓇᕐᓂᕗᑦ. ᑕᒪᓐᓇ 

ᐊᑭᓕᒃᓴᖃᓕᕈᓐᓇᕐᓂᖅ ᐊᖏᓪᓕᕙᓪᓕᐊᓂᐊᖅᑐᖅ 

ᐊᑐᖃᑦᑕᕈᑦᑎᒍ ᐊᑭᓕᒃᓴᖃᕈᓐᓇᕐᓂᖅ ᓯᕗᓂᒃᓴᑎᓐᓂ 

ᐊᑭᑐᔫᑎᓄᑦ ᐱᒋᐊᓕᑦᑎᓐᓄᑦ. 
 

ᒪᓕᒐᓕᐅᖅᑏᑦ ᐊᖏᖅᓯᓯᒪᔪᑦ ᓄᑖᓂᒃ ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᒃᓴᓂᒃ $95 ᒥᓕᐊᓐ ᐊᕐᕌᒎᓛᖅᑐᒥ. 

ᐃᓚᒋᔭᐅᓪᓗᑎᒃ ᓄᑖᓄᑦ ᑮᓇᐅᔭᖃᖅᑎᑦᑎᓂᐅᔪᑦ $18 

ᒥᓕᐊᓐᑲᓴᓐᓂᒃ ᐃᓕᓐᓂᐊᕐᕕᓐᓄᑦ ᐊᓯᖏᓐᓄᓪᓗ 

ᐃᓕᓴᕕᒃᓴᓄᑦ, $16 ᒥᓕᐊᓐ ᐃᓪᓗᓕᕆᓂᕐᒧᑦ, $31 

ᒥᓕᐊᓐᑲᐃᓪᓗ ᒐᕙᒪᒃᑯᑦ ᐃᓪᓗᕐᔪᐊᖏᓐᓄᑦ 

ᐱᓕᕆᕕᖏᓐᓄᓪᓗ. $95 ᒥᓕᐊᓐ, ᖄᒃᑲᓐᓂᖓᒍᓪᓗ 

$45 ᒥᓕᐊᓐ ᓄᑦᑎᖅᑕᐅᓂᐊᖅᑐᑦ ᑕᕝᕙᓂ ᐊᕐᕌᒍᒥ 

ᐊᑐᖅᑐᒃᓴᑎᓂᒃ, ᑎᑭᐅᑎᓂᐊᖅᑐᑦ $140 

ᒥᓕᐊᓐᒐᓚᓐᓄᑦ ᐊᕐᕌᒎᓛᖅᑐᒥ. 
 

>>ᐸᑦᑕᑐᖅᑐᑦ 
 

ᐊᑭᑐᔫᑎᓂᒃ ᐊᒥᒐᖅᓯᓂᕗᑦ, ᑭᓯᐊᓂᓕ, 

ᐅᖓᑖᓃᕐᔪᐊᖅᑐᑦ ᑖᒃᑯᐊ. ᐊᑕᐅᓯᑐᐊᖅ ᐱᓕᕆᐊᖅ, 

ᐃᖃᓗᓐᓂ ᖃᖓᑕᔫᒃᑯᕕᒻᒥᒃ ᓄᑖᕐᖑᕆᐊᖅᓯᓂᖅ, 

ᐅᖓᑖᓅᒃᓴᐅᑎᒋᒐᔭᖅᑐᖅ ᒫᓐᓇᐅᔪᖅ 

ᐊᑭᓕᒃᓴᖃᓕᕈᓐᓇᕐᓂᑦᑕ ᐃᓱᓕᕝᕕᖓᓂᒃ. 

ᑭᒡᓕᓯᓂᐊᖅᑕᐅᓯᒪᓕᖅᑎᓪᓗᒋᑦ ᓄᓇᓕᓕᒫᑦ 

ᐊᑭᑐᔫᑎᓂᒃ ᐱᔭᕆᐊᓕᖏᓐᓂᒃ, ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐃᓱᒪᔪᑦ 

ᑮᓇᐅᔭᖅᑐᕆᐊᖃᕋᔭᕐᓂᑎᓐᓂᒃ $6 ᐱᓕᐊᓐ ᐊᕐᕌᒍᓄᑦ 

ᐊᕙᑎᓂᒃ. 
 

ᑐᙵᕕᑦᑎᐊᓕᐅᕐᓗᑕ ᓯᕗᓂᒃᓴᑎᓐᓄᑦ, 

ᒪᕐᕈᐊᖅᑎᒃᑲᓐᓂᖅ, ᐊᓪᓛᖃᐃ ᐱᖓᓱᐊᖅᑎᒃᑲᓐᓂᖅ  

ᐊᒥᓱᕐᖑᕆᐊᕆᐊᖃᕋᔭᖅᑕᕗᑦ, ᐊᕐᕌᒍᑕᒫᑦ ᐊᑭᑐᔫᑎᓄᑦ 

ᐸᕐᓇᐅᑎᕗᑦ. ᒫᓐᓇᐅᔪᖅ ᑕᐃᒪᐃᒍᓐᓇᕐᓂᐅᓴᙱᑦᑐᒍᑦ  

ᐊᑐᖅᑐᒃᓴᑎᒍᑦ. ᑕᐃᒪᐃᒻᒪᑦ, ᓂᕆᐅᑦᑎᐊᖅᑐᒍᑦ 

ᐅᖃᖃᑎᒌᒍᑎᖃᕈᒪᓂᕐᒥᒃ ᑮᓇᐅᔭᖃᖅᑎᑕᐅᓂᕐᒧᑦ 

ᑲᑐᔾᔨᖃᑎᒌᓐᓂᕐᒥᒃ ᒐᕙᒪᑐᖃᒃᑯᓐᓂᒃ 

ᓇᖕᒥᓂᖃᖅᑎᐅᔪᓂᓪᓗ. ᐅᖃᖃᑎᒋᔭᕗᑦ ᒐᕙᒪᑐᖃᒃᑯᑦ 

ᐊᖏᓪᓕᒋᐊᖅᑕᐅᖁᓪᓗᒍ ᐊᑭᓕᒃᓴᖃᓕᕈᓐᓇᕐᓂᑦᑕ 

ᐃᓱᓕᑦᑕᕐᕕᖓ. 
 

ᐱᐅᓯᕙᓪᓕᐊᑎᑦᑎᓂᖅ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᕐᒥᒃ ᓇᓗᖅᑯᑎᒍᓐᓃᕈᓐᓇᖅᑐᒍᑦ 

ᐊᐅᓚᑦᑎᒍᓐᓇᓂᑦᑎᓐᓂᒃ ᐊᖏᓂᖅᓴᓂᒃ 

ᐊᑭᓕᒃᓴᓂᒍᓐᓇᐅᑎᖃᕐᓂᕐᒥᒃ ᓱᕐᕋᑦᑕᐅᙱᓪᓗᑎᒃ 

ᐱᓕᕆᐊᕗᑦ ᐱᔨᑦᑎᕋᐅᑎᕗᓪᓗ. 

ᐱᐅᓯᕚᓪᓕᖅᑎᑕᐅᓂᖏᑦ ᐱᓕᕆᐊᑦ ᐱᔨᑦᑎᕋᐅᑏᓪᓗ 

ᐱᒻᒪᕆᐅᒻᒥᔪᖅ ᓯᕗᓪᓕᐅᑎᒋᐊᖃᖅᓯᒪᔭᑦᑎᓐᓂ.  

ᑐᕌᒐᖃᖅᑐᒍᑦ ᐃᑲᔪᕈᒪᓂᕐᒥᒃ ᓄᓇᕗᒻᒥᐅᓂᒃ 

ᐃᓅᓯᖃᑦᑎᐊᑲᓐᓂᕈᓐᓇᖅᓯᖁᓪᓗᒋᑦ. ᑕᒪᓐᓇ ᑐᑭᓕᒃ  

ᖃᓄᐃᓐᓂᑦᑎᓐᓂᒃ, ᐅᕝᕙᓗ ᖃᓄᑎᒋ ᐊᑕᖏᖅᑐᑕ 

ᖁᕕᐊᓱᓐᓂᖃᕐᒪᖔᑦᑕ ᐃᓅᓯᑦᑎᓐᓂ. ᒐᕙᒪᕗᑦ  

ᐱᐅᓯᕚᓪᓕᖅᑎᑦᑎᓂᐊᖅᑐᑦ ᐃᓪᓗᓕᕆᓂᕐᒥᒃ, 

ᐊᔪᖅᓴᓗᐊᖃᑦᑕᓂᕐᒥᒃ ᐱᔪᓐᓃᖅᑎᑦᑎᒐᓱᐊᕐᓂᒃᑯᑦ,  

ᖃᓄᐃᙱᓂᖅᓴᐅᓗᑕᓗ ᐃᓅᓯᖃᑦᑎᐊᕈᓐᓇᖁᓪᓗᑕ.  
 

ᑐᑭᓯᓇᑦᑎᐊᖅᑐᖅ, ᐊᓯᖏᓐᓂᒃ 

ᐊᒃᓱᕈᕐᓇᕐᓂᖅᐹᑕᖃᙱᑦᑐᖅ ᐃᓪᓗᓕᕆᓂᐅᑉ.  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐃᓪᓗᑭᒃᓴᕐᓂᕐᒧᑦ ᑭᒡᓕᓯᓂᐊᕈᑕᐅᓯᒪᔪᓂ, 

ᓄᓇᕗᒻᒥ 3,600-ᑲᓴᓐᓂᒃ ᐃᓪᓗᓕᐅᕐᕕᐅᒋᐊᓖᑦ 

ᐊᖑᒻᒪᑎᒍᓐᓇᖅᓯᖁᓪᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐅᖃᐅᓯᕐᖓᐅᑕᐅᓂᖓ ᐊᖏᕐᕋᖃᙱᑦᑐᓂᒃ, 

ᐃᓪᓗᒥᐅᖃᑎᒌᕋᓴᐅᓗᐊᖅᑐᓂᒃ 

ᓴᓇᔭᐅᒋᐊᖃᖅᑐᒻᒪᕆᓐᓄᓪᓗ. ᐊᕐᕌᒍᑕᒫᑦ, 

ᐊᒥᓱᕐᖑᐸᓪᓕᐊᑐᐃᓐᓇᕐᓂᐊᖅᑐᑦ 90-ᓂᒃ 

ᐃᓪᓗᒃᓴᑖᖑᖃᑦᑕᕆᐊᓕᓐᓂᒃ. ᒐᕙᒪᒃᑯᑦ ᓵᙵᕕᐅᔪᑦ 

ᐊᒥᒐᖅᓯᓯᓐᓈᖅᑐᑎᒃ ᑮᓇᐅᔭᓂᒃ ᐱᓕᕆᔾᔪᑎᒃᓴᓂᒃ. 
 

ᓴᓂᕐᕙᐃᓯᒪᔪᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓄᑦ 

ᖄᒃᑲᓐᓂᖓᒍᑦ $10.6 ᒥᓕᐊᓐ ᐊᕐᕌᒎᓛᖅᑐᒥ, 

ᑲᑎᓕᒫᖅᑐᒋᑦ ᐊᑐᖅᑐᒃᓴᖏᑦ $158 ᒥᓕᐊᓐ. 

ᐃᒡᓗᓕᕆᔨᕐᔪᐊᒃᑯᑦ ᐊᖏᓪᓕᒋᐊᕆᓂᐊᖅᑐᑦ 

ᐃᑲᔪᖅᓱᐃᓂᐊᖅᑐᑦ ᑭᒃᑯᑐᐃᓐᓇᐃᑦ ᐃᓪᓗᒃᓴᖏᓐᓄᑦ 

$11 ᒥᓕᐊᓐᓂᒃ, ᐃᖅᑲᓇᐃᔭᖅᑎᓄᓪᓗ 

ᐃᓪᓗᒃᓴᖏᓐᓄᑦ $1.8 ᒥᓕᐊᓐ. ᐃᓘᓐᓇᑎᒐᓚᒃ 

ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑎᒃ ᐃᓪᓗᒥᒃ 

ᐊᐅᓚᑦᑎᔾᔪᑎᓄᑦ ᓴᓇᔭᐅᒋᐊᖃᑦᑕᕐᓂᖏᓐᓄᓪᓗ. 
 

ᓄᑖᓂᒃ ᓴᓇᖔᕈᒪᒐᓗᐊᖅᑐᒍᑦ, ᑭᓯᐊᓂ $1 ᐱᓕᐊᓐ 

ᐅᖓᑖᓃᒐᔭᖅᑐᑦ ᐊᖑᒻᒪᑎᒐᓱᐊᕐᓗᑕ ᐃᓪᓗᑭᒃᓴᕐᓂᕐᒥᒃ. 

ᑕᐃᒪᐃᒻᒪᑦ ᓴᖅᑭᔮᖅᑎᑦᑎᓂᐊᖅᑐᒍᑦ 

ᐱᕚᓪᓕᕈᑕᐅᒍᓐᓇᕐᓂᖓᓂᒃ ᓇᖕᒥᓂᖅ 

ᐃᓪᓗᑖᖃᑦᑕᕐᓂᖅ ᓇᖕᒥᓂᖃᖅᑎᐅᔪᓪᓗ 

ᐃᓚᐅᖃᑕᐅᓂᖅᓴᐅᓗᑎᒃ ᐃᓪᓗᒃᓴᓕᐅᖃᑦᑕᓂᕐᒧᑦ. 

ᐊᑕᐅᑦᑎᒃᑯᑦ, ᐃᒡᓗᓕᕆᔨᕐᔪᐊᒃᑯᑦ 

ᐊᔭᐅᖅᑐᐃᕙᓪᓕᐊᖏᓐᓇᓂᐊᖅᑐᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑕᐅᖁᔨᓗᑎᒃ. 
 

ᐊᓯᐊᓄᓪᓕ ᐃᓪᓗᓕᕆᓂᐅᑉ 

ᐃᓱᒫᓗᓐᓇᖅᑐᒻᒪᕆᐅᓂᖓᑕ, ᑲᒪᒋᐊᖃᕐᒥᔪᒍᑦ 

ᐃᓱᒫᓗᓐᓇᓪᓚᕆᑦᑐᒥᒃ ᐱᕋᔭᖃᑦᑕᕐᓂᕐᒥᒃ. 

ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, ᐱᕋᔭᑉᐸᑦᑐᑦ 

ᖃᑦᑎᐅᓂᖏᑦ 2010-ᒥ ᐊᒥᓱᕐᖑᕆᐊᖅᑐᒥᓃᑦ 10 

ᐳᓴᓐᑎᑲᓴᓐᓂᒃ. ᓄᓇᓕᕗᑦ 

ᐊᑦᑕᓇᙱᓂᖅᓴᐅᓕᖁᓪᓗᒋᑦ ᐸᓖᓯᒃᑯᑦ ᑲᒪᒐᓱᐊᖅᑐᑦ 

ᐱᕋᔭᓚᕿᒍᑎᐅᓕᖅᐸᑦᑐᓂᒃ. ᐱᒋᐊᖅᑎᑦᑎᓯᒪᔪᑦ 

ᐱᕋᔭᑦᑐᓕᕆᓂᕐᒧᑦ ᖃᐅᔨᓴᖅᑎᒥᒃ ᓄᐊᑦᑎᑎᑕᐅᓪᓗᓂ 

ᖃᐅᔨᓴᕈᑕᐅᓯᒪᔪᓂᒃ ᐱᕋᔭᖃᑦᑕᖅᑐᐃᓪᓗ 

ᑭᒡᓕᓯᓂᐊᖅᑕᐅᓗᑎᒃ. ᐱᔭᕇᖅᑕᐅᓂᐅᓴᓕᖅᑐᖅ 

ᐊᖏᖃᑎᒌᒍᑦ ᓄᑖᕐᖑᕆᐊᖅᑕᐅᓂᖓᓄᑦ ᐸᓖᓯᒃᑯᓐᓂᒃ 

ᐸᓖᓯᖃᕐᓂᕐᒧᑦ ᑳᓐᑐᕌ. ᐊᖏᖃᑎᒌᒍᑦ ᐃᓱᓕᓛᓕᕐᖓᑦ 

ᑕᖅᑭᐅᓛᖅᑑᑉ ᓄᙳᐊᓂ. 
 

ᐅᖃᖅᑏ, ᐊᔪᖅᓴᓗᐊᖃᑦᑕᕐᓂᖅ ᑳᖃᑦᑕᕐᓂᕐᓗ ᓱᓕ 

ᐊᒃᓱᕈᕐᓇᕈᑎᐅᓂᖅᐹᒃ. ᐊᒥᓲᓗᐊᖅᑐᑦ ᓄᓇᕗᒻᒥᐅᑦ  

ᓂᕆᔭᒃᓴᖃᙱᓗᐊᖃᑦᑕᖅᑐᑦ. ᒪᒃᒋᐅᓪ 

ᓯᓚᑦᑐᓴᕐᕕᔾᔪᐊᒥ ᖃᐅᔨᓴᕈᑕᐅᕋᑖᓚᐅᖅᓯᒪᔪᓂ, 

ᐱᖓᓲᔪᖅᑐᑦ ᖁᓕᓂᒃ  

ᐃᓄᐃᑦ ᐊᖏᕐᕋᓖᑦ ᓂᕆᔭᒃᓴᖃᙱᓗᐊᖅᑐᑎᒃ. 

ᐊᕐᕌᒎᓂᐊᖅᑐᒥ ᒐᕙᒪᕗᑦ ᐱᒋᐊᖅᑎᑦᑎᓛᖅᑐᑦ  

ᓄᓇᕗᒻᒥ ᓂᕆᔭᒃᓴᖃᑦᑎᐊᓂᕐᒧᑦ ᑲᑐᔾᔨᖃᑎᒌᓂᒃ. 

ᑲᑐᔾᔨᖃᑎᖃᕐᓗᑎᒃ ᑎᒥᐅᔪᓂᒃ 

ᐊᑐᐃᓐᓇᐅᑎᑦᑎᓂᐊᖅᑐᒍᑦ ᓂᕆᔭᒃᓴᓂᒃ 

ᐃᓄᑦᑎᐅᑎᓂᒃ, ᓄᑖᓂᓪᓗ ᐱᓕᕆᐊᖅᑖᕐᓗᓂ 

ᐅᓪᓛᕈᒻᒥᓴᕐᓇᑎᑦᑎᓂᖅ ᐅᓪᓗᕈᒻᒥᓴᖅᑎᑦᑎᓂᕐᒥᓪᓗ 

ᐃᓕᓐᓂᐊᕐᕕᓐᓂ. ᕿᑐᕐᖓᕗᑦ ᑳᒋᐊᖃᖅᑲᑕ, 

ᐃᓕᒍᒪᓂᕐᒧᖔᖅ ᑳᓐᓂᖃᕆᐊᓖᑦ. 

ᓯᕗᒧᒋᐊᕈᑎᖃᕐᓂᐊᕐᒥᔪᒍᑦ ᓱᓕᓂᐊᕐᓂᕋᓚᐅᖅᓯᒪᒐᑦᑕ 

ᐱᖁᔭᓕᐅᕐᓂᕐᒧᑦ ᐊᑐᓕᖅᑎᑦᑎᒍᑕᐅᒐᔭᖅᑐᒥᒃ 

ᐊᔪᖅᓴᓗᐊᖅᐸᑦᑐᓂᒃ ᐱᔪᓐᓃᕐᔫᒥᑎᑦᑎᒐᓱᐊᕐᓂᕐᒧᑦ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᒻᒥᒃ 

ᓂᕈᐊᖅᑕᐅᓯᒪᓂᕗᑦ ᐊᓂᒍᓚᐅᙱᓐᓂᖓᓂ. 
 

ᖄᒃᑲᓐᓂᖓᒍᑦ ᐊᒃᓱᕉᑎᖃᕐᓂᑦᑕ ᐃᓪᓗᓕᕆᓂᕐᒧᑦ, 

ᐊᔪᖅᓴᓗᐊᖅᑐᓕᕆᓂᕐᒧᑦ ᑳᑦᑐᓕᕆᓂᕐᒧᓪᓗ, 

ᖃᐅᔨᓴᖅᑕᐅᒻᒥᔪᒍᑦ ᓄᓇᕗᒻᒥᐅᑦ ᐱᐅᓂᖅᓴᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐱᔨᑦᑎᕋᐅᑎᖃᕆᐊᖃᕐᓂᕐᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᖄᒃᑲᓐᓂᖓᒍᑦ $19 ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐅᖃᐅᓯᕐᖓᐅᑕᐅᓂᖓ ᒥᓕᐊᓐᑖᕐᓂᐊᖅᑐᑦ 

ᐊᕐᕌᒎᓛᖅᑐᒥ ᐊᑭᑦᑐᐸᓪᓕᐊᓂᖏᓐᓄᑦ ᓇᐅᒃᑯᓕᒫᖅ 

ᐊᐅᓚᑦᑎᓂᖏᓄᑦ. ᐊᑐᖅᑐᒃᓴᖏᑦ,  

ᐊᖏᓪᓕᒋᐊᖅᑐᑦ 6 ᐳᓴᓐᑎᓂᒃ $317 

ᒥᓕᐊᓐᑲᓴᐅᓕᖅᑐᑎᒃ, ᐊᖏᓂᖅᐹᑦ ᒐᕙᒪᒃᑯᓐᓂ 

ᐱᓕᕆᕕᓕᒫᖏᓐᓂᒃ. 
 

ᐋᓐᓂᐊᖃᕐᓇᖏᑦᑐᓕᕆᓂᖅ ᐊᐅᓚᓂᖃᑦᑎᐊᕐᓗᓂ 

ᐊᑑᑎᖃᑦᑎᐊᕐᓗᓂᓗ ᖃᓄᐃᙱᒃᑲᓐᓂᕈᑕᐅᓕᕆᐊᓕᒃ  

ᐃᓅᓕᓴᐃᖃᑦᑕᓂᒃᑯᑦ ᓯᕗᕐᖓᒍᓪᓗ 

ᐱᒋᐊᖅᑕᐃᓕᑎᑦᑎᓂᒃᑯᑦ, ᐊᑕᐅᑦᑎᒃᑯᓪᓗ, 

ᐊᑭᓕᖅᓱᕆᐊᓕᕗᑦ ᐊᐅᓚᑦᑎᐊᕐᓗᒋᑦ. 

ᐃᓅᓕᕆᖃᑦᑕᕐᓂᖅ ᐃᑲᔪᕆᐊᓕᒃ ᑭᒃᑯᑐᐃᓐᓇᐃᑦ 

ᓇᖕᒥᓂᖅ ᒪᑭᒪᔪᓐᓇᖅᓯᖁᓪᓗᒋᑦ.  

ᓄᓇᕗᒻᒥ, ᑕᒪᓐᓇ ᐊᔪᕐᓇᖅᑐᒻᒪᕆᐊᓗᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓗᓇᐃᕈᑕᐅᓯᒪᔪᑦ 

ᐊᑉᐸᓯᓐᓂᖅᐹᑦ ᑲᓇᑕᒥ, ᐊᒥᓲᓗᐊᖅᐸᑦᑐᑎᓪᓗ 

ᓱᕈᓯᕐᓂᒃ ᐱᓂᕐᓗᐃᓂᐅᕙᑦᑕᑦ, ᐃᓚᒌᓂ 

ᓂᖓᕐᓂᐅᕙᑦᑐᑦ ᐃᒻᒥᓃᖅᐸᑦᑐᓪᓗ. 
 

ᖃᐅᔨᒪᔪᒍᑦ ᐊᔪᓕᕈᑎᖃᖅᐸᑦᑐᑦ 

ᓄᖅᑲᕈᓐᓇᐃᓪᓕᒃᓱᑎᒃ 

ᐊᑲᐅᙱᓕᐅᕈᑎᒻᒪᕆᐅᓂᖓᓂᒃ, ᐱᒋᐊᖅᑎᑦᑎᓛᖅᑐᒍᑦ  

ᐊᔪᕐᓇᕋᔭᙱᒻᒪᖔᑦ ᖃᐅᔨᓴᖅᓯᓐᓈᕈᑎᐅᔪᒥᒃ 

ᐅᐱᕐᖔᖅ. ᐃᓚᐅᖃᑕᐅᒍᒪᔪᑦ ᕿᑎᕐᒥᐅᑦ ᐅᓪᓗᓂᒃ 

28-ᓂᒃ ᐸᓂᖅᓯᖅᑎᑕᐅᓛᖅᑐᑦ ᐅᓂᑦᑎᒪᓗᑎᒃ. 

ᐊᑐᕐᓗᑕ ᐃᓪᓘᕙᒌᖅᑐᒥᒃ ᐃᖃᓗᑦᑑᑦᑎᐊᕐᒥ, 

ᐊᐅᓚᑕᐅᓗᓂ ᐱᓕᕆᐊᖅ ᐱᓕᕆᕕᑦᑎᓐᓂ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᐸᑦᑐᓕᕆᓂᕐᒧᓪᓗ 

ᐱᓕᕆᔨᖏᓐᓄᑦ. ᑖᓐᓇ ᐱᓕᕆᐊᖅ 

ᐃᓚᒋᓕᐅᔾᔨᓯᒪᓂᐊᖅᑐᖅ ᐃᓚᒋᓄᑦ ᐃᓅᓯᓕᕆᓂᕐᒧᑦ 

ᐃᑲᔪᖅᑕᐅᓂᕐᒥᒃ, ᐃᓕᓐᓂᐊᖅᑎᑦᑎᓂᕐᒥᒃ 

ᑭᖑᓂᐊᒍᓪᓗ ᖃᐅᔨᒋᐊᖃᑦᑕᓂᕐᒥᒃ - ᐱᔨᑦᑎᕋᐅᑎᐅᔪᑦ 

ᐱᑕᖃᕆᐊᖃᓪᓚᕆᒃᑲᓗᐊᖅᑎᓪᓗᒋᑦ ᒫᓐᓇᐅᔪᖅ 

ᐊᑐᐃᓐᓇᐅᙱᒻᒪᑕ. ᐱᓕᕆᐊᖅ ᑲᔪᓯᓂᖃᑦᑎᐊᖅᑲᑦ, 

ᐊᑐᐃᓐᓇᐅᑎᑕᐅᓕᕋᔭᖅᑐᖅ ᐊᓯᖏᓐᓄᑦ ᓄᓇᓕᓐᓄᑦ. 

ᓂᕆᐅᑦᑎᐊᖅᑐᖓ ᓴᖅᑭᕈᑕᐅᓛᖅᑐᓂᒃ. 

ᐋᖓᔮᕐᓇᖅᑐᑦ, ᐃᒥᐊᓗᐃᑦ ᐸᑎᖃᑦᑕᕐᓂᕐᓗ 

ᐱᔾᔪᑕᐅᓂᖅᐹᑦ ᐃᓅᓯᓕᕆᓂᕐᒧᑦ 

ᐊᑲᐅᙱᓕᐅᕈᑎᑦᑎᓐᓄᑦ. ᑲᑕᑦᑎᒪᒍᑕᐅᓕᖅᐸᑦᑐᑦ 

ᓄᓇᕗᒻᒥᐅᓄᑦ ᐃᓅᓯᖃᑦᑎᐊᕈᓐᓇᕐᓂᖏᓐᓄᑦ 

ᖃᓄᐃᙱᓪᓗᑎᒃ, ᐅᐱᓐᓇᖅᑐᒥᓪᓗ 

ᐃᓅᓯᖃᕈᓐᓇᕐᓂᖏᓐᓂᒃ. ᐊᔪᓕᕈᑎᖃᖃᑦᑕᕐᓂᕐᒧᑦ 

ᐃᑲᔫᑎ ᐊᑐᕐᓂᖃᓪᓚᕆᓐᓂᐊᖅᑐᖅ. 
 

ᕿᒥᕐᕈᑦᑎᐊᕆᐊᖃᕐᒥᔪᑦ 

ᖃᓄᐃᓕᖓᒍᑕᐅᒋᐊᖃᕐᓂᖓᓂᒃ ᐃᒥᐊᓗᒃ ᓄᓇᓕᓐᓂ. 

ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ ᑐᓴᕆᐊᕐᕕᖃᖅᐸᓪᓕᐊᔪᑦ 

ᑎᓕᓯᒪᔭᒃᑲ ᐱᔭᕇᓛᓕᖅᑐᑦ ᐱᓕᕆᔪᒻᒪᕆᐅᓚᐅᖅᑐᑎᒃ 

ᓄᓇᓕᓕᒫᓂᒃ ᑐᓴᕆᐊᕐᕕᖃᕆᐊᖅᑐᖃᑦᑕᓂᕐᒥᒃ. 

ᐅᓂᒃᑳᓕᐊᖅ ᐃᓱᒪᒃᓴᖅᓯᐅᕈᑎᒋᓪᓚᕆᓛᖅᑕᕋ 

ᑕᐃᒪᐃᑕᐅᒋᐊᖃᕐᖓᑦ. 
 

ᒐᕙᒪᕗᑦ ᐱᔪᓐᓃᕐᔫᒥᑎᑦᑎᓂᐊᕐᒥᔪᑦ ᑕᑉᐹᑲᓕᓐᓂᒃ 

ᓯᒡᒐᓕᐊᖅᑐᖃᑦᑕᓂᕐᒥᒃ. ᐳᕙᒻᒥᒍᑦ ᐋᓐᓂᐊᑖᖃᑦᑕᖅᑐᑦ  

ᐊᒥᓲᓂᖅᐹᖑᒻᒪᑕ ᑲᓇᑕ ᑕᑯᓐᓇᖅᑐᒍ. ᐆᒻᒪᑎᒃᑯᑦ 

ᐋᓐᓂᐊᑦ, ᓄᑮᖅᑎᐸᑦᑐᑦ ᖃᕆᓴᒥᒍᑦ ᓯᒥᒍᔾᔭᐅᓪᓗᑎᒃ,  

ᐳᕙᓪᓗᓐᓇᖅᑐᐃᓪᓗ 

ᐃᓅᒍᓐᓃᕈᑕᐅᓴᕋᐃᓗᐊᖃᑦᑕᕐᖓᑕ ᓄᓇᕗᒻᒥᐅᓄᑦ, 

ᐊᑭᑐᔪᒻᒪᕆᐊᓘᓪᓗᑎᓪᓗ  ᐃᓅᓕᓴᖅᑕᐅᒍᑕᐅᓂᖏᑦ. 

ᓄᓇᕗᒻᒥᐅᑦ ᓯᒡᒐᓕᐊᖅᑐᓗᐊᕆᓐᓃᕆᐊᓖᑦ. 

ᐃᑲᔪᕐᓂᐊᖅᑯᒍᑦ. 
 

>>ᐸᑦᑕᑐᖅᑐᑦ 
 

ᐊᑭᑦᑐᕆᐊᕐᓂᐊᖅᑕᕗᑦ ᑖᒃᓰᔭᖅᑕᐅᓂᖏᑦ ᑕᑉᐹᑲᓖᑦ 

ᐊᑐᖅᑕᐅᔪᒃᓴᐅᓗᑎᒃ ᑐᓴᐅᒪᑎᑦᑎᒐᓱᐊᕐᓂᑎᓐᓄᑦ 

ᐊᑐᖅᑕᐅᒋᐊᖃᙱᓐᓂᖏᓐᓂᒃ. ᑖᒃᓯᖓᑦ 

ᐊᑭᑦᑐᕆᐊᕐᓂᐊᖅᑕᕗᑦ 4 ᓴᓐᓯ ᐊᑐᓂᑦ ᓯᒡᒐᓕᐊᖅ, 

ᐅᕝᕙᓗ $1 ᐊᑐᓂᑦ ᓯᒡᒐᓕᐊᖃᐅᑦ 25-ᓂᒃ ᐃᓗᓕᓕᒃ. 

ᑖᒃᓰᖓᑦ ᒫᓂᖅᑭᔪᓄᑦ ᑕᑉᐹᑲᓄᑦ ᐊᑭᑦᑐᕆᐊᕐᓂᐊᖅᑐᑦ 

14 ᓴᓐᓯᒥᒃ ᐅᖁᒪᐃᓐᓂᖓ ᒍᕌᒻ 20 ᓴᓐᓯᓄᑦ ᐊᑐᓂᑦ 

ᒍᕌᒻ. ᒫᓐᓇᐅᔪᖅ ᓯᒡᒐᓕᐊᖅᑐᖃᑦᑕᖅᑐᑦ ᐊᑐᕐᓗᒋᑦ, 

ᐊᑭᑦᑐᕆᐊᖅᑕᐅᓂᖏᑦ ᖄᒃᑲᓐᓂᖓᒍᑦ 

ᑮᓇᐅᔭᓕᐅᕈᑕᐅᓛᖅᑐᑦ $3 ᒥᓕᐊᓐᓂᒃ ᐊᕐᕌᒎᓛᖅᑐᒥ. 

ᐃᓚᖏᑦ ᐊᑐᓛᖅᑕᕗᑦ ᑮᓇᐅᔭᖅᑖᑦ 

ᓯᒡᒐᓕᐊᖅᑐᐸᑦᑐᓂᒃ ᓄᖅᑲᖅᑎᑦᑎᒐᓱᐊᕐᓂᕐᒧᑦ. 

ᑕᒪᒃᑯᐊ ᖃᓄᐃᓕᒋᐊᕈᑎᐅᔪᑦ ᐱᐅᓯᕙᓪᓕᐊᑎᒃᑎᓂᕐᒧᑦ 

ᐃᓅᔾᔪᓯᐅᔪᓂᒃ, ᑐᙵᕕᖃᕐᓗᑕ 

ᐱᐅᓯᕙᓪᓕᐊᑎᒃᑎᓂᕐᒥᒃ ᑮᓇᐅᔭᓕᕆᓂᕐᒧᑦ 

ᐊᐅᓚᒃᑎᓂᐅᕙᑦᑐᓂᒃ, ᐃᑲᔪᕐᓂᖃᒻᒪᕆᓐᓂᐊᖅᑐᑦ 

ᓯᕗᒧᒋᐊᖅᐸᓪᓕᐊᓂᑦᑎᓐᓄᑦ. ᑲᒪᒋᓗᑎᒍ 

ᓯᕗᓪᓕᐅᑎᓂᐊᖅᑕᕗᑦ, ᓇᓗᓇᐃᖅᓯᓯᒪᒋᐊᖃᖅᑐᒍᑦ 

ᐱᓕᕆᔾᔪᓯᕗᑦ ᒪᑭᒪᔾᔪᑕᐅᒃᑎᐊᕈᓐᓇᕐᓂᖓᓂᒃ. ᑕᒪᓐᓇ 

ᑐᑭᓕᒃ ᐊᐅᓚᒃᑎᒃᑎᐊᕆᐊᖃᕐᓂᑎᓐᓂᒃ 

ᐱᓕᕆᔾᔪᑎᒃᓴᑎᓐᓂᒃ ᐅᓪᓗᒥ ᓯᕗᓂᒃᓴᑎᓐᓄᓪᓗ. 

 

ᑲᑎᖅᓱᖅᓯᒪᒐᐃᒐᑦᑎᒍ ᐱᐅᓂᖅᐹᑦ ᐊᑐᐃᓐᓇᐃᑦ 

ᖃᐅᔨᓴᖅᑎᒻᒪᕆᓐᓄᑦ ᖃᐅᔨᒪᓂᐅᔪᑦ ᐃᓄᐃᓪᓗ 

ᐱᖅᑯᓯᖏᑦ, ᖃᐅᔨᒪᔪᒍᑦ ᐅᓪᓗᒥ ᐃᓱᒪᓕᐅᕈᑕᐅᔪᑦ 

ᐱᕚᓪᓕᕈᑕᐅᓛᕐᒥᔪᑦ ᑭᖑᕚᑦᑎᓐᓄᑦ ᓯᕗᓂᒃᓴᑎᓐᓂ. 

ᑕᐃᒪᐃᒻᒪᑦ ᐊᐅᓚᒃᑎᒃᑎᐊᕆᐊᖃᖅᑐᒍᑦ 

ᓄᓇᒥᐅᑕᓕᕆᓂᕐᒥᒃ ᓄᓇᕗᒻᒥ, ᓱᒻᒪᓪᓗ 

ᐱᓕᕆᒃᑎᐊᒃᑲᓐᓂᕆᐊᖃᕐᒪᖔᑦᑕ 

ᓇᓗᓇᐃᔭᐃᖃᑦᑕᓂᕐᒥᒃ ᖃᓄᐃᓕᐅᕈᑎᒋᕙᑦᑕᑎᓐᓂᒃ 

ᑲᓇᑕᐅᑉ ᓯᓚᑖᓄᑦ. 

 

ᑐᑭᓯᓂᕐᓗᒃᓯᒪᓂᖅ ᐊᖏᔫᒍᓐᓇᕐᖓᑦ, ᑕᑯᓯᒪᒐᑦᑕ 

ᑕᕆᐅᕐᔪᐊᑉ ᐊᑭᐊᓂ ᐃᓱᒪᓕᐅᕈᑕᐅᓯᒪᔪᓂᒃ 

ᓇᒃᑎᓕᕆᓂᕐᒧᑦ ᐱᓕᕆᐊᑦᑎᓐᓂᒃ. 

ᖃᐅᔨᒪᓕᖅᐹᓪᓕᖁᓪᓗᒋᑦ ᑐᑭᓯᐊᓕᖅᐹᓪᓕᖁᓪᓗᒋᓪᓗ, 

ᐊᕙᑎᓕᕆᔨᒃᑯᑦ ᓴᖅᑭᖅᓯᓂᐊᖅᑐᑦ ᑐᓴᐅᒪᑎᒃᑎᓂᕐᒧᑦ 

ᐱᓕᕆᐊᖃᕐᓗᑎᒃ ᓇᓗᓇᐃᔭᐃᓗᑎᒃ 

ᒪᑭᒪᔾᔪᑕᐅᒍᓐᓇᖅᑐᓂᒃ ᐱᕙᓪᓕᐊᑎᒃᑎᓂᕐᒧᑦ. 

ᓴᐳᒻᒥᔭᐅᒃᑎᐊᑲᓐᓂᕐᓗᑎᒃ ᑮᓇᐅᔭᓕᐅᕈᓐᓇᕐᓂᕐᒧᑦ 

ᐃᑲᔪᕈᓐᓇᕐᓂᖏᑦ ᐊᖑᓇᓱᓐᓂᒃᑯᑦ, 

ᐊᒃᓱᕉᑎᖃᒃᑲᓐᓂᕐᓂᐊᖅᑐᒍᑦ ᓇᓗᓇᐃᖅᓯᓯᒪᓂᕐᒧᑦ 

ᑲᓇᑕᐅᑉ ᓯᓚᑖᓂ ᓈᓚᑉᐸᑦᑐᑦ ᑐᑭᓯᐅᒪᒃᑲᓐᓂᖁᓪᓗᒋᑦ 

ᐆᒪᔪᓕᕆᓂᕐᒧᑦ ᐊᐅᓚᒃᑎᔾᔪᓯᑦᑎᓐᓂᒃ. 
 

ᐅᖃᖅᑏ, ᓇᓗᓇᐃᔭᖅᑕᒃᑲ ᐱᖓᓱᑦ 

ᓯᕗᓪᓕᐅᑎᒍᒪᓯᒪᔭᕗᑦ - ᒪᑭᒪᔾᔪᑕᐅᒍᓐᓇᖅᑐᓂᒃ 

ᐱᕙᓪᓕᐊᑎᒃᑎᓂᖅ, ᐱᐅᓯᕚᓪᓕᖅᑎᒃᑎᓂᖅ 

ᐃᓅᓯᕆᔭᐅᔪᓂᒃ, ᑮᓇᐅᔭᓕᕆᓂᕐᒧᑦ 

ᐊᐅᓚᒃᑎᒃᑎᐊᒃᑲᓐᓂᕐᓂᖅ. ᑲᒪᒋᔭᐅᑎᓪᓗᒋᑦ 

ᑕᒪᒃᑯᐊᓕᒫᑦ, ᖃᐅᔨᒪᒻᒥᔪᒍᑦ 

ᐱᔪᓐᓇᕐᓂᖅᑖᒃᑲᓐᓂᕆᐊᖃᕐᓂᑎᓐᓂᒃ. ᒐᕙᒪᒃᑯᑦ 

ᐃᓗᐊᓂ, ᑕᒪᓐᓇ ᑐᑭᓕᒃ ᐱᐅᓯᕚᓪᓕᖅᑎᒃᑎᓂᖅ 

ᓄᓇᕗᒻᒥᐅᓄᑦ ᐱᓕᕆᐊᓂᒃ ᐱᔨᒃᑎᕋᐅᑎᓂᓪᓗ. 

ᑐᑭᓕᒃ, ᐱᔪᓐᓇᕐᓂᖅᑖᖅᐸᓪᓕᐊᑎᒃᑎᓂᖅ 

ᐃᑲᔪᕐᓂᖃᕐᓂᐊᖅᑐᖅ ᓄᓇᕗᒻᒥᐅᑦ ᓱᓇᒃᑯᑎᑖᕐᓗᑎᒃ 

ᐱᔪᓐᓇᕐᓂᖅᑖᕐᓂᕐᒧᑦ, ᖃᐅᔨᒪᓂᖅᑖᕐᓂᕐᒧᓪᓗ 

ᑐᙵᕕᖃᖁᓪᓗᒋᑦ ᖁᕕᐊᓇᖅᑐᓂᒃ 

ᐊᑑᑎᖃᒃᑎᐊᕐᓗᑎᓪᓗ ᐃᓅᓯᖃᕈᓐᓇᓂᕐᒧᑦ. 

ᐱᓕᕆᐊᖑᒐᓱᐊᖅᑎᓪᓗᒍ, ᐃᓕᓐᓂᐊᖅᑐᓕᕆᓂᖅ 

ᐱᒻᒪᕆᐊᓘᓂᖃᖅᑕᖅ. 



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒎᓛᖅᑐᒥ, ᐃᓕᓐᓂᐊᕐᓂᓕᕆᔨᒃᑯᑦ 

ᐱᑎᑕᐅᓂᐊᖅᑐᑦ ᖄᒃᑲᓐᓂᖓᒍᑦ $8 ᒥᓕᐊᓐᓂᒃ - 

ᐊᖏᓪᓕᒋᐊᖅᑐᑦ 4 ᐳᓴᓐᑎᑲᓴᓂᒃ. ᐃᓕᓐᓂᐊᖅᑎᒃᑎᔩᑦ 

ᐱᓂᖅᐹᖑᓂᐊᖅᑐᑦ ᐊᖏᓪᓕᒋᐊᕈᑕᐅᔪᓂᒃ, 

ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᒃᑎᔩᑦ ᑲᑐᔾᔨᖃᑎᒌᑦ 

ᐊᖏᖃᑎᒌᒍᑎᒋᕋᑖᓚᐅᖅᑕᖓᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᐅᓯᕚᓪᓕᖅᑎᒃᑎᓂᐊᕐᒥᔪᑦ 

ᐸᐃᕆᕕᓕᕆᓂᕐᒧᑦ ᐱᓕᕆᐊᓂᒃ, ᐸᕐᓇᐅᑎᖃᕐᓗᑎᓪᓗ 

ᐃᓚᐅᖃᑕᐅᑎᒃᑎᓂᕐᒥᒃ ᐊᖏᔪᖅᑳᕆᔭᐅᔪᓂᒃ 

ᑲᑐᔾᔨᖃᑕᐅᒃᑎᐊᖁᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 

ᕿᑐᕐᖓᖏᓐᓄᑦ. ᐱᓕᕆᕕᐅᔪᑦ ᐋᖅᑭᒃᑎᓯᒪᓕᕐᒥᔪᑦ 

ᐃᓐᓇᕐᓄᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᕈᑎᑎᑐᑦ 

ᐃᓕᓐᓂᐊᕈᑎᒥᒃ. ᐃᑲᔪᕐᓂᐊᖅᑐᖅ ᐃᓐᓇᕐᓄᑦ 

ᐱᔭᕇᕈᓐᓇᖁᓪᓗᒋᑦ ᐃᓕᓐᓂᐊᕐᕕᐊᓗᒻᒥ, 

ᐃᓯᕈᓐᓇᖅᓯᓗᑎᒃ ᓯᓚᑦᑐᓴᕐᕕᓐᓄᑦ 

ᐱᓕᒻᒪᒃᓴᒍᑎᒃᓴᓄᓪᓗ. 
 

ᖄᒃᑲᓐᓂᖓᒍᑦ ᐃᓕᓐᓂᐊᖅᑐᓕᕆᓂᐅᑉ, ᐃᓄᐃᑦ 

ᐅᖃᐅᓯᖓᑦ ᐱᒻᒪᕆᐅᓂᖃᕐᒥᔪᑦ ᐸᕐᓇᐅᑎᑦᑎᓐᓂ. 

ᒐᕙᒪᕗᑦ ᓱᓕ ᐊᒃᓱᕉᑎᖃᖅᑐᑦ ᐊᑐᓕᖅᑎᒃᑎᓂᕐᒧᑦ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ. ᒥᓂᔅᑕ 

ᐅᖃᐅᓯᓕᕆᔨᒃᑯᓐᓄᑦ ᓴᖅᑭᖅᑎᒃᑎᓚᐅᖅᑐᖅ 

ᑐᒃᑎᕋᐅᑕᐅᔪᒥᒃ ᐅᖃᐅᓯᕗᑦ 

ᐊᑐᓕᖅᑎᒃᑎᕙᓪᓕᐊᓂᕐᒧᑦ ᐸᕐᓇᐅᑎᒥᒃ ᑕᖅᑮᑦ 

ᓯᑕᒪᐅᔪᖅᑐᑦ ᐊᓂᒍᖅᓯᒪᓕᖅᑐᑦ, 

ᕿᒥᕐᕈᐃᓯᒪᓕᖅᑐᑎᓪᓗ ᑭᒃᑯᑐᐃᓐᓇᐃᑦ 

ᐅᖃᐅᓯᒃᓴᖏᓐᓂᒃ. ᒐᕙᒪᕗᑦ ᓂᕆᐅᑦᑐᑦ 

ᓴᖅᑭᖅᓯᓛᕐᓂᕐᒥᒃ ᑭᖑᓪᓕᖅᐹᖅᓯᐅᒻᒥᒃ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᒥᒃ 

ᒪᓕᒐᓕᐅᕐᕕᒻᒥ ᐅᐱᕐᖔᒃᑯᑦ ᑲᑎᒪᓕᖅᑲᑕ. ᒐᕙᒪᕗᑦ 

ᐱᓕᕆᐊᖃᕐᒥᔪᑦ ᓴᖅᑭᔮᖅᑎᑦᑎᒋᐊᕐᓂᕐᒥᒃ ᐃᓄᐃᑦ 

ᐅᖃᐅᓯᖓᓂᒃ ᐃᓕᖅᑯᓯᖏᓐᓂᓪᓗ ᓄᓇᕗᒻᒥ 

ᑎᒥᖁᑎᓕᒫᖏᓐᓂ. ᐱᓕᕆᕕᖏᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ 

ᐋᖅᑭᒃᓱᐃᔪᑦ ᐅᖃᐅᓯᓕᕆᓂᕐᒧᑦ ᐊᑐᐊᒐᕐᒥᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᐃᓚᒋᓕᐅᔾᔨᓯᒪᓂᐊᖅᑐᖅ 

ᐃᓗᓕᖏᓐᓂ ᐱᔪᓐᓇᐅᑎᖃᕐᓂᕐᒥᒃ 

ᐃᖅᑲᓇᐃᔭᕈᓐᓇᕐᓗᑎᒃ ᐃᓄᐃᑦ ᐅᖃᐅᓯᖓᑦ ᐊᑐᕐᓗᒍ. 

 

ᓴᙱᓕᖅᐹᓪᓕᖅᑎᓐᓂᐊᖅᑕᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓯᒪᓂᒃᑯᑦ ᒐᕙᒪᑦᑕ 

ᐋᖅᑭᑦᑎᒪᓂᖓᑦ ᐊᑐᐊᒐᖏᓪᓗ ᐊᑑᑎᖃᑦᑎᐊᖁᓪᓗᒋᑦ 

ᐊᐅᓚᓂᖃᑦᑎᐊᖁᓪᓗᒋᓪᓗ ᑲᒪᒋᔭᐅᒐᓱᐊᖅᑎᓪᓗᒋᑦ 

ᓯᕗᓪᓕᐅᔨᒋᐊᓕᕗᑦ ᑐᕌᒐᕗᓪᓗ. ᒐᕙᒪᒃᑯᑦ ᑐᑦᑎᕋᖅᑐᑦ 

ᓄᑦᑎᖅᓯᒍᒪᓪᓗᑎᒃ ᐱᙳᐊᖅᑐᓕᕆᓂᕐᒧᑦ 

ᑭᐱᙳᐃᔭᐃᓂᕐᒧᓪᓗ ᐱᓕᕆᐊᒃᓴᖏᓐᓂᒃ 

ᐃᓕᖅᑯᓯᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ. ᓄᓇᕗᑦ ᓯᓚᑦᑐᓴᕐᕕᒃᑯᑦ  

ᐱᓕᕆᐊᒃᓴᖃᓕᕐᓗᑎᒃ ᐱᖅᑯᓯᓕᕆᕝᕕᒻᒥᒃ. 

ᑭᖑᓪᓕᖅᐹᒥ, ᐆᒻᒪᖅᑯᑎᓕᕆᓂᕐᒧᑦ ᐱᓕᕆᕕᖓᑦ, 

ᐃᓂᖃᖅᑐᖅ ᒐᕙᒪᓕᕆᔨᒃᑯᓐᓂ, ᓄᑦᑎᖅᑕᐅᒐᔭᖅᑐᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 

ᑐᒃᓯᕋᕐᕕᒋᓛᖅᑕᒃᑲ ᒪᓕᒐᓕᐅᖅᑏᑦ ᐊᖏᖅᓯᖁᓗᒋᑦ 

ᑕᒪᒃᑯᓂᖓ ᐊᓯᔾᔨᖅᑕᐅᒍᒪᔪᓂᒃ ᑮᓇᐅᔭᐃᑦ 

ᐊᑐᖅᑐᒃᓴᐃᑦ ᐃᓚᒋᐊᕈᑎᒃᑯᑦ. 
 

ᐊᒻᒪᓗ, ᒐᕙᒪᒃᑯᑦ ᖃᐅᔨᓴᕐᒥᔪᑦ ᐊᕝᕗᑎᔭᐅᓂᐊᕐᒪᖔᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᓪᓗ 

ᐃᒻᒥᒃᑰᓕᕐᓗᑎᒃ. ᑲᑎᒪᔨᕋᓛᑦ ᒐᕙᒪᒃᑯᑦ 

ᐊᐅᓚᑕᖏᓐᓂᒃ ᑮᓇᐅᔭᓕᕆᓂᕐᒧᓪᓗ ᖃᐅᔨᓴᕐᓂᕐᒧᑦ 

ᐊᑐᓕᖁᔨᓯᒪᔪᑦ ᑕᒪᑐᒥᖓ ᐋᖅᑭᒋᐊᕆᓂᕐᒥᒃ. 

ᐱᓯᒪᔪᖓ ᖃᐅᔨᒪᔨᑕᕐᒧᑦ ᐅᓂᒃᑳᓕᐊᒥᓂᕐᒥᒃ ᑕᒪᑐᒧᖓ 

ᑐᓂᓯᒪᓪᓗᒍᓗ ᒪᓕᒐᓕᐅᖅᑎᓕᒫᓄᑦ. ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᑎᖃᖅᑐᑦ ᖃᓄᖅ 

ᐊᑲᐅᓂᖅᐹᖑᒐᔭᕐᒪᖔᖅ ᑕᒪᑐᒧᖓ. 
 

ᐅᖃᖅᑏ, ᒪᕐᕈᒃᑲᓐᓃᓐᓂᒃ ᐱᓕᕆᐊᖃᕐᓂᐊᖅᑐᒍᑦ 

ᓴᙱᓕᖅᐹᓪᓕᕈᑕᐅᓂᐊᖅᑑᓐᓂᒃ ᒐᕙᒪᒃᑯᓐᓂ  

ᐃᖅᑲᓇᐃᔭᖅᑎᖃᕐᓂᕐᒧᑦ. ᓯᕗᓪᓕᖅ, ᒐᕙᒪᕗᑦ 

ᓇᓗᓇᐃᖅᓯᓯᒪᓂᐊᖅᑐᑦ ᐊᑐᐃᓐᓇᐅᑎᑦᑎᒃᑲᓐᓂᕐᓂᕐᒥᒃ  

ᑐᑭᓯᒋᐊᕈᑎᒃᓴᓂᒃ ᖃᓄᖅ ᐱᓕᕆᐊᖃᖃᑦᑕᕐᒪᖔᑦᑕ 

ᑭᒡᒐᑐᖅᑐᒋᑦ. ᐊᔾᔨᒌᙱᑦᑐᑦ ᐱᓕᕆᕕᐅᔪᑦ 

ᓴᙱᓕᖅᐹᓪᓕᖅᑎᑦᑎᓂᐊᖅᑐᑦ ᐊᑐᐃᓐᓇᐅᑎᑦᑎᓂᕐᒥᒃ 

ᑭᒃᑯᑐᐃᓐᓇᐃᑦ ᑐᑭᓯᒋᐊᕈᑎᒋᒋᐊᓕᖏᓐᓂᒃ. 

ᑐᓴᐅᒪᖃᑦᑕᐅᑎᓕᕆᔨᒃᑯᑦ ᒐᕙᒪᓕᕆᔨᒃᑯᓐᓂ 

ᐊᐅᓚᑦᑎᔨᐅᓂᐊᓕᖅᑐᑦ ᐱᓕᕆᕕᓕᒫᓄᑦ. 

ᐃᑲᔪᖅᐸᓪᓗᑎᒃ ᐊᓯᖏᓐᓂᒃ ᐱᓕᕆᕕᐅᔪᓂᒃ, 

ᓇᓗᓇᐃᖅᓯᕙᓪᓗᑎᒃ ᐃᖅᑲᓇᐃᔭᖅᑎᑖᕆᐊᓕᓐᓂᒃ, 

ᓯᕗᓕᖅᑎᐅᕙᓪᓕᑎᒃ ᐊᐅᓚᑦᑎᕙᓪᓗᑎᓪᓗ. ᒐᕙᒪᒃᑯᑦ 

ᐱᐅᓯᕚᓪᓕᖅᓯᓂᐊᕐᒥᔪᑦ ᖃᕆᓴᐅᔭᒃᑯᑦ 

ᑐᑭᓯᒋᐊᕐᕕᖏᓐᓂᒃ, ᐱᔭᕇᖅᓯᓗᑎᓪᓗ 

ᐃᓐᓄᑦᑎᕙᓪᓕᐊᓂᕐᒥᒃ ᒪᕐᕉᓐᓂᒃ ᐅᖃᐅᓯᓕᓐᓂᒃ 

ᒐᕙᒪᒃᑯᓐᓄᑦ ᑐᑦᑕᕐᕕᓐᓂᒃ ᓄᓇᓕᓕᒫᓂ. 
 

ᓴᙱᓕᖅᐹᓪᓕᖅᑎᑦᑎᓂᒃᑯᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᕐᒥᒃ, ᑲᒪᒋᔭᖃᕐᓂᐊᕐᒥᔪᒍᑦ 

ᐃᓚᐃᓐᓈᖅᑕᐃᓕᓂᕐᒥᒃ ᒐᕙᒪᒃᑯᑦ  

ᓂᐅᕕᖃᑦᑕᕐᓂᖏᓐᓂᒃ. ᓇᓗᓇᐃᖅᓯᓯᒪᓗᑕ ᒐᕙᒪᒃᑯᑦ 

ᒪᓕᑦᑎᐊᖃᑦᑕᖁᓪᓗᒋᑦ ᑐᕌᒐᖏᓐᓂᒃ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎᒥᒃ. ᒐᕙᒪᒃᑯᑦ 

ᓂᐅᕕᖃᑦᑕᖅᑎᓪᓗᒋᑦ, ᐃᓄᐃᑦ ᓇᖕᒥᓂᖃᖅᑎᖏᑦ 

ᐱᕕᖃᖅᑎᑕᐅᖃᑦᑕᕆᐊᓖᑦ ᓵᓚᖃᕈᓐᓇᕐᓗᑎᒃ 

ᐊᑭᑦᑐᕋᐅᑎᒍᑎᖏᓐᓂᒃ. ᑐᓴᖅᓯᒪᔪᒍᑦ ᓄᓇᕗᒻᒥ 

ᓇᖕᒥᓂᖃᖅᑎᖏᓐᓂᒃ ᐋᖅᑭᒋᐊᖅᑕᐅᒋᐊᖃᕐᓂᖓᓂᒃ 

ᐊᑐᐊᒐᕗᑦ ᑐᑭᓯᓇᑦᑎᐊᕐᓗᑎᒃ ᐊᑕᖏᖅᑐᓄᓪᓗ 

ᐊᔾᔨᒌᒥᒃ ᐊᑐᓕᖅᑎᑕᐅᖃᑦᑕᕐᓗᓂ. ᒐᕙᒪᕗᑦ 

ᕿᒥᕐᕈᐃᓂᐊᖅᑐᑦ NNI ᐊᑐᐊᒐᕐᒥᒃ ᑐᓴᕆᐊᕐᕕᖃᕐᓗᑎᒃ 

ᓄᓇᕗᑦ ᑐᙵᕕᒃᑯᓐᓂᒃ. ᓇᓗᓇᐃᖅᓯᓯᒪᓂᐊᖅᑐᒍᑦ 

ᐊᑐᐊᒐᖅ ᒪᓕᑦᑎᐊᕋᓗᐊᕐᒪᖔᑦ ᐃᓛᒃᑰᖅᑐᖅ 24-ᒥᒃ 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ. 
 

ᐅᖃᖅᑏ, ᑖᒃᑯᐊ ᓯᑕᒪᐅᓕᖓᔪᓂ, ᖃᐅᔨᒪᔭᕗᑦ 

ᓯᕗᓪᓕᐅᑎᒍᒪᓯᒪᔭᕗᑦ ᐊᒥᐊᒃᑯᖓᓂ 

ᓂᕈᐊᖅᑕᐅᓯᒪᓂᑦᑕ. ᐱᐅᓯᕚᓪᓕᖅᑎᑦᑎᓂᐊᖅᑐᒍᑦ 

ᐊᐅᓚᑦᑎᒍᓐᓇᓂᑦᑎᓐᓂᒃ ᐊᑕᖏᕐᓗᑕ 

ᐱᕈᖅᐸᓪᓕᐊᒍᓐᓇᓂᑦᑎᓐᓄᑦ. ᑲᒪᓂᐊᖅᑐᒍᑦ 

ᒪᑭᒪᔾᔪᑕᐅᔪᓐᓇᖅᑐᓂᒃ ᐱᓕᕆᔾᔪᓯᖃᕐᓗᑕ 

ᐱᕙᓪᓕᐊᑎᑦᑎᓂᕐᒧᑦ. ᐱᐅᓯᕚᓪᓕᖅᓯᓂᐊᖅᑐᒍᑦ 

ᐃᓅᓯᖃᑦᑎᐊᕈᓐᓇᓂᕐᒥᒃ. ᑲᔪᓯᒍᑎᖃᕐᓂᐊᖅᑐᑕᓗ 

ᐱᐅᓯᕙᓪᓕᐊᑎᑦᑎᓂᕐᒥᒃ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᑦᑎᓐᓂᒃ. ᓂᕆᐅᓐᓂᖃᑦᑎᐊᖅᑐᖓ 

ᓯᕗᒧᒋᐊᖅᐸᓪᓕᐊᒍᑎᖃᕐᓂᑎᓐᓂᒃ ᑕᒪᒃᑯᓂᖓ. 

ᑕᑯᔪᒪᔭᕗᑦ ᑐᓴᕈᒥᓇᓕᖅᐸᓪᓕᐊᔪᑦ. 

 

ᒐᕙᒪᒋᔭᕗᑦ ᐅᔾᔨᖅᓱᑦᑎᐊᖅᑐᑎᒃ ᐱᓕᕆᐊᖃᖅᓯᒪᔪᑦ 

ᐊᑐᖃᑦᑕᓂᕐᒧᑦ ᑭᒃᑯᓕᒫᑦ ᑮᓇᐅᔭᖏᓐᓂᒃ 

ᐱᖁᑎᖏᓐᓂᓪᓗ. ᐱᓕᕆᔾᔪᓯᒋᓯᒪᔭᕗᑦ 

ᑕᒻᒪᕐᓂᐅᓯᒪᙱᑦᑐᖅ. ᐃᓕᑦᑎᒪᔪᒍᑦ 

ᐊᐅᓚᑦᑎᑦᑎᐊᒃᑲᓐᓂᕆᐊᖃᕐᓂᕐᒥᒃ, 

ᐱᐅᓯᕙᓪᓕᐊᑎᑦᑎᓯᒪᓪᓗᑕᓗ ᐱᓕᕆᐊᓂᒃ 

ᐱᔨᑦᑎᕋᐅᑎᓂᓪᓗ ᓄᓇᕗᒻᒥᐅᓄᑦ. 
 

ᓱᓕ ᐊᖏᔫᑎᓕᒃ ᐊᒃᓱᕈᕐᓇᖅᑐᒃᑰᕈᑎᖃᖅᑐᒍᑦ, 

ᐱᓗᐊᖅᑐᒥ ᐃᓪᓗᓕᕆᓂᕐᒧᑦ ᐊᑭᑐᔫᑎᓕᕆᓂᕐᒧᓪᓗ. 

ᑭᓯᐊᓂ ᐱᔪᓐᓇᖅᓯᕙᓪᓕᐊᑐᐃᓐᓇᖅᑐᒍᑦ 

ᑲᒪᒋᔭᖃᕈᓐᓇᓂᕐᒧᑦ ᐊᒃᓱᕈᕐᓇᖅᑐᒃᑰᕈᑎᓂᒃ 

ᑲᑐᔾᔨᖃᑎᖃᖅᑐᑕ ᓄᓇᕗᒻᒥᐅᓂᒃ, 

ᓇᖕᒥᓂᖃᖅᑎᐅᔪᓂᒃ, ᒐᕙᒪᑐᖃᒃᑯᓂᓪᓗ. 

 

ᓂᕆᐅᑦᑎᐊᖅᑐᖓ ᐱᓕᕆᖃᑎᒋᒍᓐᓇᕐᓂᐊᕋᒃᑭᑦ 

ᒪᓕᒐᓕᐅᖅᑎᓕᒫᑦ ᓯᕗᒧᒋᐊᖅᑎᑦᑎᖃᑎᒋᓗᒋᑦ 

ᓄᓇᕗᒻᒥᐅᓄᑦ. ᑐᕌᒐᕗᑦ ᑕᒪᑦᑕᒥ 

ᑎᑭᒐᒃᓴᐅᓕᖅᐸᓪᓕᐊᑐᐃᓐᓇᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑕᓴᓐ. 

3. ᒥᓂᔅᑕᐃᑦ ᐅᖃᐅᓯᖏᑦ. 4. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊ`ᖕᓇᖓᓄᑦ, ᑰᓕ. 

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓇᓄᐃᑦ ᓄᖑᑉᐸᓪᓕᐊᓐᖏᑦᑐᑦ (ᑰᓕ) 

 

ᑰᓕ: ᐅᓐᓄᓴᒃᑰᖅᑐᒋᑦ ᑲᖏᖅᖠᓂᕐᒥᐅᖁᑎᕗᑦ 

ᑕᒪᕐᒥᒃ ᑐᓵᔪᑦ ᐊᒻᒪᓗ ᖁᕕᐊᒋᕙᕋ ᑖᓐᓇ 

ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᑮᓇᐅᔭᖅᑑᑎᒃᓴᒥᒃ 

ᓴᖅᑭᑎᑦᑎᑎᓪᓗᒍ. ᑐᑭᓯᒃᑲᓐᓂᕈᓐᓇᕐᓂᐊᖅᐳᒍᑦ 

ᖃᓄᐃᓕᖓᓂᐊᕐᒪᖔᑕ. 

 

ᒫᓐᓇᓕ ᓂᑯᕕᔾᔪᑎᖃᑦᑐᖓ 

ᐃᓱᒫᓗᒋᖃᑦᑕᖅᑕᑦᑎᓐᓂᒃ ᓄᓇᕗᑦᒥ ᐊᒻᒪᓗ 

ᐅᒃᐱᕆᑦᑎᐊᒻᒪᕆᒃᑲᒃᑭᑦ ᐃᓐᓇᐃᑦ ᐊᖑᑎᓪᓗ 

ᐊᖑᓇᓱᒃᑎᓪᓗ.  ᐅᓇ ᓂᑯᕕᔾᔪᑎᒋᔭᕋ ᓇᓄᐃᑦ 

ᒥᒃᓵᓄᑦ ᖃᓄᐃᓕᖓᓕᕐᒪᖔᑕ ᐃᓄᐃᑦ 

ᐃᓱᒪᖃᕐᒪᖔᑕ ᐅᖃᕈᒪᓪᓗᖓ ᑐᓵᔪᓄᑦ. 

ᑐᓴᖅᑎᑕᐅᖃᑦᑕᕋᑦᑕ ᓇᓄᐃᑦ ᒥᒃᓵᓄᑦ ᐃᓐᓇᕐᓂᒃ 

ᐊᖑᓇᓱᒃᑎᓄᓪᓗ ᓄᓇᕗᒃᓕᒫᒥ ᓇᓄᐃᑦ 

ᐊᒥᓱᓐᖑᖅᐸᓪᓕᐊᖏᓐᓇᕐᒪᑕ. 

 

ᖃᓪᓗᓈᑦ ᓄᓇᖓᓂ ᐅᖃᖃᑦᑕᖅᑐᓪᓕ ᓇᓄᐃᒡᒎᖅ 

ᐅᓗᕆᐊᓇᖅᑐᒦᓕᕐᒪᑕ, ᑲᑉᐱᐊᓇᖅᑐᒧᓪᓗ 

ᑕᐃᒃᑯᓄᖓ ᐃᓕᔭᐅᔪᒪᓪᓗᑎᒃ ᐊᑦᑕᕐᓇᖅᑐᒧᑦ. 

ᑖᓐᓇ ᖃᐅᔨᒪᓂᐊᖅᐳᑦ ᓄᓇᕗᑦᒥᐅᑦ ᖃᓪᓗᓈᑦ 

ᓱᓕᓐᖏᑦᑐᑦ ᐅᒃᐱᕆᔭᖓᑦ ᐊᒻᒪᓗ 

ᓈᖕᒪᖏᓪᓚᕆᒃᑐᖅ ᑕᑎᒋᔭᒃᓴᐅᑎᓐᓇᒋᑦ,  

ᐅᑉᐱᕈᓱᒐᔭᕈᑎᒃ ᓇᓄᐃᑦ ᓄᖑᓕᖅᑐᑦ. ᓱᓕᓐᖏᒻᒪᑦ 

ᑖᓐᓇ. 

 

ᑕᐃᒃᑯᓄᖓᐃᓐᓇᑯᓗᒃ ᐱᔾᔪᑎᖃᖅᑐᓄᑦ 

ᓇᒡᓕᓇᕐᓂᖏᓐᓄᑦ ᓇᓄᐃᑦ ᑕᑯᕋᓐᓂᕐᒪᑕ 

ᓯᓚᕐᔪᐊᕐᒥ ᓂᕐᔪᑎᑦ ᓇᒡᓕᒍᓱᒃᑐᑦ ᑕᐃᒃᑯᐊ 

ᐅᒃᐱᕆᔭᐅᓕᖔᖃᑦᑕᕐᒪᑕ, ᐅᖃᖅᑎᑦᑎᔩ. ᑖᓐᓇ 

ᓱᓕᓐᖏᓐᓂᖓ ᓂᓪᓕᐅᑎᒋᔪᒪᕋᑖᑉᑕᕋ. 

 

ᐊᒥᓱᓐᖑᐸᓪᓕᐊᔪᑦ ᓇᓄᐃᑦ ᓄᓇᕗᑦᒥ ᐊᒻᒪ 

ᑲᓇᑕᒥ. ᑖᓐᓇ ᓱᓕᔪᖅ. ᑕᐃᒪᓐᖓᓂᓗᒃᑖᖅ 

ᐊᐅᓚᔨᓕᕋᑦᑕ ᐃᓐᓇᐃᑦ ᐅᖃᖅᑐᑦ ᓇᓄᐃᑦ 

ᐊᒥᓲᓂᖅᓴᐅᓕᖅᑐᑦ. ᓇᓄᖃᖅᐸᓚᐅᖏᑦᑐᑦ 

ᓇᓄᖃᖃᑦᑕᓕᖅᑐᑦ, ᐊᐅᔭᒃᑯᑦ 

ᑲᑉᐱᐊᓇᖃᑦᑕᓕᖅᑐᖅ ᑐᐱᑐᐃᓐᓇᕐᒦᒋᐊᒃᓴᖅ. 

ᑕᐃᒪᓐᖓᓕᒫᖅ ᐊᒥᓱᓐᖑᐸᓪᓕᐊᔪᑦ. 

 

ᒪᕐᕈᐃᓐᓇᐅᓚᐅᖅᓯᒪᔪᒐᓗᐊᒃ ᓇᓅᒃ, ᒨᓯᔅ 

ᐅᒥᐊᒥᓄᑦ ᒪᕐᕉᒃ ᓇᓅᒃ ᐃᓕᓚᐅᖅᓯᒪᒪᒋᒃ. 

ᑕᐃᒪᓐᖓᓂᒃ ᐊᒥᓯᓐᖑᖅᐸᓪᓕᐊᒐᒥᒃ ᐅᓪᓗᒥᒧᑦ ᓱᓕ 

ᑎᑭᖦᖢᒍ ᐊᒥᓱᓐᖑᖅᐸᓪᓕᐊᔪᑦ. ᑖᓐᓇ ᑕᕝᕙ 

ᑐᓴᐅᒪᔭᒃᓴᖅ ᐅᒃᐱᕆᔭᐅᒋᐊᓕᒃ ᑲᓇᑕᒥᐅᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

ᐊᖏᔫᑎᓪᓗᐊᑕᖃᕆᐊᖃᕐᓂᖅ ᖃᒪᓂᑦᑐᐊᕐᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ  

ᐅᖃᐅᓯᖃᕈᒪᓪᓗᖓ ᑖᒃᑯᓂᖓ 

ᐸᕐᓇᐅᑎᐅᒋᐊᖃᕐᓂᖓᓂᒃ ᐱᖁᑎᕐᔪᐊᓄᑦ. 

ᖃᒪᓂᑦᑐᐊᒥ. 

 

ᐅᖃᖅᑏ, ᐅᖃᖅᑎᓪᓗᖓ ᐃᑉᐸᒃᓴᖅ, ᑕᒪᒃᑯᐊ 

ᖁᕕᐊᓇᕐᒪᑕ ᑮᓇᐅᔭᓕᐅᕈᑕᐅᕙᓪᓕᐊᔪᑦ ᑭᕙᓪᓕᕐᒥ. 

 

ᐅᖃᓕᒪᖃᑎᒋᓪᓗᒋᑦ ᓂᕈᐊᖅᑕᐅᓯᒪᕕᒃᑲ 

ᖃᒪᓂᑦᑐᐊᒥ ᑐᕌᕈᒪᔭᖏᑦ ᖃᑦᓯᑲᓪᓚᖕᓂᒃ 

ᓇᓗᓇᐃᖅᓯᓯᒪᖕᒪᑕ ᓯᕗᓪᓕᐅᑎᒍᒪᔭᕐᒥᓂᒃ. 

 

ᐅᖃᖅᑏ, ᑖᒃᑯᐊ ᐃᖏᕐᕋᔾᔪᑎᓕᕆᓂᕐᒧᑦ 

ᐱᖁᑎᕐᔪᐊᑦ ᐱᑕᖃᕆᐊᖃᕐᒪᑕ ᑖᒃᑯᐊ 

ᑮᓇᐅᔭᓕᐅᕈᑎᓄᑦ ᐃᑲᔪᖅᓱᐃᔾᔪᑎᒋᖁᓪᓗᒋᑦ. 

ᑖᒃᑯᓂᖓ ᑭᕙᓪᓕᕐᒧᑦ ᖃᐅᔨᒪᔭᐅᓕᖅᑐᑦ. 

 

ᐊᕐᕌᒍᒐᓴᐅᓕᖅᑐᓂᒃ ᑕᒪᓐᓇ ᐱᐅᓯᕚᓪᓕᖅᓯᒪᓕᕐᒪᑦ 

ᖃᒪᓂᑦᑐᐊᖅ ᖃᖓᑕᓲᒃᑯᕕᐊ. ᑭᓯᐊᓂ ᑖᓐᓇ 

ᖃᖓᑕᔫᒃᑯᕕᒃ ᑐᕌᒐᕆᖕᒥᖕᒪᒍ ᓄᓇᓕᐅᔪᑦ. 

ᑎᓕᐅᕆᕙᒃᑲ ᓄᓇᕗᑦ ᒐᕙᒪᖏᑦ ᑖᒃᑯᐊ 

ᐱᓕᕆᖃᑎᖃᑦᓯᐊᖁᓪᓗᒋᑦ ᒐᕙᒪᑐᖃᒃᑯᓐᓂᑦ 

ᑕᒪᓐᓇ ᐱᓪᓗᒍ. 

 

ᐅᖃᖅᑏ, ᑖᓐᓇ ᑲᓇᑕᐅᑉ ᐊᖓᔪᖅᑳᒻᒪᕆᐊ ᐊᒻᒪᓗ 

ᒐᕙᒪᑐᖃᒃᑯᓐᓂᒥᐅᑦ ᖃᒪᓂᑦᑐᐊᒨᕐᒪᑕ ᑕᒪᓐᓇ 

ᓴᖅᑭᑎᓚᐅᕋᒃᑯ ᑐᓚᒃᑕᕐᕕᖃᕆᐊᖃᕐᓂᖅ 

ᓄᓇᓕᖕᓄᑦ. 

 

ᐅᖃᖅᑏ, ᐳᐃᒍᕆᐊᖃᓐᖏᓚᕗᑦ ᑖᒃᑯᐊ 

ᐱᖁᑎᕐᔪᐊᑦ ᐃᓚᖃᕐᒪᑕ 

ᐃᑲᔪᖅᓱᐃᔾᔪᑕᐅᓂᐊᖅᑐᓂᒃ ᐃᓄᐃᑦ 

ᖃᓄᐃᖏᑦᓯᐊᖁᓪᓗᒋᑦ ᐊᒻᒪᓗ 

ᓯᕗᒧᐊᒍᓐᓇᑦᓯᐊᖁᓪᓗᒋᑦ.  

 

ᒪᓕᒃᑐᒋᑦ ᑖᒃᑯᐊ 2011 ᑭᒡᓕᓯᓂᐊᖅᑕᐅᓂᑯᐃᑦ 

ᒫᓐᓇ ᓴᖅᑭᑕᐅᕋᑖᓚᐅᖅᑐᑦ ᑲᓇᑕᒥ 

ᑭᒡᓕᓯᓂᐊᖅᑎᓄᑦ ᖃᒪᓂᑦᑐᐊᕐᒥᐅᑦ ᐃᓄᖏᑦᑕᐅᖅ 

ᐅᓄᕐᓂᖏᑦ 2000-ᒧᑦ ᑎᑭᓕᕐᒪᑕ. 

ᐊᖏᓂᖅᐹᖑᖃᑕᐅᓕᕋᑦᑕ ᓯᑕᒪᒋᔭᐅᓪᓗᑕ 

ᓄᓇᕗᒻᒥ ᓄᓇᓕᐅᓪᓗᑕ. ᖃᒪᓂᑦᑐᐊᖅ 

ᕿᓚᓈᕈᑎᖃᖅᐳᖅ ᓄᑖᒥᒃ ᕿᑎᖓᓃᑦᑐᓄᑦ 

ᐃᓕᓐᓂᐊᕐᕕᐅᒐᔭᖅᑐᓄᑦ. ᑎᓕᐅᖅᐸᑲᑦᑕᐅᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᕿᒥᕐᕈᑦᓯᐊᒃᑲᓐᓂᖁᓪᓗᒋᑦ ᑕᒪᒃᑯᐊ ᐋᓐᓂᐊᕐᕖᑦ 

ᓈᒻᒪᒃᑲᓗᐊᕐᒪᖔᑕ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓄᑦ ᐱᕈᖅᐸᓪᓕᐊᔪᑦ 

ᐃᓄᖁᑎᑦᑕ. 

 

ᐅᖃᖅᑏ, ᑮᓇᐅᔭᐃᕈᑦᑕ ᓈᒻᒪᒃᑐᓂᒃ 

ᐃᑲᔫᑎᑦᓯᐊᕋᔭᖅᑐᑦ ᐃᒪᓐᓇ ᐅᑎᕈᓐᓇᕐᓗᑎᒃ 

ᓯᕗᓂᒃᓴᒥ. ᑎᓕᐅᕆᕗᖓ ᒐᕙᒪᑎᓂᒃ ᑕᒪᑐᒥᖓ 

ᖃᓄᐃᓕᐅᕈᑎᖃᕆᐊᖁᓪᓗᒋᑦ ᑕᐅᑐᒐᕆᔭᑦᑎᓐᓂᒃ 

ᐊᒻᒪᓗ ᑎᑭᒍᒪᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒥ, ᒥᔅᑕ ᐅᓲᑖᐱᒃ. 

ᐱᒃᑯᒋᔭᐅᓂᖏᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔪᐊᖃᑕᐅᓂᐊᖅᑐᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᐃᓕᓴᖅᓯᖃᑎᒋᔪᒪᓪᓗᓯ ᑖᒃᑯᐊ 

ᓂᕈᐊᖅᑕᐅᕕᒋᓯᒪᔭᓐᓂ ᐃᓅᓱᒃᑐᑯᓗᐃᑦ 

ᐱᓐᖑᐊᕕᔾᔪᐊᓂᕐᒧᑦ ᑕᒫᓂ 

ᐱᓐᖑᐊᕕᔾᔪᐊᖅᑐᖃᓐᓂᐅᓴᑎᓪᓗᒍ ᐅᐊᑦᕼᐅᐊᔅ 

ᔫᑳᓐᒥ ᐆᑦᑐᕆᐊᖅᑐᓚᐅᖅᓯᒪᔪᑦ ᐱᓐᖑᐊᕐᕕᖓᑦ 

ᓯᑯᑖᓚᐅᖏᒃᑲᓗᐊᖅᑎᓪᓗᒍ ᑕᕝᕙ 

ᕼᐋᑭᕈᓐᓇᖅᓯᓚᐅᖅᓯᒪᒐᑎᒃ 

ᐆᑦᑐᕆᐊᖅᑐᓚᐅᖅᓯᒪᒻᒪᑕ ᐃᒪᓐᓇᑲᓪᓚᐅᓪᓗᑎᒃ 6-

ᖑᓪᓗᑎᒃ.  

 

ᑖᒃᑯᐊ ᐅᐱᒋᔪᒪᕙᒃᑲ, ᐅᖃᖅᑎᑦᑎᔩ, ᐅᓪᓗᒥᒧᑦ 

ᓇᓗᓇᐃᖅᑕᐅᓯᒪᔪᑦ ᐱᓐᖑᐊᕆᐊᖅᑐᓛᕐᖓᑕ 

ᐱᓐᖑᐊᕕᔾᔪᐊᖅᑐᖃᓕᖅᑲᑦ ᐅᑭᐅᖅᑕᖅᑐᒥ. ᑲᐃᐅᓪ 

ᒪᒃᒧᕐ, ᔪᐊᓇᓯ ᑎᐊᓚ, ᐹᐱ ᑎᐊᓚ, ᔫᓯᐱ 

ᕿᓚᕝᕙᖅ, ᐊᐃᒧ ᕿᓚᕝᕙᖅ ᐊᒻᒪ ᓯᑏᕕ 

ᐊᓕᕙᑦᑕᖅ. ᑖᒃᑯᐊ ᐆᑦᑐᓚᐅᖅᓯᒪᔪᑦ ᐊᑎᖏᑦ 

ᑕᐃᕙᒃᑲ ᑭᓯᐊᓂ ᑖᒃᑯᐊ ᐃᓚᐃᓐᓇᖏᑦ 

ᐅᐱᓐᓇᕋᓂᐅᒐᓗᐊᖅ ᐱᓐᖑᐊᕐᕕᔾᔪᐊᕆᐊᖅᑐᓂᕐᒧᑦ 

ᐃᓕᔪᓐᓇᓛᖓᑕ ᕼᐋᑭᕝᕕᖓᑦ ᓯᑯᓚᐅᑦᑎᓐᓇᒍ 

ᐆᑦᑐᕆᐊᖅᑐᓚᐅᖅᓯᒪᒻᒪᑕ. ᑖᒃᑯᐊ 

ᐃᓚᐃᓐᓇᕋᓗᐊᖏᑦ ᐱᖃᑕᐅᔪᓐᓇᓛᖅᑐᑦ. 

ᐅᐱᒋᖃᑎᒋᔪᒪᕙᑦᓯ ᑖᒃᓱᒥᖓ. 

ᐊᒻᒪᓗ ᓱᓕ ᑖᒃᑯᐊ ᒥᑭᔫᑕᐅᓂᖅᓴᓂ ᑯᐊᕆ 

ᐊᓕᕙᑦᑕᖅ, Bantam-ᒦᓪᓗᓂ 

ᐱᓐᖑᐊᕆᐊᖅᑐᓪᓗᓂ ᐊᒻᒪ ᒥᐅᕆ ᕈᔅ ᕿᓚᕝᕙᖅ, 

ᐊᕐᓇᓂᒃ ᐱᓐᖑᐊᖃᑕᐅᓛᕐᒥᔪᖅ. (ᑐᓵᔨᑎᒍᑦ) 

ᐅᖃᖅᑏ, ᖁᕕᐊᓱᑦᓯᐊᖅᑐᖓ ᑐᓴᖅᑎᑦᓯᒋᐊᔅᓴᖅ 

ᔪᐊᓇᓯ ᑎᐊᓚ, ᔪᓯᐱ ᕿᓚᕝᕙᖅ, ᑯᐊᕆ 

ᐊᓕᕙᑦᑕᖅ, ᒥᐅᕆ ᕈᔅ ᕿᓚᕝᕙᖅ 

ᓂᕈᐊᖅᑕᐅᓚᐅᕐᒪᑕ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᓂᐊᖅᑐᓄᑦ ᐊᒻᒪᓗ 

ᐅᐊᐃᑦᕼᐅᐊᔅᒧᖃᖅᐸᓪᓕᐊᓂᐊᖅᓱᑎᒃ 

ᑕᖅᑭᐅᓂᐊᖅᑐᒥ.  

 

ᐊᖏᖅᑕᐅᔪᒪᒐᓗᐊᕋᒪ ᐱᐊᓂᒍᒪᓪᓗᖓ 

ᐅᖃᐅᓯᕋᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᖕᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. ᐋᒡᒑᖅᑐᖃᖏᒻᒪᑦ 

ᑲᔪᓯᑐᐃᓐᓇᓕᕆᑦ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐱᑕᖃᑦᑎᑦᑎᓂᖅ ᐅᕕᒃᑲᑎᓐᓄᑦ ᑕᒪᒃᑯᓂᖓ 

ᐱᓐᖑᐊᕐᕕᒐᓚᓐᓂᒃ ᐃᒡᓗᓂᓪᓗ ᐱᒻᒪᕆᐅᒻᒪᑦ. 

ᑕᒪᒃᑯᐊ ᐃᑲᔪᖅᓱᐃᔾᔪᑕᐅᓪᓗᓂ 

ᐋᓐᓂᐊᖃᓐᓇᖏᓐᓂᕐᒧᑦ ᓄᓇᓕᓐᓂᓪᓗ. 

ᐃᑲᔪᖅᓱᐃᓇᕐᓂᐊᕋᒪ ᓈᒻᒪᑦᑐᓂᒃ 

ᑮᓇᐅᔭᐃᕐᕕᐅᖁᓪᓗᒋᑦ ᑕᒪᒃᑯᐊ 

ᐱᒋᐊᖅᑎᑕᐅᒐᔭᖅᐸᑕ ᑖᒃᑯᐊ ᓯᑯᓐᖑᐊᖃᓕᖁᓪᓗᒍ 

ᐸᖕᓂᖅᑑᒥ. 

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᓕᒫᑦ 

ᖁᕕᐊᓲᑎᖃᖁᓪᓗᒋᑦ ᐸᖕᓂᖅᑑᒥ ᐅᕕᒃᑲᖏᓐᓂᒃ 

ᐱᓐᖑᐊᖅᑎᓂᒃ. ᐅᕙᑦᑎᓐᓂᒃ ᐅᐱᒋᓂᐊᖅᑕᕗᑦ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓕᖅᑲᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐄ, ᑕᐃᒪ ᑕᐃᒃᑯᐊ ᓯᕗᒧᐊᑦᓯᐊᖁᓂᐊᖅᑲᒃᑲ 

ᑕᐅᕙᓂ ᐱᓐᖑᐊᕕᔾᔪᐊᓂᐊᖅᑎᓪᓗᒋᑦ 

ᐅᐊᐃᑦᕼᐅᐊᔅᒥ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᑲᔪᓯᑦᑎᐊᖅᑐᑦ ᓄᓇᓕᓐᓂ ᐱᓇᓱᐊᒐᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᑯᕕᑦᑐᖓ ᐅᓪᓗᒥ ᓇᓗᓇᐃᖅᓯᒍᒪᓪᓗᖓ 

ᖁᔭᒋᔪᒪᓪᓗᒍ ᐱᓕᕆᐊᕆᔭᖏᑦ ᓄᓇᓕᖕᓂ 

ᐱᒍᓐᓇᕐᓂᕐᒧᑦ. 

 

ᑖᒃᑯᐊ ᐃᓚᐅᕕᒋᓕᓚᐅᕋᒃᑭᑦ ᑖᒃᑯᐊ ᓄᓇᓕᖕᓂ 

ᐊᑐᕈᓐᓇᕐᓃᑦ 1993-ᒥ ᑖᒃᑯᐊ ᑮᓇᐅᔭᓂᒃ 

ᐱᒐᓱᐊᖅᑎᓪᓗᒋᑦ ᒐᕙᒪᑐᖃᒃᑯᓐᓂᒃ, Industry 

Canada-ᑯᓐᓂᑦ ᑖᒃᑯᐊ ᖁᑦᓯᑦᑐᒥ ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᖃᖁᓪᓗᒋᑦ.  

 

ᐅᖃᖅᑏ, ᑖᒃᑯᐊ ᓄᓇᓕᖏᑦ ᐊᑐᕈᓐᓇᕐᓂᖏᑦ 

ᐊᕙᓐᖔᓗᒃ ᐱᓕᕆᐊᕐᖑᓯᒪᓕᕐᒪᑦ. ᑖᒃᑯᐊ 

ᑮᓇᐅᔭᐃᑦ ᖃᑦᓯᑲᓪᓚᓐᓄᑦ ᐃᑲᔪᖅᑕᐅᓯᒪᓕᕐᒪᑕ 

ᐃᓚᐅᓪᓗᑎᒃ ᓄᓇᕗᑦ ᒐᕙᒪᖏᓐᓄ. 

 

ᐅᖃᖅᑏ ᑖᒃᑯᐊ ᓇᓗᓇᐃᕈᒪᕙᒃᑲ ᐊᒃᓱᕈᓚᐅᖅᑐᑦ 

ᓄᓇᕗᑦ ᒐᕙᒪᖏᑦᑕ ᑖᒃᑯᐊ ᐊᑯᓂᐊᓗᒃ ᑖᕐᓖᓐ 

ᑕᒻᓴᓐ, ᑖᓐᓇ ᐊᑯᓂᐊᓗᒃ ᐃᖅᑲᓇᐃᔭᖃᑦᑕᓚᐅᖅᑐᑦ. 

 

ᐃᒪᓐᓇ 24 CAP-ᓂᒃ 20-ᓂ ᓄᓇᕗᑦᒥ ᓄᓇᓕᖕᓂ. 

ᑖᒃᑯᐊ ᓲᕐᓗ ᐊᔾᔨᒌᖏᑦᑐᓄᑦ ᑎᒥᐅᔪᓄᑦ ᓲᕐᓗ 

ᑕᒪᒃᑯᐊ ᐅᖃᓕᒫᒐᖃᕐᕖᑦ, ᐃᓕᓴᖅᓯᕕᓪᓗ 

ᑲᖏᖅᖢᒑᐱᖕᒥ. ᑖᒃᑯᐊ ᐊᑐᖅᑕᐅᒻᒪᕆᖃᑦᑕᕐᒪᑕ 

ᐊᒻᒪᓗ ᐊᑐᕈᓐᓇᕐᓂᖏᑦ 

ᐃᓱᓕᑦᑕᕐᕕᖃᒻᒪᕆᒋᐊᖃᓕᖅᖢᑎᒃ. 

 

ᐅᖃᖅᑏ, ᑕᒪᒃᑯᐊ ᐃᓅᖃᑎᒌᑦ 

ᐊᔪᕈᓐᓃᐸᓪᓕᐊᑎᓪᓗᒋᑦ ᖃᕋᓴᐅᔭᕐᓄᑦ ᐊᒻᒪᓗ 

ᑐᑭᓯᒋᐊᕈᑎᔅᓴᑎᒍᑦ ᐊᑐᖅᐸᓪᓕᐊᑎᓪᓗᒋᑦ 

ᐃᖅᑲᓇᐃᔭᕈᓐᓇᓂᕐᒥᑦ. 

ᐅᖃᖅᑏ, ᑕᒫᓂ 30-40 ᒪᒃᑯᐊ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᓪᓗᑎᑦ ᑖᒃᑯᑎᒎᓇ. 

 

ᐅᖃᖅᑏ, ᓴᖅᑭᑦᑎᓂᐊᕋᒪ ᐅᖃᓕᒫᒐᕐᒥᑦ ᐊᖅᑯᑦ 

ᐃᖏᕋᕕᒋᔭᕗᑦ ᐃᒪᓐᓇ ᐃᓗᓕᖃᖅᑐᖅ ᐅᓂᒃᑳᓂᑦ 

ᓄᓇᕗᓕᒫᒥ ᑲᓇᑕᒥᓗ ᑕᑯᒃᓴᐅᑎᑦᑎᓪᓗᑎᑦ 

ᐃᓐᓇᕐᓄᑦ ᐃᓕᒍᑕᐅᑦᑎᐊᕈᓐᓇᖅᑐᓂᑦ ᑖᒃᑯᐊ 

ᖃᕋᓴᐅᔭᓕᕆᓂᕐᒥᑦ ᓲᕐᓗ ᐅᐸᑦᑕᐅᒐᔪᖏᑦᑐᓂᑦ 

ᓄᓇᓕᓐᓂ. 

 

ᐅᖃᖅᑏ, ᑖᒃᑯᐊ ᓄᓇᓖᑦ ᐊᑐᕈᓐᓇᕐᓂᖏᓐᓄᑦ 

ᐊᒥᓱᓄᑦ ᐱᓕᕆᐊᖑᒻᒪᑦ ᐊᕕᑦᑐᖅᓯᒪᓂᑦᑎᓐᓂ 

ᓴᖅᑭᑎᑦᑎᓪᓗᓂᓗ ᐃᓕᓐᓂᐊᕕᓐᓂ 

ᐱᓕᕆᐊᕆᔭᐅᔪᓂᑦ ᑭᒡᒐᑐᖅᑐᒋᑦ Industry 

Canada ᑭᓯᐊᓂ ᑲᔪᓯᓐᖏᑐᐃᓐᓇᕆᐊᖃᓕᕐᒪᑕ 

ᑖᒃᑯᐊ ᑮᓇᐅᔭᖃᖅᑎᑦᑎᓂᖏᑦ ᓯᕗᓂᒃᓴᒥᑦ. 

ᒐᕙᒪᒃᑯᑦ ᑖᒃᑯᓂᖓ ᐊᑭᓕᖅᓱᐃᖁᑦᑎᐊᕋᓗᐊᖅᐸᒃᑲ 

ᑖᒃᑯᐊ ᑲᔪᓯᖁᓪᓗᒋᑦ ᐊᑐᖅᑕᐅᕙᑦᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᓪᓗᖅᑑᒧᑦ 

ᒪᓕᒐᓕᐅᖅᑎ, ᒪᓕᒐᓕᐅᖅᑎ, ᒥᔅᑕ ᑕᑉᑑᓇ. 

ᐊᕐᓇᐃᑦ ᐱᓕᕆᔪᐃᑦ: 

ᓂᕆᐅᒍᓐᓇᕐᓂᖃᑦᑎᐊᕐᓂᖅ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᑯᕕᒃᑲᒪ ᑐᓴᖅᑎᑦᑎᖃᑎᖃᕈᒪᓪᓗᖓ 

ᑕᐃᒃᑯᐊ cancer-ᒥᑦ ᓄᖑᑎᑦᑎᒐᓱᐊᖅᑐᑦ ᐃᒪᓐᓇ 

ᐃᑲᔫᑎᒃᓴᓂᑦ. ᑕᒪᓄᓐᓇ ᐱᒋᐊᖅᑎᑕᐅᒻᒪᑦ 

ᐃᖃᓗᓐᓂᓗ ᑕᒪᓐᓇ ᐃᓚᐅᑎᑦᑎᔪᖅ, ᐊᕐᓇᐃᑦ 

ᐱᓕᕆᖃᑎᒌᓪᓗᑎ ᑮᓇᐅᔭᓂᑦ  

ᐱᕈᖅᐸᓪᓕᐊᑎᑦᑎᓪᓗᑎᑦ ᖃᐅᔨᓴᖅᑕᐅᔪᒃᓴᓂᑦ 

cancer-ᓂᑦ. 

 

ᐅᖃᖅᑏ, ᑕᒪᓐᓇ ᐱᒋᐊᖅᑎᑕᐅᔪᖅ ᑲᒥᓴᓇᒧᑦ 

ᐱᒋᐊᖅᑎᑕᐅᓯᒪᔪᖅ ᐃᐊᑦᓇ ᐃᓚᐊᔅ. ᑕᐃᒪ 

ᔭᒐᐃᓯᒪᒐᒥ ᑳᓐᓱᒧᑦᑕᐅᖅ ᐱᓱᒍᒪᔪᖅ, ᑕᒪᓐᓇ 

ᐱᓱᒋᐊᓂᐊᖅᑐᖅ ᑕᒫᓂ ᐅᐱᕐᖔᖑᓕᖅᐸᑦ. ᑲᒥᓴᓇ 

ᐃᓚᐃᐊᔅ ᐱᖃᑎᖃᓂᐊᖅᑐᖅ ᓄᖃᕐᒥᓂᒃ, 

ᓄᑲᕐᒥᓂᓗ ᑯᕆᔅᑕ ᖃᒪᓂᒋᐊᖅ ᐃᖃᓗᑦᑑᑦᓯᐊᓂ, 

ᔭᐃᒥ ᑭᐅᕈᒋᒥᓗ ᐊᒻᒪᓗ ᔮᓇᑦ ᐳᕉᔅᑐ ᐃᖃᓗᓐᓂ.  

 

ᑖᒃᑯᐊ ᐊᕐᓇᐃᑦ ᖃᓄᐃᓘᕈᑎᖃᖅᐸᓪᓕᐊᔪᑦ 

ᐱᓕᕆᖃᑎᒌᑦᑐᑦ ᑲᒪᒋᔭᖃᖅᓱᑎᑦ ᑖᒃᑯᓂᖓ 

ᐱᕈᖅᐸᓪᓕᐊᑎᑦᓯᓪᓗᑎᑦ ᑮᓇᐅᔭᓂ. ᑖᒃᑯᐊ 

ᓂᕆᐅᓇᑦᓯᐊᖁᒧᑦ ᓯᕗᓂᒃᓴᒧᑦ. ᑕᒪᓐᓇᓗ 

ᑐᓴᖅᑕᐅᖁᓪᓗᒍ ᐱᓕᕆᐊᕆᔭᐅᒐᓱᐊᕐᓂᖓ ᐃᒪᓐᓇ 

ᐋᓐᓂᐊᖃᖏᑎᐊᕐᓗᓂ ᐃᓅᒋᐊᖃᕐᓂᖅ. 

 

ᑖᒃᑯᐊ ᓂᕆᑎᑦᑎᓗᑎᑦ ᐊᑭᑦᑐᕋᐅᑎᑎᑦᑎᓂᐊᕐᒥᒻᒪᑕ 

ᖁᓪᓗᖅᑑᒥ, ᐃᖃᓗᑦᑑᑦᓯᐊᒥᓗ ᓲᕐᓗ 

ᓂᕆᔭᒃᓴᖃᕐᓗᑎᑦ ᐊᔾᔨᒌᖏᑦᑐᓂᑦ . ᕿᑎᕐᒥᐅᓂᑦ 

ᑕᐃᒪᓐᓇᐃᓘᕈᓘᔭᓂᐊᕐᒪᑕ. 

 

ᐅᖃᖅᑏ, ᒫᓐᓇ ᒪᓕᒐᓕᐅᕐᕕᒻᒥ ᖁᕕᐊᓲᑎᒋᒍᒪᒐᒃᑭ 

ᑖᒃᑯᐊ ᐊᕐᓇᐃᑦ ᐃᓚᐅᔪᑦ ᑐᓴᖅᑎᑦᑎᒐᓱᐊᖅᑐᑦ 

ᑳᓐᓱ ᐱᐅᖏᓐᓂᖓᓂᑦ. ᑕᐃᒃᑯᐊ ᐱᓱᓐᓂᐊᖅᑐᑦ 

ᓯᕗᒧᐊᑦᑎᐊᖁᓂᐊᖅᐸᒃᑲ ᑮᓇᐅᔭᓂᓪᓗ 

ᐱᕈᖅᑎᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ.  

ᖁᔭᓕᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ. ᐅᖃᖅᑏ, ᒫᓐᓇ 

ᓇᖏᖅᓯᔪᖓ ᖁᔭᓐᓇᒦᕈᒪᓪᓗᖓ ᐊᒻᒪᓗ 

ᐱᒃᑯᒋᔪᒪᓪᓗᒋᑦ ᑖᒃᑯᐊ ᓱᓕᓂᖅᓯᐅᓂᕐᒧᑦ ᐊᒻᒪᓗ 

ᐋᖅᑭᖃᑎᒌᖕᓂᕐᒧᑦ ᑭᒡᓕᓯᓂᐊᖅᑏᑦ 

ᒥᑦᑎᒪᑕᓕᖕᒦᑦᑐᓐᓇᓚᐅᕐᒪᑕ ᑕᒫᓂ ᑕᖅᑭᕆᔭᑦᑎᓐᓂ 

ᕕᕝᕗᐊᕆ ᑕᒪᓐᓇ ᐱᒋᐊᓕᖅᑎᓪᓗᒍ. 

 

ᐅᖃᖅᑏ, ᑖᒃᑯᐊ ᐱᓕᕆᐊᖃᕐᒪᑕ 

ᐊᒃᓱᕈᕐᓇᑐᒻᒪᕆᖕᒥᒃ ᖃᐅᔨᓇᓱᐊᖅᖢᑎᒃ ᐊᒻᒪᓗ 

ᑎᑎᕋᖅᓯᒪᔭᐅᖁᔨᓪᓗᑎᑦ 

ᐃᓕᓐᓂᐊᕆᐊᖅᐸᓚᐅᖅᑐᑦ 

ᐊᒃᓱᕈᕐᓂᕆᓚᐅᖅᑕᖏᓐᓂᒃ ᓱᓕᓂᖏᓐᓂᒃ. 

ᐃᓚᒋᔭᐅᔪᓪᓗ ᐅᓂᒃᑳᒃᓴᖏᓐᓂ ᓄᓇᓖᓪᓗ 

ᐊᒃᑐᖅᑕᐅᓯᒪᓂᖏᓐᓂᒃ ᐊᒻᒪᓗ ᑭᓇᑐᐃᓐᓇᖅ 

ᐃᓄᑐᐃᓐᓇᖅ ᑕᒪᑐᒧᖓ 

ᐃᓕᓐᓂᐊᕆᐊᖃᑦᑕᓚᐅᖅᑐᓄᑦ 

ᐊᒃᑐᖅᑕᐅᓯᒪᓂᐅᔪᓂᒃ. 

 

(ᑐᓵᔨᑎᒍᑦ) ᑖᒃᑯᐊ ᑭᓪᓕᓯᓂᐊᖅᑏᑦ ᐱᒻᒪᕆᐅᔪᓂᑦ 

ᐱᓕᕆᐊᖃᕐᒪᑕ ᑖᒃᑯᓂᖓ ᑐᓴᖅᑎᑦᑎᖁᔨᓪᓗᑎ 

ᐊᑐᓚᐅᖅᑐᓂᑦ. ᑕᒪᓐᓇ ᐃᓱᒪᒃᑯᑦ 

ᐱᔭᕆᐊᑐᔪᐊᓘᒻᒪᑦ ᑭᓯᐊᓂ ᐊᑐᕆᐊᖃᕐᒪᑦ ᑕᒪᒃᑯᐊ 

ᑭᖑᒧᑦ ᕿᒪᒍᒪᓪᓗᒋᑦ ᐊᑲᐅᖏᓕᐅᕈᑎᒋᔭᕗᑦ 

ᓯᕗᓂᔅᓴᒧᑦ ᓴᓐᖏᓂᖅᓴᐅᖁᓪᓗᒍᒋ. 

 

ᐅᖃᖅᑏ, ᖁᔭᓐᓇᒦᕈᒪᒐᒪ ᑖᒃᑯᓂᖓ 

ᑭᓪᓕᓯᓂᐊᖅᑎᓂᑦ ᐃᓄᓐᓂᑦ 

ᑲᑎᒪᔨᕋᓛᖃᓚᐅᕐᓂᖏᑦ ᔨᐊᓂᐳ ᕼᐊᓐᑦ ᐳᐊᖅᑐᕋᔅ, 

ᐊᒻᒪᓗ ᕌᐱ ᕗᐊᑦ. ᑖᒃᑯᐊ ᓄᓇᓕᓐᓅᖓᓅᓚᐅᖅᑐᑦ 

ᒥᑦᑎᒪᑕᓕᐅᑉ ᑐᓵᒋᐊᖅᑐᖅᓱᑎᒃ ᑕᒪᒃᑯᓂᖓ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᑦ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᐅᓪᓘᖕᓂᒃ ᒪᕐᕉᖕᓂᒃ 

ᒥᑦᑎᒪᑕᓕᖕᒦᓐᓇᒥᒃ 34-ᓂᑦ ᐅᓂᒃᑳᓂᑦ  

ᑐᓴᖅᑎᑕᐅᓚᐅᖅᑐᑦ ᐊᒃᓱᕈᕐᓇᖅᑐᓂᑦ ᐊᒻᒪᓗ 

ᐋᓐᓂᐊᕈᑕᐅᔪᓂᑦ. 

 

ᐅᖃᖅᑏ, ᑖᓐᓇ ᐱᒻᒪᕆᐊᓘᒻᒪᑦ ᐅᖃᓪᓚᖕᓂᖅ 

ᓯᕗᓂᒃᓴᓕᐅᖅᐸᓪᓕᐊᓂᕐᒧᑦ ᐊᑲᐅᓂᖅᓴᒥᒃ. 

ᑲᑎᒪᔨᐅᖃᑎᒃᑲ ᑎᓕᐅᖅᐸᔅᓯ ᑖᒃᑯᓂᖓ 

ᖁᔭᓐᓇᒦᖃᑎᒋᔪᒪᓪᓗᓯ ᐱᓕᕆᐊᖃᖅᑐᓂᑦ 

ᑕᒪᑐᒥᖓ ᑕᒪᓐᓇ ᐱᒻᒪᕆᐊᓘᑎᓪᓗᒍ 

ᓯᕗᒧᐊᖅᐸᓪᓕᐊᓇᓱᐊᕐᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 155 - 3(3): 

ᓇᓄᐃᑦ ᓄᖑᑉᐸᓪᓕᐊᓐᖏᑦᑐᑦ (ᑰᓕ) 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓐᓄᓴᒃᑰᖅᐸᒃᑲ ᐃᒡᓗᓕᒑᕐᔪᒻᒥᐅᑦ ᐊᒻᒪ 

ᓴᓪᓕᕐᒥᐅᖑᖃᑎᒃᑲ. 

 

ᐊᒻᒪᓗ, ᐅᖃᖅᑎᑦᑎᔩ, ᓴᓪᓕᕐᒥᐅᖑᖃᑎᒃᑲ ᒫᓐᓇ 

ᓄᓇᖅᑲᑎᒋᓚᐅᖅᑕᒃᑯᓗᑦᑎᓐᓄᑦ 

ᕿᒪᒃᑕᐅᕋᑖᖅᑎᓪᓗᑕ ᐅᖁᒪᐃᑦᑐᒃᑰᖅᑎᓪᓗᒋᑦ 

ᐃᓱᒪᒋᕙᒃᑲ ᐊᒻᒪ ᑐᑦᑎᐊᕐᓂᒃᑯᑦ ᐃᓱᒪᒋᓂᐊᕆᕙᒃᑲ. 

ᐃᑲᔪᖅᑐᖅᐸᑦᑎ ᖃᓄᐃᓐᖏᑦᑎᐊᒃᑲᓐᓂᖁᓪᓗᓯ ᐊᒻᒪ 

ᐅᖁᒪᐃᓪᓕᐅᕐᓂᕆᔭᑦᑎᓐᓂᒃ ᐊᓂᒍᐃᑦᑎᐊᖁᓪᓗᓯ 

ᐃᓱᒪᒋᕙᑦᑎ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᒻᒥᓗᑕ 

ᑲᑎᒪᔾᔪᑎᒃᓴᑦᑎᓐᓄᑦ. 5. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 6. ᐃᓕᓴᖅᓯᓂᖅ  

ᐳᓛᖅᑎᓂᑦ. ᑭᒡᒐᖅᑐᐃᔪᖅ ᐊᕐᕕᐊᓄᑦ, ᒥᔅᑕ 

ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪ ᐃᓕᓴᖅᓯᔪᒪᒐᒪ 

ᐱᖓᓱᓂᑦ ᐊᕐᕕᐊᒥᐅᑕᓂᑦ. ᐃᓕᑕᕆᒍᒪᔭᒃᑲ ᒪᐃᒃ 

ᐃᕐᓂᖅ, ᔮᑭ ᐅᒡᔪᒃ. ᑖᒃᑯᐊ ᑕᒪᕐᒥᒃ 

ᐱᓕᕆᔭᖅᑐᖅᓯᒪᔫᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗ ᑭᒡᒐᖅᑐᐃᔨ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. 

ᐊᒻᒪᓗ ᑖᒃᑯᐊ ᐃᓕᑕᕆᔪᒪᓪᓗᒍ ᓲᓯ ᔮᓐᓴᓐ, ᔮᓐ 

ᐊᕐᓈᓗᓪᓗ ᐃᓕᓐᓂᐊᕐᕕᐊᓗᖓᓂ, ᑕᒫᓂ 

ᐱᔨᑲᑖᑦᑎᓐᓂᒃ ᑲᒪᔨᒋᔭᐅᔪᖅ. ᑐᓐᖓᓱᑦᑎᐊᕆᑦᑎ 

ᐳᓛᕐᕕᒻᒧᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᑐᓐᖓᓱᒋᑦᑎ ᐳᓛᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᖅᑎᓂᑦ. ᑭᒡᒐᖅᑐᐃᔪᖅ ᐃᖃᓗᑦᑑᑦᑎᐊᒧᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᓕᐊᓇᐃᒍᓱᑉᐳᖓ 

ᑐᓐᖓᓱᒃᑎᑦᑎᒋᐊᒃᓴᖅ ᐳᓛᕐᕕᒻᒧᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑕ ᑐᓪᓕᐊᓂᒃ, ᑯᐃᔅ ᑖᓯ, ᑐᓄᓐᓃᑦᑐᖅ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑐᓐᖓᓱᒋᑦᑎ ᐳᓛᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᖅᑎᓂᑦ. ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᓪᓗ, ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑎᑭᕌᕐᔪᐊᕐᒥᐅᑦ ᑲᖏᖅᖠᓂᕐᒥᐅᓪᓗ 

ᐅᑉᓗᒃᑰᖅᐸᒃᑲ. ᖁᕕᐊᓱᒃᐳᖓᑦᑕᐅᖅ ᐅᑉᓗᒥ 

ᐃᓕᑕᖅᓯᔪᓐᓇᕋᒪ ᑲᖏᖅᖠᓂᕐᒥᐅᑕᐅᖃᑎᒻᓂ, 

ᐱᕈᖅᓴᖃᑎᒋᓯᒪᑉᓗᒍᓗ ᖃᕙᖓᒻᒥᒃ 

ᖃᐅᔨᒪᔭᑐᐊᕆᕙᓚᐅᖅᓯᒪᔭᕋ ᑐᓐᖓᓱᖁᑦᑎᐊᖅᐸᕋ, 

ᓕᐅᓇ ᐱᐅᕆ ᑕᕝᕗᖓ ᑲᑎᒪᓂᐅᑉ ᐃᓗᐊᓄᑦ 

ᐊᒻᒪᓗ ᐃᖃᓗᖕᓃᓐᓂᕐᓂᑦ 

ᑐᓐᖓᓱᑦᑎᐊᕐᓂᐊᖅᐳᑎᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐃᓕᓴᖅᓯᓂᖅ ᐳᓛᖅᑎᓂᑦ. ᑭᒡᒐᖅᑐᐃᔪᖅ ᐃᖃᓗᐃᑦ 

ᐱᓇᖕᓇᖓᓄᑦ, ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ ᐅᖃᖅᑎᑦᓯᔩ. ᑖᓐᓇᑦᑕᐅᖅ 

ᓄᓇᖅᑲᑎᒋᒐᒃᑯ ᑲᑎᒪᖃᑎᒋᖃᑦᑕᖅᓯᒪᓪᓗᒍ 

ᑭᖑᓂᑦᓯᓐᓂ ᐊᓯᐊᒍᑦ ᐃᖅᑲᓇᐃᔮᒃᑯᑦ 

ᐃᓕᑕᕆᒍᒪᒋᕙᕋ ᔫᓐᓂᐊᓐᓕᕆᔨᐅᖃᑦᑕᖅᑐᖅ 

ᐊᖓᔪᖅᑳᕆᔭᐅᓪᓗᑎ ᑕᒡ ᐅᐊᒃᒪᓐ. ᓇᑯᕐᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅ ᐃᐊᓪ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᑕᐃᒪ 

ᐃᓕᑕᖅᓯᒍᒪᔪᖓᑦᑕᐅᖅ ᐱᓕᕆᖃᑦᑕᓚᐅᖅᓯᒪᔪᓂ 

ᑕᕝᕙᓂ. ᓂᒃ ᐃᔨᑦᓯᐊᖅ, ᐊᕙᓃᑦᑐᖅ ᑕᓕᖅᐱᓐᓂ. 

ᑐᓐᖓᓱᒋᑦ ᓂᑭ, ᑐᓐᖓᓱᑦᓯᓱᐊᕆᑦ. ᐊᒻᒪᓗ 

ᑐᓐᖓᓱᖁᓪᓗᒋᑦ ᑕᒃᑯᐊ ᐊᓯᖏᑦ ᑖᒃᑯᓇᓂ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖏᓐᓂ 

ᐋᔩᖃᑎᒋᔭᐅᔪᓂᒃ. ᖁᔭᓐᓇᒦᒃ. ᑐᓐᖓᓱᒋᑦᓯ. 

 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. 7. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑲᑎᒪᔨᐅᔪᖅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 231 - 3(3): ᓄᓇᕗᑦ ᒐᕙᒪᒃᑯᑦ 

ᑳᓐᑐᕌᒃᑎᑦᑎᓂᕐᒧᑦ ᐃᓕᖅᑯᓯᖏᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᒋᓕᕐᒥᔭᕋ 

ᑲᔪᓯᔪᒪᓪᓗᒋᑦ ᑕᐃᒃᑯᐊ ᐊᐱᖅᑯᑎᒋᓚᐅᖅᑕᒃᑲ 

ᐃᑉᐸᒃᓴᖅ. ᑖᓐᓇ ᐱᓕᕆᐊᖃᖅᑐᖅ ᑖᒃᑯᐊ 

ᑳᓐᑐᓛᒃᑎᓂᐅᑉ ᒪᓕᒐᖏᑕ ᒥᒃᓵᓄᑦ ᐊᒻᒪ 

ᐅᖅᓱᐊᓗᓕᕆᓂᐅᑉ ᒥᒃᓵᓄᑦ ᒐᕙᒪᒃᑯᓐᓂ. 

 

ᑎᓯᐱᕆ 11-ᖑᑎᓪᓗᒍ, 2011, ᑖᒃᑯᐊ 

ᖃᐅᔨᓴᖅᑎᐅᔪᑦ (ᑐᓵᔨᑎᒍᑦ) ᑳᓐᑐᐋᓄᑦ 

ᐅᓐᓂᕐᓗᖅᑐᓕᕆᔩᑦ (ᑐᓵᔨᒃᑰᕈᓐᓃᖅᑐᖅ), 

ᑖᒃᑯᓇᓐᖓᑦ ᒐᕙᒪᒃᑯᓃᓐᖔᖅᑐᖃᖅᖢᓂ, 

ᑐᓐᖓᕕᒃᑯᓐᓂᓪᓗ ᐊᒻᒪ Business Community-

ᒦᓐᖔᖅᑐᖃᖅᖢᓂ ᐃᓱᒪᓕᐅᓚᐅᖅᓯᒪᖕᒪᑕ 

ᑖᓐᓇᒎᖅ ᐱᓕᕆᕕᐅᑉ ᑐᓂᕐᕈᑎᒋᓚᐅᖅᑕᖓ 

ᑳᓐᑐᓛᒃ ᑕᕝᕙᓂ ᓄᓇᓕᖕᓄᑦ ᓴᓪᓕᕐᒥ ᐱᓪᓗᒍ. 

ᑭᓯᐊᓂ ᑖᓐᓇ ᖃᐅᔨᓴᖅᑎᐅᔪᖅ ᑳᓐᑐᓛᒃ 

ᒪᓕᒃᑕᐅᑎᐊᕐᒪᖔᑕ (ᑐᓵᔨᑎᒍᑦ) 

ᐅᓐᓂᕐᓗᖅᑐᓕᕆᔩᑦ (ᑐᓵᔨᒃᑰᕈᓐᓃᖅᑐᖅ) 

ᓇᓗᓇᐃᖅᓯᓚᐅᕐᒪᑦ ᐊᒥᓱᓂᒃ ᑖᒃᑯᐊ 

ᑳᓐᑐᓛᒃᑎᓐᓂᐅᑉ ᐃᓕᖅᑯᓯᖏᑦ ᖃᓄᐃᓐᓂᖏᓐᓂᒃ 

ᐊᒻᒪ ᐋᖅᑭᒋᐊᕈᑎᒃᓴᓂᒃ ᐅᖃᖅᖢᑎᒃ. ᐊᒻᒪ ᑖᓐᓇ 

ᑳᓐᑐᓛᒃ ᑐᓂᓚᐅᖅᑕᕋᓗᐊᖓ ᒐᕙᒪᒃᑯᑦ 

ᓄᖅᑲᖅᑎᑕᐅᖁᔭᐅᓪᓗᓂ.  

 

ᓄᓇᕗᑦᒥᐅᑦ ᑐᓵᖕᒪᑕ, ᒥᓂᔅᑕᖃᐃ 

ᐅᖃᑦᑎᐊᕈᓐᓇᖅᑯᖅ ᓄᓇᕗᑦᒥᐅᓄᑦ ᓲᖅ ᑖᓐᓇ 

ᐃᓱᒪᓕᐅᓚᐅᖅᖢᑎᒃ ᑕᕝᕙᓂ ᒫᓐᓇᓵᖅ ᑕᐃᒃᑯᐊ 

ᐃᓱᒪᓕᐅᖅᑲᐅᒐᑦᓯ (ᑐᓵᔨᑎᒍᑦ) ᐅᓐᓂᕐᓗᖅᑐᓕᕆᔩᑦ 

(ᑐᓵᔨᒃᑰᕈᓐᓃᖅᑐᖅ) ᒥᒃᓵᓄᑦ. ᓲᖅ ᑖᒃᑯᐊ 

ᐊᖏᓐᖏᑉᐱᓯᐅᒃ, ᖁᔭᓈᖅᐱᓯᐅᒃ? ᐊᒪᓗ 

ᓇᓗᓇᐃᑦᑎᐊᕈᓐᓇᖅᐱᒋᑦ ᓱᓇ ᐱᔾᔪᑎᒋᓪᓗᒍ 

ᑖᒃᑯᐊ ᓈᓚᓐᖏᒻᒪᖔᑦᓯᐅᒃ, ᐱᖁᔨᕗᖔᖏᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦ. 

ᖁᔭᓐᓇᒦᒡᓗ ᑖᑉᓱᒪ ᒥᒃᓵᓄᑦ ᐊᐱᖅᓱᕋᕕᑦ, 

ᖁᔭᒋᕙᕋ ᑲᖏᖅᖠᓂᕐᒧᑦ ᓂᕈᐊᖅᑕᐅᓯᒪᔪᖅ. ᑖᒃᑯᐊ 

ᐊᐱᖅᑯᑎᖏᑦ ᐊᒥᓲᖕᒪᑕ ᐊᑕᐅᓯᕐᒥᒃ  

ᑭᐅᓂᐊᖅᐳᖓ. ᐊᒥᓲᓚᐅᖏᑦᑐᑦ ᑖᒃᑯᐊ 

ᐅᖃᐅᓯᕆᔭᖏᑦ. 

 

ᐱᖓᓱᓂᒃ ᓴᖅᑭᑦᑎᓚᐅᖅᑐᑦ ᑖᒃᑯᐊ NNI Appeals 

Board-ᑯᑦ. ᑖᒃᑯᐊ ᐅᑯᐊ ᒪᓕᒃᑕᐅᓇᔭᕐᒪᑕ 

ᐃᒪᓐᓇᐃᓕᐅᕋᓱᕋᔭᕋᑉᓰᖅᓯᒪᔪᑦ. ᒪᕐᕉᒃ 

ᐊᖏᖃᑎᒋᔭᕗᑦ, ᐊᑕᐅᓯᖅ 

ᐊᖏᖃᑎᒋᓚᐅᖏᒃᖢᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᒑᖅ. 

 

ᑰᓕ: ᐄ, ᐊᐱᖅᑯᑎᒋᖅᑲᐅᔭᕋ ᑖᓐᓇ ᓲᖅ 

ᐊᖏᖅᑕᐅᓚᐅᓐᖏᓚᑦ, ᑕᐃᓐᓇ ᐱᖓᓱᐊᑦ 

ᐊᐱᖅᑯᑎᒋᖅᑲᐅᔭᕋ ᓄᓇᕗᑦᒥᐅᑦ ᑐᑭᓯᒍᒪᔪᑦ 

ᓇᓗᓇᓐᖏᑦᑎᐊᒻᒪᕆᖕᒪᑦ. 

 

ᐊᒻᒪᓗ ᑕᕝᕙᓂ ᑎᑎᖅᑲᓂ ᑭᐅᔾᔪᑎᒋᔭᑦᑎᓐᓂ 

ᑕᐃᑯᖓ public information-ᖑᓕᖅᖢᓂ ᑖᒃᑯᐊ 

ᒐᕙᒪᑦ ᐃᒪᓐᓇᐃᓕᓚᐅᕐᒪᑦ (ᑐᓵᔨᑎᒍᑦ) ᒥᓂᔅᑕᐅᑉ 

ᑐᓪᓕᐊ (ᑐᓵᔨᒃᑰᕈᓐᓃᖅᑐᖅ) ᕿᓄᓚᐅᕋᑦᑕ 

ᐃᓱᒪᒋᔭᐅᔪᒥᒃ (ᑐᓵᔨᑎᒍᑦ) ᓯᓚᑖᓂᒃ ᒪᓕᒐᓕᕆᔨᒥᒃ. 

(ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑎᒥᒃ ᑎᓕᓯᓚᐅᕋᑦᑕ 

ᖃᐅᔨᓴᖁᓪᓗᒋᑦ ᑖᓐᓇ ᑖᒃᑯᓂᖓ (ᑐᓵᔨᑎᒍᑦ) 

ᐅᓐᓂᕐᓘᑎᒥᒃ (ᑐᓵᔨᒃᑰᕈᓐᓃᖅᑐᖅ) 

ᖃᐅᔨᓴᖅᑎᐅᓂᐊᖅᑐᒥᒃ ᑖᒃᓱᒪᓗ (ᑐᓵᔨᑎᒍᑦ) 

ᐅᓐᓂᕐᓗᖅᑐᓕᕆᔩᑦ (ᑐᓵᔨᒃᑰᕈᓐᓃᖅᑐᖅ) 

ᐱᓕᕆᐊᖏᑦ ᓇᓗᓇᓐᖏᑦᑎᐊᓪᓚᕆᓚᐅᕐᒪᑕ 

ᐱᓕᕆᑦᑎᐊᓪᓚᕆᓚᐅᖅᖢᑎᒡᓗ ᐊᒻᒪᓗ ᐅᕙᓂ 

ᐅᖃᖅᓯᒪᑦᑎᐊᒻᒪᕆᒃᖢᓂ ᑕᐃᒃᑯᐊ (ᑐᓵᔨᑎᒍᑦ) 

ᐅᓐᓂᕐᓘᑎᐅᔪᖅ (ᑐᓵᔨᒃᑰᕈᓐᓃᖅᑐᖅ) 

ᑐᑭᓯᓇᑦᑎᐊᓚᐅᖅᑐᑦ. 

 

ᒥᓂᔅᑕᖃᐃ ᐅᖃᕈᓐᓇᖅᐳᖅ ᓇᓕᐊᓐᓂᒃ, ᒪᓕᒐᖅ 

ᑎᓕᔭᐅᓚᐅᖅᐸ ᐊᒻᒪᓗ ᖃᓄᖅ ᐊᑭᑐᑎᒋᓚᐅᖅᐸ 

ᐱᓕᕆᐊᖓ ᑖᓐᓇ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ.  

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑎᑦᑎᔩ, 

ᐱᔮᕆᖏᒃᑲᓗᐊᖅᑕᒋᑦ ᐱᖓᓱᓂᒃ 

ᐊᐱᕆᒃᑲᓐᓂᕐᒥᒐᕕᑦ. 

 

ᑖᒃᑯᐊ ᓯᕗᓪᓕᖅᐹᖅ ᐅᖃᐅᓯᕆᖅᑲᐅᔭᐃᑦ, 

ᐊᐱᖅᑯᑏᑦ, ᐊᐱᕆᖅᑲᐅᒻᒪᑦ ᓱᓇᒧᑦ ᐱᔾᔪᑎᖃᖅᖢᑕ 

ᑖᓐᓇ ᑳᓐᑐᐊᒃ ᐊᖏᖅᑕᐅᓚᐅᓐᖏᒻᒪᖔᖅ. ᑖᓐᓇ 

ᑳᓐᑐᐊᒥᒃ ᐊᖏᖃᑎᒌᒃᑐᐃᓐᓇᐅᓚᓐᖏᒻᒥᖕᒪᑕ NNI-

ᑯᑦ ᑲᑎᒪᔨᖏᑦ, ᑭᓯᐊᓂ ᑖᓐᓇ ᑳᓐᑐᐊᒃ 

ᖃᒥᔾᔮᓐᖏᓐᓇᑉᑎᒍᑦ ᐅᒃᐱᕆᔭᖃᖕᒪᑕ ᓄᓇᕗᑦ 

ᒐᕙᒪᒃᑯᖏᑦ ᑖᒻᓇ ᑳᓐᑐᐊᒃ ᑐᓂᔾᔪᑕᐅᓚᐅᖅᐳᖅ 

ᒪᓕᒐᐃᑦ ᒪᓕᒃᖢᒋᑦ ᐊᒻᒪ ᑖᒃᑯᐊ 

ᖃᐅᔨᓴᕐᓂᕆᓚᐅᖅᑕᖏᑦ ᓈᒻᒪᒃᑑᓚᐅᕐᒪᑕ. 

 

ᑕᐃᒪᓐᓇᒧᑦ ᐱᔾᔪᑎᒋᑉᓗᒍ ᑖᓐᓇ 

ᐃᓱᓕᑦᑐᒪᔪᓐᓃᓚᐅᕋᑦᑎᒍᑦ, ᒐᕙᒪᒃᑯᓐᓄᑦ 

ᐃᓱᓕᑕᐅᔪᒪᔪᓐᓃᓚᐅᕐᒪᑦ ᑖᓐᓇ ᑳᓐᑐᐊᒃ 

ᑐᓂᔾᔪᑕᐅᕌᓂᓚᐅᖅᑐᖅ ᐃᓱᒪᖃᕋᑉᑕ ᑕᒪᒃᑯᐊ 

ᒪᓕᒐᐃᑦ ᒪᓕᒃᖢᒋᑦ ᑳᓐᑐᐊᑦ ᒥᒃᓵᓄᑦ 

ᑐᓂᔾᔪᑕᐅᔭᕆᐊᖃᓕᓚᐅᖅᑐᑦ 

ᑕᐃᒪᓐᓇᐃᑦᑑᓚᐅᕐᒪᑕ ᑕᐃᒪᓐᓇᒧᑦ ᑖᒻᓇ 

ᐃᓱᓕᓚᐅᓐᖏᓚᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ, 

ᒪᕐᕉᕋᑖᕐᒪᒥᒃ ᐊᐱᖅᑯᑏᒃ ᐱᖓᓲᓐᖏᑦᑐᑦ, 

ᐃᓱᒪᖅᓱᖅᐳᑎᑦ ᑭᐅᔪᒪᒍᕕᐅᒃ. ᐊᒻᒪ 

ᐃᖅᑲᐃᑎᒃᑲᓐᓂᕐᓗᓯ ᑭᐅᔭᐅᑦᑎᐊᖃᑦᑕᕐᓂᐊᕋᔅᓯ 

ᐊᑕᐅᓯᐅᑎᓐᓇᓱᖃᑦᑕᕐᓗᓯᐅᒃ ᐊᐱᖅᑯᑎᓯ. 

 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᖃᐅᔨᒪᕗᖓᑦᑕᐅᖅ ᑖᓐᓇ ᓯᕗᓂᐊᒍᑦ 

ᐅᖃᐅᓯᖃᖅᑲᐅᒐᒪ ᐅᓂᒃᑳᑐᐃᓐᓇᖅᖢᖓ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᐅᓇ 

ᓇᓗᓇᐃᑦᑎᐊᕈᒪᓪᓗᒍ ᓇᓗᓇᓐᖏᑦᑎᐊᖅᖢᓂᓗ 

ᑕᑯᒃᓴᐅᖃᑦᑕᓕᕐᒪᑦ ᒐᕙᒪᒃᑯᑦ ᒪᓕᒐᖏᓐᓂᑦ 

ᑳᓐᑐᕌᓄᑦ ᐃᓕᖅᑯᓰᑦ ᒪᓕᑦᑎᐊᒻᒪᕆᖃᑦᑕᕈᓐᓃᕐᒪᑕ, 

ᐃᓚᖏᑦ ᑭᐳᒃᓯᒪᓪᓗᑎᒃ ᐃᓚᖏᑦ ᐃᒪᓐᓇ ᓈᓴᐅᑎᑦ, 

ᐃᓚᖏᑦ ᐊᓯᐊᓅᖔᑦᑎᐊᒻᒪᕆᖃᑦᑕᖅᖢᑎᒃ ᑖᒃᑯᐊ 

ᓂᐅᕕᕐᓂᕐᒧᑦ ᑳᓐᑐᕌᑦ ᒥᒃᓵᓄᑦ. ᐊᕐᕌᓂᐅᓚᐅᖅᑐᖅ 

(ᑐᓵᔨᑎᒍᑦ) ᐅᓐᓂᕐᓗᖅᑐᓕᕆᔩᑦ 

(ᑐᓵᔨᒃᑰᕈᓐᓃᖅᑐᖅ) ᓇᓗᓇᐃᖅᓯᓚᐅᖅᓯᒪᖕᒥᖕᒪᑦ 

ᐊᑐᓕᖁᔨᓕᐅᖅᑐᑎᑦ ᐊᑐᖅᑕᐅᖁᔭᒥᓐᓂᒃ ᑖᓐᓇ 

ᑳᓐᑐᐊᒃ ᕿᑎᕐᒥᐅᑦ ᖃᖓᑕᓲᒃᑯᑦ 

ᑐᐊᕕᕐᓇᖅᑐᓕᕆᓂᕐᒧᑦ ᑕᐃᒃᑯᐊ ᐊᑕᐅᓯᖅ ᑳᓐᑐᐊᒃ 

ᐱᓇᓱᒃᑐᖅ ᑐᓂᔭᐅᖁᔭᐅᓪᓗᓂ. ᒐᕙᒪᒃᑯᑦ 

ᖁᕕᐊᓱᓚᐅᖅᑐᑦ ᑖᓐᓇ ᐃᓱᒫᓗᒋᓚᐅᓐᖏᑕᖓᑦ 

ᐅᖃᕐᒪᑎᒃ ᐃᒪᓐᓇᐃᓕᖓᖁᔨᓪᓗᑎᒃ. 

 

ᒥᓂᔅᑐᖃᐃ ᐅᓂᒃᑳᕈᓐᓇᖅᐳᖅ ᑕᕝᕗᖓ 

ᓄᓇᕗᒻᒥᐅᓄᓪᓗ ᖃᓄᖅ ᐅᕙᒍᑦ 

ᖁᕕᐊᒋᔭᖃᑦᑎᐊᕈᓐᓇᖅᐱᑕ ᒐᕙᒪᒃᑯᓐᓂᒃ 

ᑳᓐᑐᐊᒃᓕᕆᓂᖏᓐᓂᒃ ᐊᒻᒪ ᓂᐅᕕᖃᑦᑕᕐᓂᖏᑕ 

ᒥᒃᓵᓄᑦ, ᒐᕙᒪᒃᑯᑦ ᐃᒪᓐᓇᐃᑦᑑᔮᖃᑦᑕᓕᖅᑎᓪᓗᒋᑦ 

ᐊᑐᖅᑕᐅᖁᔭᐅᔪᑦ ᐃᓚᖓᓂᒃ 

ᖁᔭᓈᑐᐃᓐᓇᒻᒪᕆᖃᑦᑕᖅᖢᓂᔾᔪᒃ 

ᓈᒻᒪᒋᓐᖏᒃᑳᖓᒥᔾᔪᒃ. ᑕᒪᓐᓇᖃᐃ ᒥᓂᔅᑐ 

ᐅᓂᒃᑳᕈᓐᓇᖅᐸᐅᒃ ᓲᖅ ᒐᕙᒪᒃᑯᓐᓂ 

ᐅᐱᒍᓱᒋᐊᖃᖅᐸᑦ ᓄᓇᕗᑦᒥᐅᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐊᑕᐅᓯᕐᒥᒃ ᐊᐱᕆᒻᒪᑦ. ᒥᓂᔅᑕ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓂᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) ᒐᕙᒪᒃᑯᑦ 

ᑳᓐᑐᐊᖏᑦ ᑕᒪᐃᓐᓂᒃ ᖃᐅᔨᒐᓗᐊᖅᑐᑎᑦ ᒐᕙᒪᒃᑯᑦ 

ᑳᓐᑐᐊᖏᑦ ᑕᒪᐃᓐᓂᒃ ᓴᖅᑭᑦᑎᔭᕌᖓᑕ ᑳᓐᑐᐊᒃ 

ᒪᓕᒐᖏᓐᓂᒃ ᐊᑐᖃᑦᑕᖅᑐᑦ ᒪᓕᒐᖅᑕᖃᖅᑐᖅ 

ᑳᓐᑐᐊᒃ ᓴᖅᑭᓐᓂᐊᕌᖓᑕ. 

 

(ᑐᓵᔨᑎᒍᑦ) ᑳᓐᑐᕌᒃᑎᑦᑎᓂᕐᒧᑦ ᐃᓕᖅᑯᓯᕗᑦ 

ᒪᓕᑦᑕᐅᑦᑎᐊᖃᑦᑕᖅᐳᑦ, ᐋᖅᑭᒃᑕᐅᔪᓕᒫᑦ ᒪᓕᒃᑐᒋᑦ 

ᑕᐃᒃᑯᐊ ᑳᓐᑐᕌᓕᐅᕐᓂᕐᒧᑦ ᐃᓕᖅᑯᓯᓕᐊᖑᓯᒪᔪᑦ  

ᒐᕙᒪᒃᑯᓐᓄᑦ. ᐱᓕᕆᕖᑦ ᑳᓐᑐᕌᓕᕆᔾᔪᑎᓂᑦ 

ᐱᓇᓱᒃᑐᑦ ᐅᕙᖓ ᐱᓕᕆᕕᖓᑎᒍᑦ, ᑖᒃᑯᐊ 

ᖃᓄᐃᓕᖓᖁᔭᖏᓐᓂᑦ, ᑖᒃᑯᐊᓕᒫᑦ 

ᑳᓐᑐᕌᓕᕆᓂᕐᒧᑦ ᐃᓕᖅᑯᓰᑦ ᒪᓕᒃᑕᐅᕙᑉᐳᑦ 

ᑖᕗᓐᖓᓕᒫᖅ. ᓇᓗᓇᐃᕈᓐᓇᖅᐸᕋ ᑲᑎᒪᔨᐅᖃᑎᒐ 

ᓂᕈᐊᖅᑕᐅᓯᒪᔪᑎᒍᑦ ᓇᖑᓗᒃᑕᐅᓂᖃᖅᐸᖏᒻᒪᑦ 

ᖃᓄᓕᒫᑦᑎᐊᖅ ᑳᓐᑐᕌᑦ ᑐᓂᔭᐅᓕᕌᖓᑕ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐱᖓᔪᐊᓐᓂ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᐅᔾᔨᕈᓱᓕᕐᒪᑕ 

ᐊᔾᔨᒌᑦᑎᑦᑎᖃᑦᑕᖏᓐᓂᖏᓐᓂᒃ ᑖᒃᑯᐊ ᒐᕙᒪᒃᑯᑦ 

ᑖᓐᓇ ᐅᖃᖅᑲᐅᔭᕋ ᐱᒋᐊᓵᖅᖢᑕ ᑕᒡᒐ 

ᐊᐱᖅᑯᑎᒋᓚᕿᕙᕋ. 

 

ᓲᕐᓗ ᐅᖃᖅᑲᐅᖕᒥᒐᒪ ᐃᓚᖓᑦ ᑕᐃᓪᓗᒍ ᒥᓂᔅᑐ 

ᑖᓐᓇ ᐱᓕᕆᐊᖏᑦᑕ ᐃᓚᖓ ᐅᖅᓱᐊᓗᓕᕆᓂᕐᒥᒃ 

ᐱᓕᕆᖕᒪᑕ ᑕᒡᕙᓂ ᐱᓕᕆᕕᖓᓂ, ᐊᒻᒪ ᑕᒡᕙᓂ 

ᓄᓇᑦᑎᓐᓂ ᑲᖏᖅᖠᓂᕐᒥ ᐱᓗᐊᖅᑐᒥ. ᒥᓂᔅᑐᖃᐃ 

ᐅᖃᕈᓐᓇᖅᐳᖅ, ᓲᖅ ᑕᐃᓐᓇ 

ᐊᖓᔪᖅᑳᕆᔭᐅᓚᐅᖅᑐᖅ ᐅᖅᓱᐊᓗᓕᕆᔨᒃᑯᓐᓄᑦ 

ᖃᓄᐃᓕᔪᕕᓂᐅᖕᒪᖔᖅ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓄᓇᓕᖕᓂ ᒐᕙᒪᓕᕆᔨᒃᑯᓐᓂᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒐᕙᒪᒃᑯᑦ ᐃᓗᐊᓂ ᐃᓚᖏᑦ 

ᓄᖅᑲᓲᖑᖕᒪᑕ ᐃᓚᖏᓪᓗ ᓄᖅᑲᕆᐊᖃᓲᖑᓪᓗᑎᒃ 

ᑕᒪᒃᑯᐊ ᑲᒪᒋᔭᐅᓲᖑᖕᒪᑕ deputy-ᓄᑦ, ᑕᐃᒃᑯᐊ 

ᖃᓄᐃᓘᖅᑐᕕᓂᐅᖕᒪᖔᑕ ᑕᕝᕙᓂ ᐃᒡᓗᕐᔪᐊᑉ 

ᐃᓗᐊᓂ ᐅᖃᐅᓯᕆᔪᒪᖏᖦᖢᒍ ᑕᐃᒃᑯᐊ 

ᐱᓕᕆᐊᕆᓚᐅᕐᒪᔾᔪᒃ ᐱᓕᕆᔨᐅᔪᑦ ᐊᒻᒪ deputy-

ᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 232 - 3(3): ᓴᓂᑭᓗᐊᕐᒥ 

ᖁᑦᑎᓂᖅᓴᓄᑦ ᐃᓕᓐᓂᐊᖅᑎᓄᑦ 

ᖃᐅᔨᓴᖅᑕᐅᒍᑎᖏᑕ ᖃᓄᐃᓕᖓᓂᖏᑦ 

(ᕌᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᑎᓕᕆᔨᒃᑯᑦ. 

 

ᐅᖃᖅᑏ, ᐃᓱᒫᓘᑎᖃᕋᒪ ᑐᓴᓚᐅᕋᒪ ᓴᓂᑭᓗᐊᕐᒥ 

ᖃᔅᓯᑲᓪᓚᐅᖕᒪᑕ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᖅᑐᑦ ᐃᓕᓐᓂᐊᕌᓂᒍᒪᔪᑦ, 

ᖁᑦᓯᓂᖅᓴᓂᓪᓗ ᐃᓕᓐᓂᐊᑲᓐᓂᕈᒪᔪᑦ 

ᑭᖑᕙᕆᐊᖅᑕᐅᓕᖅᑐᑦ ᐃᒪᓐᓇ 

ᑕᒻᒪᖅᑐᕕᓂᐅᓂᖏᓐᓄᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ. 

 

ᓴᓂᑭᓗᐊᕐᒥᑦ ᐃᓕᓐᓂᐊᕐᕕᐊᓗᒻᒥᑦ ᐃᓕᓐᓂᐊᖅᑐᑦ 

ᖃᐅᔨᓴᖅᑕᐅᒍᓐᓇᓚᐅᓐᖏᒻᒪᑕ ᑖᒃᑯᐊ ᐅᓪᓗᒥᒧᑦ 

ᐊᖑᑎᓯᒋᐊᑦᑎᐊᓴᖅ ᐋᐴᑕᒥ ᖃᐅᔨᓴᕈᑕᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ. ᖃᓄᖅ ᒥᓂᔅᑕ ᐅᓂᒃᑳᕈᓐᓇᖅᐹ 

ᑕᒪᓐᓇ ᖃᓄᖅ ᑕᒻᒪᖅᑕᐅᒻᒪᕆᖕᓂᕐᒪᖔᑦ? 

ᑕᐃᒪᓐᓇ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ, 

ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᑦᑎᐊᖅᐸᕋ 

ᓂᕈᐊᖅᑕᐅᓯᒪᔪᖅ ᓴᓂᑭᓗᐊᕐᒧᑦ ᑖᔅᓱᒥᖓ ᐅᖃᕐᒪᑦ. 

ᑐᓴᐅᒪᖏᓐᓇᒃᑯ ᑐᑭᓯᒋᐊᑦᑎᐊᕐᓂᐊᖅᐸᕋ. ᑕᒪᒃᑯᐊ 

ᐃᓕᓐᓂᐊᕐᓂᖏᓂᓛᖅ ᐱᒻᒪᕆᐊᓘᖕᒪᑦ ᑖᓐᓇ 

ᑐᑭᓯᑦᑎᐊᖅᐸᕋ ᐃᓱᒫᓘᑎᒋᔭᖓ ᐊᒻᒪᓗ 

ᐅᑎᕐᕕᒋᓂᐊᖅᐸᕋ ᖃᐅᔨᒋᐊᒃᑲᓐᓂᓚᐅᕐᓗᒍ ᑖᓐᓇ. 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᓯᕗᓪᓕᖅᐹᒥᑦ ᐃᓚᒋᐊᕈᐋᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓴᐃᔩᓪᓗ ᐊᒃᓱᕈᓚᐅᕐᖓᑕ 

ᑖᒃᑯᓂᖓ ᖃᐅᔨᓴᖅᑕᐅᓂᐊᕐᓂᕐᒥᓂᒃ ᑭᓯᐊᓂ 

ᓄᖅᑲᖅᑎᑕᐅᓚᐅᕐᖓᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᖏᓐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲᑦ ᐃᓕᓐᓂᐊᖅᑎᓄᑦ ᖃᖓ 

ᑕᒪᑐᒥᖓ ᖃᓪᓗᓇᐅᔭᓂᕐᒧᑦ 

ᖃᐅᔨᓴᖅᑕᐅᒍᓐᓇᕐᓂᐊᒻᒪᑕ ᓈᒻᒪᓯᒃᐸᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ, 

ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᖃᖅᑲᐅᒐᒪ ᑕᒪᓐᓇ 

ᑐᓴᐅᒪᖏᓇᒃᑯ ᐊᒻᒪᓗ ᐃᓱᒫᓘᑎᒋᒻᒪᕆᒃᖢᒍ ᑖᑦᓱᒪ 

ᒪᓕᒐᓕᐅᖅᑎᐅᖃᑕᐅᔫᑉ ᐃᓱᒫᓘᑎᒋᔭᖓᑦᑕᐅᖅ 

ᑖᒃᑯᐊ ᑐᓴᕆᐊᓚᐅᕐᓗᒍ ᑭᐅᒍᓐᓇᕐᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 233 - 3(3): ᐋᓐᓂᐊᕕᓕᐊᕈᔾᔭᓂᑦ 

ᒪᓕᒃᑎᓄᑦ ᐊᑐᐊᒐᖅ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᐊᐱᖅᑯᓯᕆᔪᒪᔭᕋ ᑖᓐᓇ 

ᖃᓂᒪᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ. 

 

ᑖᓐᓇ ᐊᐱᖅᑯᓯᕋ ᑐᑭᓯᑎᑕᐅᑦᑎᐊᕈᒪᓪᓗᖓ ᐊᒻᒪ 

ᓄᓇᕗᒻᒥᐅᖑᖃᑎᒃᑲ ᓄᓇᖅᑲᑎᒃᑲᓗ ᐸᓐᓂᖅᑑᒥᑦ 

ᑐᑭᓯᑎᑕᐅᑦᑎᐊᖁᓪᓗᒋᑦ. ᑕᒪᑦᓱᒪ ᐋᓐᓂᐊᔪᓂᑦ 

ᒪᓕᖃᑦᑕᖅᑐᐃᑦ ᒪᓕᒐᖓ ᖃᓄᐃᓕᖓᒻᒪᖔᑦ ᑖᓐᓇ 

ᐊᐱᖅᑯᓯᕋ ᓯᕗᓪᓕᖅᐹᒥ. ᖃᓄᐃᓕᖓᔪᒥᑦ 

ᒪᓕᒐᖁᑎᖃᖅᑭᓯ ᐋᓐᓂᐊᕕᓕᐊᖅᑐᒥᑦ 

ᒪᓕᓐᓂᐅᖃᑦᑕᖅᑑᑉ ᒥᔅᓵᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᔅᑕ ᑮᑦ ᐲᑕᓴᓐ. ᒥᓂᔅᑕ ᐲᑕᓴᓐ ᒪᒥᐊᓇᖅ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᑖᓐᓇ ᐊᐱᕆᕋᑖᕐᖓᑦ ᒥᔅᑕ ᐅᓲᑖᐱᒃ. 

ᒪᕐᕈᐃᓕᖓᒻᒪᑎᒃ ᑖᒃᑯᐊ ᐱᖃᑎᖃᖃᑦᑕᖅᑐᑦ 

ᐋᓐᓂᐊᖅᑐᓂᑦ, ᐋᓐᓂᐊᓯᐅᖅᑎᒧᓪᓗ ᓘᑦᑖᒧᓪᓗ 

ᐱᖃᑎᖃᖅᑎᑦᑎᖃᑦᑕᕐᒪᑕ. ᐅᑭᐅᑭᓗᐊᖅᑲᑕᓗ 

ᐃᓚᖏᓐᓂ ᐊᐃᑉᐸᖃᖅᑎᑕᐅᓪᓗᑎ. 

 

ᑕᒪᓐᓇ ᐃᓱᒪᓕᐅᕈᑕᐅᖃᑦᑕᖅᑐᖅ ᑖᑦᓱᒧᖓ 

ᓘᑦᑖᒧᑦ ᑲᒪᔪᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ, ᑭᓇ 

ᒪᓕᑦᑐᓴᐅᒻᒪᖔᑦ ᐅᕝᕙᓗ 

ᐃᑲᔪᖅᑎᖃᓗᐊᖃᕆᐊᖃᓂᐊᕐᒪᖔᑦ ᐊᒻᒪᓗ ᑕᐃᒪ 

ᐊᑕᐅᓯᕐᒥᒃ ᒪᕐᕉᓐᓂᒃ ᐅᖃᐅᓯᖃᓐᖏᒃᑯᕕᑦ 

ᐊᐃᑉᐸᖃᕆᐊᖃᕋᔭᖅᑐᑎᑦ ᐊᒻᒪᓗ ᐋᓐᓂᐊᖃᕐᓂᕐᓄᑦ 

ᐱᒡᒐᕈᕕᑦ ᐊᐃᑉᐸᖃᕆᐊᖃᕐᒥᔪᑦ ᐋᓐᓂᐊᕕᒻᒧᑦ. 

ᑖᒃᑯᐊ ᑕᒡᒐ ᐃᓗᐊᖅᓴᐃᔩᑦ 

ᐃᓱᒪᓕᐅᕈᑎᖃᖃᑦᑕᖅᑐᑦ ᑭᓇᒃᑯᑦ 

ᐱᖃᑎᖃᕆᐊᖃᕐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒥᖓ 

ᑐᑭᓯᔪᒪᔭᓐᓂ ᑭᐅᒐᕕᑦ ᖁᔭᓐᓇᒦᒃ. ᖁᔭᓐᓇᒦᒃ, 

ᒥᓂᔅᑕ. ᑭᓯᐊᓂ ᓄᓇᓖᑦ ᐊᔾᔨᒌᓐᖏᑦᑐᑦ 

ᐊᔾᔨᒌᓐᖏᑦᑐᒥ ᒪᓕᒐᖃᖅᑎᑕᐅᓱᒋᖃᑦᑕᓕᕋᑦᑎᒍ. 

ᓄᓇᑦᑎᓐᓂ ᐊᑐᖅᑕᐅᕙᑦᑐᖅ ᐃᓚᖏᑦ 

ᒪᓕᑦᑕᐅᔪᓐᓇᖅᑐᑎᑦ ᐃᓚᖏᑦ ᒪᓕᑦᑕᐅᔪᓐᓇᕋᑎᒃ. 

ᐅᓇ ᐊᔾᔨᐅᔪᕆᓂᐊᖅᑲᕋ, ᐊᕐᕌᒍ ᒪᕐᕉᓕᕐᒥᔫᒃ 

ᐊᓂᒍᓕᖅᑑᒃ ᐊᓈᓇᒐ ᐱᕈᕐᕕᑐᐊᕆᓯᒪᔭᕋ 

ᖃᓪᓗᓇᐅᔭᕈᓐᓇᖏᑦᑐᖅ. 

ᖃᓪᓗᓇᐅᔭᕈᓐᓇᖏᓐᓂᑯᒧᓪᓗ ᐃᓄᑦᑎᑑᒐᓗᐊᖅ 

ᐅᖃᓕᒫᕈᓐᓇᖏᒻᒥᔪᖅ ᐃᓕᓐᖓᖏᓐᓇᒥᒋ, ᐋᑐᕚᒧᑦ 

ᐃᓄᑑᑎᑕᐅᓚᐅᖅᓯᒪᒻᒪᑦ ᐊᒻᒪᓗ ᑭᖑᓂᖓᒍᑦ 

ᑕᐃᒪᐃᑦᑐᖅᑕᖃᖃᑦᑕᖅᓯᒪᒋᓪᓗᓂ 

ᐃᓄᑐᖃᐅᓂᕐᒨᖏᑦᑑᒐᓗᐊᖅ ᐋᓐᓂᐊᔪᑦ, ᐃᒻᒥᓂᒃ 

ᖃᐅᔨᒪᖃᑦᑕᕋᑦᑕ ᐃᑉᐱᓐᓂᐊᒋᔭᑦᑎᓐᓂ 

ᐃᓄᑑᔪᒃᓴᐅᖏᑦᑐᖔᖅᓯᒪᔫᒐᓗᐊᑦ 

ᐃᓄᑑᑎᑕᐅᖃᑦᑕᖅᓯᒪᒻᒪᑦ. 

 

ᑕᐃᒫᒃ ᐊᐱᖅᑯᓯᕆᕋᑖᖅᑲᕋ ᒪᓕᒐᖅ 

ᖃᓄᐃᓕᖓᒻᒪᖔᖅ. ᑕᒪᓐᓇ ᐊᔾᔨᒌᖏᓐᓇᐅᔾᔫᒥᔪᒥᒃ 

ᐃᖅᑲᓇᐃᔭᖅᑏᑦ ᑕᐃᒃᑯᐊ ᐅᖃᐅᔾᔭᐅᓯᒪᔪᓐᓇᖅᑲᑦ 

ᒪᓕᒐᖅᑕᖃᕐᓂᖓᓂ ᐱᓕᕆᔨᖁᑎᓯ? ᒪᓕᒐᕐᒥᒃ 

ᐊᑐᑦᑎᐊᕋᓗᐊᕐᒪᖔᑕ ᖃᐅᔨᓴᖅᑎᐅᒐᔭᖅᑐᒥᓪᓗ 

ᖃᐅᔨᒪᔨᐅᒐᔭᖅᑐᒥᓪᓗ ᓴᖅᑮᔪᓐᓇᕆᕕᓰ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒥᓪᓗ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᐅᓲᑖᐱᒃ. ᑖᓐᓇ 

ᑕᒻᒪᕈᓐᓃᕐᓂᐊᖅᑕᕋᓗᐊᕋ. ᐄ, ᐊᑐᐊᒐᖅᑕᖃᕐᒪᑦ 

ᑖᒃᑯᐊ ᐊᐅᓚᔾᔪᑕᐅᖃᑦᑕᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 

ᐋᓐᓂᐊᕕᓐᓄᓪᓗ ᓄᓇᓕᓐᓂ ᐊᑐᖅᑕᐅᒋᐊᓕᒃ 

ᑭᒃᑯᓕᒫᓄᑦ ᐱᖃᑎᖃᕆᐊᖃᖃᑦᑕᖅᑐᓄᑦ 

ᐱᖃᑎᖃᕆᐊᖃᓐᖏᑦᑐᓄᓪᓗ. 

 

ᐊᑕᐅᓯᕐᒥᒃ ᐅᖃᐅᓯᖃᕈᓐᓇᖏᒃᑲᓗᐊᖅᑐᖓ. ᑖᒃᑯᐊ 

ᐃᓐᓇᒻᒪᕆᐅᑉᐸᑕ ᐃᓄᑦᑎᑐᐃᓐᓇᖅ 

ᐅᖃᐅᓯᖃᕐᓗᑎᑦ ᐊᐃᑉᐸᖃᕐᓗᑎᑦ ᑭᓯᐊᓂᐅᒻᒪᑕ. ᐄ,  

ᑕᐃᒪᓐᓇ ᐅᖃᐅᑎᖃᑦᑕᕐᓗᒍ ᑕᐃᓐᓇ 

ᐋᓐᓂᐊᓯᐅᖅᑎ ᑕᐃᒪᓐᓇᐃᑦᑐᖃᕐᓂᐊᖅᑲᑦ. 

 

ᐅᑉᐱᕈᓱᒃᑲᒪ ᑕᒪᓐᓇ ᐊᔾᔨᒌᖃᑦᑕᕐᓂᖓᓂ 

ᑲᒪᒋᔭᐅᓂᖓ ᑭᓯᐊᓂ ᑎᓕᐅᕆᐊᒃᑲᓂᕐᓂᐊᖃᒃᑲ 

ᑕᒪᒃᑯᐊ ᐊᑐᖃᑦᑕᖅᑐᑦ ᑖᔅᓱᒥᖓ ᐊᑐᐊᒐᕐᓂᑦ 

ᒪᓕᑦᑎᐊᖃᑦᑕᖁᓗᒋᑦ ᑕᒫᓂ ᓄᓇᕗᓕᒫᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ ᑖᔅᓱᒥᖓ ᑭᐅᒐᕕᓐᖓ. ᐊᒻᒪᓗ, ᓄᓇᑦᑎᓐᓂ 

ᓄᓇᕗᑦ ᐊᔾᔨᒌᓐᖏᒻᒪᑕ ᐅᖓᓯᒌᓕᕇᖑᓪᓗᑎᑦ 

ᐋᓐᓂᐊᕕᓕᐊᕐᕕᐅᔭᕆᐊᖃᖅᐸᑦᑐᓄᑦ. 

 

ᓄᓇᑦᑎᓐᓂ ᖃᐅᔨᓯᒪᒻᒥᔭᓐᓂ 

ᐊᐱᖅᑯᑎᔅᓴᖃᒃᑲᓐᓂᕋᒪ ᑖᔅᓱᒧᖓ 

ᐃᓚᒋᐊᕈᑎᖓᓄᑦ. ᒪᑯᐊ ᐋᓐᓂᐊᕕᓕᐊᖅᑐᑦ 

ᐊᖏᕐᕋᕋᓱᓕᕋᐃᒻᒪᑕ ᐊᖏᕐᕋᕕᔅᓴᖓ ᓈᒻᒪᔅᓯᒐᐃᒻᒪᑦ 

ᐃᓚᖏᑦ ᖃᖓᑦᑕᐅᑎᖏᒡᒎᖅ ᐋᖅᑭᓯᒪᓐᖏᑦᑐᑦ.  

 

ᐃᒪᐃᓕᔭᐅᑦᑎᐊᒻᒪᕆᑉᐸᒥᒻᒪᑕ ᑕᕝᕙ 

ᐋᖅᑭᐸᓪᓕᐊᓂᖅᓴᐅᓕᕋᒥ ᐊᖏᕐᕋᖅᓯᒪᔪᓐᓇᖅᓯᒐᒥ 

ᐃᓚᔮᒥᓄᑦᑕᐅᖅ ᐅᐸᒍᑎᓵᕈᒪᔪᑦ, ᖃᖓᑦᑕᐅᑎᖏᑦ 

ᐱᑐᐃᓐᓇᐅᑎᑎᑕᐅᖃᑦᑕᖅᓯᒪᒻᒥᒻᒪᑕ ᐊᒻᒪᓗ 

ᐅᓯᑦᑐᓂᑰᖃᑦᑕᖅᑐᑎᒃ ᐅᓯᑦᑐᓂᑰᔪᖃᖅᓯᒪᒻᒥᒻᒪᑦ. 

ᐋᓐᓂᐊᕕᓕᐊᖅᓯᒪᓗᖓ ᐅᓯᑦᑐᓂᑰᓂᐊᕈᒪ 

ᐱᐅᒋᒐᔭᓐᖏᓇᒃᑯ ᐅᕙᖓᓕ. ᑕᐃᒪ 

ᑕᐃᒪᐃᓯᒪᔪᖃᓪᓚᕆᑦᑐᖅ. 

ᑖᒃᑯᐊ ᐃᓄᐃᑦ ᐃᑭᔭᕆᐊᓖᑦ ᓈᒻᒪᓯᒻᒪᑕ ᑕᐃᓐᓇ 

ᐋᓐᓂᐊᕕᓕᐊᖅᓯᒪᔪᖅ 

ᑕᕝᕗᓐᖓᖃᑕᐅᔭᕆᐊᖃᕋᓗᐊᖅᑐᓂ 

ᐃᑭᔪᓐᓇᖏᑦᑐᒡᒎᖅ. ᐊᒻᒪᓗ ᖃᖓᑦᑕᐅᑎᖏᒡᒎᖅ 

ᐋᖅᑭᒃᓯᒪᖏᑦᑐᑦ. ᑕᒪᓐᓇᓕᑭᐊᖅ ᑲᒪᒋᕙᐅᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᖃᑦᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᐅᒡᒍᐊᖅᐳᖓ 

ᑕᒪᓐᓇ ᐊᑲᐅᖏᓕᐅᕈᑎᒋᒐᑦᓯᐅᒃ 

ᓂᕈᐊᖅᑕᐅᕕᒋᔭᑦᓯᓐᓂ. 

 

ᑭᓯᐊᓂ ᖃᓄᑭᐊᖅ ᑕᐃᔭᐅᔫᒐᓗᐊᖅ ᑕᐃᒃᑯᐊ 

ᐃᖏᕐᕋᔭᕈᑕᐅᔪᓂᒃ ᑲᒪᒋᔭᖃᕐᒪᑦ ᕿᑭᖅᑕᓂ 

ᐋᓐᓂᐊᕕᒻᒥ ᑕᒫᓂ. ᐸᖕᓂᖅᑑᒦᓚᐅᖅᑑᒐᓗᐊᖅ 

ᑖᓐᓇ ᐃᓂᖓ ᓄᑦᑎᖅᑕᐅᓚᐅᕐᒪᑦ ᒪᐅᖓ. ᑖᒃᑯᐊ 

ᑲᒪᒋᔭᖃᖃᑦᑕᖅᑐᑦ ᐃᖏᕐᕋᔾᔪᑎᓕᒫᓂᒃ 

ᐊᖏᕐᕋᕐᓂᐊᕋᕕᑦ ᓛᒐᒥᒃ ᑕᐃᒃᑯᐊᑦᑕᐅᖅ 

ᐱᑕᖃᕆᐊᖃᖅᑐᑦ ᐊᑲᐅᓐᖏᓕᐅᖅᑐᖃᖅᐸᑦ 

ᐅᖄᓚᕕᒃᓴᖅᑕᖃᕐᒪᑦ ᐊᑭᖃᖏᑦᑐᒥᒃ 

ᐃᑲᔪᖅᑕᐅᒍᒪᓗᓂ. ᓇᒧᑦ ᐊᔪᖅᓯᓂᖅᐸᑕᓘᓐᓃᑦ 

ᑕᐃᒃᓱᒥᖓ ᓈᓴᐅᒻᒧᑦ ᐅᖄᓚᓗᑎᑦ 

ᐃᑲᔪᖅᑕᐅᒍᓐᓇᖅᑐᑦ.  

 

ᐊᒻᒪᑦᑕᐅᖅ ᐱᓕᕆᕕᑦᑎᓐᓂ ᐃᖏᕐᕋᔭᕋᖅᑐᓄᑦ 

ᑲᒪᒋᖃᒻᒥᔪᑦ ᖃᓄᕐᓗ ᐅᖃᐅᔾᔭᐅᒍᓐᓇᑦᓯᐊᕆᓪᓗᑎᒃ 

ᖃᓄᖅ ᐱᐅᓯᕚᓪᓕᕈᓐᓇᕋᔭᕐᒪᖔᑦ. ᑕᒪᒃᑯᐊ 

ᐃᓱᒫᓘᑕᐅᔪᑦ ᐅᔾᔨᕆᔭᐅᑦᑎᐊᖅᑯᑦ ᐊᒻᒪᓗ 

ᖃᐅᔨᒋᐊᒃᑲᓐᓂᕈᓐᓇᑕᒃᑲ 

ᐱᐅᓯᕚᓪᓕᑎᒐᓱᐊᒃᑲᓐᓂᕈᓐᓇᕋᓗᐊᖅᑕᒃᑲ ᑕᒪᓐᓇ. 

ᐋᓐᓂᐊᖅᑐᑦ ᐃᖏᕐᕋᔭᕋᓐᓂᖏᓐᓄᑦ ᒫᓐᓇ 

ᕿᒥᕐᕈᔭᐅᖕᒪᑦ. ᐊᑐᐊᒐᐅᓕᖅᑐᖅ ᐃᓱᓕᕝᕕᒃᓴᓕᒃ  

ᒫᔾᔨ 2012 ᓄᓐᖑᐊᓂ. ᕿᒥᕐᕈᔭᐅᕙᓪᓕᐊᓯᔪᖅ 

ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᖅ. 

 

ᑕᒪᓐᓇ ᐱᐅᓯᕚᓪᓕᖅᑎᒐᓱᐊᕐᖓᑦ 

ᑕᒪᓐᓇᑐᐊᖑᖏᑦᑐᖅ ᐊᓯᖏᓪᓗ. ᐅᖃᓪᓗᖓᓗ 

ᑕᐃᒪ 40,000 ᐊᑕᐅᓯᕐᒧᑦ ᐃᓄᖕᒧᑦ. ᐃ, 

ᐅᒡᒍᐊᓇᖅᑑᒐᓗᐊᖅ ᐃᓚᖏᑦ 

ᐅᑲᐅᓐᖏᓕᐅᕈᑎᖃᓯᖃᑦᑕᕐᒪᑕ ᐃᓛᓐᓂᒃᑯᓪᓗ ᓯᓚ, 

ᖃᖓᑕᓲᓪᓗ ᓱᕋᕈᓘᔭᖅᑐᑎᒃ, ᑭᓱᓄᑦ ᐱᔾᔪᑎᖏᑦ. 

ᑕᐃᒪ ᓂᕈᐊᖅᑕᐅᓯᒪᕕᓐᓂ 

ᐊᑲᐅᓐᖏᓕᐅᕈᑎᖃᖅᐸᑕ 

ᐃᑲᔪᖅᑕᐅᓪᓗᐊᖅᑑᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ. 

ᑖᔅᓱᒥᖓ ᓂᕆᐅᖃᑎᒋᓂᐊᖅᑲᒃᑲ ᑕᐃᒃᑯᐊ 

ᐊᐱᕆᔾᔪᑎᕋᑖᑦᑕᒃᑲ. ᒫᑦᓯᒥ 

ᐱᔭᕇᖅᑕᐅᓯᒪᒐᔭᕐᓂᕐᒪᑦ ᑕᐃᒃᓱᒥᖓ 

ᒪᓕᒐᑦᑎᐊᕙᐅᓂᖅᓴᐅᒐᔭᖅᑐᒥᒃ. 

 

ᐄ, ᐊᒻᒪᓗ ᐅᓇ ᑭᖑᓪᓕᖅᐹᖑᓕᖅᑐᖅ ᑕᕝᕙᓂ 

ᓂᕈᐊᖅᑕᐅᓯᒪᔪᑎᒍᑦ ᐃᒡᒑᑐᐃᓐᓇᒫᑦᑎᐊᖑᒐᑦᑕ 

ᓄᓇᑦᑎᓄᑦ ᑭᓯᐊᓂ ᐃᔨᓕᕆᔩᑦ, ᓄᓇᕗᑦ 

ᐊᔾᔨᒌᖏᓐᓂᖏᓐᓅᒐᓗᐊᖅ. ᓄᓇᑦᑎᓐᓂ ᐃᔨᓕᕆᔩ, 

ᐃᒡᒑᑐᑦᑕᐅᖅ ᓄᓇᑦᑎᓐᓂ ᐊᒥᓱᐊᓘᑎᓪᓗᓕᒋᑦ 

ᐃᓂᖃᕈᓐᓃᐸᑦᑐᑦ ᐅᓪᓗᖅ ᐊᑕᐅᓯᖅ ᒪᕐᕉᓘᓐᓃᑦ 

ᐱᓕᕆᕕᓪᓚᕆᖓ ᓄᓇᑦᑎᓐᓃᓕᕋᐃᒐᒥᒃ. 

 

ᑖᒃᑯᑐᐊᑲᓪᓛᒃ ᐱᓕᕆᕕᒋᔭᕆᐊᖃᖅᑐᓂᒋᑦ ᐃᔨᕗᑦ 

ᖃᐅᔨᓴᖅᑕᐅᓚᐅᖅᓯᒪᒍᓐᓃᖅᑐᐃᑦ ᐊᕐᕌᒍᓂᒃ 

ᖃᑦᑎᑲᓪᓚᓂᒃᑭᐊᖅ ᐃᓚᐃᑎᒍᑦ. ᑕᐃᒪᐃᖏᑦᑐᓯᓕ  

ᖁᓚᓐᓇᓐᖏᑦᑐᖅ ᖃᓂᔅᓴᓂᖅᓴᐅᒐᔅᓯ ᐅᕙᑦᑎᓐᓂᒃ. 

ᐄ, ᑖᓐᓇ ᐃᔨᓕᕆᔩᑦ, ᑭᒃᑯᓪᓕ ᑲᒪᒋᒻᒪᖔᔾᔪᒃ 

ᑕᕝᕘᓇᑦᑕᐅᖅ ᐃᕝᕕᑦ ᐱᓕᕆᕕᖓᒍᑦ 

ᑲᒪᒋᔭᐅᒥᒻᒪᖔᑦ. 

 

ᑕᒪᓐᓇ ᐋᖅᑭᒋᐊᕈᑎᔅᓴᑲᓐᓂᕐᒥᒃ ᐊᐱᖅᑯᑎᔅᓴᒧᑦ 

ᐱᖓᔪᐊᓐᓃᓕᕋᒪ 

ᑲᑎᖃᑎᒋᑦᑎᐊᒻᒪᕆᒍᒪᓛᖅᐸᓪᓚᐃᓕᖅᑲᒋᑦ ᑖᒃᓱᒪ 

ᒥᒃᓵᓄᑦ. ᑖᓐᓇ ᑭᐅᓂᐊᕈᕕᐅᒃ ᑭᐅᓂᐊᑦᑲᑦ. 

ᐃᔨᓕᕆᔩᑦ 

ᐊᑯᓂᐅᓂᖅᓵᖅᑎᑕᐅᖃᑦᑕᕈᓐᓇᖏᒃᑲᓗᐊᖅᑲᑦ 

ᓄᓇᓕᓐᓄᑦ ᐳᓚᕋᓐᓂᖓᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᒃᑯᐊ ᐃᖅᑲᐃᑎᒋᐊᓪᓚᑦᓯ ᑖᒃᑯᐊ ᐃᓚᒋᐊᕈᑎᓯ 

ᒪᓕᒃᑎᐊᕆᐊᖃᓐᖓᑕ ᐊᐱᖅᑯᑎᒋᒋᐊᖓᖅᑲᐅᔭᕐᓂᒃ. 

ᑲᔪᓯᒋᐊᑐᐃᓐᓇᕐᓂᐊᓕᕋᒪ, ᐅᖃᐅᓯᒃᑯᑦ ᐊᐱᖅᑯᑏᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 234 - 3(3): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 

ᑕᒻᒪᖅᓯᒪᔪᖅᓯᐅᖅᑕᐅᓂᖓᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ 

ᐃᒡᓗᓕᕆᔨᕐᔪᐊᑯᓐᓄᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᒫᓃᖔᖅᑎᓪᓗᒍ 

ᓈᓴᖅᑕᐅᖁᔨᓚᐅᖅᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᑦ 

ᐸᐸᑦᓯᔨᖏᓐᓄᑦ ᑖᒃᑯᐊ ᐊᑭᑦᑐᓗᐊᓐᖏᑦᑐᓂᑦ 

ᐃᒡᓗᖃᖁᓪᓗᒍ. ᑕᒪᓐᓇ ᓴᖅᑭᓂᐊᖅᑳ ᑕᐃᒫᒃ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᓯᐊᓪ.  

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. 

ᐄ, ᑕᐃᒪᓐᓇᐃᓕᐅᖅᑐᒍᑦ ᑖᒃᑯᐊ ᑲᑎᒪᔩᑦ 

ᐊᖏᖅᓯᒪᓪᓗᑎᒡᓗ ᑖᒃᑯᓇᖓᑦᓴᐃᓐᓇᕐᓗ 

ᐊᑐᕐᓂᐊᖅᑐᒍᑦ ᓈᓴᐃᔨᓂᒃ ᑖᒃᑯᓇᓂ ᒪᕐᕉᖕᓂᒃ 

ᐱᓕᕆᐊᖑᔫᖕᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᖅᑭᕋᓴᕐᔪᐊᖑᓕᕐᖓᑕ ᑖᓐᓇ 

ᓴᖅᑭᑎᑕᐅᓚᐅᖅᑎᓪᓗᒍ, ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ ᑖᓐᓇ ᓈᓴᐃᓂᖅ 

ᑭᓱᓂᑦ ᓴᖅᑭᑎᑦᑎᓂᐊᕐᒪᖔᖅ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᒪᓐᓇ ᕿᒥᕐᕈᒐᑦᑕ ᖃᓄᓪᓚᑦᑖᖅ 

ᐃᒪᓐᓇ ᐊᓯᖏᓐᓂ ᑮᓇᐅᔭᑐᐃᓐᓇᐅᖏᑦᑐᓂᑦ 

ᖃᐅᔨᓴᕋᓱᒃᑐᒍᑦ ᑕᒻᒪᖅᓯᒪᔪᖅᑕᖃᖅᐸᓪᓗ 

ᑕᒻᒪᖅᑕᕗᑦ ᑕᒪᒃᑯᐊ ᖃᐅᔨᒍᒪᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᔨᒐᓱᐊᕐᓂᐊᕐᓗᑎᑦ 

ᐃᓱᐃᓪᓕᐅᕈᑎᒋᔭᐅᓚᐅᖅᑐᓂᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓲᕐᓗ ᑮᓇᐅᔭᐃᑦ 

ᐊᑐᓗᐊᖅᓯᒪᓂᖏᓐᓄᑦ. ᐃᒻᒪᖃ 

ᓇᓗᓇᐃᖅᓯᒃᑲᓐᓂᖁᔭᕋ. 

ᑕᐃᓐᓇ ᑕᒻᒪᖅᓯᒪᔪᖅᓯᐅᑎᕐᔪᐊᖅ ᑮᓇᐅᔭᓂᑦ 

ᖃᓄᐃᓕᐅᕈᑎᖃᓚᐅᕐᒪᖔᑦ ᖃᓄᕐᓗ 

ᐃᒡᓗᓕᕆᔨᕐᔪᐊᒃᑯᑦ ᐊᑐᒃᑲᓐᓂᓚᐅᕐᒪᖔᑕ 

ᑮᓇᐅᔭᓂᑦ ᐊᒻᒪᓗᑦᑕᐅᖅ ᐅᖃᐅᑎᔭᐅᓯᒪᓪᓗᑕ 

ᐊᔾᔨᒌᓐᖏᑦᑐᓄᑦ ᒥᓂᔅᑕᐅᓯᒪᓕᖅᑐᓄᑦ 

ᐱᓕᕆᑦᑎᐊᕐᓂᕋᖅᖢᑎᑦ ᑕᒪᒃᑯᐊ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑮᓇᐅᔭᖁᑎᖏᑦ 

ᑕᐃᒪᓐᓇ ᐊᑐᒃᑲᓐᓂᔾᔮᒍᓐᓃᕐᒪᑕᒎᖅ ᑮᓇᐅᔭᓂᑦ 

ᖄᖏᓗᐊᖅᑐᓂᑦ. 

 

ᑕᐃᒪ ᖃᐅᔨᓴᓕᕐᒥᒻᒪᑕ ᑕᐃᒪ ᖃᓄᖅ ᑕᒪᓐᓇ 

ᐊᔾᔨᒌᓐᖏᓂᖅᓴᕆᓂᐊᖅᐸᖓ 

ᐱᓕᕆᐊᕆᖃᑦᑕᖅᓯᒪᔭᔅᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᔅᑕ ᕋᒻᐴᑦᖑᓂᕋᕋᑖᕋᒃᑭᑦ ᒪᒥᐊᓇᖅ. ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐃᒪᓐᓇ ᕿᓂᖅᑐᒍᑦ ᑮᓇᐅᔭᑦ 

ᖃᓄᖅ ᐊᑐᖅᑕᐅᓚᐅᕐᒪᖔᑕᐅᓐᖏᑦᑑᒐᓗᐊᖅ 

ᑭᓯᐊᓂ ᖃᓄᖅ ᐃᓱᒪᓕᐅᕈᑎᖃᖃᑦᑕᓚᐅᕐᒪᖔᑕ 

ᖃᓄᐃᑦᑐᓂᑦ ᐃᒡᓗᓕᐅᕐᓂᐊᕐᒪᖔᑕ ᐊᒻᒪᓗᑦᑕᐅᖅ 

ᑳᓐᑐᕌᒋᔭᐅᔪᑦ ᑕᒪᒃᑯᐊ ᐊᑭᑭᓐᓂᖅᓴᐅᒐᓗᐊᕐᒪᖔᑕ. 

 

ᑕᒻᒪᖅᓯᒪᔪᖅᓯᐅᑎᕐᔪᐊᖅ ᐅᖃᓚᐅᕐᒪᑦ ᐊᓯᐊᓄᑦ 

ᑮᓇᐅᔭᑦ ᐃᓕᔭᐅᓯᒪᓂᖏᓐᓄᑦ 

ᓇᓗᓇᐃᖅᓯᓚᐅᖅᓯᒪᒻᒪᑦ. ᑖᒃᑯᐊ ᑕᒻᒪᖅᓯᒪᓚᐅᖅᑐᑦ 

ᑖᒃᑯᐊ ᐋᖅᑭᒋᐊᖁᒐᑦᑎᒍ ᑕᐃᒪᓐᓇ ᑲᓇᑕᐅᑉ 

ᒐᕙᒪᒃᑯᖏᑦ ᕿᓂᕐᒪᑕ ᑕᒪᒃᑯᓂᖓ 

ᑮᓇᐅᔭᖅᑖᕐᕕᒋᒃᑲᓂᕐᓂᐊᕋᑦᑎᒍ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇᑦᑕᐅᖅ ᐊᐱᕆᒃᑲᓂᕐᓗᒍ, ᖃᖓ ᑖᓐᓇ 

ᐱᐊᓂᖕᓂᐊᖅᐸᒃᑭᐊᖅ ᖃᐅᔨᓴᕐᓂᓯ ᑮᓇᐅᔭᓂᑦ 

ᐊᑐᓗᐊᖃᑦᑕᕐᓂᐅᑉ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᑲᑎᒪᖃᑎᒋᓯᒪᓕᖅᑕᕗᑦ ᑖᒃᑯᐊ 

ᐱᓕᕆᔩᑦ ᑲᑎᒪᔨᒋᔭᐅᔪᑦ ᑖᒃᑯᐊ 

ᖃᓄᖅᑑᕈᑎᒃᓴᕆᓂᐊᖅᑕᕗᑦ ᒫᑦᓯ ᓄᓐᖑᐊᓂ 

ᐱᐊᓂᖕᓂᐊᖅᑐᑎᑦ. ᐋᒋᓯᐅᓂᐊᖅᑐᒥ 

ᐱᐊᓂᖕᓂᐊᖅᑕᕗᑦ ᐊᒻᒪᓗ 

ᑐᓴᖅᑎᑦᑎᒍᓐᓇᕐᓂᐊᖅᐳᒍᑦ ᐅᐱᕐᖓᒃᓵᖅ 

ᑲᑎᒪᓕᕈᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐃᖃᓗᐃᑦ 

ᐱᖓᓐᓇᖓᓄᑦ, ᒥᔅ ᐃᐊᓪ.  

 

ᐊᐱᖅᑯᑦ 235 - 3(3): ᑐᐊᕕᕐᓇᖅᑐᖃᓕᖅᐸᑦ 

ᐊᓂᕖᑦ ᐃᓄᓕᒫᖅᓯᐅᑎᓂ ᐃᒡᓗᓂ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐊᐱᖅᑯᑎᒋᓚᖓᔭᕋ ᑖᓐᓇ ᐃᓪᓗᓕᕆᔨᒃᑯᓐᓄᑦ. 

 

ᑐᓴᕐᓇᖃᑦᑕᕐᒪᑦ ᐃᓪᓗᐃᑦ ᐃᑭᑦᑐᖃᖃᑦᑕᑎᓪᓗᒍ, 

ᖁᕕᐊᓱᕝᕕᐅᓂᐊᓕᖅᑎᓪᓗᒍ 

ᐃᑭᑦᑐᖃᓚᐅᖅᓯᒪᔪᓪᓗᓂ ᐊᒻᒪᓗ 

ᒫᓐᓇᕈᓘᓚᐅᖅᑐᖅ ᑕᒫᓂ 

ᐃᑭᑦᑐᖃᒃᑲᓐᓂᑐᐃᓐᓇᓕᓚᐅᕆᓪᓗᓂ, ᓄᓇᕗᒻᒥᓪᓗ 

ᐊᓯᖏᓐᓂ ᑐᓴᕐᓇᐸᑦᑐᓂ ᐃᑭᑦᑐᒥᓂᕐᓂᑦ.  

ᐊᐱᖅᑯᑎᒐ ᕿᒥᕐᕈᐊᐸᓪᓕᐊᒻᒪᖔᑕ 

ᐃᓱᒫᓗᒋᔭᖃᒻᒪᖔᑕᓘᓐᓃᑦ ᐃᓪᓗᐃᑦ ᓴᓇᒪᓂᖏᑦ 

ᑕᒫᓂ ᓄᓇᕗᑦᒥ ᐃᓚᖏᑦ ᐱᑐᖃᐅᓪᓗᑎᒃ ᐊᒻᒪᓗ 

ᐊᓂᕕᖃᐅᑦᓯᐊᕐᓇᑎᒃ ᐱᒻᒪᑕ. 

ᕿᒥᕐᕈᔭᐅᕙᓪᓕᐊᒻᒪᖔᑦ. ᑕᒪᓐᓇ 

ᐃᓱᒪᒋᔭᐅᓯᒪᒻᒪᖔᕐᓘᓐᓃᑦ. ᐃᓄᐃᑦ ᐃᓅᓯᖏᑦ 

ᐊᓐᓂᓇᕐᒪᑕ. 

 

ᖃᓄᐃᑦᑐᖃᖅᓯᒪᖏᑦᑑᒐᓗᐊᖅ ᓱᓕ ᐅᓪᓗᒥᒧᓄᑦ, 

ᓯᕗᓂᒃᓴᑎᓐᓄᑦ ᐃᓱᒪᒋᐊᖃᒻᒥᒐᑦᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᖅᐸᕋᓗ ᐊᐱᖅᑯᑎᖓᓄᑦ. ᑖᒃᑯᐊ 

ᖃᓄᐃᑦᑑᓂᖏᑦ ᐃᒡᓗᕐᔪᐊᓕᐅᖅᑕᐅᖃᑦᑕᖅᑐᑦ 

ᕿᒥᕐᕈᓗᒃᑖᖅᑕᕗᑦ. ᑖᒃᑯᐊ 30 ᐅᖓᑖᓄᑦ ᑖᒃᑯᐊ 

ᓲᕐᓗ ᐃᑯᐊᓪᓚᒃᓯᒪᒻᒪᑕ ᐃᓱᒫᓗᒍᑎᒋᓪᓗᑎᒍᓪᓗ 

ᖃᓄᖅ ᓴᓇᔭᐅᓯᒪᓂᕆᔭᖏᑦ. ᑕᐃᒪ ᐊᒥᓲᓂᖅᓴᐃᑦ 

ᐊᐃᑦᑖᖑᒐᓗᐊᖅᐳᖅ ᐃᒪᓐᓇ 

ᐅᔾᔨᑐᑦᑎᐊᖏᓐᓂᖏᓐᓄᑦ ᐃᑯᐊᓪᓚᑎᑦᓯᖃᑦᑕᕐᒪᑕ, 

ᓴᐳᔾᔭᐅᒋᐊᖅᖢᑎᒡᓗ ᑖᒃᑯᐊ ᐃᒡᓗᖃᖅᑐᑦ 

ᑕᒪᒃᑯᓂᖓᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᐅᖃᖅᑏ, ᑖᓐᓇ 

ᐊᐱᕆᓕᕋᔭᖅᐸᕋ ᑕᐅᑐᒡᓗᒋᑦ 

ᐅᓗᕆᐊᓇᖅᑐᒦᑦᑕᐃᓕᒋᐊᖃᕐᓂᖏᑦ ᑕᒪᒃᑯᐊ 

ᐃᒡᓗᖃᖅᑐᑦ. ᑐᑭᓯᐅᒪᓕᖅᐳᖔ ᑖᒃᑯᐊ ᐃᓚᖏᑦ 

ᐃᒡᓗᐃᑦ ᐊᓂᕝᕕᖃᑦᓯᐊᖏᒻᒪᑕᖃᐃ 

ᐃᑎᕐᕕᖃᕋᓗᐊᕐᓗᑎᒃ ᑐᐊᕕᕐᓇᖅᑐᒃᑯᑦ 

ᐊᓂᕝᕕᖃᖅᑰᖏᒻᒪᑦ ᐊᒻᒪᓗ ᐃᒐᓛᖏᑦ 

ᐳᖅᑐᓗᐊᖅᖢᑎᒃ. ᑖᓐᓇᖃᐃ ᐃᑎᕝᕕᖓᑦ  

ᐊᑐᐃᓐᓇᐅᖏᑉᐸᑦ ᐊᓂᕝᕕᐅᓂᐊᕐᓗᓂ ᐃᒐᓛᖏᓪᓗ. 

ᒥᓂᔅᑕ ᐅᖃᑦᑎᐊᕈᓐᓇᖅᐸ, ᑖᒃᑯᐊ 

ᕿᒥᕐᕈᔭᐅᑦᑎᐊᕐᓂᐊᕐᒪᑕ ᑕᒪᒃᑯᐊ 

ᐃᓱᐃᓕᐅᕈᑎᒋᔭᐅᔪᑦ ᖃᓄᒃᑲᓂᕐᓗ 

ᓴᐳᔾᔭᐅᒍᓐᓇᕋᔭᕐᓂᖏᓐᓄᑦ ᐃᒡᓗᖃᖅᑐᑦ 

ᐊᓂᒍᕐᓇᖏᑦᑐᐊᓘᓐᓂᕈᓂ ᐃᑯᐊᓛᖅᑐᒥᒃ 

ᖃᓄᐃᓕᐅᕈᑎᖃᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒃᓱᒪᓂᐅᓯᒪᔪᖅ 

ᐋᖅᑭᒃᓱᖅᓯᒪᔭᖅᐳᑦ ᑖᒃᑯᐊ ᓄᑕᐅᖏᓐᓂᖅᓴᖏᑦ, 

ᐃᒐᓛᓪᓗ ᐊᖏᒡᓕᕙᓪᓕᖅᑎᑕᐅᓪᓗᑎᒃ 

ᐃᓇᖏᖅᑕᐅᓯᒪᔪᑦ. ᐃᓚᖏᑦ ᑮᓇᐅᔭᑭᒃᓴᕋᑦᑕ 

ᑕᐃᒪᓐᓇ ᐋᖅᑭᒃᓱᕈᑎᒃᓴᓄᑦ. 

ᑕᐃᒪᓐᓇᐃᒃᑲᓗᐊᖅᑎᓪᓗᒍ 

ᐱᑦᑕᐃᓕᒪᒐᓱᐊᖏᒃᑲᓗᐊᖅᑐᒍᑦ ᑭᓯᐊᓂ 

ᕿᒥᕐᕈᔭᖅᐳᑦ ᑕᒪᒃᑯᐊ ᐊᖏᑎᒋᓂᖏᑦ ᒪᓕᒡᓗᒋᑦ 

ᒪᑐᖃᒃᑲᓐᓂᕆᐊᖃᓲᖑᖏᒻᒪᑕ ᒥᑭᓗᐊᕐᓂᖏᓐᓄᑦ 

ᐃᒡᓗᖁᑎᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑭᖑᓪᓕᖅᐹᒥᖅᑲᐃ 

ᐊᐱᖅᑯᑎᒋᓂᐊᖅᑕᕋ. ᖃᑦᑎᕆᔾᔪᑎᖃᕐᒪᖔᑕ 

ᑕᒪᒃᑯᐊ ᐊᖏᕐᕋᕆᔭᐅᔪᑦ ᐃᒡᓗᓕᕆᔨᒃᑯᑎᒍᑦ. 

ᐊᒻᒪᓗᑦᑕᐅᖅ ᑭᓱᓂᒃ ᓯᕗᓂᒃᓴᑎᓐᓄᑦ 

ᐃᓱᒪᒃᓴᖅᓯᐅᖅᓯᒪᒋᕕᓯ ᐊᖏᕐᕋᖃᖅᑐᐃᑦ 

ᓇᖕᒥᓂᕐᓘᓐᓃᑦ ᖃᐅᔨᒪᒐᓗᐊᕐᒪᖔᑕ 

ᖃᑦᑎᕆᔾᔪᑎᓂᒃ ᐃᒡᓗᓕᖏᓐᓂ 

ᐱᔭᕆᐊᖃᕐᓂᖏᓐᓂᒃ. 

 

ᐅᔾᔨᕐᓇᕆᐊᖃᕐᒪᑦ ᖃᐅᔨᒪᑎᑦᓯᒋᐊᖃᕐᓂᓯ ᒪᓐᓇ 

ᐃᑭᑦᑐᖃᓕᖅᐸᑦ ᓱᔭᕆᐊᖃᕐᓂᓯᓐᓂᒃ 

ᐸᕐᓇᒋᐊᖃᕐᓂᖏᓐᓂᒃ ᑕᒪᒃᑯᐊᒐᓚᐃᑦ  

ᓯᕗᓂᒃᓴᑎᓐᓄᑦ, ᐃᓛᒃ ᑭᖑᓂᑦᑎᓐᓂᓘᓐᓃᖅᑲᐃ 

ᐸᕐᓈᕆᔭᐅᓯᒪᒌᕐᓂᖏᑉᐸᑕ ᓯᕗᓂᒃᓴᑦᑎᓐᓂ 

ᐸᕐᓇᑕᐅᕙᓪᓕᐊᕙᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᑦ 

ᑕᐃᒪᓐᓇ ᖃᑦᑎᕈᑎᖃᕆᐊᖃᖅᑐᑦ 

ᖃᐅᔨᓴᖅᑕᐅᖃᑦᑕᖅᑐᑎᒡᓗ ᐊᕐᕌᒍᑕᒫᑦ. ᑖᒃᑯᐊ 

ᑐᓴᖅᑎᑕᐅᒐᔭᕐᓂᖏᑦ ᑕᒪᒃᑯᐊ ᐃᒡᓗᖁᑎᖃᖅᑐᑦ 

ᐅᖃᐅᑎᔭᐅᖃᑦᑕᕐᒪᑕ ᖃᑦᑎᕈᑎᖃᕆᐊᖃᕐᓂᕐᒥᖕᓄᑦ. 

ᑖᒃᑯᐊ ᓲᕐᓗ ᖃᑦᑎᕆᔨᒃᑯᑦ ᑕᒪᒃᑯᐊ 

ᖃᐅᔨᓴᖃᑦᑕᖅᑐᑦ ᐃᒡᓗᖃᖅᑐᓄᑦ 

ᖃᑦᑎᕈᑎᖃᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᐊᐳᖅᑯᑏᑦ ᐅᖃᐅᓯᒃᑯᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐊᐱᖅᑯᑦ 236 - 3(3): ᐋᓐᓂᐊᕕᓕᐊᕈᔾᔭᓂ 

ᖃᖓᑦᑕᐅᑎᓕᐊᖑᕙᒃᑐᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐊᐱᕆᔪᒪᔪᖓ ᐊᐱᖅᑯᑎᖃᕐᓂᐊᖅᑐᖓ 

ᖃᓂᒪᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᒫᓐᓇᒃᑯᑦ ᓇᓗᓇᕈᓐᓃᖅᓯᒪᓕᕐᒥᒻᒪᑦ 

ᓄᓇᑦᑎᓐᓂᓕ ᐃᓗᐊᓐᖏᓕᐅᕈᑕᐅᖃᑦᑕᖅᑐᖅ 

ᐊᐅᓪᓚᖃᑦᑕᖅᑐᓄᑦ ᐋᓐᓂᐊᕕᓕᐊᖃᑦᑕᖅᑐᓄᑦ 

ᐅᑎᐅᑎᖏᓐᓄᑦ ᐋᖅᑭᓱᖅᑕᐅᖃᑦᑕᕐᓂᕆᔭᖏᑦ. 

ᑲᑎᒪᔨᐅᖃᑎᒐ ᐅᖃᖅᑲᐅᒻᒪᑦ ᐃᓚᖏᒡᒎᖅ 

ᐊᖏᕐᕋᑐᖅᓴᐅᓕᕋᓗᐊᖅᖢᑎᒃ ᐊᑯᓂᐊᓗᓪᓘᓐᓃᑦ 

ᐊᖏᕐᕋᖏᑎᑕᐅᓕᖃᑦᑕᕐᒪᑕ.  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᐊᓐᖏᓕᐅᕈᑎᖃᓕᕐᒥᒐᑦᑕᓕ ᐆᒥᖓ, 

ᐅᖃᖅᑎᑦᑎᔩ, ᐋᖅᑭᓯᒪᖅᑰᔨᖃᑦᑕᓕᕐᒥᒻᒪᑦ 

ᐊᐅᓪᓚᑐᐊᕌᖓᒥ ᐅᑎᐅᑎᔅᓴᖓᓗ 

ᐋᖅᑭᑦᑕᐅᑲᐅᑎᒋᓪᓗᓂ ᓲᕐᓗ ᐃᓱᒪᒋᔭᐅᓇᓂ 

ᑕᑯᔭᐅᓂᔅᓴᕆᓂᐊᖅᑕᖓ ᓘᒃᑖᒧᑦ ᐅᕝᕙᓘᓐᓃᑦ 

ᐋᓐᓂᐊᓯᐅᖅᑎᒧᑦ, ᑕᐃᔅᓱᒧᖓ ᑭᓱᓕᕆᔨᒧᑦ 

ᑕᑯᔭᕆᐊᖃᖅᑕᒥᓄᑦ. ᐱᑕᖃᖅᓯᒪᒻᒪᓘᓐᓃᑦ 

ᐊᑕᐅᓯᐅᓐᖏᑦᑐᒥᒃ ᓄᓇᑦᑎᓐᓂᓕ ᖃᖓᑦᑕᐅᑎᖓᑦ 

ᑕᑯᓪᓗᒍ ᖃᖓᑦᑕᐅᑎᖓ ᐅᑎᐅᑎᔅᓴᖓ 

ᑕᕝᕙᐅᕙᒌᖅᖢᓂ ᓱᓕ ᑕᑯᔭᐅᓚᐅᕐᓂᔅᓴᖓ 

ᐅᖓᓪᓕᐅᖔᓕᖅᖢᓂ. ᐅᕗᓐᖓᕋᒥ 

ᑕᑯᔭᐅᓚᐅᓐᖏᓪᓗᓂ ᓱᓕ 

ᐅᑎᕐᕕᔅᓴᖃᖅᐸᒌᓕᖅᖢᓂ. ᐅᑎᕐᕕᔅᓴᖏᒡᒎᖅ 

ᐋᖅᑭᑦᑕᐅᕙᒌᖃᑦᑕᓕᕐᒥᒻᒪᑕ. ᑕᒪᓐᓇ 

ᐃᓗᐊᖏᒻᒪᐅᒐᓗᐊᖅ ᐋᓐᓂᐊᕕᓕᐊᖃᑦᑕᖅᑐᓄᑦ. 

 

ᒥᓂᔅᑕ ᐊᔪᕆᖅᓯᐅᑎᑦᑎᐊᓚᐅᖓᑐᖅ 

ᐊᔪᕆᖅᓯᐅᑎᑦᑎᐊᒪᐅᖅᑎᒍᑦᑐᖅ ᖃᓄᖅ ᑕᒪᓐᓇ 

ᑐᑭᖃᕋᓱᒻᒪᖔᑦ, ᖃᓄᕐᓗ 

ᐊᑲᐅᓂᖃᕋᓱᒃᑲᓗᐊᕐᒪᖔᑦ ᐋᖅᑭᓱᐃᖃᑦᑕᕐᓂᖅ 

ᐅᑎᐅᑎᔅᓴᖏᓐᓂ ᐃᓛᓐᓂ ᑕᑯᔭᐅᓚᐅᕋᓂᓘᓐᓃᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓂᒃᑳᑦ ᑖᓐᓇ ᖃᓄᖅ 

ᖃᓄᐃᓕᐅᕈᑕᐅᖃᑦᑕᓚᐅᕐᒪᖔᖅ 

ᖃᓄᐃᓕᐅᕈᑕᐅᖃᑦᑕᖅᓯᒪᓂᖓᓄᑦ ᑖᒃᑯᐊ 

ᖃᖓᑦᑕᐅᑎᑖᖅᐸᒌᖃᑦᑕᖅᑐᑦ ᐅᑎᖅᑐᔅᓴᒧᑦ ᑭᓯᐊᓂ 

ᐋᓐᓂᐊᕕᓕᐊᓚᐅᕐᓗᑎᑦ ᓘᒃᑖᒥᒃ ᑕᑯᓚᐅᕐᓗᑎᑦ 

ᑭᓯᐊᓂ ᐅᑎᕐᕕᔅᓴᖃᖃᑦᑕᕋᓗᐊᕐᒪᑕ. ᑕᐃᒪᓐᓇ 

ᐅᓂᒃᑳᕐᕕᐅᓯᒪᒐᒪ ᓘᒃᑖᒥᒃ ᑕᑯᔭᖅᑐᓚᐅᕐᕕᖏᑦ 

ᓇᒥᑐᐃᓐᓈᕋᓗᐊᖅᐸᑦ ᔭᓗᓇᐃᕝ-ᒥᓘᓐᓃᑦ 

ᐃᖃᓗᓐᓂᓘᓐᓃᑦ ᐊᒻᒪᓗ ᖃᖓᑦᑕᐅᑎᑖᒃᑲᓂᕐᓗᓂ 

ᐅᑎᕈᑎᔅᓴᖓᓄᑦ ᐊᖏᕐᕋᒥᓄᑦ ᐱᐊᓂᑦᑕᐅᑉᐸᑦ 

ᑭᓯᐊᓂ. 

 

ᑕᐃᒪ ᑖᒃᑯᓂᖓ ᐊᑎᕐᓂᑦ ᐱᓯᒪᑉᐸᑦ 

ᐃᖢᐃᓪᓕᐅᕈᑎᖃᖅᓯᒪᔪᓂᑦ ᑕᐃᒪᓐᓇ 

ᖃᐅᔨᒋᐊᕈᓐᓇᑕᒃᑲ ᐃᖅᑲᓇᐃᔭᖅᑎᓐᓄᑦ 

ᐅᖃᐅᓯᕆᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᔅᑕ 

ᒥᓂᔅᑕ. ᐊᑎᕐᓂᑦ ᑕᐃᓯᔪᒪᓐᖏᓐᓇᒪ ᐊᒻᒪᓗ 

ᐃᓗᓕᒻᒪᕆᖏᓐᓂ ᐃᒻᒪᖃ ᐱᕕᖃᓛᕐᒥᒐᒪ 

ᓇᓗᓇᐃᖅᓯᒪᓪᓚᑦᑖᕐᓂᖅᓴᓂᒃ ᑲᑎᒪᔨᕋᓛᒃᑯᓪᓘᓐᓃᑦ 

ᐊᐱᖅᓱᕈᒫᖅᐳᖓ ᐃᖅᑲᓇᐃᔭᖅᑎᓂᓪᓗ 

ᐅᕙᓃᑦᑐᖃᓕᖅᑎᓪᓗᒍ. 

 

ᑭᓯᐊᓂ ᒫᓐᓇ ᐊᐱᕆᔪᒪᒻᒥᔪᖓ ᒥᓂᔅᑕ ᑕᒪᓐᓇ 

ᐃᓗᐊᓐᖏᓕᐅᕈᑕᐅᖃᑦᑕᖅᐸᑦ ᐅᑎᕈᑎᔅᓴᓂᑦ 

ᐋᖅᑭᓱᐃᕙᒌᕐᓂᖅ, ᖃᓄᐃᓕᐅᖅᐸᓪᓕᐊᔪᓐᓇᖅᐱᓯ 

ᑕᒪᓐᓇ ᓄᖅᑲᖅᑎᑕᐅᓵᓕᖁᓪᓗᒍ ᐅᕝᕙᓘᓐᓃᑦ 

ᐋᖅᑭᓯᒪᑦᑎᐊᓕᖅᑎᓐᓇᓱᒍᓐᓇᖁᓪᓗᒍ 

ᒫᓐᓇᑲᐅᑎᒋᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒥᔅᑕ ᐃᓄᒃ ᖁᔭᓐᓇᒦᖅᐸᕋ. 

ᑐᑭᓯᐅᒪᓂᕋ ᒪᓕᓪᓗᒍ ᐋᓐᓂᐊᕐᕖᑦ ᑕᐃᒪᓐᓇ 

ᓘᒃᑖᒥᒃ ᑕᑯᓂᐊᖅᑕᖓᓂ ᐋᖅᑭᓱᐃᖃᑦᑕᕐᒪᑕ 

ᑖᒃᑯᐊᓗ ᑐᓂᔭᐅᓗᑎᑦ ᖃᖓᑦᑕᐅᑎᓕᐅᖅᑎᒧᑦ 

ᐋᖅᑭᓱᐃᓕᕐᓗᓂᓗ ᑕᐃᒪᓐᓇ ᖃᖓᑦᑕᐅᑎᔅᓴᖓᓂ 

ᐅᑎᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓇᑦᑕᐅᖅ 

ᐃᓗᐊᓐᖏᔾᔪᑎᐅᖃᓯᐅᑎᒻᒪᑦ ᑕᕝᕙᓂ 

ᐅᑎᐅᑎᖏᓐᓂ ᐋᖅᑭᑦᑕᐅᑲᐅᑎᒋᖃᑦᑕᖅᑕᓄᑦ 

ᐃᓛᓐᓂ ᑭᓱᓕᕆᔨᒻᒪᕆᒻᒥᒃ ᑕᑯᔭᖅᑐᕌᖓᒥᒃ 

ᐋᓐᓂᐊᕕᓕᐊᖅᑐᑦ. ᓯᕗᓪᓕᕐᒥ ᑕᑯᔭᐅᒐᒥᒃ 

ᐅᒡᓗᓘᓐᓃᑦ ᐊᓂᒍᖅᐸᑕ ᐱᖓᓱᑦ ᑎᓴᒪᑦ 

ᖃᖓᑭᐊᖅ ᑕᑯᔭᐅᒃᑲᓐᓂᕈᒪᓲᖑᒻᒪᑕ. ᑕᕝᕙᓗ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᐅᑎᔅᓴᖓᑕ ᑖᓐᓇ ᑐᖔᓂᓕᖅᖢᓂ, ᐃᓛᒃ 

ᐅᖓᑖᓂᓕᖅᖢᓂ ᑕᑯᔭᐅᕕᒃᓴᖓ. 

 

ᐃᓄᐃᑦ ᐃᓚᖏᑦ ᐃᓱᒪᖃᑦᑕᖅᑐᑦ 

ᐊᐅᓚᕆᐊᖃᕋᓱᒋᓪᓚᑖᖅᖢᑎᒃ. ᓘᑦᑖᖅ 

ᐅᖃᕋᓗᐊᒻᒪᓪᓘᓐᓃᑦ ᖃᐅᑉᐸᑦ ᐅᖓᑖᒍᑦ 

ᑕᑯᓛᕈᒪᕙᒋᑦ. ᐱᑕᖃᖃᑦᑕᖅᓯᒪᓕᕆᖅᑐᕉᖅ 

ᐊᐅᓚᐃᓐᓇᖅᑐᕕᓂᕐᓂᒃ. ᒥᓂᔅᑑ 

ᐅᖃᐅᑎᔪᓐᓇᐱᓐᖓ ᑕᒪᓐᓇ 

ᑕᑯᓇᑲᐅᑎᒋᒋᐊᕐᓂᕋᓪᓗᒎ. ᑖᒃᓱᒥᖓ 

ᐊᖏᖃᑎᒋᔪᓐᓇᐱᓐᖔ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᖅᑯᑎᖃᒻᒪᑦ.  ᐊᒻᒪᓗ ᑕᒪᓐᓇᑲᓐᓂᖅ ᐃᒪᓐᓇ 

ᑐᑭᖃᑦᑎᐊᕐᒪᑦ. ᑖᓐᓇ ᐋᓐᓂᐊᕐᕕᓕᐊᖅᓯᒪᔪᖅ ᓲᕐᓗ 

ᐋᑐᕚᒥ, ᐃᐊᑦᒪᑕᒥᓪᓘᓐᓃᑦ ᑕᑯᔭᐅᒍᒪᑉᐸᑦ 

ᐅᑎᒃᑲᓐᓂᕆᐊᖃᑉᐸᓪᓗ ᖃᐅᔨᓴᖅᑕᐅᒍᑎᖏᑦ 

ᐱᑕᖃᓕᖅᐸᑕ ᖃᐅᔨᓴᒃᑲᓂᕐᓂᐊᖅᐸᒌᕈᒫ 

ᑕᐃᒪᓐᓇᐃᓕᔪᒥᓂᐅᑉᐸᑦ ᑕᐃᒪᓐᓇ ᐃᓛᓐᓂᒃᑯᑦ 

ᐅᑕᖅᑭᒋᐊᖃᓲᖑᒻᒪᑕ ᑕᖅᑭᓂᒃ ᐊᒥᓱᑲᓪᓚᓐᓂᒃ 

ᖃᐅᔨᓴᖅᑕᐅᓂᐊᕐᓗᑎᒃ. 

 

ᑖᓐᓇ ᐊᐱᖅᑯᑎᒋᔭᖓ ᐱᔾᔪᑎᒋᓪᓗᒍ, ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑐᓵᕙᓪᓚᐃᒻᒪᑕ ᑖᒃᑯᐊ 

ᐊᐱᖅᑯᑎᒋᔭᖏᑦ ᐱᓪᓗᒋᑦ ᐱᓕᕆᑎᓐᓂᐊᐸᒃᑲ 

ᐊᒻᒪᓗᒃᑕᐅᖅ ᑖᒃᑯᐊ ᐊᒃᓱᕈᕈᑕᐅᖁᖏᓪᓗᒋᑦ 

ᓘᑦᑖᓕᐊᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

ᓂᐅᕕᖃᑦᑕᓂᕐᒧᑦ ᐊᑐᐊᒐᖓᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ 

ᑮᓇᐅᔭᓕᕆᓂᕐᒧᑦ ᑖᒃᑯᐊ ᐅᖃᐅᓯᕆᖅᑲᐅᔭᖏᑦ. 

ᐅᖃᖅᑲᐅᒻᒪᑦ ᑕᒪᒃᑯᐊ ᑳᑦᑐᓛᒍᑏᑦ 

ᓂᐅᕕᖃᑦᑕᓂᕐᒧᓪᓗ ᑳᑦᑐᓛᒍᑏᑦ ᐃᒪᓐᓇ ᑖᒃᑯᐊ 

ᑳᑦᑐᓛᒃᑖᖃᑦᑕᕆᐊᖃᒻᒪᑕ. ᑖᒃᑯᐊ 

ᐃᑲᔪᖅᑐᑎᐊᖅᖢᒋᑦ ᐊᒻᒪᓗ ᐅᖃᖅᑲᐅᒻᒪᑦ 

ᐊᑐᐊᒐᖏᑦ ᓂᐅᕕᕐᓂᕐᒧᑦ ᑳᑦᑐᓛᒃᑖᑎᑦᑎᓂᕐᒧᓪᓗ. 

ᑖᒃᑯᐊ ᐱᔭᕆᐊᑐᓐᖏᒻᒪᑕ ᖃᓄᒃᑲᓐᓂᖅ ᑖᒃᑯᐊ 

ᑐᑭᓯᓇᑦᓯᐊᕆᐊᖃᒃᑲᓂᕐᓂᐊᖅᐸᑦ ᑲᓇᑕᐅᑉ 

ᒐᕙᒪᒃᑯᖏᑦ, ᓄᓇᕗᑦ ᒐᕙᒃᑯᖏᓪᓗ ᖃᓄᑎᒋ 

ᑖᒃᑯᐊ ᐋᖅᑭᓱᖅᑕᐅᓯᒪᒃᑲᓂᕐᓂᐊᖅᐸᑦ. 

 

ᖃᓄᐃᑦᑐᓂᒃ ᐅᖃᐅᓯᕐᓂᒃ ᐅᖃᐅᓯᖃᑉᐸᑭᐊᖅ 

ᒥᓂᔅᑕ. ᐃᒪᓐᓇ ᒪᓕᒃᑕᐅᒋᐊᖃᓐᓂᖏᓐᓄᑦ ᓲᕐᓗ 

ᐃᓱᒪᖓᕆᐊᖃᑦᑑᔭᕋᓗᐊᕐᒪᑦ ᑕᒪᓐᓇ ᓇᒻᒥᓂᖃᑦᑐᑦ 

ᓄᓇᕗᑦᒥᐅᑕᐃᑦ ᐊᑐᐊᒐᖓ ᐱᔾᔪᑎᒋᓪᓗᒍ 

ᑎᑎᕋᖅᑕᐅᓯᒪᓕᖅᖢᓂ ᐊᑯᓂᐊᓗᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ  (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᑰᓕ. 

ᒥᓂᔅᑕᐅᓪᓗᓂ ᐃᖅᑲᐅᒪᔪᔅᓴᐅᔪᖅ ᑲᑎᒪᔨᐅᓪᓗᑕ 

ᐊᐅᓚᑦᑎᔨᒃᑯᓐᓂ ᖃᓄᖅ ᑕᒪᓐᓇ ᐊᑐᐊᒐᖅ 

ᑐᑭᓯᓇᑦᓯᐊᑲᓐᓂᕈᓐᓇᕋᔭᕐᒪᖔᑦ ᓂᐅᕕᕐᓂᕐᒧᑦ 

ᑳᑦᑐᓛᒃᑖᑎᑦᑎᖃᑦᑕᓂᕐᒧᓪᓗ 

ᐃᓱᐃᓕᐅᕈᑕᐅᖃᑦᑕᕐᓂᖓ ᐱᔾᔪᑎᒋᓪᓗᒍ 

ᐅᖃᐅᓯᕆᓚᐅᖅᓯᒪᒐᑦᑎᒍ. 

 

ᑕᒪᒃᑯᐊ ᑐᓴᒐᒃᓴᐃᑦ ᑖᒃᑯᐊᓗ ᑐᒃᓯᕋᕐᕕᐅᔪᑦ 

ᐱᓕᕆᒍᓐᓇᕋᔭᕐᓂᖏᓐᓄᑦ ᑖᒃᑯᐊᓗ ᓄᓇᕗᑦ 

ᑐᓐᖓᕕᒃᑯᑦ ᐱᓕᕆᖃᑎᒋᓚᐅᕋᑦᑎᒍ 

ᑲᑎᒪᕐᔪᐊᑎᓪᓗᒋᑦ ᐃᖃᓗᒃᑑᑎᐊᕐᒥ  

ᓅᕖᕙᐅᓚᐅᖅᑰᖅᑐᒥ ᑕᒪᓐᓇ ᐅᖃᐅᓯᕆᔭᐅᓚᐅᕐᒪᑦ. 

ᐱᕙᓪᓕᐊᔪᑎᒍᓪᓗ ᐅᖃᐅᓯᕆᔭᐅᖃᑦᑕᖅᓯᒪᓪᓗᓂ, 

ᐅᖃᐅᓯᕆᒃᑲᓂᕐᓂᐊᖅᑕᕗᑦ 

ᐱᔭᕆᐊᑐᓐᖏᓂᖅᓴᐅᓕᕈᓐᓇᖁᓪᓗᒍ. 

ᓇᒻᒥᓂᖃᑦᑐᓄᓪᓗ ᐅᖃᐅᑎᔭᐅᖃᑦᑕᖅᓯᒪᒐᒪ ᑕᒪᑐᒪ 

ᒥᒃᓵᓄᑦ ᐋᖅᑭᒋᐊᕋᓱᒃᑲᓂᓐᓂᐊᖅᐳᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐸᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᒥᓂᔅᑕ 

ᐅᖃᖅᑲᐅᒻᒪᑦ ᐃᒪᓐᓇ ᒐᕙᒪᒃᑯᒡᒎᖅ ᕿᒥᕐᕈᓂᐊᕐᒪᑕ 

ᓇᒻᒥᓂᖃᑦᑐᑦ ᓄᓇᕗᑦᒥ ᐊᑐᐊᒐᖏᓐᓂᒃ ᑖᒃᑯᐊ 

ᒪᓕᒐᒃᓴᑦ 24-ᒦᑦᑐᑦ ᒪᓕᒃᑕᐅᔪᓐᓇᖁᓪᓗᒋᑦ. ᑖᒃᑯᐊ 

Article 24 ᑕᒪᓐᓇ ᐊᑐᖅᑕᐅᓚᑦᑖᕆᐊᖃᒻᒪᑦ 

ᐊᑎᓕᐅᕈᑕᐅᓯᒪᓪᓗᓂᓗ ᒐᕙᒪᒃᑯᓐᓄᑦ ᑕᕝᕙᓂ. 

ᐃᒪᓐᓇ ᐊᓯᐊᒍᑦ ᐱᓕᕆᐊᕐᕆᔭᐅᒍᓐᓇᖏᒻᒪᑦ 

ᐃᒪᓐᓇ ᒪᓕᒃᑕᐅᑦᓯᐊᕐᕆᐊᖃᒻᒪᑦ ᑕᒪᕐᒥᓗᒃᑖᑦᓯᐊᖅ 

ᑳᑦᑐᓛᒃᑎᔅᓴᒥᒃ ᑐᒃᓯᕋᓕᕌᖓᑕ. 

 

ᖃᓄᒃᑲᓐᓂᖅ ᒥᓂᔅᑕ ᑕᐃᒪᓐᓇ ᐱᖁᔨᕙ ᑖᒃᑯᐊ 

ᐊᑐᐊᒐᖅ ᐃᖢᓪᓕᐅᕈᑕᐅᓂᕋᖅᑕᐅᖃᑦᑕᖅᖢᓂ 

ᑕᒪᓐᓇ ᓯᕗᓕᖅᑎᓐᓄᑦ ᑕᒪᓐᓇ 

ᑲᒪᒋᔭᐅᑦᑎᐊᖏᑦᑐᔅᓴᐅᒐᓗᐊᕐᒪᑦ ᑖᓐᓇ Article 24 

ᐊᑐᖅᑕᐅᓚᑦᑖᕆᐊᖃᖅᑐᑦ. ᑕᐃᒪᓐᓇ 

ᓈᒻᒪᒃᑲᓗᐊᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᐱᕆᒻᒪᑦ. 

ᓄᓇᕗᑦ ᑕᒪᓐᓇ ᓄᓇᑖᕐᓂᕐᒧᑦ ᐊᖏᕈᑕᐅᓯᒪᔪᖅ 

Article 24 ᖃᐅᔨᒪᒐᒃᑯ ᒪᓕᒐᓪᓚᑦᑖᖑᒻᒪᑦ ᑖᓐᓇᓗ 

ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖓᑦ 

ᐊᑐᐊᒐᐅᒋᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ NTI- 

ᑯᓄᓪᓗ ᐊᖏᕈᑕᐅᓯᒪᓪᓗᓂ ᕿᒥᕐᕈᔭᐅᓯᒪᓕᖅᖢᓂᓗ 

ᑭᖑᓪᓕᕐᒥ ᕿᒥᕐᕈᓚᐅᕋᑦᑎᒍ ᐊᐅᓚᑦᑎᔩᑦ 

ᑲᑎᒪᔨᐅᓪᓗᑕ ᐊᐃᐳᕈᓪ 2006-ᖑᑎᓪᓗᒍ. 

 

ᑲᑎᒪᔨᕋᓛᖃᖅᖢᑕᓗ ᐱᓕᕆᖃᑦᑕᖅᑐᓂᑦ ᑕᒪᑐᒥᖓ 

ᓄᓇᕗᑦ ᒐᕙᒪᒃᑯᖏᓪᓗ ᐱᓕᕆᔨᖃᖅᖢᑎᑦ 

ᓇᒻᒥᓂᖃᖅᑐᓄᑦ ᓄᓇᕗᒻᒥ ᐃᑲᔫᑎ ᐊᑐᐊᒐᖓᓂᑦ. 

ᐄ, ᑐᑭᓯᓇᑦᑎᐊᖅᑐᖅ ᑕᐃᒪᓐᓇ ᑕᑕᑎᕆᖃᑦᑕᕐᒪᑕ 

ᑕᒪᒃᑯᐊ ᑳᓐᑐᕌᖅᑖᕋᓱᐊᖅᑐᑦ 

ᑐᑭᓯᐅᒪᑦᑎᐊᖅᖢᑎᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᐄ, ᐅᖃᖅᑏ, ᑕᐃᒪᓐᓇ 

ᑐᑭᓯᐅᒪᑦᑎᐊᕈᓐᓇᖁᓪᓗᑕ 

ᐅᐃᒪᔮᖅᑕᐃᓕᒪᖁᓪᓗᑕᓗ ᑕᒪᒃᑯᐊ ᓄᓇᕗᒻᒥ 

ᓇᒻᒥᓂᖃᖅᑐᑦ ᐃᑲᔫᑎᖓ ᐱᔾᔪᑎᒋᓪᓗᒋᑦ ᐊᒻᒪᓗ 

Article 24 ᒪᓕᑦᑎᐊᕈᓐᓇᖁᓪᓗᒍ 

ᐅᖃᐅᓯᕆᖅᑲᐅᒐᓗᐊᕋᒃᑯ. ᑖᓐᓇ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᑯᓪᓗ ᒥᓂᔅᑕᖓᑦ ᐊᐱᖅᓱᖃᑦᑕᖅᖢᒍ. 

 

ᑕᐃᒪᓕ ᐅᖃᖅᑏ, ᐅᖃᐅᑎᒍᒪᔭᕋ ᒥᓂᔅᑕᐃᑦ 

ᑕᐃᒪᓐᓇ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖓᓂ 

Article 24-ᒥᓪᓗ ᑕᐃᒪᓐᓇ ᐱᑐᐃᓐᓇᐅᖏᒻᒪᑦ. 

ᑕᒪᓐᓇ ᐱᓪᓚᕆᐅᒻᒪᑦ ᒪᓕᑦᑕᐅᒋᐊᖃᖅᖢᓂᓗ 

ᐊᖏᕈᑕᐅᓯᒪᓪᓗᓂᓗ 35-ᒥ ᑐᓐᖓᕕᐅᑉ 

ᒪᓕᒐᕐᔪᐊᖓᓂ ᑕᐃᒪᓐᓇ 

ᐃᖅᑲᖅᑐᐃᕕᒻᒧᐊᖅᑕᐅᔪᖃᖅᑐᕕᓂᐅᓐᓂᖅᐸᑦ 

ᑕᒪᒃᑯᐊ ᒪᓕᑦᑕᐅᖏᑦᑎᓪᓗᒋᑦ ᑮᓇᐅᔭᓕᕆᔨᕐᒧᑦ 

ᒥᓂᔅᑕ ᐅᖃᕋᔭᖅᑐᖅ ᓄᓇᕗᑦ ᒐᕙᒪᒃᑯᑦ 

ᐅᑎᕐᓂᐊᖅᐳᑦ ᑕᒪᓐᓇ ᐃᑲᔫᑎ ᓇᒻᒥᓂᖃᖅᑐᓄᑦ 

ᓄᓇᕗᒻᒥ ᐊᑐᐊᒐᖅ ᐊᑐᖅᑕᐅᖃᓪᓚᕆᖁᓪᓗᒋᑦ 

Article 24. 

 

ᐊᓯᐊᒍᑦ ᐱᓕᕆᐊᕆᔭᐅᒋᐊᖃᓐᖏᒻᒪᑦ ᒥᓂᔅᑕᐃᑦ 

ᑐᖏᓕᖏᓐᓄᑦ ᒥᓂᔅᑕᓄᓪᓗ 

ᑳᓐᑐᕌᖅᑖᑎᑦᑎᓂᐊᕌᖓᑦ. ᑕᐃᒪᓐᓇ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1601 

ᐅᖃᑦᑎᐊᕈᓐᓇᖅᐲᑦ ᒪᓕᑦᑎᐊᓂᐊᕐᓂᕋᕐᓗᑎᑦ 

ᐅᑕᖅᑭᖏᓪᓗᑎᑦ ᑕᒪᒃᑯᓂᖓ ᐅᖃᐅᓯᕐᓂᑦ 

ᑐᑭᓯᓇᕐᓂᖅᓴᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ. ᑕᐃᒪᓐᓇ Lawyer-

ᖑᓐᖏᓐᓇᒪ ᑕᒪᒃᑯᓂᖓ ᓂᐅᕕᖃᑦᑕᓂᕐᒧᑦ 

ᑳᓐᑐᕌᑎᑦᑎᓂᕐᒧᓪᓗ ᐊᑐᐊᒐᕐᓂᑦ ᓇᒻᒥᓂᖃᖅᑐᓪᓗ 

ᑕᒪᒃᑯᐊ ᑭᒃᑯᑐᐃᓐᓇᐃᑦ ᑐᑭᓯᑦᑎᐊᖏᒻᒪᑕ 

ᑖᒃᑯᓂᖓ ᑎᑎᕋᖅᓯᒪᔭᖏᓐᓂ 

ᕿᒥᕐᕈᔭᐅᖁᔭᐅᓯᒪᕗᒍᑦ ᑕᐃᒪᓐᓇ. ᑕᐃᒪ 

ᐃᖢᐃᓪᓕᐅᕈᑎᒋᖃᑦᑕᕋᑦᑎᒍ. ᒥᔅᑕ ᑰᓕ 

ᐃᖅᑲᐅᒪᓂᐊᖅᑐᔅᓴᐅᔪᖅ ᒥᓂᔅᑕᐅᓪᓗᑕ ᑕᒪᓐᓇ 

ᕿᒥᕐᕈᖃᑦᑕᕋᑦᑎᒍ. 

 

ᑖᒃᑯᐊ Article 24 ᑐᑭᓯᐅᒪᒐᒃᑯ 

ᑐᑭᓯᔭᐅᓯᒪᑦᑎᐊᖂᓐᖏᒻᒪᑦ ᑖᒃᑯᐊ ᓇᒻᒥᓂᖃᖅᑐᑦ 

ᓄᓇᕗᒻᒥ ᐃᑲᔫᑎᒐᑦᑕ ᐊᑐᐊᒐᖏᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ 

ᐱᒻᒪᕆᐅᒻᒪᑦ ᑖᓐᓇ ᒥᓂᔅᑕ ᐅᖃᑦᑎᐊᕆᐊᖃᕐᒪᑦ 

ᑐᑭᓯᓇᑦᑎᐊᖅᑐᒥ ᑲᑎᒪᕕᐅᑉ ᐃᓗᐊᓄᑦ. ᐃᒪᓐᓇ 

ᑐᖏᓕᖓᓂ ᑕᒪᓐᓇ 

ᑭᖑᕙᖅᐸᓪᓕᐊᓇᓱᐊᕈᑎᒋᔭᐅᔪᒥ Article 24-ᒥ 

ᐱᑦᑕᐃᓕᒪᒐᓱᐊᕐᓂᕐᒧᑦ ᐱᖁᓐᖏᓇᑦᑎᒍ. ᑕᐃᒪᓐᓇ 

ᐊᑎᓕᐅᖅᓯᒪᔭᕐᒥᓂᒃ ᒪᓕᑦᑎᐊᕆᐊᖃᕋᓗᐊᕐᒪᑕ. 

ᑖᒃᑯᐊ ᑳᓐᑐᕌᖅᑎᐅᖃᑦᑕᖅᑐᑦ ᐃᒪᓐᓇ 

ᐱᔭᕆᐊᑐᓂᖅᓴᑲᓐᓂᕐᓂᒃ 

ᐱᑎᑕᐅᒐᓱᐊᖃᑦᑕᕆᐊᖃᓐᖏᒃᑲᓗᐊᕐᒪᑕ. ᒥᓂᔅᑕ 

ᐅᖃᕈᓐᓇᖅᐸ ᑲᑎᒪᕕᐅᑉ ᐃᓗᐊᓄᑦ ᑕᐃᒃᑯᐊ  

ᑎᑎᕋᖅᑕᐅᑲᓐᓂᕐᓂᐊᕐᓂᖏᑦ ᐃᑲᔫᑎᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᖃᓄᖅ ᐊᑯᓂᐅᑎᒋᔪᑦ 

ᑎᑎᕋᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒥᔅᑕ ᑰᓕ ᖁᔭᓐᓇᒦᖅᐸᕋ 

ᐊᐱᖅᑯᑎᖃᕐᒪᑦ. ᖃᓄᑎᒋᑭᐊᖅ ᐱᕕᖃᕐᓂᐊᖅᑐᖅ 

ᑖᓐᓇ ᓄᓇᕗᑦ ᓇᒻᒥᓂᖃᖅᑐᓄᑦ ᐊᑐᐊᒐᖓᑦ 

ᐋᖅᑭᔅᓯᒪᒻᒪᑦ. ᓱᓕ ᒪᓕᖃᑦᑕᕐᓂᐊᖅᐸᕋ ᑖᒃᑯᓄᖓ 

ᓂᐅᕕᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 238 - 3(3): ᖁᑦᑎᑦᑐᒥ 

ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐅᑎᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ. 

 

2008-ᖑᑎᓪᓗᒍ ᑖᓐᓇ ᒥᓂᔅᑕ ᐱᓕᕆᕕᐊᑦ 

ᑎᓕᐅᕆᓚᐅᕐᒪᑦ ᖁᑦᑎᑦᑐᒥᐅᑦ, ᐃᓛᒃ 

ᖃᐅᔨᓴᕐᓂᖃᓚᐅᕐᒪᑕ ᐃᓄᓕᕆᔨᖏᓐᓄᑦ. ᑖᒃᑯᐊ 

ᕿᒥᕐᕈᓂᐊᓚᐅᕐᒪᑕ ᐊᑭᑐᓂᖏᓐᓂ 

ᐃᖏᕐᕋᔭᕋᕐᓂᕐᒧᑦ ᑕᒪᒃᑯᓄᖓ ᐃᓄᖏᓐᓄᑦ 

ᖁᑦᑎᑦᑑᑉ. ᖃᑦᑎᑲᓪᓚᐅᓚᐅᕐᒪᑕ ᐋᔩᖃᑎᒌᒍᑕᐅᔪᑦ 

ᓄᓇᓕᓐᓂ ᐊᒻᒪᓗ ᐃᖏᕐᕋᔭᖃᑕᐅᓚᐅᖅᑐᖓ 

ᐱᖓᓱᓄᑦ ᓄᓇᓕᐅᔪᓄᑦ ᓂᕈᐊᖅᑕᐅᕕᒋᓯᒪᔭᓐᓄᑦ 

ᑕᒪᓐᓇ ᐸᕐᓇᐅᑕᐅᔪᖅ ᐱᔾᔪᑎᒋᓪᓗᒍ ᖃᓄᖅ 

ᐊᑭᑭᓪᓕᒋᐊᕐᔫᒥᔪᓐᓇᕐᒪᖔᑕ ᑕᒪᒃᑯᐊ ᐊᑭᖏᑦ 

ᐃᖏᕐᕋᓂᕐᒧᑦ. 

 

ᑖᓐᓇ ᒥᓂᔅᑕ ᐅᖃᓚᐅᕐᒪᑦ ᒪᓕᒐᓕᐅᕐᕕᒻᒥ ᐊᑦᑑᕙ 

31-ᖑᑎᓪᓗᒍ ᐊᕐᕌᓂ, ᑖᓐᓇᖃᐃ ᒥᓂᔅᑕ  

ᑐᑭᓯᒋᐊᖅᑎᑦᑎᒍᓐᓇᕐᓂᐊᖅᑲ ᑖᑦᓱᒥᖓ ᐅᓪᓗᒥ?  

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᒪᓕᒐᓕᐅᖅᑎ 

ᖁᑦᑎᑦᑐᒧᑦ. ᐅᖃᖅᑏ, ᑕᒪᓐᓇ 

ᐱᓕᕆᐊᕆᓯᒪᓕᕋᑦᑎᒍ ᐃᖏᕐᕋᔪᓕᕆᓂᖅ 

ᐱᒋᐊᕐᓂᑦᑎᓐᓂ. ᑖᓐᓇ ᐱᔭᕆᐊᑐᔪᑲᓪᓚᐅᒻᒪᑦ 

ᐱᓕᕆᐊᕆᓪᓗᒍ, ᑖᒃᑯᐊ ᖃᐅᔨᓪᓗᒋᑦ 

ᑲᑎᑦᑐᖅᑕᐅᓯᒪᔪᑦ ᑐᑭᓯᒋᐊᕈᑎᑦᓴᑦ ᖃᐅᓱᐃᑦᑐᒥ, 

ᐊᐅᓱᐃᑦᑐᕐᒥ ᐊᒻᒪᓗ ᐃᑉᐱᐊᕐᔪᒻᒥ. ᑖᓐᓇ 

ᐱᓕᕆᕕᐅᔪᖅ ᐃᖏᕐᕋᔪᓕᕆᓂᕐᒧᑦ ᐊᒃᓱᕉᓴᐅᑕᐅᔪᑦ 

ᐊᖏᔪᐊᓘᒻᒪᑕ ᐃᒪᓐᓇ 

ᐊᑭᑭᓪᓕᒋᐊᖅᑎᑦᑎᓯᒪᒐᓱᐊᕐᓂᐊᖅᑐᒍᑦ ᑕᒪᒃᑯᓄᖓ 

ᖁᑦᑎᑦᑐᒥᑦ ᓄᓇᓕᐅᔪᓄᑦ ᖃᖓᑦᑕᐅᑎᖏᓐᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔩ. 

ᖁᔭᓐᓇᒦᒃ, ᑭᐅᒐᕕᑦ. ᑕᐃᒪ ᒥᓂᔅᑕᐅᑉ 

ᐅᖃᐅᓯᖏᑎᒍᑦ ᑕᐃᒪ ᐊᑦᑑᕙᒥ ᐅᖃᓚᐅᖅᓯᒪᒻᒪᑦ 

ᑖᓐᓇ ᐱᐊᓂᑦᑕᐅᕙᓪᓕᐊᓕᕐᓂᖓᓂ 

ᖃᐅᔨᓴᕈᑕᐅᔪᖅ. ᑖᒃᑯᐊ ᑎᓴᒪᐅᓕᕐᒪᑕ ᑕᖅᑮᑦ 

ᐅᖃᓚᐅᖅᑎᓪᓗᒍ ᑖᒃᑯᐊ ᒥᓂᔅᑕᐅᔪᐃᑦ ᑲᑎᒪᔨᖏᑦ 

ᒐᕙᒪᒃᑯᓪᓘᓐᓂᑦ ᐃᓱᒪᓕᐅᕈᑎᖃᖅᓯᒪᓕᖅᐹᑦ 

ᖃᓄᐃᓕᐅᕐᓂᐊᕐᒪᖔᑕ ᒐᕙᒪᒃᑯᑦ ᑖᒃᑯᐊ 

ᐃᑲᔪᕋᓱᐊᕐᓗᒋᑦ ᖁᑦᑎᑦᑐᕐᒥᐅᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᒪᓕᒐᓕᐅᖅᑎ 

ᖁᑦᑎᑦᑐᕐᒧᑦ. ᐅᖃᖅᑎᑦᑎᔩ, ᑖᒃᑯᐊ ᑎᓴᒪᐃᑦ ᑕᖅᑮᑦ 

ᑐᓴᖅᑎᕕᐅᓕᓚᐅᕐᒥᒐᑦᑕ ᖃᖓᑕᔫᒥᑦ ᑕᑉᐸᐅᖓ 

ᐃᖏᕐᕋᔪᖃᖃᑦᑕᕐᓂᐊᕐᓂᖓᓂ ᖁᑦᑎᑦᑐᒧᑦ; ᑕᒪᓐᓇ 

ᖁᕕᐊᒋᔭᕗᑦ ᐅᖃᐅᓯᐅᓚᐅᖅᑐᖅ. ᐄ, ᑕᒪᒃᑯᐊ 

ᐊᑭᑭᓪᓕᒋᐊᖅᑕᐅᕌᕐᔪᒍᓐᓇᖅᑐᔅᓴᐅᔪᑦ ᑖᒃᑯᓄᖓ 

ᐊᑭᑐᓗᐊᕐᓂᖏᓐᓄᑦ ᖃᖓᑦᑕᐅᑏᑦ. 

 

ᓱᓕ ᐱᓕᕆᖃᑎᒌᓐᓇᖅᑕᕗᑦ ᒪᐃᔭ ᕼᐋᒻᒪᓚᒃᑯᓪᓗ 

ᖃᓄᖅ ᑕᒪᓐᓇ ᐱᓕᕆᐊᕆᓗᒍ 

ᐊᑲᐅᓂᖅᐹᖑᒐᔭᕐᒪᖔᖅ ᐱᔭᕆᐊᑐᔪᒻᒪᕆᐊᓘᒻᒪᑕ 

ᐃᓚᖏᑦ. ᓇᓗᓇᐃᕐᕕᒋᕙᕋ ᒪᓕᒐᓕᐅᖅᑎ ᑖᒃᑯᐊ 

ᐋᖅᑭᔅᓯᒪᑦᑎᐊᓕᖅᐸᑕ, ᐃᓱᒪᓕᐅᖅᓯᒪᑦᑎᐊᓕᕈᑦᑕ 

ᖃᐅᔨᑎᓪᓗᒍ ᑭᓯᐊᓂᐅᓂᐊᖅᑐᖅ ᑖᓐᓇ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑎᐊ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐱᓇᓱᐊᕈᓯᐅᓂᐊᖅᑐᖅ ᕿᑭᖅᑖᓗᒻᒥ ᒪᐃᔭᐃᑦ 

ᑲᑎᒪᓂᐊᕐᒪᑕ ᑖᓐᓇ ᒥᓂᔅᑕ ᒪᐃᔭᖁᑎᑦᑎᓐᓂ 

ᑲᑎᒪᖃᑎᖃᕈᓐᓇᕐᒪᖔᖅ ᑖᒃᑯᐊ 

ᐅᓂᒃᑳᕆᐊᖅᑐᕐᓗᓂ ᖃᓄᐃᓕᐅᕈᑕᐅᕙᓪᓕᐊᓂᖓᓂ 

ᑕᒪᓐᓇ ᐸᕐᓇᐅᑕᐅᕙᓪᓕᐊᔪᖅ ᐅᓂᒃᑳᕐᕕᒋᓗᒋᓪᓗ 

ᖃᓄᐃᓕᐅᕈᑎᒥᓂᒃ ᐊᒻᒪᓗ ᖃᐅᔨᔭᒥᓂᒃ, ᐊᒻᒪᓗ 

ᑭᓱᓂᒃ ᐃᓱᒪᓕᐅᕈᑎᖃᕐᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᓕᕆᐊᖃᖅᑐᖅ ᐃᖏᕐᕋᔪᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ.  ᐄ, ᖁᔭᓐᓇᒦᕆᕙᕋ ᐊᐱᕆᕋᑖᕐᖓᑦ. ᐄ, 

ᖁᔭᓐᓇᒦᕆᕙᕋ ᐊᐱᕆᕋᑖᖓᑦ ᐅᖃᖅᑎᑦᑎᔩ. ᐄ,  

ᕿᓚᓈᖅᐳᖓ ᑲᑎᒪᖃᑎᒋᓂᐊᕋᒃᑭᑦ ᑖᒃᑯᐊ 

ᒪᐃᔭᖑᔪᑦ ᐊᕐᕌᒍᑕᒫᑦ ᑕᐃᒪᐃᖃᑦᑕᕋᒪ. ᑖᒃᑯᐊ 

ᐱᒻᒪᕆᐅᒻᒪᑕ ᐱᓕᕆᖃᑎᒋᒋᐊᖃᓐᓂᒃᑲ ᑖᒃᑯᓂᖓ 

ᓄᖑᑎᕆᕙᓪᓕᐊᓗᑕ ᐊᑭᑦᑐᓗᐊᖃᑦᑕᕐᓂᖏᓐᓄᑦ 

ᐃᖏᕐᕋᔾᔪᑎᐅᔪᑦ. ᐄ, ᓇᓗᓇᐃᕈᓐᓇᖅᑐᖓ 

ᑖᒃᑯᓂᖓ ᕿᑭᖅᑖᓗᒻᒥ ᒪᐃᔭᐃᑦ 

ᑲᑎᒪᖃᑎᒋᔪᓐᓇᕐᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑖᓐᓇ ᑭᖑᓪᓕᖅᐹᖅ ᐱᖓᔪᒋᓪᓗᓂᐅᓪᓗ 

ᐊᐱᖅᑯᑏᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 

ᓇᓗᓇᐃᕐᕕᐅᒍᒪᒐᒪ ᒥᓂᔅᑕᒧᑦ, ᖃᖓ ᖃᓄᖅ 

ᐋᖅᑮᒋᐊᕈᑎᔅᓴᓂᒃ ᐱᑕᖃᓕᕈᓐᓇᕐᒪᖔᑦ 

ᓯᑕᒪᐅᓂᐊᖅᑳᑦ ᑕᖅᑮᑦ ᐅᕝᕙᓘᓐᓃᑦ ᐱᓇᓱᐊᕈᓰᒃ 

ᒪᕐᕉᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᑦᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑭᐅᔾᔪᑎᒐᓄᑦ ᑕᒪᓐᓇ 

ᐱᔭᕆᐊᑐᓯᒪᔪᕈᓘᒻᒪᑦ ᐱᓕᕆᐊᕐᕆᓪᓗᒍ ᐃᒪᓐᓇ 

ᓇᓗᓇᐃᖅᓯᒍᓐᓇᕐᓂᕈᒪ ᖃᖓ ᐱᐊᓂᒐᔭᓐᓂᖓᓂᒃ 

ᐃᓛᒃ ᓂᕆᐅᒍᒪᒐᓗᐊᖅᑐᖓ ᑭᓯᐊᓂ 

ᖃᐅᔨᒪᓪᓗᓂᓗ ᑖᓐᓇ ᒪᓕᒐᓕᐅᖅᑎ ᑕᒪᓐᓇ 

ᐱᔭᕆᐊᑐᔪᐊᓘᒻᒪᑦ ᐱᓕᕆᐊᕆᓪᓗᒍ. 

 

ᐋᖅᑭᒃᓯᒍᓐᓇᕋᓗᐊᖅᑐᒍ ᐃᓱᓕᒃᕕᒃᓴᓂᒃ ᖃᖓ 

ᐱᐊᓂᒃᑕᐅᕕᒃᓴᖏᓐᓂᒥᒃ ᐃᓚᖏᓐᓂᒃ ᑕᒪᒃᑯᓂᖓ 

ᕿᒥᕐᕈᓯᒪᔭᑦᑎᓐᓂᒃ ᑭᓯᐊᓂ ᐱᔭᕆᐊᑐᓯᒪᒻᒪᑦ. 

ᓇᓗᓇᐃᕈᓐᓇᖏᑦᑐᖓ ᖃᖓ ᑖᒃᑯᐊ 

ᐋᖅᑭᒍᑎᔅᓴᐃᑦ ᐋᖅᑭᓛᕐᒪᖔᑕ. ᑭᓯᐊᓂ 

ᐋᖅᑭᐸᓪᓕᐊᑎᓪᓗᒋᑦ ᖃᐅᔨᒪᑎᓐᓂᐊᖅᑲᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

7. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑕᒑᖅ ᑰᓕ. 

 

ᐊᐱᖅᑯᑦ 239 - 3(3): 

ᐊᑭᓕᐅᑕᐅᒋᐊᓐᖓᕈᑎᓄᑦ ᐃᑲᔫᑎᑦ 

ᓇᒻᒥᓂᖅ ᐃᒡᓗᑖᕋᓱᒃᑐᓄᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒥᖓ 

ᐊᐱᖅᑯᑎᖃᕈᒪᓪᓗᖓ ᓄᓇᕗᑦᒥᐅᑦ ᑕᐃᒃᑯᐊ 

ᒪᒃᑯᑦᑐᑦ ᐱᓗᐊᖅᑐᒥᒃ ᐃᖅᑲᓇᐃᔭᖅᑎᐅᔪᑦ 

ᓄᓕᐊᕇᒃᑲᓗᐊᖅᖢᑎᒃ 

ᐃᖅᑲᓇᐃᔮᖃᑦᑎᐊᒻᒪᕆᒃᖢᑎᒃ 

ᐃᓪᓗᑖᕈᒪᒐᓗᐊᖅᖢᑎᒃ ᐃᒡᓗᒃᓴᖃᓕᖅᖢᑎᒃ 

ᐃᓛᓐᓂᒃᑯᑦ. 

 

ᑕᐃᑲᓂ ᓄᓇᑦᑎᓐᓂ ᖃᐅᔨᕋᑖᖅᑲᐅᓪᓗᖓ 

ᐊᑕᐅᓯᐅᖏᑎᐊᒻᒪᕆᑦᑐᑦ ᐊᒥᓱᑦ mortgage-

ᑖᕆᐊᖅ ᐊᔪᓕᐅᖅᑲᓪᓚᕆᓕᕐᒪᑕ. ᑕᒪᒃᑯᐊ ᐃᒡᓗᑦ 

ᓂᐅᕕᐊᔅᓴᕆᔭᐅᔪᑦ private sector-ᒧᑦ 

ᐊᑭᑦᑐᖅᑎᑕᐅᓗᐊᕐᔪᐊᕐᓂᐊᓗᖏᓐᓄᑦ ᐊᒻᒪ 

(ᑐᓵᔨᑎᒍᑦ) ᓄᓇᒧᑦ ᐊᑭᖏᑦ (ᑐᓵᔨᒃᑰᕈᓐᓃᖅᑐᖅ) 

ᐊᒻᒪ ᓄᓇᒥᒃ, (ᑐᓵᔨᑎᒍᑦ) ᐃᖏᕐᕋᔾᔪᑏᑦ ᐊᑭᖏᑦ 

(ᑐᓵᔨᒃᑰᕈᓐᓃᖅᑐᖅ) ᑲᑎᑦᑐᒋᑦ ᐊᒻᒪ (ᑐᓵᔨᑎᒍᑦ) 

ᓴᓇᔾᔪᑏᑦ ᐊᑭᖏᑦ (ᑐᓵᔨᒃᑰᕈᓐᓃᖅᑐᖅ). 

Mortgage-ᑖᕐᓂᖅ ᐊᔪᓕᐅᖅᑲᓪᓚᕆᓕᕐᒪᑕ 

ᐃᓚᖏᑦ ᓴᓇᔭᐅᒋᐊᖅᑐᒥᓂᐅᒐᓗᐊᑦ 

ᓄᓇᑖᖅᓯᒪᒐᓗᐊᖅᖢᑎᒃ ᐊᔪᓕᖅᖢᑎᒃ.  

 

ᒥᓂᔅᑕᖃᐃ ᑖᓐᓇ Housing Corporation-ᑯᓐᓄᑦ 

ᐅᓂᒃᑳᕆᐊᕈᓐᓇᖅᐸ 

ᐃᑲᔪᕆᐊᕈᓐᓇᖏᒃᑲᓗᐊᕐᒪᖔᑕ Nunavut 

Housing Corporation-ᑯᑦ ᐃᑲᔫᑎᒥᒃ 

ᓇᓂᓯᔾᔪᔭᐅᒃᑲᓐᓂᕆᐊᖃᓕᖅᑰᖅᑐᑦ. 

 

ᑕᒪᒃᑯᐊ speculating-ᑐᒻᒪᕆᐊᓘᓕᕐᒪᑕ 

(ᑐᓵᔨᑎᒍᑦ) ᓇᒻᒥᓂᓖᑦ ᑳᓐᑐᕌᒃᑏᑦ 

(ᑐᓵᔨᒃᑰᕈᓐᓃᖅᑐᖅ) ᐃᒡᓗᕐᔪᐊᓂᒃ 

ᑎᒍᒥᐊᑐᐃᓐᓇᖅᖢᑎᒃ ᐊᑭᑐᓛᒧᑦ 

ᐅᔭᕋᖅᑕᕆᐊᓄᓪᓘᓐᓃᑦ ᐱᔭᐅᔪᒫᒻᒪᑖᖃᑦᑕᓕᕐᒪᑕ. 

ᐃᑲᔪᕆᐊᕈᓐᓇᖅᐳᖃᐃ. 

ᑖᒃᓱᒥᖓ ᐊᐱᕆᔪᒪᓪᓗᒍ ᒥᓂᔅᑕᖓ ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᑦ (ᑐᓵᔨᒃᑰᕈᓐᓃᖅᑐᖅ). ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᑦᑐᖅ ᐃᒡᓗᓕᕆᔨᕐᔪᐊᑯᓐᓂᒃ, 

ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᑰᓕ ᐊᐱᕆᕋᑖᕐᒪᑦ. 

ᑖᒃᑯᐊ ᓇᒻᒥᓂᖃᕋᓱᐊᕐᓂᕐᒧᑦ ᐃᑲᔫᑎᑕᖃᒻᒪᑦ 

ᐊᒻᒪᓗ ᐊᑭᓖᒍᑎᒋᐊᖓᐅᑎᔅᓴᓄᑦ. 

 

ᑐᑭᓯᐅᒪᔭᒃᑲ ᑖᒃᑯᐊ ᐊᑭᑐᔪᐃᑦ ᐊᒻᒪᓗ 

ᓂᐅᕐᕈᑎᖃᖃᑦᑕᕐᓂᖏᑦ ᓲᕐᓗ ᖃᒪᓂᖅᑐᐊᒥᓪᓗ, 

ᑲᖏᖅᖠᓂᕐᒥᓗ, ᐃᖃᓗᓐᓂᓗ ᐃᒡᓗᐃᑦ 

ᐊᑭᑐᔫᓪᓗᑎᒃ. ᐃᓛᓐᓂᒃᑯᑦ ᑕᒪᓐᓇ ᐃᒡᓗ 30 

year-ᖑᒐᓗᐊᖅᑎᓪᓗᒍ ᐃᓛᓐᓂᒃᑯᑦ ᒥᓕᐊᓄᑦ 

ᑎᑭᑲᓴᑦᑎᐊᖃᑦᑕᕐᒪᑦ. 

 

ᖃᓄᐃᑦᑐᑐᐃᓐᓇᕐᓂᒃ ᕿᒥᕐᕈᔪᒍᑦ ᑖᒃᑯᐊ 

ᑎᓕᐅᖁᓪᓗᒋᑦ ᐅᕕᒃᑲᐅᓂᖅᓴᐃᑦ ᓇᒻᒥᓂᖅ 

ᐊᖏᕐᕋᖅᑖᖁᓪᓗᒋᑦ. ᑕᒪᒃᑯᐊ 

ᐱᓕᕆᐊᕐᕆᒐᓱᐊᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ: ᐄ, ᑖᓐᓇ ᐊᐱᖅᑯᑎᖃᒃᑲᓐᓂᓗᐊᔾᔮᖏᑦᑐᖓ 

ᑭᓯᐊᓂ ᐆᒥᖓ ᐃᓱᒪᔅᓴᖅᓯᐅᕋᔭᕐᒪᖔᑦ 

ᐊᐱᕆᔪᒪᓪᓗᒍ. ᖃᐅᔨᓴᖅᑐᖃᕆᐊᖃᖅᑰᓕᕐᖓᑦ 

ᑐᓵᔨᑎᒍᑦ) ᓂᐅᕕᖃᑦᑕᖅᑐᓂᑦ (ᑐᓵᔨᒃᑰᕈᓐᓃᖅᑐᖅ) 

ᑕᒪᓐᓇ ᐊᑭᑦᑐᖅᑎᕆᓗᐊᖃᑦᑕᓕᖅᖠᓪᓗᒋᑦ 

ᐃᖃᓗᒻᒥᐅᑦ ᖃᐅᔨᒪᓪᓚᕆᕐᖢᑎᒃ ᐊᒻᒪ 

ᑲᖏᖅᖠᓂᕐᒥ ᑕᐃᒪᓐᓇᐃᐸᓪᓕᐊᓕᖅᖢᓂ. 

ᑕᒪᒃᑯᐊᖃᐃ study-ᑕᐅᒍᓐᓇᖅᐳᖅ ᑕᒪᒃᑯᐊ cost-

ᖑᔪᑦ ᐃᓚᖏᑦ ᓱᓕᒐᓗᐊᕐᒪᖔᑕ? 

ᑕᒪᒃᑯᐊ ᐊᑭᑦᑐᖅᑎᕆᓗᐊᖅᑐᑦ (ᑐᓵᔨᑎᒍᑦ) 

ᓇᒻᒥᓂᓖᑦ ᑳᓐᑐᕌᒃᑏᑦ (ᑐᓵᔨᒃᑰᕈᓐᓃᖅᑐᖅ) 

ᐃᓚᖓᓂᒃ ᓱᓕᔪᓐᖏᑦᑐᓂᒃ 

ᐊᑭᑦᑐᑦᑎᔪᐊᖃᑦᑕᓕᕐᒪᑕ ᑕᐃᒪᓐᓇᓗ ᒪᓕᒡᓗᒋᑦ 

ᑭᓯᐊᓂ mortgage-ᑕᕋᓱᒃᑐᓄᑦ ᐱᔭᐅᖃᑦᑕᓕᕐᒪᑕ. 

ᒥᓂᔅᑕᖃᐃ ᖃᐅᔨᔭᑦᑎᑦᑎᒋᐊᕈᓐᓇᑉᐳ (ᑐᓵᔨᑎᒍᑦ) 

ᖃᓄᑭᐊᖅ ᖃᐅᔨᓴᕐᓂᖃᕐᓗᑎᑦ (ᑐᓵᔨᒃᑰᕈᓐᓃᖅᑐᖅ), 

ᑕᒪᓐᓇ (ᑐᓵᔨᑎᒍᑦ) ᓂᐅᕕᐊᒃᓴᖃᕐᓂᖅ 

(ᑐᓵᔨᒃᑰᕈᓐᓃᖅᑐᖅ) ᓄᓇᕗᑦᒥ (ᑐᓵᔨᑎᒍᑦ) ᐃᒡᓗᐃᑦ 

(ᑐᓵᔨᒃᑰᕈᓐᓃᖅᑐᖅ) ᐃᓱᐊᓐᓂᒃᓴᒥ 

ᓇᓂᓯᔾᔪᔾᔭᐅᓇᔭᓐᖏᒃᑲᓗᐊᒻᒪᖔᖅ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᐱᓕᕆᐊᖃᑦᑐᖅ ᐃᓪᓗᓕᕆᔨᕐᔪᐊᑯᓐᓄᑦ ᒥᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃ, ᑕᒪᓐᓇ ᖃᐅᔨᒋᐊᕐᓂᐊᖅᐸᕋ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗ ᒥᔅᑕ 

ᓯᐊᓪ. ᑲᑎᒪᔩ ᑕᐃᒪ ᐊᐱᔅᓱᓐᓂᒻᒧᑦ ᐃᓱᓕᒻᒥᒻᒪᑦ. 

ᐅᖃᐅᓯᒃᑯᑦ ᐊᐱᔅᓲᑎᓄᑦ ᑕᐃᒪ ᑲᔪᓯᒋᐊᓪᓗᑕ 

ᑲᑎᒪᔾᔪᑎᒃᓴᓄᑦ. 8. ᑎᑎᕋᖅᓯᒪᔪᑦ ᐊᐱᖅᑯᑏᖅ, 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 8: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 010 - 3(3): 

ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐃᓄᖃᓐᖏᑦᑐᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑏ, ᑎᑎᕋᒃᓯᒪᔪᒃᑯᑦ 

ᐊᐱᖁᑎᒃᓴᖃᕋᒪ ᐅᓪᓗᒥ ᑖᒃᓱᒧᖓ ᑐᕌᖓᔪᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᑲᒪᔨᐅᔪᖅ, 

ᐃᓪᓗᓕᕆᔨᒃᑯᖕᓄᑦ ᒥᓂᔅᑕᖑᔪᒧᑦ ᐱᔾᔪᑎᖃᖅᖢᓂ 

ᐃᖅᑲᓇᐃᔭᖅᑏᑦ ᐃᒡᓗᒋᖃᑦᑕᖅᑕᖏᓐᓂᒃ, ᑖᒃᑯᐊ 

ᐊᐱᖅᑯᑎᒃᓴᒃᑲ ᐃᓗᓕᖃᐅᒻᒪᕆᖕᒪᑕ ᐊᐱᕆᕗᖓ 

ᑖᒃᑯᐊ ᑎᑎᕋᖅᓯᒪᔪᑎᒍᑦ ᑎᑎᕋᖅᓯᒪᔭᐅᖁᓪᓗᒋᑦ 

ᐅᖃᓕᒫᖅᑕᐅᓯᒪᓂᕋᓪᓗᒋ. 

 

1. ᐊᒡᒍᖅᑐᖅᓯᒪᓗᖏᑦ ᓄᓇᓕᒃᑎᒍᑦ ᐊᒻᒪ 

ᖃᓄᐃᑦᑑᓂᖓ ᐃᒡᓘᑉ, ᖃᑦᓯᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᑦ 

ᐃᒡᓗᖁᑎᖏᑦ ᐃᓐᓄᒃᑕᐅᓯᒪᓚᐅᓐᖏᓚᑦ 

ᐱᖓᓱᓄᑦ ᐅᓄᕐᓂᖅᓴᓄᓪᓘᓐᓂᑦ ᑕᖅᑭᓄᑦ 

ᑭᖑᓕᕇᒃᑕᕐᓗᒋᑦ ᐊᕐᕌᒍᖏᓐᓂ ᐅᑯᐊ 2009-

2010, 2010-2011 ᐊᒻᒪ 2011-2012  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1605 

(ᐅᓪᓗᒥᒧᑦ ᑎᑭᓪᓗᒍ) ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᓐᓂ?  

 

2. ᐊᒡᒍᖅᑐᖅᓯᒪᓗᒋᑦ ᐃᒡᓗᐃᑦ 

ᖃᓄᐃᑦᑑᓂᖏᑎᒍᑦ ᐊᒻᒪ 

ᐊᑭᓕᖅᓱᖅᑕᐅᓂᖏᑎᒍᑦ, ᑕᖅᑭᑕᒫᓐ 

ᐊᑭᓕᖅᓱᖅᑕᐅᒐᔪᒃᑐᑦ ᐊᐅᓚᑕᐅᓂᖓᓄᑦ 

ᐃᓐᓄᒃᓯᒪᖏᑦᑐᑦ ᐃᒡᓗᑦ ᐊᐅᓚᑕᐅᓂᖓᓄᑦ? 

 

3. ᑕᐃᒪᓕ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ 

ᐃᓐᓄᒃᑕᐅᓯᒪᓐᓂᓐᖏᑎᓪᓗᒋᑦ ᑕᖅᑭᓄᑦ 12-

ᓄᑦ ᐅᖓᑖᓄᓪᓘᓐᓃᑦ ᑕᖅᑭᑦ 

ᑭᖑᓕᕇᒃᑕᕐᓗᒋᑦ, ᖃᓄᐃᑦᑐᓂᒃ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖃᕐᒪᑕ ᐱᓪᓗᒋᑦ 

ᑐᓂᔭᐅᓚᐅᑲᖃᑦᑕᕐᓂᖏᑦ ᐃᒡᓗᐃᑦ ᐊᓯᐊᓄᑦ 

ᐊᑐᖅᑕᐅᓂᐊᕐᓗᑎᒃ, ᐱᖃᓯᐅᑎᓗᒍ, ᑭᓯᐊᓂ 

ᑖᒃᑯᓄᖓᑐᐊᖑᖏᑦᑐᖅ, ᖃᓄᐃᑦᑐᓂᒃ 

ᒪᓕᒐᖃᕐᒪᑕ ᐃᒡᓗᓕᕆᔨᒃᑯᑦ ᑕᒪᑐᒧᖓ? 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ, 

ᑖᒃᑯᐊ ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕈᑕᐅᕗᖅ 

ᑕᐃᒪᐃᓕᖓᓂᐊᓕᖅᐳᕐᓗ. 8. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. 9. ᑭᐅᔾᔪᑏ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ. 10. ᑭᔾᔪᑏᑦ ᒪᑐᐃᔅᓯᒋᐊᖓᐅᑎᓄᑦ, 

ᑲᑎᒪᔾᔪᑎᒃᓴᓂ ᑭᐅᔾᔪᑏᑦ ᑮᓇᐅᔭᓕᕆᔾᔪᑎᓄᑦ 

ᐅᖃᐅᓯᐅᒐᔭᓐᖑᐊᖅᑲᐅᔪᓄᑦ. 12. 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑏᑦ. 13. ᑭᐅᔾᔪᑏᑦ 

ᑐᒃᓯᕋᐅᑎᓄᑦ ᐊᑎᓕᖅᓯᒪᔪᓄᑦ. 14. ᐅᓂᒃᑖᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑦᑐᑦ ᐱᓪᓗᒋ 

ᒪᓕᒐᐃᑦ ᐊᓯᖏᓪᓗ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 14: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 012 - 3(3): ᒪᓕᒐᒃᓴᖅ 

21, ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, ᓈᓴᐅᑖ 

3 (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᖃᖅᑏ. 

ᐅᓂᒃᑳᕈᒪᒐᒪ ᑖᓐᓇ ᒪᓕᒐᒃᓴᖅ ᑭᓱᑐᐃᓐᓇᕐᓄᑦ 

ᒪᓕᒐᕐᓄᑦ ᒪᓕᒐᖅ, ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᓛᓄᑦ 

ᒪᓕᒐᓕᕆᓂᕐᒧᑦ. ᑖᓐᓇ ᒪᓕᒐᒃᓴᖅ 

ᐋᖅᑭᒋᐊᖅᑕᐅᓯᒪᔪᖅ 

ᐃᓱᒪᒃᓴᖅᓯᐅᕈᑕᐅᒍᓐᓇᓕᖅᑐᖅ 

ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ, 

ᑲᑎᒪᔾᔪᑎᒃᓴᓂ. 15. ᓴᖅᑭᑎᒃᓯᓂᖅ ᑎᑎᕋᖅᓯᒪᔪᓂᒃ, 

ᒥᔅᑕ ᐃᐊᓕᐊᖅ.  

 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 147 - 3(3): 

ᐊᖅᑯᑎᒋᓯᒪᔭᕗᑦ: ᓄᓇᓕᑦᑕ ᓯᕗᒧᑦ 

ᐊᖅᑯᑎᒋᔭᖓ ᖃᕆᓴᐅᔭᑎᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓱᒃᐳᖓ ᐅᓪᓗᒥ ᓴᖅᑭᑎᔅᓯᒍᓐᓇᕋᒪ 

ᐅᔾᔨᖓᓂᒃ, ᐊᖅᑯᑎᒋᓯᒪᔭᕗᑦ: ᓄᓇᓕᑦᑕ ᓯᕗᒧᑦ 

ᐊᖅᑯᑎᒋᔭᖓ ᖃᕆᓴᐅᔭᑎᒍᑦ. ᑖᓐᓇ 

ᐅᖃᐅᓯᖃᖅᑐᑦ ᖃᑦᑎᑲᓪᓚᐃᑦ 

ᓯᕗᒪᐊᒃᑎᐊᖅᓯᒪᔪᓂᒃ ᓄᓇᓕᖕᓂ 

ᑐᑭᓯᒋᐊᕈᑎᒃᓴᖃᕈᑕᐅᔪᓂᒃ 

ᖃᕋᓴᐅᔭᓕᕆᔾᔪᔾᔭᐅᔪᓂᓪᓗ ᓄᓇᕗᒻᒥ ᐃᓚᖃᖅᓱᑎ. 

ᐃᒃᐱᐊᕐᔪᒻᒥᒃ ᑕᐃᒃᑯᐊ ᐊᑎᑐᖃᕐᓂ 

ᐋᖅᑭᒃᓱᐃᓚᐅᑦᑐᑦ ᑎᓕᐅᖅᐸᒃᑲ ᒪᓕᒐᓕᐅᖅᑎᒻᒧᑦ 

ᐅᖃᓕᒫᖁᓪᓗᒋᑦ ᑖᑦᓱᒥᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᑲᑎᒪᔾᔪᑎᒃᑲᓂᒃ ᓴᖅᑭᑎᒃᓯᓂᖅ ᑎᑎᕋᖅᓯᒪᔪᓂᒃ 

ᒥᔅᑕ ᑰᓕ. 

 

ᓴᖅᑭᑕᐅᔪᖅ ᑎᑎᖅᑲᒃ 148 - 3(3): ᒪᑭᓖᒥ 

ᐅᖃᓕᒫᒐᖅ: ᓇᓄᕐᓂᑦ ᖁᑭᐊᕋᖅᐱᑖ !?! 

(ᑰᓕ) 

ᑰᓕ: ᖁᔭᓐᓇᒦᒃ ᐅᖃᖅᑎᒃᑎᔩ, ᐅᓇᑦᑕᐅᖅ 

ᓴᖅᑭᑦᑐᒪᓪᓗᒍ ᕖᕝᕗᐊᕆ 2012-ᖑᑎᓪᓗᒍ 

Maclean’s magazine ᑖᓐᓇ cover-ᖓ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᐃᓕᖓᓪᓗᓂ “ᓇᓄᕐᓂᒃ ᖁᑭᐊᔪᒍᑦ 

ᑐᖁᑎᕆᔪᒍᑦ”, ᑖᓐᓇ 

ᐅᖃᐅᓕᒫᑦᑕᐅᑦᑎᐊᒻᒪᕆᖁᔭᕋᓗᐊᖃ ᐱᓗᐊᑦᑐᒥ 

ᐆᒪᔪᓕᕆᔨᒃᑯ ᒥᓂᔅᑕᖓᓄᑦ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, 

ᑲᑎᒪᔾᔪᑎᒃᓴᓂᒃ. 15. ᓴᖅᑭᑎᒃᓯᓂᖅ 

ᑎᑎᕋᖅᓯᒪᔪᓂᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 149 - 3(3): 

ᐅᖃᖅᑎᐅᑉ ᑎᑎᕋᖅᑕᖏᑦ ᒪᓕᒐᑎᒍᑦ 

ᓴᖅᑭᖅᑎᑕᐅᔭᕆᐊᖃᖅᑎᑕᐅᔪᓂᑦ (ᐅᖃᖅᑎ) 

 

ᓴᖅᑭᑎᒃᓯᒍᒪᖕᒥᒐᒪ ᒪᓕᒐᑎᒍ ᓴᖅᑭᒋᐊᖃᑦᑐᓂᒃ 

ᑖᒃᑯᐊ ᒫᓐᓇᒧᑦ ᐊᓐᖑᑎᓯᒪᔪᖏᓛᒃ ᕖᕝᕗᐊᕆ 21, 

2012-ᒧᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᓂᕐᒧᑦ.  

 

16. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᓂᐊᕐᓗᓂ. 

17. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐊᒃᓴᓂᑦ 

ᓯᕗᓪᓕᖅᐹᒥ ᒪᓕᒐᒃᓴᐃᑦ ᐅᖃᓕᒫᖅᑕᐅᖁᓪᓗᒋᑦ. 

ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 35 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᒻᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᖃᐅᔨᒃᑲᐅᔾᔪᑎᖃᕋᒪ. 

ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᐸᑦ ᕕᕝᕗᐊᕆ 24, 

2012, ᒪᓕᒐᒃᓴᖅ 24, ᑮᓇᐅᔭᓂᑦ ᑎᒍᓯᔾᔪᑎᓄᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 2012-

2013, ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥ. 

 

ᐅᖃᖅᑏ, ᖃᐅᔨᒃᑲᐃᒋᕗᖓᑦᑕᐅᖅ ᑕᓪᓕᕐᒥᐅᓕᖅᑲᑦ 

ᕕᕝᕗᐊᕆ 24, 2012, ᒪᓕᒐᒃᓴᖅ 35, 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᓄᑦ ᑖᒃᓰᔭᐅᒻᒧᑦ  

ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

18. ᐱᖁᔨᕗᖔᕈᑏᑦ. 19. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ. 

ᐊᖏᖅᑕᐅᒍᒪᒐᒪ ᑖᒃᑯᓂᖓ ᒪᕐᕉᓐᓂᒃ 

ᐅᑕᖅᑭᒋᐊᖃᓐᖏᓪᓗᖓ ᒪᓕᒐᒃᓴᖅ 24, ᑮᓇᐅᔭᓂᑦ 

ᑎᒍᓯᔾᔪᑎᓄᑦ (ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ) 

ᒪᓕᒐᖅ, 2012-2013, ᐅᖃᓕᒫᖅᑕᐅᒍᓐᓇᖁᓪᓗᒍ 

ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᐊᖏᖅᑕᐅᒍᒪᒻᒪᑦ ᐅᑕᖅᑭᒍᒪᒐᓂ ᒪᕐᕉᓐᓂᒃ 

ᐅᓪᓘᓐᓂᒃ ᑖᓐᓇ ᐱᖁᔭᒃᓴᖅ 24 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ ᑲᔪᓯᑐᐃᓐᓇᕆᑦ, 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ. 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕋᕐᔪᐊᒧᓪᓗ ᑖᓐᓇ ᒪᓕᒐᒃᓴᖅ 24, 

ᑮᓇᐅᔭᓂᑦ ᑎᒍᓯᔾᔪᑎᓄᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᓂᕐᒧᓪᓗ) ᒪᓕᒐᖅ, 2012-2013 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᐱᖁᔨᕗᖔᕈᑦ ᓈᒻᒪᓈᖅᑐᖅ. ᑕᐃᒃᑯᐊ 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? ᑲᔪᓯᕗᖅ 

ᐱᖁᔨᕗᖔᕈᑦ.  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

19. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ. 

ᐊᖏᖅᑕᐅᒍᒪᒐᒪ ᑖᒃᑯᐊ ᐲᖅᑕᐅᖁᓪᓗᒋᑦ ᒪᕐᕉᓐᓂᒃ 

ᐅᑕᖅᑭᒋᐊᖃᕐᓂᖅ ᐅᖃᓕᒫᖅᑕᐅᒍᓐᓇᖁᓪᓗᒍ 

ᓯᕗᓪᓕᖅᐹᒥᒃ ᒪᓕᒐᒃᓴᖅ 35, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᓄᑦ ᑖᒃᓰᔭᐅᒻᒧᑦ 

ᒪᓕᒐᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᐊᖏᖅᑕᐅᒍᒪᒻᒪᑦ ᐊᑐᖅᑕᐅᖁᓇᒋᑦ 

ᑖᒃᑯᓇᓐᖓᑦ ᐅᓪᓘᓐᓃᑦ ᐊᑐᕆᐊᖃᕐᓂᖅ ᒪᓕᒐᒃᓴᖅ 

35 ᐅᖃᓕᒫᖅᑕᐅᒍᓐᓇᕈᓪᓗᒋ ᓯᕗᓪᓕᖅᐹᒥᒃ 

ᐅᓪᓗᒥ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒐᕕᑦ 

ᑲᔪᓯᑐᐃᓐᓇᓕᕆᑦ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 35 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᒻᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᕐᒧᑦ ᐊᒻᒪᓗ ᑎᑭᕋᕐᔪᐊᒧᑦ, ᒪᓕᒐᒃᓴᖅ 35, 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᓄᑦ ᑖᒃᓰᔭᐅᒻᒧᑦ 

ᒪᓕᒐᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ. ᑕᐃᒃᑯᐊ ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᐱᑕᖃᓐᖏᒻᒪᑦ ᑖᓐᓇ ᑲᔪᓯᕗᖅ 

ᐱᖁᔨᕗᖔᕈᑦ.  

 

20. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᓅᒋᐊᖅᐸᕋ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᑖᓐᓇ 

ᒪᓕᒐᒃᓴᖅ 24, ᑮᓇᐅᔭᓂᑦ ᑎᒍᓯᔾᔪᑎᓄᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 2012-

2013, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᐊᖏᖅᑐᖅ ᒐᕙᒪᒃᑯᑦ 

ᐊᑐᕈᓐᓇᖁᓪᓗᒋᑦ ᑖᒃᑯᓄᖓ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ 2012-2013. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓈᒻᒪᓈᕐᒪᑦ. ᑖᔅᓱᒧᖓ ᐱᔾᔪᑎᖓᓄᑦ ᒪᓕᒐᒃᓴᐅᑉ 

ᓂᕈᐊᕈᒪᒻᒪᑕ. ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? 

ᑖᓐᓇ ᑲᔪᓯᕗᖅ ᐱᖁᔨᕗᖔᕈᑦ ᑖᓐᓇ 

ᑲᑎᒪᑐᐃᓐᓇᖅᑐᓅᖅᑕᐅᒍᓐᓇᖅᓯᕗᖅ.  

 

20. ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᒃᓯᕋᕋᒪ ᐊᖏᖅᑕᐅᒍᒪᓪᓗᖓ 

ᐲᖅᑕᐅᖁᓪᓗᒍ ᐊᑕᐅᓯᕐᒧᑦ ᐅᓪᓗᒧᑦ 

ᐅᑕᖅᑭᒋᐊᖃᕐᓂᖅ ᒪᓕᒐᒃᓴᖅ 35, 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᓄᑦ ᑖᒃᓰᔭᐅᒻᒧᑦ 

ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᐊᖏᖅᑕᐅᒍᒪᒻᒪᑦ ᐅᑕᖅᑭᒋᐊᖃᕐᓂᖓ 

ᐅᓪᓗᒥ ᐊᑕᐅᓯᕐᒥᒃ ᐲᖅᑕᐅᖁᓪᓗᒍ ᑖᓐᓇ 

ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ ᑲᔪᓯᑐᐃᓐᓇᓕᕆᑦ, 

ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 35 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᒻᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᒋᐊᓄᑦ ᐊᒻᒪᓗ ᑎᑭᕋᕐᔪᐊᒧᑦ, ᒪᓕᒐᒃᓴᖅ 35, 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᓄᑦ ᑖᒃᓰᔭᐅᒻᒧᑦ 

ᒪᓕᒐᖅ ᑐᒡᓕᐊᓂ ᐅᖃᓕᒫᖅᑕᐅᒍᓐᓇᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᑭᑦᑐᕆᐊᕆᓂᐊᖅᐳᖅ 

ᓯᒡᒐᓕᐊᓂᑦ ᐊᓯᖏᓐᓂᓪᓗ ᑐᕝᕚᑲᓂᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑎᓕᐊᖏ. 

ᐱᔾᔪᑎᖓᓄᑦ ᓂᕈᐊᕈᒪᓕᕐᒪᑕ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᑖᓐᓇ ᒪᓕᒐᒃᓴᖅ 35 

ᑲᑎᒪᑐᐃᓐᓇᖅᑐᓅᖅᑕᐅᒍᓐᓇᖅᓯᕗᖅ.  

 

21. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑐᓂ 

ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂ. ᒪᓕᒐᒃᓴᖅ 24 

ᑲᒪᒋᔭᐅᓂᐊᖅᑐᖅ. ᒥᔅᑕ ᓂᖏᐅᖓᓐ 

ᐃᒃᓯᕙᐅᑕᕐᒥᓪᓘᓂ. 

 

ᑲᔪᓯᓚᐅᓐᖏᓂᑦᑎᓐᓂ 20 ᒥᓂᔅᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:36-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:02-ᒥ 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᖃᐃᔪᓐᓇᑐᐊᓐᓅᖓᑦᓯ. ᒫᓐᓇ ᑖᒃᑯᐊ 

ᑲᑎᒪᑐᐃᓐᓇᑎᓪᓗᑕ ᒫᓐᓇ 

ᑲᑎᒪᒋᐊᓚᐅᕐᓂᐊᕐᒥᒐᑦᑕ. ᒫᓐᓇ 

ᐱᒋᐊᖅᑯᔨᓕᖅᐳᖓ ᑖᒃᑯᓇᓂ ᑲᑎᒪᑐᐃᓐᓇᓂᕐᒧᑦ. 

ᐅᑯᓂᖓ ᑲᒪᒋᔭᔅᓴᐅᑎᖃᕋᑦᑕ 

ᑲᑎᒪᔨᑐᐃᓐᓇᐅᑎᓪᓗᑕ, ᑲᑎᒪᔨᕋᓛᖑᑎᓪᓗᑕ Bill 

24, ᑖᒃᑯᓄᖓ ᑮᓇᐅᔭᐃᑦ ᐊᐅᓚᔾᔪᑕᐅᓂᐊᖅᑐᑦ 

2012-13. ᑲᑎᒪᔨᕋᓛᑦ ᖃᓄᐃᓕᐅᕈᒪᕙᒃᑭᐊᖅ, 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. ᐅᑉᓗᒥ 

ᐱᒋᐊᖅᑎᑦᕼᐃᒍᐊᕋᓗᐊᖅᑐᒍᑦ ᑖᑉᓱᒥᖓ 

Bill 24-ᒥᒃ ᕿᒥᕐᕈᓚᐅᕐᓂᐊᕐᕋᑦᑎᒃᑯ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ. ᐃᒃᓯᕙᐅᑖᖅ, ᑖᑉᓇ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᐱᐊᓂᒃᐸᑎᒃ 

ᖃᐅᔨᕼᐊᐅᑉ ᓈᒻᒪᓯᑉᐸᑦ ᑕᐃᓐᓇ 

ᕿᒥᕐᕈᖃᑕᐅᕙᓗᒃᑐᖅ ᑕᐃᑉᓱᒧᖓ 

ᐃᓄᓕᕆᔨᑐᖃᒃᑯᓐᓄᑦ ᑲᒪᓗᐊᕐᓂᐊᖅᑐᓄᑦ 

ᐱᓕᕆᕕᖁᑎᒋᔭᖓᓐᓄᑦ. ᒪ’ᓇᐅᔪᑎᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᑉᐱᑖ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 

ᑮᓇᐅᔭᐃᑦ ᑮᓇᐅᔭᖅᑑᑎᒋᔪᒪᔭᖏᑦ ᓯᕗᓪᓕᕐᒥ 

ᑲᒪᒋᓂᐊᕋᑦᑎᒍ. ᑲᑎᒪᔨᕋᓛᑦ ᐊᐱᕆᕙᒃᑲ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇᓕ ᒥᓂᔅᑐᒋᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᑖᒻ ᐋᕆᐊᒃ. ᒥᓂᔅᑕ 

ᐋᕆᐊᒃ,  ᐱᒋᐊᕈᑎᓐᓂᒃ ᒪᑐᐃᖅᓯᔾᔪᑎᒥᒃ 

ᐅᓂᒃᑳᖅᓴᖃᕈᕕᑦ ᒫᓐᓇ 

ᐱᑐᐃᓐᓇᐅᓕᕋᓗᐊᕐᕆᕗᑎᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ ᖁᕕᐊᓱᒃᑐᖓ 

ᑲᑎᖃᑎᒋᔪᓐᓇᕋᒃᑭᑦ ᑖᒃᑯᐊ ᑲᑎᒪᔨᕋᓛᑦ 

ᐅᖃᐅᓯᕆᓗᒋᑦ 2012-13 ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᐱᓕᕆᐊᕐᖑᓂᐊᖅᑐᓄᑦ ᐸᕐᓇᐅᑎᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᐅᑉᐱᕈᓱᑦᑎᐊᕋᒪ ᐃᓕᓐᓂᐊᖅᑐᓕᕆᓂᖅ 

ᑐᓐᖓᕕᒋᔭᐅᔭᕆᐊᖃᓐᓂᖓᓂᒃ 

ᐃᓅᓯᖃᑦᑎᐊᕈᓐᓇᓂᕐᒧᑦ, ᓴᓐᖏᔫᔪᓐᓇᓂᒧᑦ, 

ᒪᑭᑉᐸᓪᓕᐊᔪᓐᓇᓂᕐᒧᓪᓗ ᓄᓇᕗᒻᒥ. ᒐᕙᒪᒋᔭᕗᑦ 

ᐃᓕᓐᓂᐊᖅᑐᓕᕆᓂᕐᒥᒃ ᓇᒻᒥᓂᖅ ᒪᑭᑕᔪᓐᓇᓂᕐᒥᒃ 

ᐊᑐᐃᓐᓇᖃᑦᑎᐊᕈᓐᓇᓂᕐᒥᓪᓗ ᐃᓕᓐᓂᐊᕈᓐᓇᓂᕐᒥᒃ 

ᑕᒪᑉᑕᑎᒍᑦ ᓯᕗᓪᓕᐅᔾᔨᔪᒪᓯᒪᔪᑦ. ᑕᐃᒪᐃᒻᒪᑦ 

ᐱᒻᒪᕆᐅᕗᖅ ᐊᑐᐃᓐᓇᐅᑎᑦᑎᔭᕆᐊᖃᓐᓂᕗᑦ 

ᓄᓇᕗᒻᒥᐅᓄᑦ ᐱᓕᕆᔾᔪᑎᔅᓴᖏᓂᒃ 

ᐱᔪᓐᓇᓂᖅᑖᐸᓪᓕᐊᔪᓐᓇᖁᓪᓗᒋᑦ, 

ᐃᓚᐅᖃᑕᐅᔪᓐᓇᖁᓪᓗᒋᓪᓗ ᐱᕕᖃᕈᑕᐅᔪᓐᓇᖅᑐᓄᑦ 

ᓯᕗᓂᒃᓴᑎᓐᓄᓪᓗ ᓄᓇᕗᑦᒥ ᑲᓇᑕᓕᒫᒥᓗ. 

 

ᐃᓕᓐᓂᐊᖅᑐᓕᕆᔨᒃᑯᑦ ᑐᓐᖓᕕᖃᕐᖢᑎᒃ ᐆᒥᖓ 

ᖃᓄᖅᑑᕈᓐᓇᕐᓂᖅ, ᐃᓱᒪᔅᓴᖅᓯᐅᕐᓂᖅ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑮᔭᕆᐊᓕᓐᓂᒃ ᐋᖅᑭᓯᒐᓱᒃᖢᑎᒃ ᑐᕌᒐᖃᖅᑐᑦ 

ᐊᑐᐃᓐᓇᐅᑎᑦᑎᓂᕐᒧᑦ ᐱᐅᔪᓂᑦ ᐃᓅᓯᓕᒫᒥ 

ᐃᓕᐸᓪᓕᐊᔾᔪᑕᐅᔪᓐᓇᖅᑐᓂᒃ ᐱᔭᕇᖃᑦᑕᕈᓐᓇᕐᓗᑎᑦ 

ᓄᓇᕗᒻᒥᐅᓕᒫᑦ. ᐱᔭᕆᐊᖃᖅᐸᑦᑐᑦ ᓱᕈᓯᓛᓄᑦ 

ᐃᓕᓐᓂᐊᕆᐅᖅᓴᓂᕐᒥᒃ ᑐᕌᖅᖢᑎᒃ ᐅᖃᐅᓰᕐᓂᒃ 

ᒪᕐᕉᓐᓂᒃ ᓴᓇᑐᓂᕐᒧᓪᓗ ᐃᓕᓐᓂᐊᕆᐊᓕᓵᕐᓂᒧᓪᓗ 

ᖁᑦᑎᓐᓂᓕᓐᓂ ᐱᒋᐊᓕᓵᖅᑐᓂᑦ ᑕᑉᐸᐅᖓ 12-ᒧᑦ. 

ᐱᐅᔪᓄᑦ ᑐᕌᒐᖃᑦᑎᐊᖅᑐᓄᓪᓗ ᐃᓐᓇᓄᓪᓗ 

ᐃᓕᓐᓂᐊᕈᑎᔅᓴᓄᑦ ᐃᖅᑲᓇᐃᔮᔅᓴᓄᓪᓗ ᑐᕌᖅᑐᓄᑦ 

ᐱᓕᒻᒪᖅᓴᐃᔪᓐᓇᓂᕐᒧᑦ ᑐᕌᒐᖃᖅᖢᑎᒃ 

ᐊᒥᓱᓐᖑᖅᐸᓪᓕᐊᔪᓄᑦ 

ᐃᖅᑲᓇᐃᔭᖅᑎᑕᖃᕆᐊᖃᖅᑐᓄᑦ. 

ᐊᑐᐃᓐᓇᐅᑎᑦᑎᓂᕐᒧᑦ ᐃᓄᓕᕆᔨᒃᑯᑎᒍᑦ 

ᐃᑲᔫᓯᐊᖅᑖᖑᔪᓐᓇᖅᑐᓄᓪᓗ ᑭᓇᑐᐃᓐᓇᕐᒥᒃ 

ᕿᒪᑦᑕᐅᔪᖃᓕᖁᓇᒍ. ᐊᒃᓱᕉᑎᖃᖅᑐᒍᑦ 

ᑐᓐᖓᕕᓕᐅᖅᐸᓪᓕᐊᓂᕐᒧᑦ ᓄᓇᕗᒻᒥ 

ᐃᓕᓐᓂᐊᖅᓯᒪᓂᖃᑦᑎᐊᕐᓗᑎᑦ 

ᐱᔪᓐᓇᕐᓂᖅᑖᖅᓯᒪᓗᑎᑦ ᑭᒃᑯᑐᐃᓐᓇᐃᑦ 

ᑲᔪᓯᑦᑎᐊᕈᓇᕈᒪᖁᓪᓗᒋᓪᓗ.  
 

ᐃᒃᓯᕙᐅᑖᖅ, ᐊᒃᓱᕉᑎᖃᖅᑐᒍᑦ 

ᐱᐅᓯᕙᓪᓕᐊᑎᑦᑎᓪᓗᑕ ᐱᓕᕆᐊᑦᑎᓐᓂ 

ᐱᔨᑦᑎᕋᐅᑎᑎᓂᓪᓗ ᑐᕌᒐᖃᖅᖢᑕ 

ᐱᕚᓪᓕᑎᑦᑎᓇᓱᐊᕐᓂᕐᒥᒃ ᓄᓇᕗᒻᒥᐅᑦ ᐃᓅᓯᖏᓐᓂᒃ. 
 

ᓇᓗᓇᐃᔭᐃᓚᐅᓐᖏᓂᓐᓂ ᑐᒃᓯᕋᐅᑎᑦᑕ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂ 

ᓇᓗᓇᐃᔭᐃᓚᐅᑲᐃᓐᓇᕈᒪᔪᖓ ᐊᓯᔾᔨᖅᑕᐅᓯᒪᔪᓂᒃ 

ᑕᐅᑦᑐᖏᑦ ᑖᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓂᑦ 

ᑮᓇᐅᔭᐃᓪᓗ ᐊᑐᖅᑐᔅᓴᓂᑦ. ᐃᖅᑲᐅᒪᓂᐊᖅᑐᔅᓯᖃᐃᑦ 

ᐊᓯᔾᔨᖅᑕᐅᓚᐅᖅᑐᓂᒃ ᐊᕐᕌᓂ 

ᐋᖅᑭᒋᐊᕈᑕᐅᓚᐅᖅᑐᑎᒃ ᐊᑐᓂ ᐊᑐᖅᑐᔅᓴᐃᑦ 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂᑦ 

ᑐᕌᒐᖃᕐᓂᖅᓴᐅᖁᓪᓗᒋᑦ ᐋᖅᑭᓱᖅᑕᐅᓯᒪᓂᖏᓐᓄᑦ 

ᐱᓕᕆᕕᑦᑎᓐᓂ ᑮᓇᐅᔭᐃᓪᓗ ᐊᑐᖅᑐᔅᓴᓄᑦ. ᑕᕝᕙᓂ 

ᐊᕐᕌᒍᒥ ᐊᓯᔾᔨᐊᔪᒃᓯᒪᔪᑦ ᐱᓕᕆᐊᖑᓂᐊᖅᑐᓄᑦ 

ᐸᕐᓇᐅᑎᓂᑦ ᑮᓇᐅᔭᐃᓪᓗ ᐊᑐᖅᑐᔅᓴᖏᓐᓂ. 

ᑲᑎᖅᓱᖅᑕᐅᖁᓪᓗᒋᑦ ᑕᒪᒃᑯᐊ ᒪᕐᕉᒃ 

ᐃᓕᓐᓂᐊᓕᓵᖅᑐᑦ ᖁᑦᑎᓂᓕᑦ ᐱᒋᐊᕐᓗᒋᑦ 12-ᒧᑦ 

ᐊᑕᐅᑦᑎᒧᑦ. ᑲᑎᖅᓱᖅᑕᐅᓗᑎᓪᓗ ᐱᖓᓱᑦ ᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑕᐅᑦᑎᒧᑦ 

ᐋᖅᑭᖅᓱᕆᐊᖅᓯᒪᔭᕗᑦ ᐊᑐᓂ ᐊᑐᖅᑐᔅᓴᓕᐊᖑᓯᒪᔪᑦ. 

ᐊᑐᓂ ᐊᑐᖅᑐᔅᓴᓕᐊᖑᓯᒪᔪᑦ ᐃᒪᐃᓕᖓᓕᖅᑐᑦ 

ᐅᖃᐅᔾᔨᒋᐊᖅᑏᑦ ᐊᓪᓚᕝᕕᓕᕆᓂᕐᒧᓪᓗ ᐱᔨᑦᑎᕋᐅᑏᑦ. 

ᐃᓕᓐᓂᐊᓕᓵᖅᑐᓂᑦ ᖁᑦᑎᓂᓕᓐᓂ ᐱᒋᐊᕐᓗᑎᑦ 12-

ᒧᑦ ᐃᓕᓐᓂᐊᕐᕕᓐᓂ ᐊᐅᓚᑦᑎᓂᕐᒧᑦ. 

ᐃᓕᓐᓂᐊᑎᑦᑎᔾᔪᑎᔅᓴᓕᐅᕐᓂᖅ ᐃᓕᓐᓂᐊᕐᕕᓐᓄᓪᓗ 

ᐱᔨᑦᑎᕋᐅᑏᑦ ᐃᖅᑲᓇᐃᔮᔅᓴᓄᑦ ᐸᐃᕆᕕᓄᓪᓗ 

ᐱᔨᑦᑎᕋᐅᑏᑦ ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 

ᓯᓚᑦᑐᓴᕐᕕᓄᓪᓗ ᐱᔨᑦᑎᕋᐅᑏᑦ ᐊᒻᒪᓗ 

ᐃᑲᔫᓯᐊᖅᑐᓕᕆᓂᕐᒧᑦ ᐊᖓᔪᖅᑳᖃᕐᕕᓐᓂ.  

ᐃᒃᓯᕙᐅᑖᖅ, ᐸᕐᓇᐅᑎᕗᑦ 

ᐊᑐᓕᖅᑎᑕᐅᕙᓪᓕᐊᔪᓐᓇᖁᓪᓗᒋᑦ 

ᐊᑐᖅᑐᔅᓴᓕᐅᖅᓯᒪᔪᒍᑦ 223-ᒥᓕᐊᓐᓂᒃ 2012-

2013 ᐊᕐᕌᒍᓂ. 8.1-ᒥᓕᐊᓐᓂᑦ ᐊᖏᓪᓕᒋᐊᖅᑕᖅ 

ᐊᕐᕌᓂ ᐊᑐᓚᐅᖅᑐᓂᑦ. 

 

ᐊᓯᔾᔨᕈᑕᐅᓂᖅᐹᖑᖃᓯᐅᑎᒻᒥᔪᖅ ᐱᓕᕆᕕᑦᑎᓐᓂ 

ᐊᑐᖅᑐᔅᓴᓂᑦ ᑮᓇᐅᔭᓕᕆᓂᕐᒧᑦ ᐊᓯᔾᔨᕈᑕᐅᔪᖅ. 

ᑭᖑᓂᑦᑎᓐᓂ ᐱᓕᕆᕕᕗᑦ ᑎᓕᔭᐅᖃᑦᑕᖅᓯᒪᔪᑦ 

ᓄᑖᓂᑦ ᐱᕚᓪᓕᕈᑕᐅᔪᓂᒃ ᐱᓕᕆᐊᓂᒃ 

ᐱᔨᑦᑎᕋᐅᑎᖏᓪᓗ ᑮᓇᐅᔭᖃᖅᑎᑕᐅᑲᓐᓂᕋᑎᒃ 

ᐊᑭᔅᓴᖏᓐᓄᑦ ᐱᓕᕆᐊᑦ ᐱᔨᑦᑎᕋᐅᑏᓪᓗ. 

ᑮᓇᐅᔭᖃᖅᑎᑕᐅᓂᖅ ᐱᓕᕆᐊᓄᑦ ᐱᔨᑦᑎᕋᐅᑎᓄᓪᓗ 

ᓇᓂᔭᐅᖃᑦᑕᖅᓯᒪᔪᑦ ᐃᓐᓄᑦᑕᐅᓯᒪᓐᖏᑦᑐᓂᒃ 

ᐃᖅᑲᓇᐃᔮᓂ ᐱᓕᕆᕕᑦᑎᓐᓂ. ᑕᒪᒃᑯᐊ 

ᐊᑐᖅᑐᒃᓴᐅᓕᖅᑕᐅᖃᑦᑕᕐᓂᖏᑦ ᐱᓕᕆᕕᑦᑎᓐᓂ 

ᐊᓯᔾᔨᖅᓯᒪᓕᖅᑐᑦ.  ᖃᑦᑏᓐᓇᕈᕆᐊᖅᑐᑎᒃ 

ᑮᓇᐅᔾᔭᔅᓵᓃᓐᖔᖅᑐᑦ ᐊᒥᓱᓂᑦ ᐱᓕᕆᐊᖑᓂᐊᖅᑐᓄᑦ 

ᐸᕐᓇᐅᑎᓂᒃ. ᑕᒪᓐᓇ ᐊᓯᔾᔨᕈᑕᐅᔪᖅ 

ᖃᔅᓯᓂᐅᓂᖏᓐᓂᑦ ᑕᕝᕙᓂ ᐊᕐᕌᒍᒥ ᑭᖑᓂᑦᑎᓐᓂ 

ᐊᕐᕌᒎᓯᒪᔪᓄᑦ, ᑭᓯᐊᓂ ᐊᓯᔾᔨᖅᑕᐅᓐᖏᑦᑐᖅ ᑕᒪᓐᓇ 

ᖃᓄᖅ ᑮᓇᐅᔭᖅᑖᖃᑦᑕᕐᓂᖏᓐᓄᑦ ᖃᓄᑎᒋ, ᑭᓯᐊᓂ 

ᑕᒻᒪᖅᓯᒪᓐᖏᓂᖅᓴᐅᓗᑎᒃ ᓂᕆᐅᔮᕆᔭᐅᔪᓄᑦ 

ᑮᓇᐅᔭᖅᑖᓄᑦ ᐊᑐᖅᑐᒃᓴᓂᑦ.  

 

ᐊᓯᔾᔨᕈᑕᐅᓂᖅᐹᖑᕗᕐᓕ ᑭᓯᐊᓂ ᑕᕝᕙᓂ ᐊᕐᕌᒍᒥ 

ᐊᑐᖅᑐᒃᓴᓂᑦ ᐊᖏᓪᓕᔭᕆᐊᖅᑕᕐᓂᖓ $7.5-ᒥᓕᐊᓂᒃ 

ᐃᓕᓐᓂᐊᓕᓵᖅᑐᓂᒃ ᖁᑦᑎᓐᓂᓕᓐᓂᑦ ᐱᒋᐊᖅᑐᒍ 12-

ᒧᑦ ᐃᓕᓐᓂᐊᕐᕕᓐᓄᑦ. ᐱᔾᔪᑎᓕᒃ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᐊᑎᓕᐅᕈᑕᐅᓚᐅᖅᑐᓄᑦ 

ᓄᓇᕗᒻᒥ ᐃᓕᓐᓂᐊᖅᑎᑦᑎᔩᑦ ᑲᑐᔾᔨᖃᑎᒌᖏᓐᓄᑦ. 

ᖄᒃᑲᓐᓂᖓᒍᑦ ᐊᑐᖅᑐᔅᓴᐃᑦ ᐃᓕᓐᓂᐊᖅᑎᑦᑎᓂᕐᒧᑦ 

ᐃᓕᓐᓂᐊᒃᑲᓐᓂᕈᓐᓇᐅᑎᓄᓪᓗ ᑮᓇᐅᔭᐃᑦ 

ᐊᖏᓪᓕᔭᕆᐊᖃᖅᑕᐅᓯᒪᔪᑦ $350,000-ᓂᒃ.  

 

ᐃᒃᓯᕙᐅᑖᖅ, ᓱᓕᔪᖅᓴᖅᑐᒍᑦ ᓱᕈᓯᓕᒫᑦ 

ᐃᓕᑉᐸᓪᓕᐊᔪᓐᓇᕐᒪᑕ ᐃᑲᔪᖅᓱᖅᑕᐅᑦᑎᐊᕈᑎᒃ. 

ᐱᐅᔪᓂᒃ ᐃᓕᓐᓂᐊᕈᑎᖃᖅᐸᓪᓕᐊᔭᕆᐊᖃᕐᓂᖏᑦ 

ᐃᓕᓐᓂᐊᖅᑏᑦ ᐊᑐᓂᑦ ᖁᑦᑎᓐᓂᓕᓐᓂᑦ 

ᐱᒻᒪᕆᐅᓂᖅᐹᖑᕗᖅ ᐱᓕᕆᕝᕕᑦᑎᓐᓄᑦ 

ᐱᓕᕆᐊᖃᖅᐸᓪᓕᐊᖏᓐᓇᖅᑐᑕᓗ ᐃᓕᓐᓂᐊᖅᑎᓕᒫᑦ 

ᐃᓕᓐᓂᐊᖅᑎᒥᓂᒃ ᑲᔪᓯᑎᑦᑎᑦᑎᐊᕈᓐᓇᖁᓪᓗᒋᑦ. 

ᑐᓐᖓᕕᖃᖅᑐᒍᑦ ᐃᓕᖅᑯᓯᑦᑎᓐᓂᑦ 

ᐃᓕᑉᐸᓪᓕᐊᖏᓐᓇᕐᓂᕐᒥᒃ, ᐃᓅᓯᓕᒫᒥᑦ 

ᐃᓕᑉᐸᓪᓕᐊᖏᓐᓇᕐᓂᖅ ᑕᒪᓐᓇ ᐱᕙᓪᓕᐊᖏᓐᓇᕐᒪᑦ, 

ᑲᔪᓯᕙᓪᓕᐊᔾᔪᑎᖃᕐᓂᖅ ᓯᕗᓂᒃᓴᒧᑦ ᐃᓕᓐᓂᐊᕐᓂᕐᒥᑦ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᓕᓐᓂᐊᕈᑎᖃᕐᓂᖅ ᓯᕗᓂᒃᓴᖅᑎᓐᓄᑦ 

ᐃᓕᓐᓂᐊᖅᑎᔾᔪᑎᒃᓴᓕᐅᕐᓂᒃᑯᑦ 

ᐃᓕᓐᓂᐊᖅᑎᑦᑎᔾᔪᑎᖃᖃᑦᑕᕐᓂᕐᒧᓪᓗ ᑕᒫᓂ. 
 

ᐱᓕᕆᕕᑦᑎᓐᓂᑦ ᐋᖅᑭᔅᓱᐃᕙᓪᓕᐊᔪᑦ ᐊᑕᖏᖅᑐᑎᒃ 

ᖃᐅᔨᓴᒃᑲᐃᓂᕐᒧᑦ ᖃᓄᖅᑑᕈᑎᓂᒃ ᐃᓕᓐᓂᐊᖅᑎᑦᑎᔩᑦ 

ᐱᓕᕆᔾᔪᑎᖃᑦᑎᐊᒃᑲᓐᓂᖁᓪᓗᒋᑦ 

ᖃᐅᔨᓴᖃᑦᑕᑦᑎᐊᖁᓪᓗᒋᓪᓗ ᑭᓱᓂᒃ ᐃᓕᓐᓂᐊᖅᑏᑦ 

ᐃᓕᑦᑎᑕᐅᓯᒪᓕᕐᒪᖔᑕ. ᐃᓕᓐᓂᐊᖅᑎᔾᔪᑎᓕᒫᑦ 

ᐋᖅᑭᒃᓱᖅᑕᐅᓯᒪᔪᑦ ᓇᓗᓇᐃᔾᔪᑕᐅᕗᑦ 

ᐱᔪᓐᓇᕐᓂᖅᑖᕆᔭᐅᖃᑦᑕᕐᓂᖏᓐᓂᑦ, 

ᖃᐅᔨᒪᓂᖅᑖᕆᔭᐅᖃᑦᑕᕐᓂᖏᓐᓂᓪᓗ ᐃᓕᓐᓂᐊᖅᑏᑦ. 

ᐃᒻᒥᒃᑰᖓᔪᑦ ᐊᑐᐃᓐᓇᐅᔾᔪᑕᐅᒻᒥᔪᑦ 

ᐃᓕᓐᓂᐊᖅᑎᑦᑎᔨᓄᑦ ᖃᐅᔨᓴᖅᑕᐅᖃᑦᑕᕐᓂᖏᑦ 

ᓇᒻᒥᓂᖅ ᖃᐅᔨᔪᓐᓇᕐᓂᖏᓐᓂᒃ 

ᐃᓕᓐᓂᐊᖃᑎᒥᓐᓄᓪᓗ ᖃᐅᔨᓴᖅᑕᐅᔪᓐᓇᕐᓂᖏᑦ 

ᓇᓗᓇᐃᖅᓯᒪᔾᔪᑎᐅᓪᓗᑎᒃ ᐃᓕᓐᓂᐊᖅᓯᒪᔭᖏᓐᓂᑦ 

ᐱᔪᓐᓇᕐᓂᖅᑖᕈᑎᖏᓐᓂᒃ ᖁᐅᔨᒪᓂᖅᑖᕈᑎᖏᓐᓂᓪᓗ. 
 

ᐱᓕᕆᖃᑎᒌᓐᓂᖅ, ᐃᑲᔪᖃᑎᒌᓐᓂᖅ, 

ᐃᓄᑑᔾᔨᖏᓪᓗᓂ ᐃᑲᔪᕐᓂᖃᕐᓂᐊᖅᑐᖅ 

ᐃᓕᓐᓂᐊᕐᕕᓐᓄᑦ ᐊᖓᔪᖅᑳᕆᔭᐅᔪᓄᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᓪᓗ. 

ᐃᓕᓐᓂᐊᖅᑐᓕᕆᔨᒃᑯᓪᓗ 

ᐃᑲᔪᖅᓱᐃᖃᑦᑕᕈᓐᓇᖁᓪᓗᒋᑦ ᐃᓕᓐᓂᐊᖅᑎᓂᒃ 

ᐅᐸᑦᑎᐊᖃᑦᑕᐃᓐᓇᖁᓪᓗᒋᑦ ᑐᕌᖓᒥᓐᓂᒃ 

ᐱᓕᕆᐊᖃᕈᓐᓇᑦᑎᐊᖁᓪᓗᒋᑦ 

ᓂᕈᐊᖅᓯᑦᑎᐊᕈᓐᓇᖁᓪᓗᒋᓪᓗ ᓈᒻᒪᑦᑐᓂᒃ 

ᐃᓕᓐᓂᐊᕈᑎᓂᒃ ᐱᔭᕇᕈᑕᐅᔾᔪᑎᒋᓂᐊᖅᑕᖏᓐᓂᑦ.  
 

ᐊᑕᖏᖅᑐᓂᒃ ᐃᓕᓐᓂᐊᖅᑐᓕᕆᓂᖅ 

ᑐᓐᖓᕕᒋᔭᐅᓪᓚᕆᒻᒪᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒐᕙᒪᕗᑦ ᐱᓕᕆᐊᖃᕈᒪᔪᑦ 

ᐃᓕᓐᓂᐊᖅᑎᓕᒫᑦ ᐃᓕᓐᓂᐊᕈᓐᓇᖁᓪᓗᒋᑦ 

ᑐᕌᒐᔅᓴᖃᑦᑎᐊᕐᓗᑎᓪᓗ ᐊᑐᓂ ᓴᓐᖏᓂᖏᓐᓄᑦ 

ᐱᔭᕆᐊᓕᖏᓐᓄᓪᓗ. ᐃᒃᓯᕙᐅᑖᖅ, ᒪᕐᕉᓐᓂᒃ 

ᐃᓕᓐᓂᐊᖅᑏᓐᓂᒃ ᐊᔾᔨᒌᑕᖃᓐᖏᒻᒪᑦ, 

ᐊᔾᔨᒌᓐᖏᑦᑐᐃᓐᓇᐅᒻᒪᑕ ᐃᓕᓐᓂᐊᖅᑏᑦ. 

ᐱᓕᕆᐊᖃᖅᐸᓪᓕᐊᔪᒍᑦ ᐊᑐᐃᓐᓇᐅᑎᑦᑎᓂᕐᒥᑦ 

ᐃᓕᓐᓂᐊᖅᑐᓕᕆᓂᕐᒥᑦ ᐃᑲᔪᖅᓱᐃᔪᓐᓇᖅᑐᒥᒃ ᐊᑐᓂ 

ᐃᓕᓐᓂᐊᕈᑎᒋᔪᓐᓇᖅᑕᖏᓐᓂᒃ ᐃᓕᓐᓂᐊᖅᑎᓕᒫᑦ 

ᑕᒪᕐᒥᒃ ᑲᔪᓯᑦᑎᐊᕈᓐᓇᖁᓪᓗᒋᑦ. 

ᐱᖓᓱᓂᒃ ᓄᑖᓂᒃ ᐃᓕᓐᓂᐊᖅᑎᓄᑦ ᐃᑲᔪᖅᑎᓂᒃ 

ᐃᖅᑲᓇᐃᔮᓂᒃ ᐃᓚᐅᔪᖃᖅᓯᒪᓕᖅᑐᖅ ᐃᓘᓐᓇᖏᓐᓂᒃ 

ᐃᑲᔪᖅᓱᖅᑕᐅᔪᒪᓪᓗᑕᓗ ᓱᕈᓯᓕᒫᓂᒃ  

ᐃᓕᓐᓂᐊᕐᕕᓐᓄᑦ ᖃᓄᑐᐃᓐᓇᖅ 

ᐱᔪᓐᓇᕐᓂᖃᑦᑎᐊᖏᒃᑲᓗᐊᖅᐸᑕ ᐅᕝᕙᓘᓐᓃᑦ 

ᐊᒃᓱᕈᓐᓇᑐᒃᑰᕈᑎᖃᑉᐸᑕ.  
 

 (ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᕗᑦ, ᐃᓛᒃ ᑖᒃᑯᐊ 

ᓱᕈᓯᕋᓛᑦ ᐃᓕᓐᓂᐊᖅᑎᑕᐅᑦᓯᐊᕐᕆᐊᖃᒻᒪᑕ  

ᐊᑯᓂᐅᔪᒃᑯᑦ ᐃᓅᓯᕐᒧᑦ ᖁᕕᐊᓱᒍᑎᖃᖁᓪᓗᒋᑦ 

ᒪᒃᑯᑦᑐᒐᓛᑯᓗᐃᑦ ᑕᒪᒃᑯᐊ ᐃᑲᔪᖅᑕᐅᒋᐊᖃᑉᐳᑦ 

ᐃᓕᓐᓂᐊᖅᑎᑕᐅᑦᓯᐊᕐᓂᖏᓐᓄᑦ ᓄᓇᕗᒻᒥ 

ᓯᕗᓂᒃᓴᕆᔭᐅᒻᒪᑦ. ᑮᓇᐅᔭᑦ $1.6 ᒥᓕᐊᓐ ᑖᒃᑯᐊ 

ᐊᕐᕌᒍᑕᒫᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓄᓇᓕᓐᓂ ᓱᕈᓯᕐᓄᑦ ᐊᑐᖅᑐᔅᓴᐅᓂᐊᕐᓗᑎᒃ 

ᑐᓐᓂᐅᑕᐅᓯᒪᕗᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ, 

ᐃᓕᖅᑯᓯᖏᓪᓗ ᐃᓕᓐᓂᐊᕐᕈᑕᐅᔪᓐᓇᖁᓪᓗᒋᑦ. 

ᑕᐃᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓃᒻᒪᑕ. 

ᐱᓕᕆᖃᑎᒋᓗᒋᑦ ᑕᒪᒃᑯᐊ ᒪᒃᑯᑦᑐᑦ 

ᐃᑲᔪᓐᓂᐊᖅᐸᕗᑦ ᑕᐃᒪᓐᓇ ᒪᒃᑯᑎᓪᓗᒋᑦ 

ᐃᓕᓐᓂᐊᖅᑎᑕᐅᕙᒌᓪᓗᑎᒃ ᒪᒃᑯᑦᑐᑦ ᑕᐃᒪᓐᓇ 

ᓴᓐᖏᓂᖃᑦᓯᐊᕈᓐᓇᖁᓪᓗᒋᑦ ᐃᓄᐃᑦ ᐅᖃᐅᓯᖏᑦ 

ᐃᓕᖅᑯᓯᖏᑦ ᐅᑉᐱᕆᔭᖏᓪᓗ ᒪᓕᓪᓗᒋᑦ. 

 

ᖁᕕᐊᓱᑉᐳᖓ ᑖᒃᑯᐊ ᐊᓯᔾᔨᖅᑕᐅᓯᒪᔪᐃᑦ ᐃᓐᓇᐃᑦ 

ᐃᓕᓐᓂᐊᖅᑐᓕᕆᔭᐅᓂᖓᓄᑦ ᑮᓇᐅᔭᑦ ᐃᒪᓐᓇ 

ᐱᓕᕆᐊᒃᓴᖏᓐᓂᒃ ᐱᔨᑦᑎᕋᐅᑎᖃᕈᓐᓇᕐᓂᐊᕐᕋᑦᑕ 

ᑕᐃᒪᓐᓇ ᐱᖁᔨᕗᖔᓕᐅᓚᐅᖅᖢᑎᒃ ᓄᓇᕗᒻᒥ 

ᐃᓐᓇᐃᑦ ᐃᓕᓐᓂᐊᖅᑎᑦᑎᓂᕐᒧᑦ ᐸᕐᓇᐅᑎᑦ 

ᑕᐃᒪᓐᓇ ᐱᑕᖃᕈᓐᓇᓂᐊᖅᐳᒍᑦ ᐃᓐᓇᐃᑦ 

ᐃᓕᓐᓂᐊᕐᕈᑎᔅᓴᕆᒐᔭᖅᑕᖏᓐᓂᒃ. ᑕᒪᒃᑯᐊ 

ᒪᓕᒃᓯᐊᕈᓐᓇᖁᓪᓗᒋᑦ ᑕᒪᑉᑕ 

ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᑦ ᐃᓕᓐᓂᐊᕐᓂᖅ 

ᐊᒻᒪᓗ ᐃᓕᓐᓂᐊᖅᑎᑦᓯᓂᖅ ᐱᔾᔪᑎᒋᓪᓗᒍ. ᒫᓐᓇ 

ᐃᖅᑲᓇᐃᔮᕆᔭᐅᔪᑦ ᑐᓐᓂᐅᑕᐅᓚᐅᖅᑐᑦ 

ᑕᒪᒃᑯᓄᖓ ᐱᓕᕆᒋᐅᔅᓴᓂᕐᒧᑦ ᐱᕙᓪᓕᐊᓂᕐᒧᑦ 

ᐱᔨᑦᓯᕋᖅᑎᐅᒐᔭᖅᑐᑦ ᐱᓕᕆᓪᓚᕆᒍᓐᓇᓂᕐᒧᓪᓗ 

ᐃᓕᓐᓂᐊᕐᓂᕐᒧᓪᓗ ᐊᓯᖏᓐᓂᓪᓗ ᑕᒪᒃᑯᐊ 

ᐃᓐᓇᕐᓄᑦ ᐃᓕᓐᓂᐊᕐᕈᑎᔅᓴᐃᑦ 

ᐊᑭᓕᖅᑕᐅᖁᓪᓗᒋᑦ. 

 

ᑕᑯᓂᐊᖅᐳᓯ ᑕᕝᕙᓂ ᓄᑖᓂ ᐃᓐᓇᐃᑦ 

ᐃᓕᓐᓂᐊᖅᑐᓕᕆᔭᐅᓂᖏᓐᓂᒃ. ᑕᒪᒃᑯᐊ 

ᐃᓕᓐᓂᐊᕐᕌᓂᑉᐸᓪᓕᐊᑎᑕᐅᔪᓐᓇᖁᓪᓗᒋᑦ 

ᐱᕙᓪᓕᐊᑎᑕᐅᖁᓪᓗᒋᓪᓗ ᒫᓐᓇᐅᔪᒥ. ᑕᒪᓐᓇ 

ᐱᓕᕆᐊᕐᕆᔭᐅᓂᐊᖅᐳᖅ ᐃᓐᓇᕐᓄᑦ 

ᐃᓕᓐᓂᐊᕐᕈᑎᔅᓴᐅᓂᐊᖅᐳᖅ ᐊᒻᒪᓗ ᑕᒪᑉᑕᒧᑦ 

ᐅᖃᐅᓯᕆᔭᐅᓯᒪᓪᓗᓂ ᑕᒪᒃᑯᐊ ᐅᖃᓕᒫᕆᐅᓐᓂᖅ, 

ᑎᑎᕋᕆᐅᓐᓂᖅ, ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ, 

ᖁᑦᓯᓂᖅᐹᒧᑦ ᐱᓇᓱᐊᖅᑎᑕᐅᓂᖏᑦ 

ᐃᓕᓐᓂᐊᕐᓂᕆᔭᖏᓐᓄᑦ.  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ $600,000 ᑕᒪᒃᑯᐊ ᑐᓂᔭᐅᓂᐊᖅᖢᑎᒃ 

ᑖᒃᑯᓇᓐᖓᑦ ᑮᓇᐅᔭᑦᑖᕆᔭᐅᖃᑦᑕᖅᑐᓂ ᓄᓇᕗᒻᒥ 

ᐃᓕᓐᓂᐊᕐᕆᐊᖃᑦᑕᖅᑐᓄᑦ 

ᐱᕙᓪᓕᐊᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕆᐊᖅᑐᓄᑦ ᑮᓇᐅᔭᖅᑖᕆᔭᐅᕙᑦᑐᑦ. 

ᑕᒪᒃᑯᐊ ᐱᔭᕆᐊᑐᖃᑦᑕᕐᓂᖏᑦ ᑕᒪᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ 

ᐃᓕᓐᓂᐊᕐᕆᐊᓐᓂᐊᖅᑐᓄᑦ ᖃᕋᑕᐅᔭᓕᕆᓂᕐᒧᑦ 

ᑕᒪᓐᓇ ᐊᑐᖅᑕᐅᑦᑎᐊᕈᓐᓇᖁᓪᓗᒍ 

ᓄᖅᑲᑕᓐᖏᓪᓗᓂ ᑎᑎᕋᖅᓯᒪᓗᑎᒃ 

ᐅᓂᒃᑳᖅᓯᒪᓗᑎᒃ ᓄᐊᑕᐅᓯᒪᓗᑎᓪᓗ. ᒫᓐᓇᐅᔪᖅ 

ᐊᑐᖅᑕᐅᔪᖅ ᐃᓕᔭᐅᓚᐅᖅᐳᖅ 2000-ᒥ ᐊᒻᒪᓗ 

ᓄᑖᖑᒍᓐᓃᖅᖢᓂ ᖃᕆᑕᐅᔭᒃᑯᑦ 

ᐱᓕᕆᐊᕐᕆᔭᐅᖃᑦᑕᕐᒪᑦ 

ᐊᑐᖅᑕᐅᑦᓯᐊᕐᕈᓐᓇᖏᕐᖢᓂᓗ. ᐱᕙᓪᓕᐊᑎᑦᑎᓂᖅ 

ᑕᒪᒃᑯᓂᖓ ᓄᑖᓂᒃ ᐊᕐᕌᒍᓂᒃ ᒪᕐᕉᓐᓂᒃ 

ᐱᓕᕆᐊᕆᔭᐅᓂᐊᖅᐳᖅ. 

 

ᐃᒃᓯᕙᐅᑖᖅ, ᑕᒪᑉᑕᒥ ᐅᖃᖅᓯᒪᕗᖅ ᑕᐃᒪᓐᓇ 

ᐱᒍᒪᔭᑦᑎᓐᓂᒃ ᐱᓯᒪᓗᒃᑖᕆᐊᖃᕋᑦᑕ ᑕᒪᒃᑯᐊ 

ᐱᔨᑦᓯᓂᕐᒧᑦ ᐱᔾᔪᑎᕋᕐᖢᓂ ᐃᒪᓐᓇ ᐱᔨᑦᓯᕐᓂᖅ 

ᐃᒪᓐᓇ ᓯᕗᓪᓕᖅᐸᐅᖏᒃᑲᓗᐊᖅᖢᓂ 

ᓯᕗᓕᖅᑎᐅᓪᓗᓂ ᒐᕙᒪᒃᑯᓐᓂᒃ ᐱᓕᕆᖃᑎᖃᒻᒪᑕ 

ᑭᒃᑯᑐᐃᓐᓇᕐᓂᒃ ᐃᓚᒌᓂᒃ ᓄᓇᓕᓐᓂᒥᐅᑕᓐᓂᓗ. 

ᑕᒪᒃᑯᐊ ᐱᔭᐅᒋᐊᖃᑦᑐᑦ ᓄᓇᕗᒻᒥᐅᑕᐅᔪᓄᑦ 

ᐱᑕᖃᕈᓐᓇᖁᓪᓗᒋᑦ. ᑕᒪᒃᑯᐊ ᓂᖃᐃᑐᕈᑏᑦ 

ᐱᒻᒪᕆᐅᖃᑕᐅᒻᒪᑦ ᐃᑲᔪᓐᓂᐊᖅᑐᓂ ᑕᒪᒃᑯᓂᖓ 

ᓄᓇᕗᒻᒥᐅᑕᓗᒃᑖᓂᒃ, ᑕᐃᒪᓐᓇ 

ᐃᓅᓯᖃᑦᑎᐊᕈᓐᓇᖁᓪᓗᒋᑦ.  

 

ᐃᒃᓯᕙᐅᑖᖅ, ᑐᓴᖃᑦᑕᖅᑎᑕᐅᒐᑦᑕ 

ᐃᓱᒫᓗᒍᑎᒋᔭᐅᔪᓂᒃ ᐃᒪᓐᓇ 

ᐱᑲᐅᑎᒋᖃᑦᑕᖅᑎᑕᐅᒻᒪᑕ ᑕᒪᒃᑯᐊ ᐊᔪᖅᓴᖅᑐᑦ 

ᐃᑲᔪᖅᑕᐅᓂᕐᒧᑦ. ᑕᒪᓐᓇ ᐱᓕᕆᐊᕐᕆᔭᐅᒻᒪᑦ ᓲᕐᓗ 

ᐊᓯᖃᖏᑦᑐᓄᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᐱᓕᕆᖃᑎᒌᖃᑦᑕᖅᑐᑦ ᑕᒪᒃᑯᓂᖓ 

ᓂᖃᐃᑐᖃᑦᑕᖅᑐᓂᒃ ᑎᓕᐅᖃᑦᑕᖅᖢᑎᒃ 

ᐃᖅᑲᓇᐃᔮᖅᑖᖁᓪᓗᒋᑦ ᐃᓕᓐᓂᐊᖅᑎᑕᐅᖁᓪᓗᒋᑦ 

ᐊᓯᖏᓐᓂᓪᓗ ᐱᖁᔭᐅᓪᓗᑎᒃ 

ᐱᕙᓪᓕᐊᓂᖅᓴᐅᔪᓐᓇᖁᓪᓗᒋᑦ 

ᐃᒻᒥᓃᖅᑐᐸᓪᓕᐊᓂᕐᒧᑦ. ᑕᒪᒃᑯᐊ 

ᐊᔪᖅᓴᖅᑐᓕᕆᔨᒃᑯᓐᓂᑦ ᑮᓇᐅᔭᖅᑖᖃᑦᑕᖅᑐᑦ 

ᑐᑭᓯᐅᒪᑦᑎᐊᕐᕆᐊᖃᒻᒪᑕ ᑕᐃᒪᓐᓇ 

ᐱᔮᕆᖃᑦᑕᖏᓪᓗᑎᒃ ᐊᑐᐃᓐᓈᓗᓐᖏᓪᓗᑎᒃ  

ᐊᔪᖅᓴᖅᑐᓕᕆᕝᕕᒻᒥᒃ. ᑕᐃᒪᓐᓇ 

ᐃᒻᒥᒃᑰᖅᐸᓪᓕᐊᓇᓱᐊᕐᓗᑎᒃ. 

 

ᑕᐃᒪᓐᓇ ᐊᔪᖅᓴᖅᑐᑦ ᓲᕐᓗ ᐃᑲᔪᖅᑕᐅᒍᒪᕗᑦ 

ᑕᒪᑉᑕ ᓯᕗᓪᓕᖅᐸᐅᑎᑕᐅᖁᔭᐅᓪᓗᑎᑦ. ᑕᒪᓐᓇ 

ᐱᓕᕆᐊᕆᔭᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ 

ᐱᓕᕆᐊᕆᓂᐊᖅᑕᕗᑦ ᑕᒪᓐᓇ 

ᐊᒃᓱᕈᕐᓇᓂᐊᖅᑑᒐᓗᐊᖅ ᑭᓯᐊᓂ 

ᐱᓕᕆᐊᕆᔭᐅᒋᐊᖃᕐᒪᑦ ᐋᓐᓂᐊᖁᓐᖏᓪᓗᒋᑦ 

ᑲᒪᑦᓯᐊᖅᑕᐅᖁᓪᓗᒋᓪᓗ ᑖᒃᑯᐊ ᓄᓇᕗᒥᐅᑕᐅᔪᑦ, 

ᑕᒪᓐᓇᓗ ᑕᒪᑉᑕ ᓯᕗᓪᓕᖅᐸᐅᖁᔭᐅᔪᖅ ᒪᓕᓪᓗᒍ. 

 

ᐃᓕᓐᓂᐊᖅᑐᓕᕆᔨᒃᑯᑦ ᓂᕆᐅᒃᐳᑦ ᑕᐃᒪᓐᓇ 

ᐱᓕᕆᒃᑲᓐᓂᕈᒪᓪᓗᑎᑦ ᑕᖅᑭᐅᓂᐊᖅᑐᓂ 

ᐊᕐᕌᒎᓂᐊᖅᑐᓂᓗ. ᑕᒪᒃᑯᐊ ᑎᑎᕋᖅᓯᒪᔪᑦ ᑕᒪᑉᑕᒥ 

ᑕᒪᒃᑯᐊ ᐊᑐᕈᓐᓇᓂᐊᖅᐸᕗᑦ. ᖁᕕᐊᓇᖅᑐᓂ 

ᓄᑖᓂᓪᓗ ᐱᓕᕆᐊᖃᕈᓐᓇᖁᓪᓗᑕ 

ᑲᔪᓯᑦᑎᐊᖁᓪᓗᒋᑦ ᐱᕈᖅᐸᓪᓕᐊᖁᓪᓗᒋᓪᓗ 

ᓄᓇᕗᒻᒥᐅᑦ. ᑕᐃᒪ ᐱᓕᕆᖃᑎᒋᒍᒪᔭᒃᑲ 

ᑲᑎᒪᔨᕋᓛᑦ ᐊᒻᒪᓗ ᒥᓂᔅᑕᐅᖃᑎᒃᑲ ᑕᐃᒪᓐᓇ 

ᐃᓕᓐᓂᐊᓂᕐᒧᑦ ᐱᔾᔪᑎᖃᖅᑐᓂ 

ᐱᓕᕆᐊᖃᕐᓂᑎᓐᓂ ᐱᕙᓪᓕᐊᑎᑕᐅᓂᖏᓂᓪᓗ 

ᓄᓇᕗᒻᒥ. ᐃᑲᔪᕐᓗᒋᓪᓗ ᒐᕙᒪᒃᑯᑦ ᑕᐃᒪᓐᓇ 

ᐊᔪᖅᓴᖅᑐᑦ 

ᐊᔪᖅᓴᕈᓐᓃᐸᓪᓕᐊᔪᓐᓇᐸᓪᓕᐊᖁᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᓗ ᐊᐱᖅᑯᑎᔅᓴᖃᖅᑐᖃᐅᖅᐸᑦ 

ᑭᐅᓇᓱᖃᑦᑕᕐᓂᐊᕆᕗᒍᑦ ᐱᔪᓐᓇᕐᓂᕗᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓇᓗᓇᐃᖅᓯᑎᐊᕐᒥᒐᕕᓂᓛᒃ 

ᑮᓇᐅᔭᖅᑑᑎᒋᔪᒪᓂᐊᖅᑖᓗᔅᓯᓐᓂᒃ. ᑕᐃᒪ 

ᐊᐱᖅᓱᖅᑕᐅᓂᐊᕐᒥᒐᔅᓰᓛᒃ ᑖᒃᑯᐊ 

ᑲᑎᒪᔨᑐᐃᓐᓇᐅᑎᓪᓗᑕ ᑲᑎᒪᓗᑕ. ᑕᐅᓄᖓ 

ᐊᐱᖅᓱᖅᑕᐅᕕᒻᒧᑦ ᐱᖃᑎᖃᕈᒪᕕᑦ 

ᐊᐱᖅᓱᖅᑕᐅᖃᑎᒋᓂᐊᖅᑕᕐᓂᒃ? ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᐄ, ᐃᒃᓯᕙᐅᑖᖅ.  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᒃᑯᐊ 

ᐃᖅᑲᓇᐃᔭᖅᑎᒥᓂᒃ ᑕᐅᓇᓃᖃᑎᖃᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ 

ᐃᑲᔪᓚᐅᒃᑭᑦ ᑕᐅᓄᓐᖓᓂᐊᖅᑐᑦ. ᐃᖅᓱᒃᑏ. 

 

ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐋᕆᐊᒃ. ᑖᒃᑯᐊ ᑲᑎᒪᐅᑎᑦᑎᓐᓂ 

ᓂᐱᓕᐅᖅᑕᐅᒻᒪᑕᒎᖅ ᐊᒻᒪᓗ ᓇᓗᓇᐃᔾᔮᖏᒻᒪᑕ, 

ᓇᓗᓇᐃᕌᓪᓚᓚᐅᒃᑭ ᑭᒃᑯᑦ 

ᑕᑲᓇᓃᖃᑎᒋᓂᐊᕐᒪᖔᖅᐱᒋ. ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᕕᐊᓱᒃᐳᖓ ᑕᒫᓂ ᐃᒃᓯᕚᕈᓐᓇᕋᑦᑕ. 

ᑖᓐᓇ ᓴᐅᒥᓐᓃᑦᑐᖅ ᑳᑎ ᐅᒃᐱᒃ, ᒥᓂᔅᑕᐅᑉ ᑐᒡᓕᐊ 

ᐊᒻᒪᑦᑕᐅᖅ ᑕᓕᖅᐱᓐᓃᑦᑐᖅ ᕼᐃᐊᑐ ᕚᓐᔪᐃ, 

ᑖᓐᓇ ᐃᓕᓐᓂᐊᕐᕕᓐᓂ ᑮᓇᐅᔭᓕᕆᓂᖏᓐᓄᑦ 

ᑲᒪᔨᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᓐᖓᓱᒋᑦᑎ, Deputy Minister ᐅᒃᐱᒃ ᐊᒻᒪᓗ 

ᑖᓐᓇ ᔭᓇᐳ ᕙᓐᔪᐃ-ᖑᖅᑰᕐᒪᑦ. ᐄ, ᑐᓐᖓᓱᒋᑦᑎ. 

ᑖᒃᑯᓇᓂᖃᐃ ᐃᓅᓯᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᐃᒃᓯᕙᐅᑕᖅ ᒪᑐᐃᖅᓯᔾᔪᑎᒥᓄᒃ ᐅᓂᒃᑳᖅᓴᖃᖅᐳᖅ? 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᑉ ᑐᒡᓕᕆᔭᐅᓪᓗᖓ ᑖᒃᑯᓄᖓ 

ᖁᕕᐊᓱᒃᐳᖓ ᒪᑐᐃᖅᓯᔾᔪᑎᖃᕈᓐᓇᕋᒪ ᑖᒃᑯᐊ 

ᐃᓱᒪᔅᓴᖅᓯᐅᕈᑎᖃᕐᓂᐊᑎᓪᓗᑕ ᑐᒃᓯᕋᐅᑕᐅᓯᒪᔪᓂᑦ 

2012-2013 ᑮᓇᐅᔭᖅᑑᑎᔅᓴᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

ᐃᒃᓯᕙᐅᑖᖅ, ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 2012-

2013-ᒥ ᑮᓇᐅᔭᖅᑑᑎᔅᓴᖏᑦ ᐊᐅᓚᔾᔪᑎᓄᑦ 

$232.9-ᒥᓕᐊᓐᖑᒻᒪᑕ. ᑖᓐᓇ ᐅᓄᖅᓯᒋᐊᖅᑐᖅ 

ᐅᖓᑖᓄᐊᕐᔪᐊ $8 ᒥᓕᐊᓐ ᑖᒃᑯᓇᓐᖓᑦ 2011-

2012 ᐊᐅᓚᔾᔪᑎᓂᑦ ᐋᖅᑭᐅᒪᔾᔪᑎᓂᓪᓗ.  

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑖᓐᓇ 

ᐅᓄᖅᓯᒋᐊᓂᖅᐸᐅᖑᒻᒪᑦ ᑖᒃᑯᐊ ᐊᑭᓕᖅᑐᐃᔾᔪᑏᑦ  

ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖏᓪᓗ. ᑖᒃᑯᐊ 

ᐃᓱᒪᒋᐊᖅᓯᒪᔪᑦ ᑖᒃᑯᓂᖓ ᓄᑖᓂ 

ᐊᖏᖃᑎᒌᒍᑕᐅᓯᒪᔪᓂᑦ ᐱᖃᑎᒋᓪᓗᒋᑦ ᐃᓕᓴᐃᔩᑦ 

ᐊᒻᒪᑦᑕᐅᖅ ᐃᓂᒃᑲᓐᓂᐅᔪᑦ ᑖᒃᑯᐊ 

ᐱᑕᖃᕆᐊᖃᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖓᓂᒃ ᓲᕐᓗ ᐃᓕᓐᓂᐊᕕᓐᓂ ᐃᓅᓯᓕᕆᔩᑦ, 

ᐅᖃᐅᓯᓕᕆᔩᑦ, ᐃᓕᖅᑯᓯᓕᕆᔩᓪᓗ ᐊᒻᒪᓗ 

ᐃᓐᓇᑐᖃᐃᑦ ᐃᓕᓐᓂᐊᕕᒻᒦᖃᑦᑕᕆᐊᖃᕐᓂᖏᑦ.  

 

ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒥᓂᔅᑕᒥᒃ ᑖᒃᑯᐊ 

ᓈᒻᒪᑦᑐᓂᒃ ᐊᔪᓐᖏᑦᑐᓂᒃ ᐃᓄᓐᓂᒃ ᑖᒃᑯᐊ 

ᐃᓐᓄᒋᐊᓖᑦ ᐃᓐᓄᑦᑕᐅᖃᑦᑕᖁᓪᓗᒋᑦ 

ᐃᓕᓐᓂᐊᓂᕐᒧᑦ. ᑖᒃᑯᐊ ᑲᑎᒪᔨᕋᓛᑦ 

ᑎᓕᐅᕇᓐᓇᖅᐳᑦ ᒥᓂᔅᑕ ᐱᓕᕆᖃᑎᖃᖁᓪᓗᒍ 

ᒥᓂᔅᑕᖓᓐᓂᒃ ᑖᒃᑯᐊ ᓄᓇᕗᑦ ᓯᓚᑦᑐᓴᕐᕕᐅᑉ. 

ᑕᒪᒃᑯᐊ ᓄᓇᕗᒻᒥ ᐃᓕᓴᐃᔩᑦ 

ᐊᔪᓐᖏᓕᑦᑎᐊᖁᓪᓗᒋᑦ ᓇᐅᒃᑯᓕᒫᖅ 

ᐃᓕᓐᓂᐊᖅᑐᓕᕆᓂᒃᑯᑦ.  

 

ᐃᒃᓯᕙᐅᑖᖅ, ᐅᔾᔨᕈᓱᓚᐅᕋᑦᑕ ᕿᒥᕐᕈᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᔾᔪᑎᒋᒍᒪᔭᖏᓐᓂ 

ᐋᖅᑭᐅᒪᔾᔪᑎᒋᒍᒪᔭᖏᓐᓂ 2011-2012 ᑖᒃᑯᐊ 

ᓂᕆᐅᒋᔭᐅᔪᑦ ᐃᓛᒃ ᐱᓕᕆᐊᔅᓴᕆᑎᑕᐅᔪᑦ 

ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓄᑦ 

ᑭᖑᕙᑦᑎᑦᓯᓂᐊᕐᖓᑕ ᐃᓚᖏᓐᓂᒃ. ᑖᒃᑯᐊ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ ᐊᖏᓪᓕᒋᐊᖅᑕᐅᓚᐅᕐᒪᑕ 

ᐃᓱᒪᓕᐅᕈᓐᓇᕐᓂᖏ ᑖᓐᓇ ᒪᓕᓪᓗᒍ ᓄᑖᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. ᐄ, ᑖᒃᑯᐊ 

ᑲᑎᒪᔩᑦ ᓴᖅᑮᓯᖃᑦᑕᖅᓯᒪᒻᒪᑕ ᐱᔪᓐᓇᕐᓂᖏᓐᓂᒃ 

ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ. ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ 

ᐃᑲᔪᖅᓱᖅᑕᐅᖏᓐᓇᕆᐊᖃᒻᒪᑕ 

ᐃᓕᓐᓂᐊᖃᑦᑕᕐᓗᑎᓪᓗ ᐱᓕᕆᐊᒃᓴᒥᓂᒃ 

ᑲᒪᖁᓪᓗᒋᑦ. ᑖᓐᓇ ᒥᓂᔅᑕ ᑎᓕᐅᖅᑕᐅᕗᖅ 

ᑕᒪᒃᑯᓂᖓ ᐱᑕᖃᑦᑎᑦᓯᖁᓪᓗᒍ ᐃᑲᔫᑎᔅᓴᓂᒃ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᓕᕋᑖᓂᒃ ᖁᑦᓯᓐᓂᓕᓐᓄᑦ 12-ᓄᑦ 

ᐊᐅᓚᔾᔪᑎᖏᑦ ᐊᒻᒪᓗ ᐊᔾᔨᒌᖏᑦᑐᑦ 

ᐃᓕᓐᓂᐊᕐᕈᑕᐅᔪᑦ ᐃᓕᓐᓂᐊᕐᓕᕋᑖᓂᒃ ᒍᕋᐃᑦ 12-

ᒧᑦ ᓄᓇᕗᒻᒥ ᐱᒻᒪᕆᐅᒻᒪᑕ. ᑖᒃᑯᐊ ᒪᒃᑯᑦᑐᖁᑎᕗᑦ 

ᐃᓚᐅᒍᓐᓇᖁᓪᓗᒋᑦ ᓄᓇᕗᒻᒥ, ᓄᓇᕗᑦ 

ᓯᕗᓂᒃᓴᖓᓂ ᑮᓇᐅᔭᓕᐅᕈᑎᖃᕐᓂᕐᒧᑦ. ᑖᒃᑯᐊ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑖᓐᓇ ᐱᓕᕆᕕᒃ 

ᓄᑖᓂᒃ ᓴᖅᑭᑎᑦᓯᓂᐊᕐᖓᑦ 

ᐊᓯᐊᒎᕈᑕᐅᒍᓐᓇᖅᑐᓂᒃ ᑕᒪᒃᑯᐊ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕈᓐᓇᖁᓪᓗᑎᒃ ᐃᖅᑲᓇᐃᔮᕆᔪᒪᔭᒥᓂᒃ 

ᓯᕗᓂᒃᓴᒥ. ᒪᓕᒐᓕᐅᖅᑏᑦ ᑎᓕᐅᕆᕗᑦ ᒥᓂᔅᑕᒥᒃ 

ᑕᒪᒃᑯᐊ ᓈᒻᒪᑦᑐᓂᒃ ᐃᑲᔪᖅᑎᖃᓪᓗᑎ ᑖᒃᑯᐊ 

ᐃᓕᓐᓂᐊᖅᑏᑦ ᓈᒻᒪᑎᐊᖅᑐᓂᒃ 

ᓂᕈᐊᕈᓐᓇᖁᓪᓗᒋᑦ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᓱᓕ ᐃᓱᒫᓘᑎᖃᒻᒪᑕ 

ᑖᒃᑯᓂᖓ ᐃᓕᓐᓂᐊᖅᑕᐅᖃᑦᑕᖅᑐᓂ ᓄᓇᕗᑦᒥ 

ᐃᓕᓐᓂᐊᕐᕕᐊᓗᓐᓂ ᐃᓕᓐᓂᐊᕐᕌᓂᒃᑐᓂᒃ ᓲᕐᓗ 

ᓴᓂᖏᓐᓂ ᐊᕕᑦᑐᖅᓯᒪᓂᐅᔪᑦ ᑲᓇᑕᒥ. 

ᒪᓕᒐᓕᐅᖅᑏᑦ ᕿᓚᓈᖁᑎᖃᑉᐳᑦ 

ᕿᒥᕐᕈᓂᐊᕐᓂᕐᒥᓂᒃ ᑖᒃᑯᐊ ᓴᖅᑭᓚᐅᖅᑐᓂᒃ 

ᖃᐅᔨᓴᕈᑕᐅᓂᖏᓐᓂᒃ ᐃᓕᓐᓂᐊᖅᑏᑦ 

ᐅᖃᐅᓯᖏᓐᓄᑦ ᐊᒻᒪᓗ ᓈᓴᐅᓯᕆᒍᓐᓇᕐᓂᖏᓐᓄᑦ 

ᓇᓗᖅᑯᑎᒍᓐᓃᐸᓪᓕᐊᓂᖏᓐᓄᓪᓗ ᐃᓕᓐᓂᐊᖅᑏᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᓯᒪᒋᕗᑦ ᑖᓐᓇ 

ᑎᑎᕋᖅᓯᒪᓂᐊ 126 ᑖᒃᑯᓇᓂ ᓄᑖᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᓴᖅᑭᑎᑦᓯᒋᐊᖃᖅᓯᒪᒻᒪᑕ ᐊᕐᕌᒍᑕᒫᑦ ᐅᓂᒃᑳᖅᑐᓂ. 

ᐃᓕᓐᓂᐊᖅᑐᓕᕆᓂᖅ ᓄᓇᕗᑦᒥ ᓴᖅᑭᑎᑕᐅᖁᓪᓗᒍ 

ᑕᕝᕙᓂ ᒪᓕᒐᓕᐅᕐᕕᒻᒥ. ᐊᒻᒪᓗ ᑲᑎᒪᔩᑦ 

ᕿᓚᓈᕈᑎᖃᑉᐳᑦ ᑖᒃᑯᓂᖓ ᐅᓂᒃᑳᓂᒃ 

ᓴᖅᑭᑎᑕᐅᖁᓪᓗᒍ. 

 

ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑖᒃᑯᐊ ᑖᓐᓇ 

ᐱᓕᕆᕕᒃ ᐋᖅᑭᒃᓱᐃᕙᓪᓕᐊᒻᒪᑕ ᐃᓕᓐᓂᐊᖅᑎᓄᑦ 

ᑐᑭᓯᒋᐊᕈᑎᔅᓴᐃᑦ ᐃᓕᓐᓂᐊᖅᑏᑦ 

ᑎᑎᕋᖅᓯᒪᔪᖁᑎᖏᓐᓂ ᐃᓕᓐᓂᐊᐸᓪᓕᐊᓂᖏᑦ 

ᐅᐸᖃᑦᑕᕐᓂᖏᓪᓗ. ᑖᒃᑯᐊ ᖃᐅᔨᒪᔾᔪᑎᔅᓴᐃᑦ 

ᓄᓇᕗᑦ ᐃᓕᓐᓂᐊᕐᕕᓕᒫᖏᓐᓂ 

ᐱᐅᓯᕚᓪᓕᕈᑕᐅᒻᒪᕆᓐᓂᐊᖅᑐᑦ ᐊᓯᔾᔨᐸᓪᓕᐊᔪᑦ 

ᕿᒥᕐᕈᔭᐅᕙᓪᓕᐊᑎᓪᓗᒋᑦ ᓲᕐᓗ ᐅᐸᖃᑦᑕᓂᕐᒧᑦ 

ᐃᓕᒍᓐᓇᖅᑕᖏᓐᓄᓪᓗ. 

ᐃᒃᓯᕙᐅᑖᖅ, ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᖃᑦᓯᑲᓪᓚᓐᓂᒃ ᐃᑲᔫᑎᖃᒻᒪᑕ ᑕᒪᒃᑯᓄᖓ ᐃᓐᓇᐃᑦ 

ᐃᓕᑉᐸᓪᓕᐊᓂᖏᓐᓄᑦ. ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᔪᓯᓯᒪᖁᓪᓗᒍ ᐱᐅᓯᕚᓪᓕᑎᑦᓯᒐᓱᐊᖅᑎᓪᓗᒍ 

ᑖᒃᑯᓂᖓ ᑮᓇᐅᔭᓂᒃ ᐃᑲᔫᑕᐅᖃᑦᑕᖅᑐᓂᒃ 

ᐃᓕᓐᓂᐊᖅᑎᓄᑦ ᓄᓇᕗᒥ. ᒪᓕᒐᓕᐅᖅᑏᑦ 

ᐃᓕᓴᖅᓯᓯᒪᕗᑦ ᑕᒪᒃᑯᐊ ᐃᓕᓐᓂᐊᖅᑏᑦ 

ᑲᒪᒋᔭᖃᕆᐊᖃᒻᒪᑕ ᑖᒃᑯᐊ ᓈᒻᒪᓯᐊᖅᑐᓂᒃ 

ᑎᑎᕋᖅᑕᐅᓯᒪᔪᓂᒃ ᑐᓂᓯᖃᑦᑕᕆᐊᖃᒻᒪᑕ 

ᑭᖑᕙᓗᐊᖅᓯᒪᖏᑦᑐᓂᒃ ᑭᓯᐊᓂ ᑕᒫᓂ 

ᐃᓱᒫᓘᑕᐅᔪᖅ ᐅᖃᐅᓯᐅᒍᓐᓇᖅᑐᑦ 

ᐱᐅᓯᕚᓪᓕᖅᑕᐅᖁᓪᓗᒍ ᑖᒃᑯᐊ 

ᑐᓴᐅᒪᖃᑦᑕᐅᑎᓂᖏᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ 

ᐱᓕᕆᕕᐅᔪᐃᑦ ᐅᖃᐅᓯᖃᕋᓱᐊᕐᓂᖏᓐᓂᒃ ᓄᓇᓖᑦ 

ᑭᓐᖒᒪᔭᖏᓐᓂᒃ ᓲᕐᓗ ᑕᒪᒃᑯᓄᖓ 

ᐃᓕᓐᓂᐊᕐᓂᐊᓕᓵᖅᑐᓄᑦ. ᐃᓚᐅᓪᓗᑎᒃ 

ᐃᑲᔪᖅᓲᑏᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᓄᑦ 

ᑲᒪᒋᔭᖃᑦᑐᑦ ᑕᕝᕘᓇ ᐊᑖᒍᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑲᒪᒋᔭᖃᒻᒪᑕ ᓴᖅᑭᐅᒪᑎᑦᓯᒋᐊᖃᑦᓱᑎᒃ ᑖᒃᑯᓂᖓ 

ᐃᑲᔫᓯᐊᕈᑕᐅᕙᑦᑐᓂᒃ. ᑖᒃᑯᐊ ᐃᑲᔫᑕᐅᖃᑦᑕᖅᑐᑦ 

ᖃᑕᓐᖑᑎᒌᓄᑦ ᐃᓐᓇᓄᓪᓗ ᑕᐃᒫᒃ 

ᐃᓅᒡᒍᑎᔅᓴᒥᓂᒃ ᐱᑕᖃᕆᐊᓖᑦ. ᑖᒃᑯᐊ ᐃᓄᓐᓄᑦ 

ᐃᑲᔫᓯᐊᖑᕙᑦᑐᑦ ᑐᕌᖓᓯᒪᒻᒪᑕ 

ᑭᖑᓪᓕᖅᐹᖑᓪᓗᑎᒃ. ᒪᓕᒐᓕᐅᖅᑏᑦ 

ᖁᕕᐊᓱᓚᐅᖅᑐᑦ ᐅᔾᔨᕈᓱᒃᑲᒥᒃ ᑖᒃᑯᐊ 

ᖃᓄᐃᓗᐊᖅᑑᔮᖏᓐᓂᖏᓐᓂᒃ. ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᕈᓱᓚᐅᕆᕗᑦ ᐊᖏᖅᓱᑎᓪᓗ ᐱᓕᕆᕕᐅᔪᖅ 

ᓄᑖᓂᒃ ᖃᕋᓴᐅᔭᒃᑯᑦ ᐊᐅᓚᑦᓯᔾᔪᑎᒋᓂᐊᖅᑕᖏᑦ 

ᐊᒻᒪᓗ ᐊᑐᓕᖅᑎᑕᐅᓯᒪᓪᓗᑎᒃ ᐊᑕᐅᓯᕐᒥ 

ᓄᓇᓕᓐᓂ ᐊᒻᒪᓗ ᑕᑯᔭᐅᒍᒪᓂᐊᕆᓪᓗᑎᒃ ᓄᓇᕗᑦ 

ᓄᓇᓕᓕᒫᖏᓐᓂ. ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 

ᒥᓂᔅᑕᒥᒃ ᐊᒻᒪᓗ ᐊᖏᔪᖅᑲᐅᑎᖏᓐᓂᒃ ᑖᒃᑯᓂᖓ 

ᓴᖅᑭᑎᑦᓯᓂᖏᓐᓂᒃ ᒥᑭᓪᓕᕚᓪᓕᖁᓪᓗᒍ 

ᐊᔪᖅᓴᕐᓂᖅ. ᑕᐃᒪᓐᓇ ᐅᓄᖅᓯᒋᐊᖅᑕᐅᓪᓗᑎᒃ 

ᑮᓇᐅᔭᓕᐊᕆᒍᓐᓇᖅᑕᖏᑦ 

ᐃᖅᑲᓇᐃᔭᕐᕕᔅᓴᖃᕈᓐᓇᖁᓪᓗᒋᓪᓗ ᑖᒃᑯᐊ 

ᐃᑲᔪᖅᑕᐅᖃᑦᑕᖅᑐᑦ. ᑲᑎᒪᔩᑦ ᐃᓕᓴᖅᓯᕗᖅ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑕᖃᑐᐃᓐᓇᕆᐊᖃᕐᓂᖓᓂᒃ ᑮᓇᐅᔭᑎᒍᑦ 

ᐊᑭᓐᓂᒃ ᑕᒪᒃᑯᐊ ᐱᒋᐊᖅᑎᑕᐅᔪᑦ ᐱᓪᓗᒋᑦ. 

ᑭᓯᐊᓂ ᐃᑲᔫᑎᔅᓯᐊᓂᐊᖅᑐᖅ ᑕᒪᒃᑯᓄᖓ 

ᑕᑎᖃᓗᐊᕈᓐᓃᖁᓪᓗᒋᑦ ᐊᒻᒪᓗ ᓇᒻᒥᓂᖅ 

ᒪᑭᒪᒍᓐᓇᖁᓪᓗᒋᑦ. 

 

ᐃᒃᓯᕙᐅᑖᖅ, ᑭᖑᓪᓕᖅᐹᖓᓂ ᑲᑎᒪᔨᕋᓛᑦ 

ᖃᐅᔨᒪᔪᑦ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏ 

ᐃᓱᒪᔅᓴᖅᓯᐅᕈᑎᖃᕐᒪᑕ 

ᐋᖅᑭᓱᐃᕙᓪᓕᐊᓂᐊᕐᓂᕐᒥᓂᒃ ᐱᓕᕆᕕᐅᔪᓂᒃ. 

ᑲᑎᒪᔩᑦ ᒐᕙᒪᒃᑯᓐᓂ ᐅᔾᔨᕈᓱᖁᔨᕗᑦ 

ᑐᓴᐅᒪᑎᑕᐅᖃᑦᑕᖁᓪᓗᒋᑦ ᐊᓯᔾᔨᖅᑐᖃᑐᐊᖅᐸᑦ 

ᐊᒻᒪᓗ ᑭᖑᕙᓗᐊᓐᖏᑦᑐᓂᑦ 

ᐃᑲᔪᖅᓱᖅᑕᐅᖃᑦᑕᖁᓪᓗᒋᑦ ᑕᒪᒃᑯᐊ 

ᓴᖅᑭᐅᒪᑎᑕᐅᒋᐊᓖᑦ ᑲᔪᓯᓯᒪᑦᑎᐊᖁᓪᓗᒋᑦ 

ᐸᕝᕕᓴᑦᑕᐅᖏᓪᓗᑎᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓱᓕᔾᔪᑎᒋᕙᒃᑲ 

ᐅᖃᐅᓯᔅᓴᒃᑲᓄᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᔅᓴᖃᑐᐃᓐᓇᕆᐊᓖᑦ ᑲᔪᓯᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᒃᑯᐊ 

ᑲᑎᒪᑐᐃᓐᓇᖅᑎᓪᓗᑕ ᐃᖅᑲᐃᑎᒋᐊᕌᓪᓚᓚᐅᓪᓚᔅᓯ 

ᐅᑯᓂᖓ. ᒪᓕᒐᖅᐳᑦ 77(1) 10 ᒥᓂᔅᓯᒥᒃ 

ᐱᕕᖃᕈᓐᓇᖅᐳᓯ ᐊᒻᒪ ᑕᕝᕙᓂᑦᑕᐃᓐᓇᖅ ᒪᓕᒐᕐᒥ 

77(2) ᑕᐃᓐᓇᓕ ᐃᒃᓯᕙᐅᑕᐅᔪᖅ 

ᐃᓱᒪᖅᓲᑎᒋᔪᓐᓇᓂᐊᕐᒪᒍ ᐅᖃᐅᓯᔅᓴᖃᒃᑲᓐᓂᕈᔅᓯ 

ᑭᖑᓂᐊᒍᑦ ᑖᔅᓱᒪ 10 ᒥᓂᔅᓯᖑᓚᐅᖅᑎᓪᓗᒍ 

ᐱᕕᖃᒃᑲᓐᓂᕈᓐᓇᓂᐊᖅᐳᓯ. ᑕᐃᒪᓕ ᒫᓐᓇ 

ᑭᓇᑐᐃᓐᓇᕐᒧᑦ ᒫᓐᓇ ᓂᓪᓕᕈᒪᔪᒧᒃ ᑖᒃᑯᓄᖓ 

ᐅᓂᒃᑲᐅᓯᐅᓵᖅᑐᑦ ᒥᔅᓵᓅᖓᔪᓂᒃ ᓂᓪᓕᕈᒪᒍᔅᓯ 

ᐱᕕᖃᕐᓂᐊᖅᐳᓯ. 

 

ᑭᓯᐊᓂ ᐊᑲᐅᓇᔭᕆᕗᖅ ᐊᐱᖅᑯᓯᔅᓴᖃᓪᓚᕆᒃᑯᔅᓯ 

ᑖᒃᑯᐊ ᒪᒃᐱᖅᑐᖅᐸᓪᓕᐊᓂᐊᖅᑕᕗᑦ ᓇᓪᓕᕌᖓᑕ 

ᑕᕝᕙᓃᖅᑐᕕᓂᐅᓐᓂᖅᐸᑕ ᐊᐱᕆᔪᒪᔭᔅᓯ 

ᑕᕝᕙᓂᑦᑎᐊᒻᒪᕆᒃ ᐊᐱᕆᒍᔅᓯ 

ᐱᐅᓂᖅᓴᐅᓂᐊᖅᖢᓂ. ᑭᓯᐊᓂ ᓯᕗᓪᓕᕐᒥ 

ᓂᓪᓕᕈᒪᔪᖃᕐᒪᖔᑦ ᑖᒃᑯᐊ ᑐᓴᓵᖅᓯᓐᓄᑦ ᒫᓐᓇ 

ᒪᑐᐃᖓᓕᕐᒥᔫᒐᓗᐊᖅ ᑖᒃᑯᓄᖓ ᒪᒃᐱᖅᑐᒐᕐᓂᑦ 

ᐱᒋᐊᓚᐅᓐᖏᓂᑦᑎᓐᓂ ᐅᖃᐅᓯᔅᓴᖃᖅᑐᖃᑐᐊᖅᐸᑦ. 

ᐅᖃᐅᓯᔅᓴᖃᖅᑐᖃᖅᑰᖏᒻᒪᑦ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑐᓐᖓᓱᖁᓪᓗᒍ ᑖᓐᓇ (ᑐᓵᔨᑎᒍᑦ) ᐱᓕᕆᕕᒃ 

(ᑐᓵᔨᒃᑰᕈᓐᓃᖅᑐᖅ) ᐱᓪᓚᕆᐋᓘᒻᒪᑦ 

ᐅᐱᓐᓇᓪᓚᕆᒃᖢᓂᓗ  

ᓄᓇᕗᒻᒥᐅᓕᒫᑦ ᑐᓐᖓᓱᑦᑎᐊᕆᔅᓯ, (ᑐᓵᔨᑎᒍᑦ) 

ᒥᓂᔅᑕᐅᑉ ᑐᓪᓕᐊ (ᑐᓵᔨᒃᑰᕈᓐᓃᖅᑐᖅ), 

ᑕᒪᔅᓯᑦᑎᐊᖅ.  

 

ᓯᕗᓪᓕᖅᐹᒥ ᐅᖃᕈᒪᓪᓗᖓ, ᐃᒃᓯᕙᐅᑖᖅ, ᑕᐃᒃᑯᐊ 

ᑐᓵᔪᑦ ᓲᖃᐃᒻᒪ ᐊᒃᓱᕈᖃᑦᑕᕐᒪᑕ ᓱᕈᓰᑦ 

ᐃᓕᓐᓂᐊᑦᑎᐊᖁᔭᐅᓪᓗᑎᑦ 

ᐃᖅᑲᓇᐃᔭᒐᒃᓴᖃᕐᓂᖅᓴᐅᔪᓐᓇᖃᑦᑕᕐᒪᑕ 

ᐃᓕᓐᓂᐊᖅᓯᒪᔪᑦ. ᐃᓚᖓᓂ ᐊᔪᕐᓇᖅᑐᐋᓘᒐᓗᐊᖅ 

ᐱᐊᓂᒃᓯᒪᓐᖏᑦᑐᑦ ᐊᒥᓱᓪᓚᕆᐋᓘᒻᒪᑕ 

ᓄᖅᑲᑐᐃᓐᓇᕐᓂᑯᕕᓃᑦ, ᐃᓛᓐᓂ 

ᓯᕗᓂᔅᓴᖃᓗᐊᖃᑦᑕᖏᒻᒪᑕ ᐃᖅᑲᓇᐃᔭᖅᑎᓄᓪᓗ 

ᑎᓕᔭᐅᔪᓐᓇᐃᓕᓪᓗᑎ. 

 

ᑕᒫᓂ ᓄᓇᓕᓐᓂ ᐊᒥᓱᓪᓚᕆᐅᓕᖅᖢᑎᒃ 

ᐃᖅᑲᓇᐃᔭᕈᓐᓇᖏᑦᑐᑦ. ᑲᒪᒋᔭᕆᐊᖃᕋᑦᑎᒍ ᐊᒻᒪ 

(ᑐᓵᔨᑎᒍᑦ) ᐱᓕᕆᕖᑦ (ᑐᓵᔨᒃᑰᕈᓐᓃᖅᑐᖅ) 

ᐃᓚᖏᑦ ᑕᒪᒃᑯᐊ Arctic College-ᑯᓪᓗ ᐊᓯᖏᑦ 

ᐱᓇᓱᐊᖏᓐᓇᓚᖓᔫᒐᓗᐊᑦ. ᑭᓯᐊᓂ ᐅᓇ 

ᑕᒪᑦᑕᓗᑦᑖᑦᑎᐊᖅ ᐱᒋᖅᑰᕋᑦᑎᒍ 

ᓂᕆᐅᒐᓱᕈᓘᔭᕐᓗᑕ ᑭᓯᐊᓂ ᑕᒪᒃᑯᐊ 

ᐃᓕᓐᓂᐊᕌᓂᒃᓯᒪᓐᖏᑦᑐᑦ 

ᐃᖅᑲᓇᐃᔭᕈᓐᓇᖁᓪᓗᒋᕋᓱᖃᑦᑕᓕᕋᑦᑕ. 

 

ᑲᑉᐱᐊᓇᒐᓚᖃᑦᑕᓕᖅᑐᓂᓗ ᖃᓄᐋᓗᒃ 

ᐃᓪᓗᑖᕐᓂᕐᓗ ᐊᔪᖅᖢᑎᒃ Family-

ᑖᕈᓐᓇᑦᑎᐊᕋᑎᓪᓗ 

ᐱᓕᕆᐊᔅᓴᖃᕐᓂᑯᕕᓂᐅᓐᖏᑦᑐᓄᑦ. 

ᐱᖏᓐᓇᕐᓚᑦᑐᓃᒻᒪᑕ ᓱᓕ ᐃᓄᓪᓚᕆᐅᔪᑎᒍᑦ. 

ᑖᓐᓇ ᐱᓪᓗᒍ, ᑖᒃᑯᐊ ᒥᔅᓵᓄᑦ 

ᑲᑐᔾᔨᖃᑎᒌᒃᑲᓐᓂᕆᐊᖃᖅᑑᔮᕋᑦᑕ ᑖᒃᑯᐊ Mission 

Statement-ᓗ ᐅᖃᓕᒫᖅᖢᒋᑦ, ᐊᑕᐅᓯᕐᒥᒃ 

ᐃᓱᒪᔅᓴᖅᓯᐅᕈᑎᔅᓴᑲᓐᓂᕐᒥᒃ ᑐᓂᓯᔪᒪᖅᑲᐅᓪᓗᖓ 

ᑖᒃᑯᐊ Partner-ᒋᖃᑕᐅᔪᓐᓇᑲᓐᓂᖂᕋᑦᑎᒍ 

ᑲᑐᔾᔨᖃᑎᒌᒐᓚᐃᑦ ᐃᓄᐃᑦ, Arctic College-

ᖑᑐᐃᓐᓇᐅᖏᑦᑐᑦ ᖃᓪᓗᓈᓪᓗ ᐊᓯᖏᓐᓂᒎᖅ 

(ᑐᓵᔨᑎᒍᑦ) ᐅᖓᑖᓄᓪᓗ (ᑐᓵᔨᒃᑰᕈᓐᓃᖅᑐᖅ) 

ᐅᕙᒍᑦ ᑕᐱᕇᒃᑲᓂᕐᓗᑕ ᑭᓯᐊᓂ. 

ᐅᓇ ᓂᓪᓕᕈᑎᒋᓗᐊᖅᑕᕋ, ᐃᓕᓐᓂᐊᖅᓯᒪᓐᖏᑦᑐᑦ, 

ᐃᓕᓐᓂᐊᖅᓯᒪᓐᖏᑦᑐᑎᒍᑦ ᐊᒥᓲᒐᑦᑕ, 

ᖃᐱᓚᓐᓂᓂᕐᒧᑦ Hope-ᖃᑦᑎᐊᖏᒃᑳᖓᑕ 

ᑎᑭᓴᕋᐃᓐᓂᖅᓴᐅᒐᑦᑕ. Hope-ᖃᑦᑎᐊᖏᒃᑳᖓᑦᑕ 

Future depression-ᒧᑦ ᑎᑭᖃᑦᑕᕋᑦᑕ. 

ᐊᔪᓕᐅᖅᑲᓪᓚᕆᓕᕌᖓᒥ (ᑐᓵᔨᑎᒍᑦ) 

ᖁᕕᐊᓱᓐᖏᓐᓂᖅ (ᑐᓵᔨᒃᑰᕈᓐᓃᖅᑐᖅ) 

ᐃᒥᐋᓗᓐᓄᓪᓗ ᐱᐅᓐᖏᑦᑐᓂ ᑕᒪᒃᑯᓄᖓ 

ᐅᐃᕆᓐᓇᖅᑐᓄᑦ ᑎᒍᒥᐊᕐᓂᖅᓴᐅᓕᖃᑦᑕᖅᑐᑦ. 

ᖃᐅᔨᒪᓪᓗᑕ ᓲᑭᐊᖏᒃᑯᐊ ᐃᒻᒥᓃᖅᐹᖃᑦᑕᖅᑐᒍᑦ. 

ᑲᑐᔾᔨᖃᑎᒌᒃᑲᓐᓂᕆᐊᖃᖅᑐᓪᓚᕆᐋᓘᒐᑦᑕ ᑖᓐᓇ 

ᑕᕝᕗᖓ ᓂᓪᓕᐅᑎᒋᔪᒪᓚᐅᖅᑕᕋ ᑕᒪᓐᓇ. 

ᒥᓂᔅᑕᐅᓪᓗᑎᒃ ᓯᕗᓕᖅᑎᐅᒋᐊᖃᕐᓂᐊᕋᕕᑦ 

ᐃᒃᑯᓄᖓᓕ ᐱᔭᐅᓂᐊᕐᒫᓚᑐᐃᓐᓇᖏᓪᓗᒋᑦ 

ᒪᑯᓂᖓ 

ᐋᖅᑭᔅᓯᕙᓪᓕᐊᖃᑦᑕᕋᓗᐊᕐᓂᐊᖅᐱᓯᖃᐃᖃᑦᑕᕐᓗᒋᑦ

. 

ᐅᓇ ᓂᓪᓕᕈᑎᒋᔭᕋ ᐅᖃᖅᑲᐅᒐᒪ ᓱᕈᓯᑯᓗᐃᑦ 

ᓂᕆᐅᒋᖃᑦᑕᕋᑦᑕᕋᑦᑎᒍ ᐃᓕᓐᓂᐊᕐᕕᓐᓂᑦ 

ᖃᐅᑕᒫᑦ ᐃᓕᓐᓂᐊᕆᐊᖃᑦᑕᖁᓪᓗᒋᑦ ᐊᒻᒪᓗ art 

teacher-ᓗ, principals-ᓗ ᐊᒻᒪ ᑕᒪᒃᑯᐊ LEA’s 

ᐱᕙᓪᓕᐊᔪᑎᒎᖅᑰᖅᑐᖅ ᐃᓕᓐᓂᐊᖅᑐᑦ 

ᐊᒥᓲᓂᖅᓴᒐᓚᐅᖃᑦᑕᖅᑐᐊᓘᓕᕐᒪᑕ.  

 

ᑭᓯᐊᓂ ᐊᖓᔪᖅᑳᓄᑦ ᓵᒃᑲᓐᓂᕆᐊᖃᖅᑰᕋᑦᑕ 

ᐊᖓᔪᖅᑳᑦ ᖃᓂᕐᕋᖅᑎᐅᓪᓗᑎᒃ ᓱᕈᓯᕐᒥᓐᓂᒃ 

ᐃᓚᖏᑦ ᓱᕈᓰᑦ ᐃᓕᓴᕆᐊᕈᒪᓐᖏᒃᑳᖓᑕ 

ᐃᓱᒪᖅᓱᖅᑎᑕᐅᖃᑦᑕᓗᐊᖅᑰᖅᑐᑦ ᐃᓛᓐᓂᒃᑯᑦ. 

ᑖᓐᓇ ᑕᕝᕗᖓ ᓵᕝᕕᒋᒃᑲᓐᓂᕆᐊᖃᕋᑦᑎᒍ 

ᐃᓕᓴᖅᓯᒪᓗᑎᒃ ᑭᓯᐊᓂᒐᓚᒻᒪᕆᐅᓕᕐᒪᑦ 

ᓯᕗᓂᔅᓴᖅᑎᓐᓂᑦ ᐃᓅᒍᓐᓇᔾᔮᓐᖏᓐᓇᑦᑕ ᐅᕙᒍᑦ 

ᐊᖓᔪᖅᑳᖑᔪᑎᒍᑦ. 

ᐅᓇ ᓂᓪᓕᕈᑎᒋᔪᒪᖅᑲᐅᒐᒃᑯᑦ (ᑐᓵᔨᑎᒍᑦ) 

ᐅᓂᒃᑳᖑᓂᖓ (ᑐᓵᔨᒃᑰᕈᓐᓃᖅᑐᖅ) ᐱᐅᒋᓪᓗᖑᓗ 

ᒥᓂᔅᑕᐅᑉ ᐅᖃᓕᒫᖅᑲᐅᔮ. (ᑐᓵᔨᑎᒍᑦ) 

ᑐᑭᓕᐊᖏᓐᓇᖅᑐᒥᒃ ᐃᓕᓐᓂᐊᕐᓂᖅ 

(ᑐᓵᔨᒃᑰᕈᓐᓃᖅᑐᖅ) ᓲᕐᓗ ᑭᓪᓕᖃᓐᖏᑦᑐᖅ 

ᑕᐅᕗᖓᓕᒫᖅ ᐊᑐᐃᓐᓇᐅᓪᓗᓂᓗ (ᑐᓵᔨᑎᒍᑦ) 

ᖃᓄᓕᒫᖅ ᐅᑭᐅᓕᓐᓄᑦ ᐃᓕᓐᓂᐊᖅᑐᓄᑦ 

(ᑐᓵᔨᒃᑰᕈᓐᓃᖅᑐᖅ) ᐱᐅᒋᔭᕋ ᑖᓐᓇ. ᐆᒥᖓ 

ᑭᓯᐊᓂ ᓴᖅᑭᑦᑎᒋᐊᒃᑲᓐᓂᕈᒪᔪᖓ. 

 

ᑲᖏᖅᖠᓂᕐᒦᑦᑐᖓ ᒫᓐᓇᓵᑯᓗᒃ ᑕᐃᒃᑯᐊ 

ᑕᑯᔭᖅᑐᓚᐅᕋᒃᑭᑦ ᓂᕕᐊᖅᓵᑦ ᒪᒃᑯᑦᑐᑦ, ᐃᓚᖏᑦ 

ᐃᓐᓇᐅᓕᖅᑐᑦ ᓄᑕᕋᖃᖅᑐᑦ 

ᕿᓯᓕᕆᑎᑕᒻᒪᕆᐊᓘᓪᓗᑎᒃ ᕿᓯᒃ 

ᐱᔭᐅᕋᑖᕐᓂᑯᕕᓂᕐᓂᑦ. (ᑐᓵᔨᑎᒍᑦ) 

ᑕᐸᐃᓚᐅᖅᑐᖓ (ᑐᓵᔨᒃᑰᕈᓐᓃᖅᑐᖅ) ᕿᓯᐊᓗᐃᑦ 

ᑕᒪᒃᑯᐊ ᐅᖅᓱᓕᐊᓗᐃᑦ ᑕᐃᑲᓃᑦᑐᑦ 

ᐱᓕᕆᐊᖑᓪᓗᑎᒃ ᖃᓄᑐᐃᓐᓇᖅ ᐃᓚᖏᑦ 

ᖃᓄᑐᐃᓐᓇᖅ ᐃᓚᖏᑦ ᓇᓗᐊᓕᐅᖅᑐᑦ, 

ᕿᕐᓂᖅᑐᓕᐅᖅᑐᑦ, (ᑐᓵᔨᑎᒍᑦ) ᑕᐸᐃᓚᐅᖅᑐᖓ 

(ᑐᓵᔨᒃᑰᕈᓐᓃᖅᑐᖅ). 

 

ᐊᒻᒪᓗ ᒪᒃᑯᓛᑯᓗᒃ ᑕᐃᓐᓇ ᓂᕕᐊᖅᓯᐊᖅ 

ᒥᑭᓛᖑᔮᖅᑐᖅ ᑕᐃᓐᓇ ᐊᖃᓕᖃᑎᖓᑕ 

ᐅᖃᐅᑎᓚᐅᖅᑖᖓ ᑕᐃᒃᓱᒪᒎᖅ ᐅᐃᖓ 

ᐊᖑᓇᓱᖃᑦᑕᕈᒪᓕᖅᑐᖅ. ᑕᒪᓐᓇ 

ᐊᑦᑑᑎᒋᒻᒪᕆᓚᐅᕋᒃᑯ. ᒫᓂᑲ ᖃᐅᔨᒪᑦᑎᐊᖅᑰᖅᑐᖅ 

ᐅᐃᖓ ᐊᖑᓇᓱᓐᓂᕐᒥᑦ ᐱᕚᓪᓕᕈᒪᓕᖅᐳᖅ. 

ᑖᔅᓱᒧᖓ ᐆᒧᖓ ᑎᑭᑉᐸᓪᓕᐊᔪᒍᑦ. 

 

ᒪᒃᑯᑦᑐᑦ ᐊᖑᑎᑦ ᓵᕝᕕᒋᒃᑲᓐᓂᕆᐊᖃᖅᑰᖅᑕᕗᑦ 

ᐊᒥᓲᓂᖅᓴᐅᖅᑰᕐᒪᑕ ᐊᕐᓇᓄᑦ ᑐᕌᖓᔪᑦ 

(ᑐᓵᔨᑎᒍᑦ) ᐱᓇᓱᐊᒐᐃᑦ (ᑐᓵᔨᒃᑰᕈᓐᓃᖅᑐᖅ) 

ᒥᖅᓱᕐᓂᕐᒧᓪᓗ ᖃᓄᐃᑦᑐᑐᐃᓐᓇᐃᑦ  

ᓴᖅᑭᖃᑦᑕᖅᑐᑎᒃ ᖃᓄᐃᑦᑐᑐᐃᓐᓇᕐᓄᑦ funding-

ᑕᐅᓪᓗᑎᒃ ᑭᓯᐊᓂ ᒪᒃᑯᑦᑐᓄᑦ ᐊᖑᑎᓄᑦ 

ᐃᓐᓇᐅᓕᖅᑐᓄᓪᓘᓐᓃᑦ ᑕᒪᑐᒥᖓ ᓯᓚᒥᑦ 

ᐃᓕᓐᓂᐊᖅᓯᒪᓗᐊᓐᖏᑦᑐᓄᑦ 

ᓵᒃᑲᓐᓂᕆᐊᖃᖅᑰᖅᑐᒍᑦ ᑭᓇᒃᑰᓂᐊᒪᖔᑕ 

ᐱᓕᕆᕝᕖᑦ ᖃᐅᒪᓐᖏᒃᑲᓗᐊᖅᑐᖓ. ᑭᓯᐊᓂ ᑖᓐᓇ 

ᑕᕝᕗᖓ ᑐᕌᖁᓪᓗᒍ. 

 

ᐊᒻᒪᓗ ᒫᓐᓇᓵᖅ ᑲᖏᖅᖠᓂᕐᒦᑦᑐᖓ 

ᖃᐅᔨᖅᑲᐅᓪᓗᖓ ᑕᐃᒃᑯᐊ arctic college-ᑯᑦ 

ᐱᕙᓪᓕᐊᓂᐊᓕᕐᒥᒻᒪᑕᒎᖅ 2 year program-ᒥᒃ 

nurse-ᖑᕈᒪᔪᓄᑦ ᑕᒃᑯᐊ LPM-ᖑᖅᑰᖅᑐᑦ 

liscenced pratical nursing-ᖑᖅᑰᖅᑐᑦ) ᑕᐃᓐᓇ 

ᐱᐅᒋᔭᓪᓚᕆᐊᓘᓪᓗᓂ ᐊᒻᒪᓗ ᑭᓇᒃᑯᑐᐃᓐᓇᕐᓂᑦ, 

ᕿᓚᒥᕈᓗᒃ ᑕᐃᑲᓃᒃᑲᓗᐊᕋᒪ ᑕᐃᒃᑯᐊᒎᖅ 

ᐊᖏᖅᑕᐅᔪᒪᓪᓚᕆᑦᑑᒐᓗᐊᑦ apply-ᒍᒪᔪᑦ ᑕᐃᒃᑯᐊ 

ᖃᐅᔨᓚᐅᖅᑐᖓ. (ᑐᓵᔨᑎᒍᑦ) ᑕᒪᓐᓇ ᐱᐅᔪᖅ 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᐱᐅᒋᔭᒃᑲ. 

 

ᑭᓯᐊᓂ ᐊᖑᑎᓄᑦ ᐃᓚᖏᑦ ᐅᖃᕐᓚᓐᖏᓐᓇᒥᒃ, 

ᐊᖑᑎᑦ ᐱᑦᑎᕆᐊᓐᖏᓐᓂᖅᓴᐅᖃᑦᑕᖅᑰᖅᑐᑦ 

ᐊᕐᓇᓂᑦ ᐃᓛᓐᓂᒃᑯᑦ ᒪᒃᑯᑦᑐᓂᑦ. 

ᐅᖃᕈᓐᓇᖏᑦᑐᐊᓘᖃᑦᑕᕐᒪᑕ ᐃᓛᓐᓂᒃ, ᖃᓄᕐᓕ 

ᐃᓱᒪᕖᓚᒐᓗᐊᖅᑐᖏᑦ ᒪᒃᑯᑦᑐᓛᖃᕐᒥᒐᑦᑕ 

ᐱᑦᑎᕇᓐᖏᓂᖅᓴᐅᖃᑦᑕᖅᑐᑦ ᓂᕕᐊᖅᓯᐊᖅ 

ᖃᐅᔨᓇᓱᑦᑐᒍ ᖃᓄᖅ ᐃᓱᒪᕕᑦ. (ᑐᓵᔨᑎᒍᑦ) 

ᐃᓅᓱᒃᑐᖅᓯᐅᑎᑕᖃᒃᑲᓐᓂᕆᐊᖃᖅᑐᒍᑦ 

(ᑐᓵᔨᒃᑰᕈᓐᓃᖅᑐᖅ) 

ᐱᓕᕆᐊᒃᓴᖃᕐᓂᖅᓴᐅᖃᑦᑕᕆᐊᖃᕋᑦᑕ ᑕᒪᒃᑯᓄᖓ 

ᒪᒃᑯᑦᑐᓂᒃ) ᐊᑐᐃᓐᓈᓘᒐᑦᑕ ᑭᓯᐊᓂ ᓄᓇᓕᓐᓂ 

ᐱᒋᐊᒃᑲᓐᓂᕈᒪᓪᓗᖓ. 

 

ᐃᒃᓯᕙᐅᑖᖅ, ᑖᓐᓇ ᓴᕆᒪᒋᓪᓗᒍᓗ ᑖᓐᓇ 

(ᑐᓵᔨᑎᒍᑦ) ᐱᓕᕆᕕᒃ (ᑐᓵᔨᒃᑰᕈᓐᓃᖅᑐᖅ) 

ᐊᖏᔪᐊᓗᒻᒥᑦ ᐱᓕᕆᐊᖃᕐᒪᑦ ᑖᒃᑯᓂᖓ 

ᓴᖅᑭᑦᑎᒐᓛᑐᐃᓐᓇᖅᐳᖓ ᐊᒻᒪ ᑖᒃᑯᐊ mission 

statment-ᖏᓪᓗ ᑲᔪᖏᖅᓴᐃᓪᓚᕆᒃᑲᓐᓂᖁᔭᕋ 

ᒥᓂᔅᑕ ᐃᓱᒫᓗᓐᖏᓪᓗᓂ ᖃᓄᕐᓗ ᐃᓱᒪᒻᒪᖔᑕ  

ᑲᑐᔾᔨᖃᑎᒌᒐᓚᐃᓪᓗ ᐊᐱᖅᓱᖃᑦᑕᕐᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᒻᒪᓗ 

ᐊᑎᖁᑎᖃᖅᑐᖓ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖓᓂ 

6 ᒥᓂᔅᑕ ᐅᒃᑯᐃᖅᓯᔾᔪᑎᒋᖅᑲᐅᔮᑕ ᒥᒃᓵᓄᑦ 

ᑐᑭᓯᒋᐊᒃᑲᓐᓂᕈᒪᔭᖃᑐᐃᓐᓇᖅᑐᖓ ᒫᓂ 

(ᑐᓵᔨᑎᒍᑦ) ᐊᐃᑉᐹᓂ ᐅᖃᓕᒫᕐᕕᐊᓂ ᒪᑉᐱᒐᖅ 6-

ᒥ (ᑐᓵᔨᒃᑰᕈᓐᓃᖅᑐᖅ) ᖁᓛᓃᓐᓂᖅᓴᖅ (ᑐᓵᔨᑎᒍᑦ) 

ᑖᒃᑯᐊ ᐃᓕᓐᓂᐊᕈᑎᒋᔭᐅᔪᑦ ᑕᒪᒃᑯᐊᓗ 

ᖁᑦᑎᓐᓂᓕᒃ 12-ᒧᑦ ᐱᐊᓂᓪᓗᑎᒃ (ᑐᓵᔨ 

ᓄᖅᑲᖅᑐᖅ) ᑐᑭᓯᐊᑦᑎᐊᕈᒃᑯ $600,000-ᓂᑦ 

ᓅᑦᑎᑲᐃᓐᓇᓕᒑᕙᓗᑦᑑᔮᕐᒪᑕ FANS-ᑯᑦ 

ᐊᑐᖅᑕᐅᖃᑦᑕᓲᖑᔪᒥ database-ᒎᖅ 

ᐋᖅᑭᑦᑕᐅᒋᐊᑦᑎᐊᑲᓐᓂᕈᑎᒋᓕᒑᓪᓗᓂᐅᒃ.  

 

ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᑑᓪᓗᐊᖅᐸᒍ. 

ᐃᓱᒪᒋᒐᓗᐊᖅᑎᒋᑦ, ᐃᒃᓯᕙᐅᑖᖅ, ᑕᕝᕘᓇ 

ᐃᓕᓐᓂᐊᕆᐊᖅᓯᒪᔪᐃᑦ ᑭᖑᕙᓯᑦᑐᒥᒃ 

ᑮᓇᐅᔭᓕᖅᑕᐅᑕᐃᓐᓇᕌᖓᒥ ᓴᐱᓕᕈᔪᓕᖅᖢᑎᒃ 

ᐊᖏᔪᖅᑳᖏᑦ ᓇᒻᒥᓂᖅ ᑮᓇᐅᔭᕐᒥᓂᒃ 

ᐊᑐᕈᓘᔭᕆᐊᖃᓕᖅᖢᑎᓪᓗᐊᖃᑦᑕᖅᓯᒪᒻᒪᑕ, 

ᑕᒪᓐᓇ ᐊᒃᑐᐃᒐᔭᓐᖏᒃᑲᓗᐊᕐᒪᖔᖅ ᐃᓱᒪᒋᓪᓗᒍ. 

ᑖᓐᓇ ᐅᖃᐅᑕᐅᒋᐊᒃᑲᓐᓂᕈᓐᓇᖅᐸᑦ 

ᐱᐅᒋᒐᓗᐊᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᕆᐊᒃ, ᐊᐱᖅᑯᑎᑕᖃᖅᑰᕐᒪᑦ 

ᑭᐅᒋᐊᕈᒪᒍᕕᐅᒃ.   

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᒻᒥᒃ ᐊᐱᕆᔭᐅᔪᒍᑦ. ᑖᓐᓇᐃᓛᒃ 

ᐃᓕᓐᓂᐊᕆᐊᖅᓯᒪᔪᓄᑦ ᑮᓇᐅᔭᓄᑦ ᐃᑲᔫᑎᐅᓲᑦ 

ᑖᓐᓇ ᖃᐅᔨᒪᑦᑎᐊᖁᓂᐊᖅᐸᕋ ᐊᒃᑐᖅᑕᐅᔾᔮᖏᑦᑐᑦ 

ᐱᕕᔾᔪᐊᖑᒻᒪᑦ ᑕᒪᒃᑯᐊ 

ᐃᓕᓐᓂᐊᕆᐊᒃᑲᓐᓂᖃᑦᑕᖅᑐᑦ 

ᐃᑲᔪᖅᑕᐅᔾᔪᑎᖃᕆᐊᖃᕐᓂᖏᑦ ᐱᒻᒪᕆᐅᒻᒪᑕ. 

ᑖᒃᑯᐊ ᐊᒃᑐᖅᑕᐅᔾᔮᖏᑦᑐᑦ ᑮᓇᐅᔭᖏᑦ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓪᓕᕚᓪᓕᔾᔮᖏᑦᑐᑦ. ᐅᕘᓇᓕ 

ᐱᐅᓯᕚᓪᓕᑐᐃᓐᓇᓂᐊᖅᑐᖅ ᑖᓐᓇ FANS 

database-ᖑᓂᕋᖅᑕᕗᑦ ᖃᓪᓗᓈᑎᑐᑦ, 

ᑮᓇᐅᔭᖅᑖᖃᑕᐅᑎᒋᔭᐅᔪᓄᑦ 

ᐃᓕᓐᓂᐊᕆᐊᖅᓯᒪᔪᓄᑦ ᖃᕋᓴᐅᔭᖅ ᓄᐊᑦᑎᕕᒃ, 

ᓲᕐᓗᖃᐃ. ᑖᓐᓇ ᐃᑲᔫᑎᕚᓪᓕᖔᑐᐃᓐᓇᓂᐊᖅᑐᖅ 

ᑕᒪᒃᑯᓄᖓ ᖃᐅᔨᒪᔭᕆᐊᖃᖅᑕᑎᓐᓄᑦ 

ᑐᖅᑯᐃᕕᐅᓂᐊᕐᓂᖓ. 

 

ᑭᐅᒐᓗᐊᖅᐸᕋᖃᐃ? ᐊᐱᕆᒃᑲᓐᓂᕈᓐᓇᓂᐊᖅᐹᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᐅᔭᐅᒻᒪᖔᖅᐱᑦ? ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ ᑖᔅᓱᒥᖓ ᐃᓚᖓᓂᑦ. 

ᐃᓱᒪᒋᔭᔅᓴᐅᑲᓐᓂᖁᑐᐃᓐᓇᖅᑐᒍ 

ᐅᔾᔨᕈᔪᔅᓴᐅᑲᐃᓐᓇᕐᒪᑦ ᐅᖃᖅᑎᓪᓗᖓ ᐊᕐᕌᒍᓂ 

ᐱᐊᓂᒃᓯᒪᔪᓂᒃ ᐊᖏᔪᖅᑳᕆᔭᐅᔪᐃᑦ ᐃᓚᖏᑦ 

ᑮᓇᐅᔭᕐᒥᑦ ᐃᓕᓐᓂᐊᕆᐊᓯᒪᔪᖁᑎᒋᔭᖓ 

ᐊᕝᕕᐊᕈᑎᖃᖅᑎᓪᓗᒋᑦ ᐃᒃᐱᐊᕐᔪᒻᒥᓂᒃ 

ᑮᓇᐅᔭᓕᖅᑎᒐᓱᐊᒡᒐᖅᑐᑎᑦ 

ᑭᓯᐊᓂᐅᖃᑦᑕᖅᓯᒪᒻᒪᑕ. ᑖᒃᑯᐊᑦᑕᐅᖅ 

ᐃᓱᒪᒋᔭᐅᖃᑕᐅᔭᕆᐊᖃᖅᑑᔮᕆᓪᓗᒋᑦ. 

 

ᓲᕐᓗ ᑭᖑᕙᓯᓗᐊᕐᓂᖓᓄᑦ ᑮᓇᐅᔭᖅ 

ᐃᓕᓐᓂᐊᖅᑐᓄᑦ ᐱᔭᐅᓇᓵᓗᐊᕐᓂᖓᓄᑦ 

ᐊᒃᓱᕉᑎᑲᓐᓂᕈᑎᖃᖃᑦᑕᖅᓯᒪᓂᑰᒻᒪᑕ 

ᐊᖓᔪᖅᑳᕆᔭᐅᔪᑦ ᐊᐅᓪᓚᖅᓯᒪᔨᐊᖃᖅᑐᐃᑦ 

ᑮᓇᐅᔭᒥᓂᒃ ᓇᒻᒥᓂᕐᒥᓂᒃ 

ᐃᑲᔫᑎᖃᒃᑲᓐᓂᕋᓱᖔᓕᖅᖢᑎᒃ 

ᑮᓇᐅᔭᖅᓴᕆᓚᐅᖅᑕᕋᓗᐊᖓ ᐅᑕᖅᑭᑯᑖᑦᑕᐅᓪᓗᓂ. 

ᑕᒪᓐᓇ ᐋᖅᑭᒋᐊᖅᑕᐅᓂᐊᕐᓂᖓᓂ ᑐᑭᓯᖅᑰᕋᒪ. 

ᐃᑲᔪᕐᓂᖃᓪᓚᑦᑖᕋᔭᖅᑐᖅ ᑕᐃᒪᐃᑦᑑᑉᐸᑦ. 

 

ᐄᑯᓘᒐᓗᐊᖅ ᑕᐃᒃᑯᐊ 

ᐅᑎᖅᑎᑦᑎᕕᐅᓂᐊᓐᖏᓪᓗᑎᑦ ᐊᖓᔪᖅᑳᖑᔪᐃᑦ  

ᐱᕋᔮᕐᓂᖅ ᐱᔾᔪᑎᒋᓪᓗᒍ ᑮᓇᐅᔭᒥᓂᒃ ᓇᒻᒥᓂᕐᒥᓂᒃ 

ᐊᑐᕋᓱᒋᐊᖃᖃᑦᑕᖅᓯᒪᓂᑰᔪᖃᓪᓛᖅᑰᕐᒪᑦ ᓄᓇᕗᒻᒥ. 

ᑕᒪᓐᓇ ᓂᓪᓕᐅᑎᒋᒃᑲᓐᓂᑐᐃᓐᓇᖅᑕᕋ 

ᐊᐱᖅᑯᑕᐅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐊᐱᖅᑯᑎᑕᖃᓐᖏᒃᑲᓗᐊᖅᑎᓪᓗᒍ 

ᓂᓪᓕᕐᕕᒋᔪᒪᒍᕕᐅᒃ ᐱᕕᖃᖅᑎᓂᐊᖅᐸᒋᑦ, ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᑕᐃᔅᓱᒪᓂᒃᑲᓐᓂᐅᑎᓪᓗᒍ 

ᐊᑲᐅᓐᖏᓕᐅᕈᑕᐅᓂᖓ ᓲᕐᓗ 

ᑭᖑᕙᖃᑦᑕᓗᐊᕐᓂᕆᓚᐅᖅᑕᖏᑦ ᑮᓇᐅᔭᐃᑦ 

ᑐᓂᔭᐅᔭᕆᐊᓕᐅᒐᓗᐊᑦ ᐃᓕᓐᓂᐊᖅᑐᓄᑦ 

ᑕᑯᔅᓴᐅᓂᖅᓴᐅᓚᐅᖅᓯᒪᔪᖅ ᑖᒃᑯᐊ Department-

ᔪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐋᖅᑭᓯᓇᓱᑉᐸᓪᓕᐊᖏᓐᓇᕐᒪᑕ ᑕᐃᒪᓐᖓᑦ ᖃᓄᖅ 

ᐱᐅᓯᕙᓪᓕᐊᔪᓐᓇᕐᒪᖔᑦ. ᑕᒪᑐᒪᓂᓕ 

ᒫᓐᓇᐅᓕᖅᑐᖅ ᑐᓴᓚᐅᕈᓐᓃᖅᑐᒍᑦ ᑕᐃᒪ 

ᐊᑲᐅᓐᖏᓕᐅᕈᑎᖃᖅᑐᒥᒃ ᑖᔅᓱᒧᖓ 

ᐅᖃᕈᒪᑐᐃᓐᓇᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ ᐊᒻᒪᓗ 

ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑏ 

ᑐᓐᖓᓱᒋᑦᑎ. ᐃᓄᒻᒪᕆᐅᖃᑎᒋᔭᒃᑲ ᐃᓄᑦᑎᑐᑦ 

ᐅᖃᓪᓚᖃᑎᒋᓂᐊᕋᒃᑭᑦ. 

 

ᒪᒃᐱᖅᑐᕋᖓᓂᑦ ᑎᓴᒪᖓᓐᓂᒃ ᐊᓪᓕᖅᐹᖓᓂ 

ᑕᐅᓇᓂ ᐅᓂᒃᑳᖅᓯᒪᒐᕕᑦ ᐅᖃᖅᖢᑎᒃ, ᒪᕐᕉᒍᖅ 

ᐃᓕᓐᓂᐊᖅᑏᒃ ᐊᔾᔩᒋᑦᑐᖃᓐᖏᒻᒪᑕ, ᒪᕐᕉᓐᓂᒃ 

ᐃᓕᓐᓂᐊᖅᑏᖕᓂᒃ ᐊᔾᔨᒌᑦᑐᖃᓐᖏᒻᒪᑦ. ᑖᓐᓇ 

ᐱᒃᑯᒋᓯᓐᓇᖅᖢᒍ ᐊᒻᒪᓗ ᑎᑎᕋᒃᓯᒪᒐᕕᑦ ᐊᑐᓂᒎᖅ 

ᐱᔭᕆᐊᖃᕐᓂᖏᑦ ᒪᓕᒡᓗᒋᑦ 

ᐃᓕᓐᓂᐊᖅᑎᑕᐅᑦᑎᐊᕋᓱᖕᓂᐊᕐᒪᑕ 

ᑲᔪᓯᓂᖃᑦᑎᐊᕈᓐᓇᓐᓂᐊᖁᓪᓗᒋᑦ, ᑕᐃᒪᐃᒻᒪᓪᓗ 

ᐱᖓᓱᓂᒃ ᐃᓕᓐᓂᐊᖅᑎᓂᒃ ᐃᑲᔪᖅᑎᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᒪᓪᓗᓯ. 



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᐃᒃᓯᕙᐅᑖᖅ ᐊᐱᖅᑯᑎᒋᔪᒪᔭᕋ 

ᑐᓴᕐᓇᕋᔪᖅᑰᔨᖕᒪᑦ ᐃᓕᓐᓂᐊᖅᑎᐅᒻᒪᒎᖅ 

ᑕᔭᓂᖃᐃ ᐊᕐᕌᒍᖃᖅᐸ ᐱᕐᔪᐊᖑᓂᖅᓴᐅᕗᖅ 

ᐃᓚᒋᔭᖏ ᓅᑉᐸ ᓅᖃᓯᐅᑎᓈᐅᔭᕐᓗᑎᒃ, 

ᑭᖑᕙᓯᕈᔪᒃᑐᑯᓘᒐᓗᐊᕐᓂᖓ 

ᐃᓱᒫᓗᒋᔭᐅᓐᖏᓐᓂᖅᓴᐅᓪᓗᓂ ᐊᕌᒍᖃᑎᒋᔭᒥᒃ 

ᐃᓕᓐᓂᐊᖃᑕᐅᔭᕆᐊᖃᕐᓂᖓ ᑕᒡᕙᓂ ᐃᒡᓗᕈᓯᕐᒥᒃ 

ᐊᑕᐅᓯᕐᒥᒃ, ᑕᐃᒪᐃᑦᑐᒥᒃ ᒪᓕᒐᑦᑕᖃᓪᓚᖅᑖᖅᐸ? 

ᐅᕝᕙᓘᓐᓃᑦ ᐊᔾᔨᒋᓐᖏᓂᒃᓴᕆᕙᐅᒃ? 

 

ᐃᒃᓯᕙᐅᑖᖅ, ᒫᓐᓇ ᐊᐱᖅᑯᑎᓄᑦ ᐃᓗᐊᓐᖏᑉᐸᑦ 

ᑐᑭᓯᔪᖓ, ᐱᕕᖃᖅᑎᒃᑯᕕᓐᖓ ᑖᔅᓱᒥᖓ 

ᐊᐱᕆᔪᒪᒐᓗᐊᑦᑐᖓ ᒫᓐᓇ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᑖᒃᑯᓄᖓ 

ᒪᑐᐃᕈᑎᓄ ᒪᑐᐃᖓ ᐃᓛ ᐅᖃᐅᓯᕆᔭᐅᖅᑲᐅᔪᓄᑦ 

ᐱᕙᓪᓕᐊᓕᑦᑎᓪᓗᒋᑦ ᐅᓂᒃᑳᑉᐸᓪᓕᐊᓕᑦᑎᓪᓗᒋᑦ 

ᑕᕝᕙᖓ ᐊᐱᖅᑯᑎᖃᖅᑰᕋᕕᑦ, ᒥᓂᔅᑕ ᐋᕆᐊᒃ 

ᑭᐅᔪᒪᒍᕕᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᒃ, 

ᐱᖕᒪᕆᐅᒻᒪᖏᓛᒃ ᐃᓕᓐᓂᐊᖅᑐᖁᑎᕗᑦ ᑕᒪᕐᒥᒃ 

ᓯᕗᒧᐊᖅᐸᓪᓕᐊᑎᐊᕆᐊᖃᕐᓂᖏᑦ 

ᐃᓕᑦᑎᕙᓪᓕᐊᓗᑎᒃ ᐃᓕᑦᑕᕆᐊᖃᑦᑕᒥᓂᒃ, 

ᑭᓯᐊᓂᓗᒃᑕᐅᖅ ᐊᔾᔩᒌᓐᖏᔾᔪᑎᖃᓲᖑᖕᒥᒻᒪᑕ 

ᐃᓕᑉᐸᓕᐊᓂᖏᑦ. ᑕᒪᒃᑯᐊ ᐃᑲᔪᒃᑲᓐᓂᕆᐊᓖᑦ 

ᐃᑲᔪᑦᑕᐅᒃᑲᓐᓂᖃᑦᑕᑦᑐᑦ ᐊᑐᓂᓘᓐᓃᑦ 

ᐱᖃᑎᒋᔭᐅᓪᓗᑎᒃ ᖃᐅᔨᓴᖅᑕᐅᓚᐅᖅᖢᑎᒃ 

ᓇᐅᒃᑯᑦ ᐊᖑᒻᒪᑎᓐᖏᓗᐊᓕᕐᒪᖔᑖ. 

ᐊᖑᒻᒪᑎᑦᑎᐊᕈᓐᓇᓂᔅᓴᐅᖁᓪᓗᒋᑦ, ᓇᐅᒃᑯᑦ 

ᐃᑲᔪᒃᑲᓐᓂᕆᐊᖃᕐᓂᖏᑦ ᖃᐅᔨᓇᖅᑕᐅᓲᑦ ᑕᕝᕙᓂ 

ᐃᓕᓐᓂᐊᕐᕕᐅᑉ ᐃᓗᐊᓂ ᐃᖅᑲᓇᐅᔭᖅᑎᖏᓐᓂᑦ, 

ᓯᕗᒧᐊᑦᑎᐊᒃᑲᓐᓂᖁᓪᓗᒋᑦᑕᐅᖅ ᑭᖑᕙᓗᐊᖁᓇᒋᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᓄᒃ. 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ 

ᓯᕗᓕᖅᑎ, ᐃᒪᓐᓇᖔᖃᐃ ᐊᐱᕆᒍᒪ 

ᑐᑭᓯᓇᖏᑦᑎᐊᖃᐅᓂᖏᒃᑯᒪ ᒪᒥᐊᓇᖅ. 

 

ᐃᓕᓐᓂᐊᖅᑏᑦ ᖁᑦᑎᖕᓂᖅᓴᒧᑦ 

ᓅᑕᐅᕙᓪᓕᐊᓲᖑᕙᑦ 

ᐃᓚᒋᔭᖏᓐᓃᑎᑕᐅᓇᓱᑐᐃᓐᓇᖅᖢᑎᒃ 

ᐊᕐᕌᒍᖃᑎᖏᖕᓂ? ᓲᕐᓗ ᐊᕐᕌᒍᓖᑦ ᐃᓕᐊᐸᒥᒃ 

ᐸᐅᖓᕆᐊᖅᐸᑕ 

ᕿᒪᒃᑎᑕᐅᔪᖃᕆᐊᖃᓚᐅᖅᓯᒪᔪᓐᓃᖅᐹ? ᑕᐃᒪᓐᓇ 

ᒪᓕᒐᖅᑕᖃᖅᐹ?  

 

ᓲᕐᓗ ᐃᓕᓐᓂᐊᖅᑎᐅᓪᓗᖓ ᒥᑭᓐᓂᖅᐹᒥᒃ 

ᐃᓕᓐᓂᐊᓚᐅᖅᓯᒪᒐᒪ ᐊᕐᕌᒎᓐᓂᖃᐃ ᒪᕐᕉᓐᖓᐃ 

ᐃᓕᓐᓂᐊᕆᐊᓕᓵᖅᖢᖓ, ᐃᓕᓐᖏᓗᐊᖅᑐᑯᓘᒐᒪ 

ᓄᖅᑲᖓᑎᑕᐅᕌᓚᓗᒃᑲᒪ, 

ᑕᐃᒪᐃᑦᑐᖃᓲᖑᔪᓐᓃᖅᐹ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᓛᓐᓂᓚᐅᓱᖓᖅ ᑕᐃᒪᓐᓇᐃᑦᑐᖃᓲᖑᒻᒥᔪᖅ ᓱᓕ 

ᑭᓯᐊᓂ ᑭᖑᕙᖓ ᐅᑯᐊ ᐱᖃᑎᒋᔭᖏᑦ 

ᐃᓕᓐᓂᐊᖃᑎᑯᓗᖏ 

ᐊᖏᔪᖅᖠᓗᐊᕌᓗᓕᕐᓗᑎᒡᓘᓐᓃ 

ᓄᒃᑲᖅᖠᐅᓗᐊᕌᓗᓂᕐᓗᑎᒡᓘᓐᓃᑦ 

ᐱᔪᖃᖃᑦᑕᖏᑐᐃᓐᓇᖅᑐᖅ. ᑖᒃᑯᐊ ᐃᓕᓐᓂᐊᕕᐅᑉ 

ᐃᓗᐊᓂ ᐃᖅᑲᓇᔭᖅᑏᑦ ᓲᕐᓗ ᑲᑐᔾᔨᖃᑎᒌᓂᒃ 

ᐱᑕᖃᕐᒥᖕᒪᑦ ᑕᒪᑐᒥᖓ ᕿᒥᕐᕈᐊᖅᑎᐅᖃᑦᑕᖅᑐᓂᒃ 

ᐃᑲᔪᒃᑲᓐᓂᕆᐊᓕᖕᓂ ᑕᐃᒃᑯᐊ 

ᐱᓕᕆᓗᐊᓪᓚᖃᑦᑕᒃᑐᑦ ᑕᐃᒪᓐᓇᐃᑦᑐᒥᒃ 

ᑕᑯᔭᕌᖓᒥᒃ ᐃᑲᔪᒃᑲᓐᓂᕆᐊᓕᖕᓂ. 



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ ᐃᓛᓐᓂ ᓅᖏᑦᑐᖃᓚᐅᓲᖑᔪᖅ 

ᑕᐃᒪᐃᑦᑕᕆᐊᖃᕌᖓᑦ ᖁᔭᖕᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᐸᕋ. ᐊᒻᒪ, ᐃᓪᓗᖔᖓᓄᑦ, 

ᐱᑕᖃᖅᑎᑕᐅᓲᖑᒋᕚ ᐃᓕᓐᓂᐊᖅᑐᖅ 

ᐃᓕᓐᓂᐊᕐᓂᖓ ᓱᒃᑲᓂᖅᓴᐅᑉᐸᑦ 

ᓯᕗᕙᕆᐊᖅᑎᑕᐅᖔᖅᖢᓂ? 

 

ᐃᓕᓐᓂᐊᖅᑎᑯᓘᓪᓗᖓ ᓯᑎᐱᕆᒥ ᑎᓯᐱᕆᒧᑦ 3-

ᒦᒃᖤᖅᐳᖓ, ᔮᓐᓄᐊᕆᒥ ᒫᔾᔨᒥ 4-ᒦᒃᖢᖓ, ᒫᔾᔨᒥᒃ 

ᐊᕐᕌᓄᑦ ᓄᓐᖑᐊᓄᑦ 5-ᒦᑯᓗᓕᖅᖢᖓ. 

ᑕᐃᒪᐃᓚᐅᖅᓯᒪᒐᒪ. ᐊᔪᓐᖏ. 

 

>>ᐃᓪᓚᖅᑐᑦ 

 

ᓯᕗᕙᕆᐊᖅᑎᑦᑎᔪᖃᓲᖑᕙ ᓱᓕ 

ᐃᓕᓐᓂᐊᖅᑎᐅᔪᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑕᒪᓐᓇ ᐃᓕᓐᓂᐊᖅᑎᑕᕗᑦ 

ᑲᔪᓯᑦᑎᐊᖏᓐᓇᕆᐊᖃᕐᓂᖓ ᐱᒻᒪᕆᐅᒻᒪᑦ ᓲᕐᓗ 

ᓯᕗᕙᖅᓯᒪᔪᑦ ᓯᕗᕙᖅᓯᒪᒍᓂ ᐳᕿᑦᑐᑯᓘᒍᓂ ᑖᓐᓇ 

ᐃᓕᓐᓂᐊᖅᑐᖅ ᑲᒪᒋᔭᐅᑦᑎᐊᕋᔭᕐᒥᔪᖅ. 

ᐸᕐᓇᐅᑎᑕᖃᓲᖑᒻᒪᑦ ᐸᕐᓇᒃᑎᑕᖃᓲᖑᒻᒪᑦ ᑖᔅᓱᒥᖓ 

ᓲᕐᓗ ᐳᕿᑉᐸᑦ ᐃᓕᑦᑐᖅᑐᑯᓘᑉᐸᑦ ᑖᓐᓇ 

ᐃᑲᔪᖅᑕᐅᑲᓐᓂᕋᔭᕐᒥᔪᖅ. 

ᑕᐃᒪᓐᓇᐃᑐᖃᓚᐅᕐᓚᓲᖑᓪᓗᓂᓗᑦᑕᐅᖅ 

ᓯᕗᕙᕆᐊᖅᑎᑦᑎᔪᓂᒃ ᓈᒻᒪᑦᑎᐊᕌᖓᑦ ᑭᓯᐊᓂ 

ᑖᓐᓇ ᐅᐸᓐᓂᐊᖅᑕᖓ ᐃᓕᓐᓂᐊᐸᓪᓕᐊᓂᖓᓄᑦ. 

ᖃᐅᔨᓴᑦᑕᐅᑦᑎᐊᓚᐅᕆᓪᓗᓂᑦᑕᐅᖅ ᑭᓯᐊᓂ 

ᓯᕗᒪᕆᐊᖅᑎᑕᐅᓂᐊᖅᐸᑦ ᐱᒐᔭᖅᑐᖅ ᑕᐃᒃᑯᓄᖓ 

ᐸᕐᓇᒃᑎᓄᑦ. ᐸᕐᓇᒃᑎᑕᐅᖃᖃᑦᑕᕐᒪᑦ ᐃᓕᓴᐃᔨᓂᒃ 

ᐃᓕᓐᓂᐊᕐᕕᐅᑉ ᐃᓗᐊᓂ ᑲᑎᒪᔨᕋᓛᖑᓪᓗᑎᑦ, 

ᐃᒻᒥᓂᒃ ᐃᖅᑲᓇᐃᔭᖃᑎᒌᑦ. 

 

ᑐᑭᓯᓇᖅᐳᖓᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᖅᑰᕋᒪ. 

ᒪᒃᐱᑐᐃᕙᓪᓕᐊᔪᓐᓇᖅᓯᖅᑰᕋᑦᑕ? 

ᐊᐱᖅᑯᑎᔅᓴᖃᕈᔅᓯ ᐊᑏ ᓇᓗᓇᐃᖃᑦᑕᓂᐊᖅᐳᓯ. 

ᒫᓐᓇ G-4. Directorate. ᑕᒪᒃᑯᓄᖓ ᑐᕌᖓᔪᒥᒃ 

ᐊᐅᓚᑕᐅᓂᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ. 

(ᑐᓵᔨᑎᒍᑦ) ᐊᖓᔪᖅᑳᖃᕐᕕᒃ. (ᑐᓵᔨᒃᑰᕈᓐᓃᖅᑐᖅ) 

ᐊᐱᖅᑯᑎᔅᓴᖃᕐᕕᐅᕚ? ᑕᕝᕙᓂ (ᑐᓵᔨᑎᒍᑦ) 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ G-4-ᒥ. $780,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓴᖅᐳᖓ. ᑖᓐᓇᓕᑭᐊᖅ 

ᐊᐱᖅᑯᑎᔅᓴᖃᕐᕕᐅᕙ ᐊᑐᐊᒐᕐᓂᕐᓗ ᐸᕐᓇᓂᒧᓪᓗ 

(ᑐᓵᔨᑎᒍᑦ) ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ. 

ᓇᐃᓈᖅᓯᒪᔪᖅ (ᑐᓵᔨᒃᑰᕈᓐᓃᖅᑐᖅ). ᑕᕝᕙᓂ G-5. 

ᑮᓇᐅᔭᐃᑦ ᐊᑐᖅᑕᐅᔪᒪᔪᑦ 2012-2013 

ᐊᑐᖅᑎᓪᓗᒍ. $967,000. ᐊᐱᖅᑯᑎᔅᓴᖃᕐᕕᐅᕚ? 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐆᑮ. ᖁᔭᓐᓇᒦᒃ. ᐊᒻᒪ, ᓱᓕ ᑕᕝᕙᓂ 

ᑮᓇᐅᔭᓕᕆᔩᑦ ᐱᔨᑦᑎᕈᑎᖏᑦ. ᓇᓗᓇᐃᖅᓯᒪᓂᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ. ᑕᕝᕙᓂ G-6. 

ᐊᐱᖅᑯᑎᔅᓴᖃᕐᕕᐅᒻᒪᖔᑦ? ᑖᓐᓇ ᑮᓇᐅᔭᖅ 

ᐊᑐᖅᑕᐅᔪᒪᔪᖅ ᑖᒃᑯᓇᓂ ᐱᔨᑦᑎᕈᑎᖏᓐᓂ. 

$2,233,000. ᐊᖏᖅᐱᓯᐅᒃ?  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐆᑮ. ᖁᔭᓐᓇᒦᒃ. 99 ᓈᒻᒪᑦᑑᒐᓗᐊᖅ. 

ᐄᑦᑎᐊᖅ. ᓈᒻᒪᑦᑎᐊᖅᑐᖅ ᐅᓄᕐᓂᖅᐳᑦ 

ᓈᒻᒪᑦᑐᐋᓗᒃ. ᐊᒻᒪ, ᑕᕝᕙᓂ ᐃᓕᓴᓕᓵᖅᑐᑦ 12-ᒧᑦ 

ᖁᕝᕙᓯᓐᓂᓕᓐᓄᑦ ᐊᐅᓚᔾᔪᑏᑦ. ᐃᓕᓴᓕᓵᖅᑐᓂᑦ 

12-ᒧᑦ ᐊᐅᓚᔾᔪᑏᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᓈᒻᒪᓂᐊᖅᑐᔅᓴᐅᖏᑦᑑᒐᓗᐊᖅ 

ᒫᓐᓇ.ᐃᒃᓯᕙᐅᑖᖅ. 

 

ᐅᕝᕙᓘᓐᓃᑦ ᐃᒃᓯᕙᐅᑕᖅ ᐃᓱᒪᒃᐸᑎᒃ 

ᓈᒻᒪᖏᓐᓂᖓᓄᑦ. ᑲᑎᒪᑎᓪᓗᑕ ᐅᓪᓗᒥ 

ᐊᐱᕆᓚᐅᕋᒃᑯ ᒥᓂᔅᑕ ᖃᓪᓗᓈᑎᑐᑦ ᓲᕐᓗ ᑖᒃᑯᐊ 

ᖃᐅᔨᓴᕈᑕᐅᖃᑦᑕᓚᐅᖅᑐᑦ ᐅᕙᓐᓄᑦ 

ᐅᑎᕐᓂᐊᕐᓂᕋᓚᐅᖅᑐᖅ ᑐᒃᓯᕋᐅᑎᒋᓚᐅᖅᑕᕋᓂᒃ. 

ᑖᓐᓇ ᒥᓂᔅᑕ ᑕᕝᕙᓂ ᐃᒃᓯᕚᓕᕐᒪᑦ 

ᐃᖅᑲᓇᐃᔭᖅᑎᖏᓪᓗ ᑲᑎᒪᑐᐃᓐᓇᖅᑎᓪᓗᑕ, 

ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᐅᓂᒃᑳᕈᓐᓇᖅᐹᑦ 

ᓲᒻᒪᑦ ᖃᓪᓗᓈᑎᑐᑦ ᐃᓕᓐᓂᐊᕈᑎᒥᓐᓂᒃ 

ᖃᐅᔨᓴᖅᑕᐅᔪᑦ ᓱᒻᒪᑦ ᓴᓂᑭᓗᐊᕐᒥᑦ ᔮᓐᓄᐋᕆᒥ 

ᐱᔭᐅᓚᐅᓐᖏᑉᐸᒃᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐹᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᒃᓱᒥᖓ ᐊᐱᕆᒻᒪᑦ. 

ᑐᑭᓯᓇᕋᓱᓐᓂᐊᖅᐳᖓ ᐊᒻᒪᓗ ᑕᐃᓐᓇ 

ᐅᑎᕐᕕᒋᓂᐊᕐᓂᕋᖅᑲᐅᒐᒃᑯᑦ ᐅᓪᓗᒥ 

ᐅᑎᕐᕕᒋᑦᑎᐊᖁᔪᒥᓇᕋᓗᐊᖅᐸᕋ ᖃᐅᔨᔪᒪᔭᖓᓂᑦ. 

ᖃᓪᓗᓇᐅᔭᕐᓂᐊᕋᒃᑯ ᑖᓐᓇ. 

 

(ᑐᓵᔨᑎᒍᑦ) ᓯᕗᓪᓕᖅᐹᒥ ᑕᐃᒪᓐᓇ 

ᖃᐅᔨᓴᖅᑕᐅᔪᒪᓚᐅᕐᒪᑕ ᐋᓪᕘᑕᒥᐅᑕᓂᒃ 

ᐃᓕᓐᓂᐊᕐᕕᒻᒥ ᑕᐃᒃᑯᐊ 

ᓇᓗᓇᐃᒃᑯᑕᖃᓐᖏᓐᓂᖏᓐᓄᑦ ᓄᑖᖑᓂᖓᓄᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᓂᖓ 

ᓄᑖᓐᖑᖅᑎᑦᑎᓚᐅᖅᐳᑦ ᓇᓗᓇᐃᒃᑯᑕᖏᓐᓂᑦ 

ᑕᐃᔅᓱᒪᓂ ᑎᑎᕋᖅᑕᐅᓂᐊᖅᑎᓪᓗᒋᑦ 

ᖃᐅᔨᓴᖅᑕᐅᒍᑎᖏᑦ. ᑐᑭᓯᐅᒪᓚᐅᕋᑦᑕ ᓄᑖᖅ 

ᑕᒪᓐᓇ ᐱᓯᒪᓇᓱᒋᓪᓗᑎᒍ ᑭᓯᐊᓂ ᑕᑯᓐᓇᕐᓗᒋᑦ 

ᐊᐃᑦᑖᖑᒐᓗᐊᖅᐳᑦ ᖃᐅᔨᓴᖅᑕᐅᓚᐅᓐᖏᒻᒪᑕ  

ᑖᒃᑯᐊ. ᐊᑎᓕᐅᖅᑎᒋᔭᐅᔪᖅ ᑕᐃᓐᓇ ᐊᕐᓇᖅ 

ᖃᐅᔨᒃᑲᖅᑕᐅᓚᐅᓐᖏᒻᒪᑦ ᑭᓯᐊᓂ ᐅᓪᓘᒃ ᒪᕐᕉᒃ 

ᐊᓂᒍᖅᓯᒪᓕᖅᑎᓪᓗᒋᒃ ᖃᐅᔨᓴᖅᑕᐅᓂᐊᖅᑐᑎᒃ 

ᐃᓕᓐᓂᐊᕈᑎᖏᓐᓄᑦ ᖃᓪᓗᓈᑎᑐᑦ 

ᐱᓯᒪᓐᖏᓐᓂᕋᖅᑕᐅᓪᓗᑎᒃ. ᐃᓕᓐᓂᐊᖅᑏᑦ ᑕᒪᒃᑯᐊ 

ᑎᑎᕋᕈᓐᓇᕐᓂᐊᖅᐳᑦ ᖁᑦᑎᓐᓂᓕᒃ 12 

ᖃᓪᓗᓈᑎᑐᑦ ᖃᐅᔨᓴᖅᑕᐅᓂᖏᓐᓄᑦ 

ᔫᓂᐅᓂᐊᖅᑐᒥᑦ. 

 

ᐊᒻᒪᓗᑦᑕᐅᖅ ᕿᒥᕐᕈᓂᐊᖅᐸᕗᑦ ᑕᒪᓐᓇ 

ᓇᓗᓇᐃᒃᑯᑕᕆᔭᖏᑦ ᑕᒪᓐᓇ ᓯᕗᓂᒃᓴᐅᓂᐊᖅᑐᒥᑦ 

ᑕᒻᒪᖅᓯᒪᓐᖏᒃᑲᓗᐊᕐᒪᖔᑕ 

ᖃᐅᔨᒋᐊᖃᑦᑕᕐᓂᐊᖅᐳᒍᑦ 

ᐃᖅᑲᐃᑎᑕᐅᖃᑦᑕᕐᓗᑎᓪᓗ ᑕᒪᒃᑯᐊ ᐃᓕᓐᓂᐊᕐᕖᑦ 

ᐃᒪᓐᓇ ᐱᓯᒪᓕᕐᓂᖏᓐᓄᑦ 

ᖃᐅᔨᓴᖅᑕᐅᒍᑎᒃᓴᖏᓐᓂᑦ ᐱᓇᓱᐊᕈᓯᖅ ᐊᑕᐅᓯᖅ 

ᓯᕗᓂᐊᓂ ᖃᐅᔨᓴᖅᑕᐅᓚᐅᓐᖏᓐᓂᖏᓐᓂᑦ 

ᑕᐃᒪᓐᓇ ᐅᕙᒍᑦ ᐱᓕᕆᖃᑎᖃᕈᓐᓇᕐᓂᐊᕋᑦᑕ 

ᐋᓪᕘᑕᒥᐅᑕᐅᔪᓂᑦ ᑕᒪᒃᑯᐊ ᖃᐅᔨᓴᕈᑎᖏᑦ 

ᐊᑐᐃᓐᓇᐅᑎᑕᐅᖁᓪᓗᒋᑦ 

ᐊᑐᐃᓐᓇᐅᒋᐊᖃᓕᕌᖓᑕ.  

 

(ᑐᓵᔨᒃᑰᕈᓐᓃᖅᑐᖅ) ᓂᕈᐊᖅᑕᐅᖃᑕᐅᓯᒪᔪᖅ 

ᐊᐱᕆᒃᑲᓂᖅᑕᐅᔪᓐᓇᕆᕗᖓ ᒫᓐᓇ ᑕᕝᕗᖓ 

ᑭᐅᓚᐅᑲᑉᐸᕋ, ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᕋᒻᐴᑦ, ᐃᓕᓐᓂᐊᕐᕖᑦ ᓄᑖᖑᓗᐊᕌᓪᓚᓐᓂᖅᑐᓂ. 

ᒫᓐᓇ ᐊᐱᖅᑯᑎᒃᓴᖃᖅᐲᑦ, ᒥᔅᑕ ᕋᒻᐴ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᖅᐸᖃ ᒥᓂᔅᑕ ᑭᐅᒻᒪᑦ. ᑖᓐᓇ 

ᑐᑭᓯᕚᓪᓕᖅᐸᕋ ᐅᓂᒃᑳᖅᑲᐅᒻᒪᑦ ᑖᒃᑯᐊ 

ᐃᓕᓐᓂᐊᖅᑏᑦ ᑭᓯᐊᓂ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ 

ᔫᓂᒥ. ᑕᐃᒪ ᓱᒻᒪᑦ ᔫᓂᒧᑦ ᐅᑕᖅᑭᒋᐊᖃᓕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᓴᖅᑕᐅᒍᑎᒋᓯᒪᔭᖏᑦ ᐃᒪᓐᓇ 

ᐋᖅᑭᓱᖅᑕᐅᓯᒪᖃᑦᑕᕐᒪᑕ ᐊᒻᒪᓗ ᑐᖏᓕᖓᓂ 

ᑖᒃᑯᐊ ᐋᖅᑭᑦᑕᐅᓯᒪᓪᑎᓗᒃ ᔫᓂᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕋᒪ ᐊᐱᕆᔪᒪᔪᓂᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᕆᒍᒪᖅᑲᐅᒐᒪ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᕐᓂᕆᔭᖏᑦ 

ᑐᑭᓯᐅᒪᑦᑎᐊᕋᓗᐊᕐᒪᖔᑕ. ᒪᑐᐃᖅᓯᓪᓗᓂ ᑖᓐᓇ 

ᓯᕗᓕᖅᑎ ᐅᖃᖅᑲᐅᒻᒪᑦ ᓲᕐᓗ ᐃᓕᓴᐃᔩᑦ ᐊᒻᒪᓗ 

ᐃᓕᓐᓂᐊᖅᑏᑦ ᑕᐃᒪᓐᓇ 

ᖃᐅᔨᓴᖅᑕᐅᖃᑦᑕᕐᓂᕋᖅᑕᐅᓪᓗᑎᒃ 

ᑐᑭᓯᕙᓪᓕᐊᒐᓗᐊᕐᒪᖔᑕ ᐃᓕᓐᓂᐊᕈᑎᒋᔭᒥᓐᓂᒃ. 

ᑕᐃᒪᓐᓇᐃᑦᑐᖅ ᖃᐅᔨᓴᕈᑕᐅᔪᖅ 

ᐱᓯᒪᔭᐅᖏᓐᓇᖃᑦᑕᕐᓂᐊᖅᐹ ᑎᑎᖅᑲᖁᑎᖏᓐᓄᑦ 

ᐃᓕᓐᓂᐊᖅᑏᑦ ᑕᐃᒪᓐᖓᓕᒫᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᒃᑯᐊ ᐱᓕᕆᐊᕆᔭᐅᖃᑦᑕᕐᒪᑕ 

ᑕᐃᒪᐃᑦᑐᓕᕆᔨᐅᖃᑦᑕᖅᑐᒧᑦ, ᑲᖐᓱᑐᐃᓐᓇᖅᑐᖓ. 

ᖃᐅᔨᓯᒪᔭᒃᑯᓪᓕ ᐃᓕᓐᓂᐊᕕᒻᒥ 

ᐃᖅᑲᓇᐃᔭᖅᓯᒪᓂᕐᓄᑦ. ᐊᕐᕌᒎᑉ ᐃᓱᐊᓂ 

ᐅᐃᒻᒪᓇᕈᓘᔭᖅᐸᒃᑐᖅ ᐊᒻᒪ  

ᐊᑕᖏᓐᖏᑐᐃᓐᓇᕆᐊᖃᖅᑐᒋᑦ ᑎᑎᖅᑲᐃᑦ 

ᐃᓕᓐᓂᐊᖅᑏᑦ ᐸᐃᑉᐹᖁᑎᖏᓐᓄᑦ, ᐱᓗᐊᖅᑐᒥ 

ᓄᑖᓄᑦ ᐃᓕᓴᐃᔨᐅᓕᓵᖅᑐᓄᑦ. ᑕᒪᒃᑯᐊ 

ᐊᓯᔾᖃᑦᑖᓲᖑᒻᒪᑕ ᐃᓕᓴᐃᔩᑦ. 

 

ᑕᐃᒪ ᕿᒥᕐᕈᓂᖃᑦᑎᐊᕐᓂᐊᕈᑎᒃ ᐃᓕᓴᐃᔨᑖᖑᔪᒥᒃ, 

ᖃᐅᔨᒪᔪᖓ ᑎᑭᑉᐸᓪᓕᐊᓕᕌᖓᑕ ᐋᒌᓯᒥ 

ᓰᑏᕝᕙᒥᓘᓐᓃᑦ ᖃᐅᔨᓴᕆᐊᖃᓲᖑᒻᒪᑕ 

ᐃᓕᓐᓂᐊᖅᑐᓂᒃ ᑕᐃᒪᓐᓇ 

ᐃᓕᑉᐸᓕᐊᓂᖃᖅᓯᒪᒐᓗᐊᕐᒪᖔᑕ ᑕᒪᓐᓇ 

ᐊᐅᓪᓛᓯᐊᑕᒍᓐᓇᖁᓪᓗᒍ, ᑲᒪᒋᔭᖃᖃᑦᑕᕐᒪᑕ 

ᑕᒪᒃᑯᐊ ᑎᑎᖅᑲᖁᑎᒋᔭᐅᔪᑦ ᐃᒪᓐᓇ 

ᓄᑖᖑᑎᑕᐅᒋᐊᖃᖃᑦᑕᖅᖢᑎ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᓐᓇ ᐊᐱᕆᕋᑖᕐᒪᑦ ᑭᒃᑯᑦ ᑲᒪᔨᐅᕙᑦ ᑕᒪᒃᑯᓂᖓ 

ᑐᖅᑯᑐᐅᔭᕆᐊᒃᓴᖏᖕᓂᒃ ᐃᓕᓐᓂᐊᖅᑐᐃᑦ 

ᐱᕙᓪᓕᐊᓂᖏᑕ ᓇᓗᓇᖅᓯᒪᔾᔪᑎᖏᓐᓂᒃ. ᑖᒃᑯᐊ 

ᐃᓕᓴᐃᔩᑦ ᐃᓕᓐᓂᐊᖅᑎᑦᑎᒋᐊᓕᕌᖓᑕ 

ᐃᓕᓴᑎᑕᐅᖃᑦᑕᕐᒪᑕ ᐱᓕᕆᐊᒃᓴᖏᑕ 

ᐃᓗᐊᓃᒃᑐᓕᒫᓂᒃ ᑕᕝᕙᓂ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᓪᓗᑎ ᓲᕐᓗ ᖃᓪᓗᓈᑎᑐᑦ 

ᐅᖃᕐᓂᐊᕈᒃᑯ orientation ᑕᐃᒪᐃᓲᖑᒻᒪᑕ. ᑕᐃᒪ 

ᑕᐃᒪᓐᓇᑦᑕᕆᐊᖃᕐᓂᖏᓐᓂᓪᓗ ᐃᓕᓴᐅᔩᑦ 

ᓇᖕᒥᓂᖅ ᑲᒪᔨᐅᑦᑎᐊᕆᐊᖃᕐᓂᖏᓐᓂᒃ ᑕᒪᑐᒥᖓ 

ᐅᖃᐅᑎᔭᐅᓲᑦ. 

 

(ᑐᓵᔨᑎᒍᑦ) ᑕᐃᒪ ᐃᓕᓐᓂᐊᖅᑎᑕᐅᖃᑦᑕᕐᒪᑕ 

ᐃᓕᓴᐃᔨ ᐱᒋᐊᕐᓂᐊᓕᓵᖅᓱᓂ ᑖᒃᑯᐊ 

ᐃᓕᓐᓂᐊᖅᑎᒃᑎᔩᑦ ᑕᒪᒃᑯᐊ ᐱᖁᑎᖏ 

ᑐᖅᑯᖅᑎᑎᓯᒪᑦᓯᐊᕆᐊᖃᓲᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍᑦᑕᐅᖅ ᖃᓄᖅ  

ᕿᒥᕐᕈᔭᐅᖃᑦᑕᕈᓐᓇᕋᔭᕐᓂᖏᓐᓄᑦ 

ᑎᑎᖅᑲᖁᑎᒋᔭᐅᔪᑦ ᐃᓕᓐᓂᐊᖅᑐᒧᑦ ᐊᒻᒪᓗ 

ᐊᖏᔪᖅᑳᕆᔭᐅᔪᒧᑦ ᑕᐃᒪᓐᓇ ᐃᓱᒪᔅᓱᖅᑎᑕᐅᕚ 

ᑕᑯᑎᑕᐅᔪᓐᓇᖅᐹ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᐊᓕᐊᑦ, ᒥᓂᔅᑕ ᐋᕆᐊ. 

 

ᓯᕗᓕᖅᑎ ᐄᕙ ᐋᕆᐊᒃ: ᐄ ᐊᖏᔪᖅᑳᕆᔭᐅᔪᑦ 

ᑕᑯᔪᓐᓇᖅᑐᑦ ᑕᑯᔪᒪᑐᐊᕈᑎᒃ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑖᖅ, 

ᐃᓕᓐᓂᐊᕆᐊᖃᑦᑕᖅᑐᑦ ᒥᔅᑕ ᒌᑭ ᐅᖃᓚᐅᖕᒪᑦ 

ᐱᕙᓪᓕᐊᔪᑎᒍ ᕖᕝᕗᐊᕆ 13-ᖑᖅᑰᖅᑐᒥ ᑖᒃᑯᐊ 

72% ᐃᓕᓐᓂᐊᕆᐊᖃᑦᑕᕐᒪᑕ ᓄᓇᕗᒻᒥᐅᑕᐃ, 

ᐅᖃᓚᐅᖅᓱᓂᓗ ᐱᓕᕆᖃᑎᖃᓗᓂ 

ᐃᓕᓐᓂᐊᕐᕕᖕᓂ ᓄᓇᓕᖕᓂ ᐃᓕᓐᓂᐊᑦᑐᓕᕆᔨᒃᑯᑦ 

ᑲᑎᒪᔨᒃᑯᖏᓐᓂᓪᓗ 

ᐃᓕᓐᓂᐊᑦᑎᓯᒐᓱᐊᕆᐊᖃᖅᐳᒍᑦ. ᑕᐃᒪᓐᓇ 

ᑎᓕᐅᖃᑦᑕᕐᓗᒋ ᖃᓄᐃᖏᑦᑑᒐᓗᐊᖅ 

ᐃᓕᓐᓂᕐᕕᑐᐃᓐᓇᐅᖏᑦᑐᖅ ᑭᓯᐊᓂ 

ᐊᖏᔪᖅᑳᕆᔭᐅᔪᖅᑕᐅᖅ ᐃᓕᓐᓂᕕᖕᓂᒃ, ᓲᕐᓗ 

ᐊᖏᔪᖅᑳᕆᔭᐅᔪᒡᓗ ᑕᒪᒃᑯᐊ 

ᑎᓕᐅᕆᖃᑦᑕᕆᐊᖃᕐᒪᑕ 

ᐃᓕᓐᓂᐊᕆᐊᖃᑦᑕᖁᔨᓗᑎ. 

 

ᖃᓄᐃᑦᑐᓂᒃ ᐅᓂᒃᑳᕈᓐᓇᖅᐲᑦ? ᑖᒡᕙᓂ 

ᐃᓕᓐᓂᑦᑐᓕᕆᓂᕐᒧᑦ ᐱᖁᔭᒦᑦᑑᒐᓗᐊᖅ 

ᐃᑲᔪᖃᓱᐊᕐᓂᓯ ᐃᓕᓐᓂᐊᕆᐊᖃᑦᑕᖁᔨᓗᓯ 

ᖃᓄᑦᑐᓂ ᐅᖃᐅᓯᖃᖅᐱᓯ ᑕᐃᒪᓐᓇ 

ᐃᓕᓐᓂᐊᕐᕕᒻᒧᑦ ᐃᓰᓐᓇᖃᑦᑕᕈᓐᓇᖁᓪᓗᒋᑦ 

ᑕᒪᒃᑯᐊ ᐃᓕᓴᖅᑐᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓕᖕᓂ ᐃᓕᓐᓂᐊᑦᑐᓕᕆᔨᒃᑯᑦ ᑲᑎᒪᔨᒃᑯᖏᓐᓂ 

ᐊᖏᔪᖅᑳᖓᓐᓂᓪᓗ ᐃᓕᓐᓂᐊᕕᖕᒥ ᓴᓇᕙᓪᓕᐊᔪ 

ᑕᒪᒃᑯᓂᖓ ᐃᓕᓐᓂᐊᕕᖕᒦᖃᑕᐅᖃᑦᑕᖁᓪᓗᒋᑦ 

ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᖅ 

ᐃᑲᔪᕈᑎᖃᖅᖢᑎᒡᓗ 

ᐃᓕᓐᓂᐊᕆᐊᖃᑦᑕᕆᐊᖃᕐᓂᕐᒧᑦ. ᐃᒪᓐᓇ 

ᐃᓕᓐᓂᐊᕆᐊᖃᑦᑕᖏᒃᑯᑦ ᑕᒪᓐᓇ 

ᓱᖁᑕᐅᖏᑦᑑᖏᑑᓚᐅᓯᒪᔪᒥᒃ. 

 

ᖃᒪᓂ’ᑐᐊᒥᓪᓕ ᐱᒋᐊᓚᐅᔅᓯᒪᒐᑦᑕ ᖃᓄᖅ ᑕᒪᒃᑯᐊ 

ᐃᓕᓐᓂᐊᖅᑐᑦ 

ᐃᓕᓐᓂᐊᕕᖕᒧᐊᖃᑦᑕᕆᐊᖃᕐᓂᖏᓐᓄᑦ ᑕᐃᒪᓐᓇ 

ᓄᑖᒥᒃ ᐱᓕᕆᐊᖃᕐᓂᐊᖅᐳᒍᑦ ᐃᓕᓐᓂᐊᕐᕕᖕᒥ 

grade 6-ᒥᑦ 9-ᒧᐊᖓᐅᔪᓄᑦ. 

ᓇᓗᓇᐃᖅᓯᓯᒪᒍᒪᓪᓗᑕ ᐃᑲᔪᑦᑕᐅᔪᓐᓇᖁᓪᓗᒋᑦ 

ᐊᖑᑎᐅᓂᖅᓴᐃᑦ ᐃᓕᓐᓂᐊᕐᕕᖕᓂ 

ᐅᐱᖕᓂᖅᓴᐅᔪᓐᓇᖁᓪᓗᒋ ᐊᒻᒪᓗ 

ᖁᕕᐊᒋᔭᖃᕐᓂᖅᓴᐅᔪᓐᓇᖁᓪᓗᒋ. 

 

ᐊᒻᒪᓗᑦᑕᐅ ᐱᓕᕆᐊᖃᖅᖢᑕ ᑖᒃᑯᐊ ᐃᓄᐃᑦ 

ᑕᐱᕇᑦ ᑲᓇᑕᒥ ᑕᒪᒃᑯᐊ ᐃᓕᓐᓂᐊᕐᓂᕐᒧᑦ 

ᐊᖏᕈᑎᒋᓯᒪᖏᑦ ᑖᒃᑯᐊ ᐊᖓᔪᖅᑳᕆᔭᐅᔪᑦ 

ᐃᑲᔪᕆᐊᖃᕐᓂᖏᓐᓄᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᕝᕙᓂ ᐃᓕᓐᓂᐊᕐᒧᑦ ᐱᖁᔭᕐᒥ ᒪᓕᓪᓗᒋᑦ 

ᐃᓕᓐᓂᐊᕆᐊᖏᓐᓇᖃᑦᑕᖏᑉᐸᑕ ᐱᖁᔭᕋᓛᖏᓐᓂ 

ᐱᑕᖃᖅᐹ ᓲᕐᓗ ᐃᓕᓐᓂᐊᕆᐊᖃᑦᑕᖏᑉᐸᑕ 

ᐃᒪᓐᓇ ᓲᕐᓗ ᐊᓂᑎᑕᐅᔾᔮᖏᒻᒪᑕ. ᑕᕝᕙᓂ 

ᐱᖁᔭᖅᑕᖃᕐᒪᖔᑦ 

ᖃᓄᐃᓕᐅᖅᑕᐅᒍᓐᓇᕐᓂᖏᓐᓄᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔭᐅᑎᓐᓂᐊᕋᒃᑯ ᑐᖏᓕᕆᔭᓐᓄᒃ 

ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᒃᐱᒃ, ᐊᑏᒎᖅ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᖅᑕᓵᖑᔪᒥᒃ 

ᑕᐃᒃᑯᐊ ᐊᑭᓕᐅᑎᑦ ᐅᐸᖃᑦᑕᖏᓐᓂᕐᒧᑦ 

ᐲᖅᑕᐅᓚᐅᖅᓯᒪᔪᑦ ᓲᕐᓗ ᐊᓄᓪᓚᔅᓰᓂᕐᒧᑦ 

ᑐᕌᒐᖃᓐᖏᓂᖅᓴᐅᓪᓗᑕ ᑭᓯᐊᓂ ᖃᓄᖅ 

ᐱᓕᕆᖃᑎᒌᑦᑎᐊᒃᑲᓐᓂᕈᓐᓇᓂᕐᒥᒃ ᑕᒪᓐᓇ 

ᓵᓐᖓᓂᖅᓴᐅᔪᖅ ᐱᓕᕆᐊᕆᖃᑦᑕᖅᑕᕗᑦ.  

 

ᑖᒃᑯᐊ ᓄᓇᓕᓐᓂ ᑲᑎᒪᔩᑦ ᖃᓄᖅ ᑮᓇᐅᔭᓂᑦ 

$1.6-ᒥᓕᐊᓐᓂᑦ ᑐᓂᓯᓯᒪᒃᑲᓂᖅᑕᕗᑦ 

ᐊᑐᐊᒐᓕᐅᕐᓂᕐᒥᒃ ᓄᓇᓕᖏᓐᓄᑦ ᑖᒃᑯᓄᖓ 

ᐅᐸᖃᑦᑕᓂᕐᒧᑦ ᐱᓕᕆᐊᖑᖃᑦᑕᓂᐊᖅᑐᓄᑦ. 

 

ᐊᒻᒪ ᑲᑎᒪᔨᑖᕐᓗᑎᑦ ᓄᓇᓕᒥᓐᓄᑦ ᐊᒻᒪᓗ 

ᖄᖓᒍᒃᑲᓐᓂᖅ ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ 

Premier-ᑕ ᑖᒃᑯᐊ ᑲᑐᔾᔨᖃᑎᒌᑦᑐᒍᑦ 

ᓄᓇᑦᓯᐊᕗᓪᓗ, ᓄᓇᑦᓯᐊᖅ, ᐅᕙᒍᓪᓗ ᔫᑳᓐ-ᓗ, 

ᒪᒥᐊᓇᖅ, ᓄᓇᕕᓪᓗ, ᑖᓐᓇ ᕿᒥᕐᕈᕙᓪᓕᐊᓪᓗᑎᒃᑯ 

ᖃᓄᖅ ᐅᐸᖃᑦᑕᓂᐊᕐᓂᖅ 

ᐊᖏᓪᓕᕙᓪᓕᐊᑲᓐᓂᕈᓐᓇᕐᒪᖔᖅ ᐊᒻᒪ 

ᖃᓄᒃᑲᓐᓂᖅ ᑲᔪᖏᖅᓴᐃᑲᓐᓂᕈᓐᓇᕐᒪᖔᑦᑕ 

ᐃᓕᓐᓂᐊᖅᑎᖁᑎᑦᑎᓐᓂᒃ ᐅᐸᖃᑦᑕᓂᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑖᒃᑯᐊ ᑭᐅᔾᔪᑎᒋᔭᐅᔪᓂᑦ. 

ᐃᓕᓐᓂᐊᑎᑦᑎᖃᑦᑕᖁᔨᒐᑦᑕ ᒪᒃᑯᑦᑐᓂᑦ 

ᐃᓕᓐᓂᐊᖁᔨᑦᑎᐊᖅᖢᑕ. 

ᑕᐃᒪ ᒥᓂᔅᑕ ᐅᖃᖅᑲᐅᒻᒪᑦ ᒪᑐᐃᕈᑎᒥᓂᒃ 

ᑕᒪᐃᑎᒍᑦ ᐃᓕᓐᓂᐊᕆᐊᖃᕐᒪᑕ ᓱᕈᓯᓕᒫᑦ. 

ᐊᐱᕆᒃᑲᓐᓂᕈᒪᖅᑲᐅᒻᒥᔪᖓᑦᑕᐅᖅ, ᖃᓄᖅ 

ᑕᒪᐃᓐᓂᒃ ᐃᓕᓐᓂᐊᑎᑦᑎᓂᖅ ᑕᐃᒪᓐᓇ 

ᑐᑭᖃᖅᐸ? ᑖᓐᓇ ᓯᕗᓪᓕᖅᐹᖅ, ᑕᒪᕐᒦᒃ 

ᐃᓕᓐᓂᐊᕐᕖᑦ ᑕᐃᒪᓐᓇ ᐊᔪᕈᑎᖃᖅᑐᓂᒃ ᑎᒥᒥᒍᑦ 

ᐱᓕᕆᐊᖃᐃᓐᓇᓂᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐃᓕᓐᓂᐊᕐᕕᓕᒫᑦ ᑕᒪᕐᒥᒃ 

ᖃᐅᔨᓴᖅᑕᐅᓯᒪᒻᒪᑕ ᑭᓱᓂᒃ 

ᐱᔭᕆᐊᖃᕆᐊᔅᓴᖏᓐᓂᒃ ᐊᒻᒪᓗ ᐅᖃᕈᓐᓇᖅᐳᖓ 

ᒫᓐᓇ ᐃᓕᓐᓂᐊᕐᕕᓕᒫᑦ ᐊᑐᐃᓐᓇᐅᔪᑦ ᑕᐃᒪᓐᓇ 

ᐱᓱᒍᓐᓇᖏᑦᑐᓄᑦ ᐱᓲᑎᖃᕆᐊᓕᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍᑦᑕᐅᖅ 

ᐃᓕᑦᓰᒍᓐᓇᑦᑎᐊᖏᑦᑐᑦ, ᑐᓵᑦᑎᐊᖏᑦᑐᑦ, ᐃᒻᒪᖃ 

ᐃᒥᐋᓗᒻᒧᑦ ᐊᒃᑐᖅᑕᐅᓯᒪᔪᕕᓂᐅᑉᐸᑕᓘᓐᓃᑦ, 

ᖃᑦᓰᑕᖅᖢᑎᒃ ᑖᒃᑯᐊ ᓱᕈᓯᑦ 

ᖃᐅᔨᓴᖅᑕᐅᖃᑦᑕᖅᐸᑦ? ᖃᓄᕐᓗ 

ᖃᐅᔨᓴᖅᑕᐅᖃᑦᑕᖅᐸᑦ ᐃᒪᓐᓇᖃᐃ ᓯᕗᓂᐊᓂᖃᐃ 

ᖃᐅᔨᓴᖅᑕᐅᖃᑦᑕᖅᐸᑦ ᖃᐅᔨᔭᐅᓂᐊᕐᓗᑎᑦ 

ᖃᓄᐃᑦᑐᓂᑦ ᐊᔪᕈᑎᖃᑐᐃᓐᓇᕆᐊᖃᕐᓂᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᐅᔨᓇᖅᓯᔭᕌᖓᑦ ᑕᒪᒃᑯᐊ 

ᐃᑲᔪᒃᑲᓐᓂᕆᐊᓖᑦ ᑕᒪᑐᒧᖓ ᐱᓗᐊᖅᑐᒥᒃ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓚᐅᑎᑕᐅᓕᖃᑦᑕᖅᑐᑦ ᐊᒻᒪᓗ 

ᐃᓕᓐᓂᐊᕆᐊᓕᓵᖅᑐᑯᓗᐃᑦ 

ᐃᓕᓐᓂᐊᕆᐊᓚᐅᓐᖏᓐᓂᖏᓐᓂ ᐱᒋᐊᓕᓵᖅᑐᓂᑦ 

ᖃᐅᔨᓴᖅᑕᐅᑦᑎᐊᖃᑦᑕᕐᒪᑕ ᓲᕐᓗᖃᐃ 

ᑐᓵᑦᑎᐊᕋᓗᐊᕐᒪᖔᑕ, ᑕᐅᑐᑦᑎᐊᕋᓗᐊᕐᒪᖔᑕ 

ᑕᒪᒃᑯᓂᖓ ᖃᐅᔨᓴᖅᑕᐅᖄᖃᑦᑕᕐᒪᑕ. ᑖᒃᑯᐊ 

ᐃᑉᐱᒋᔭᐅᑦᑎᐊᖃᑦᑕᖅᑐᑦ ᖃᐅᔨᔭᐅᔪᑦ ᐊᒻᒪᓗ 

ᐱᓕᕆᖃᑎᖃᖅᐸᒃᖢᑎᒃ ᑕᒪᒃᑯᓂᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᖔᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᔾᔪᑎᖃᓗᐊᖅᑐᖅ ᐃᒻᒥᐋᓗᓐᓂᒃ 

ᐃᑦᑕᒃᓯᒪᔪᓄᑦ ᑖᒃᑯᐊ ᖃᐅᔨᓴᖅᑕᐅᓂᖏᓪᓗ. 

ᐅᖃᓕᒫᕈᓘᔭᖅᓯᒪᒐᒫᓯᑦ ᑕᒪᑐᒥᖓ. 

ᖃᑦᑎᑲᓪᓚᐃᓪᓗ ᓇᓗᓇᐃᖅᑕᐅᓯᒪᔪᑦ 

ᐃᑦᑕᒃᓯᒪᓂᖏᓐᓂ ᐃᒥᐋᓗᓐᓄᑦ ᐊᒃᓱᕉᓴᔪᑦ 

ᐃᓕᓐᓂᐊᕐᕕᓐᓂ, ᐃᒪᓐᓇ ᐃᓐᓇᕈᕌᖓᒥ 

ᐃᖅᑲᖅᑐᐃᕕᓐᓄᑦ ᐃᓯᖃᑦᑕᖅᓯᒪᓕᓲᖑᒻᒪᑕ ᐃᒪᓐᓇ 

ᑭᖑᕙᖅᓯᒪᓗᐊᖅᑐᑎᒃ. 

 

ᓇᓗᓇᐃᖅᓯᒋᐊᕈᓐᓇᖅᑮᑦ ᑖᓐᓇ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᑦᑐᓂᑦ 

ᖃᐅᔨᓴᕐᓂᖃᓲᖑᕙᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᐱᓕᕆᕕᐅᔪᓄᑦ ᑲᒪᒋᔭᐅᓲᖑᕙᑦ ᑕᒪᓐᓇ 

ᖃᐅᔨᓴᕐᓂᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᓕᓐᓂᐊᕐᕕᐅᑉ ᐃᓗᐊᓂ ᑕᐃᒪ 

ᑲᑎᒪᔨᕋᓛᓐᖑᐊᖃᕐᒪᑕ ᐃᓕᓴᐃᔨᐅᔪᓂᑦ  

ᖃᐅᔨᓴᖃᑦᑕᖅᑐᑦ ᑕᒪᒃᑯᓂᖓ 

ᐃᑲᔪᒃᑲᓐᓂᕆᐊᓕᓐᓂᒃ ᖃᓄᖅᑑᖅᑎᑦᑎᔨᖃᕐᒪᑕ 

ᐃᓕᓐᓂᐊᕐᕖᑦ. ᖃᐅᔨᔭᐅᔭᕌᖓᑕᓗ 

ᐱᓕᕆᖃᑎᖃᖃᑦᑕᑎᐊᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᓐᖔᖅᑐᓂᒃ. ᑖᒃᑯᐊ 

ᐱᓕᕆᖃᑎᒌᑦᑎᐊᖃᑦᑕᖅᑐᑦ ᖃᐅᔨᔭᕌᖓᒥᒃ 

ᐃᑲᔪᖅᑕᐅᑲᓐᓂᕆᐊᓕᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᒪ ᐊᕐᕌᒎᓯᒪᔪᓂ ᐊᔾᔨᒌᓐᖏᑦᑐᓂᑦ 

ᐅᖃᐅᓯᖃᖅᓯᒪᓪᓗᖓ ᑲᑎᒪᔨᕋᓛᓃᓯᒪᓪᓗᖓᓗ 

ᑕᒪᒃᑯᐊ ᐃᓕᓐᓂᐊᕕᒻᒥ ᓴᖅᑭᑎᑦᑎᖁᔨᓃᑦ ᐃᒪᓐᓇ 

ᐅᐱᒋᔭᐅᖁᓪᓗᒍ ᐃᓕᓐᓂᐊᕐᓂᖅ ᐊᒻᒪᓗ ᑖᒃᑯᐊ 

ᐃᒻᒥᓃᖅᓯᑎᑦᑕᐃᓕᒪᓂᕐᒧᑦ ᐸᕐᓇᐅᑕᐅᔪᑦ 

ᐱᐊᓂᑦᑕᐅᓪᓗᑎᑦ ᐊᑐᓕᖅᑕᐅᔾᔪᑎᔅᓴᖏᓐᓂ 

ᐋᖅᑭᓱᖅᑕᐅᓪᓗᑎᑦ ᑖᒃᑯᐊ ᐱᕕᔅᓴᐅᒐᓗᐊᕐᒪᑕ 

ᐃᓕᓐᓂᐊᕐᕕᓐᓂ ᑖᒃᑯᐊ ᐃᓅᓯᕐᓂ ᐃᓵᔅᓯᒪᖁᓪᓗᒋᑦ.  

 

ᑐᑭᓯᒋᐊᖅᑎᑦᑎᒍᓐᓇᖅᑮᑦ, ᖃᐅᔨᒪᒐᒪ ᑖᓐᓇ 

ᑐᒡᓕᐊ ᒥᓂᔅᑕᐅᑉ, ᖃᓄᕉᖅ ᑕᐃᔭᐅᔪᖅ? ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᕈᑎᖃᕐᒪᖔᑕ 

ᑕᒪᒃᑯᓂᖓ ᐊᑐᓕᖁᔭᐅᓚᐅᖅᑐᓂᒃ ᑖᒃᑯᐊ 

ᐱᓕᕆᕕᐅᔪᑦ ᐱᓕᕆᖃᑎᒌᓐᓂᐊᓚᐅᕐᒪᑕ 

ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇᑦᑕᐅᖅ ᐱᕕᔾᔪᐊᕆᒻᒥᒐᑦᑎᒍ  

ᐃᓕᓐᓂᐊᕐᕕᐅᑉ ᐃᓗᐊᓂ ᐃᓕᓴᐃᔩᓪᓗ 

ᑲᔪᖏᖅᑕᖅᑕᐅᕙᒃᑭᓪᓗᑎᒃ ᑕᐃᒃᑯᓂᖓ 

ᐅᖃᖃᑎᒌᓪᓗ ᐃᓕᓐᓂᐊᕐᓂᕐᒥᒃ ᐃᓚᐅᖁᔭᐅᓪᓗᑎᑦ, 

ᖃᓪᓗᓈᑎᑐᑦ ᐅᖃᕈᒃᑯ ᑕᐃᓐᓇ ᐅᖃᖃᑎᒌᓪᓗ 

ᑐᑭᖓ Assist Program, ᐅᖃᖃᑎᒌᓪᓗᒃ. ᑕᐃᓐᓇ 

ᐊᑐᖅᑕᐅᑎᑕᐅᓇᓱᓪᓚᕇᓐᓇᖅᑐᖅᑕᐅᖅ ᑕᒪᑐᒥᖓ 

ᐃᑲᔫᑎᖃᕐᒪᑦ. 

 

ᐊᒻᒪᓗᑦᑕᐅᖅ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓐᓂᐊᖅᑕᐅᖃᑦᑕᓂᐊᖅᑐᑦ ᐊᐅᓚᔮᖅᑐᒥᒃ 

ᐊᑎᓖᑦ, ᑕᐃᒪ 

ᐃᓕᓐᓂᐊᖅᑕᐅᔭᕆᐊᖃᓪᓚᕆᖅᖢᑎᓪᓗ ᑖᒃᑯᐊ 

ᐊᐅᓚᔮᖅᑐᑦ ᑕᒪᑐᒥᖓ ᐃᓅᓯᕐᒧᑦ ᐃᑲᔫᑎᔪᓂᒃ 

ᐃᓗᓕᖃᕐᒪᑦ ᑕᐃᓐᓇ ᐊᐅᓚᔮᖅᑐᖅ. ᑖᒃᑯᐊ ᑕᕝᕙ 

ᐃᑲᔫᑎᓪᓚᕆᑉᐸᓪᓕᐊᔫᒃ ᐊᒻᒪᓗ ᖁᕕᐊᓱᒃᐳᖓ 

ᖁᔭᓕᓪᓗᖓᓗ ᑖᓐᓇ ᑐᖏᓕᕋ ᑖᒃᑯᓂᖓ 

ᐃᓚᐅᖃᑕᐅᒻᒪᑦ ᑲᑎᒪᔨᐅᔪᓂᑦ ᑕᒪᑐᒧᖓ 

ᐱᐅᓯᕙᓪᓕᐊᔭᕆᐊᖃᕐᓂᕐᒧᑦ ᐱᓕᕆᓇᓱᒃᑐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᓴᕐᓇᖃᑦᑕᓚᐅᕐᒪᑦ ᐃᑲᓂ ᐃᓄᒃᓱᒃ 

ᐃᓕᓐᓂᐊᕐᕕᐋᓗᐊᓂ ᑕᒫᓂ ᐃᖃᓗᓐᓂ ᐃᒪᖅ 

ᐱᔾᔪᑎᒋᓪᓗᒍ ᖁᐊᖅᓯᒪᒋᐊᓚᐅᕐᒪᑦ ᐊᒻᒪᓗᑦᑕᐅᖅ 

ᑯᕕᔪᒥᓂᐅᓂᕋᖅᑕᐅᔪᖃᓚᐅᕆᓪᓗᓂ ᑕᑉᐱᑲᓂ 

ᐸᓐᓂᖅᑑᒥ ᐃᓕᓐᓂᐊᕐᕕᐅᔪᒥᒃ. ᐊᑯᓂᕈᓗᒻᒪᕆᒃ 

ᐃᓕᓐᓂᐊᕐᕖᑦ ᒪᑐᓯᒪᑲᑕᖃᑦᑕᓚᐅᕐᒪᑕ. ᒫᓐᓇ 

ᕿᓚᒥᐅᓗᐊᖅᐸᓪᓚᐃᔫᒐᓗᐊᖅ ᑭᓯᐊᓂ 

ᐃᓕᒍᑕᐅᔪᔅᓴᐅᒥᒻᒪᑕ ᖃᓄᐃᕐᔪᓯᕆᓚᐅᖅᑕᖓ 

ᑕᐃᑲᓂ. 

 

ᓇᓗᓇᐃᕆᔪᓐᓇᖅᐸᖅᑲᐃ ᑭᓱᓂᒃ 

ᐃᓕᖅᐹᓪᓕᓚᐅᕐᒪᑕ ᑕᐃᒪᐃᓐᓂᖃᓚᐅᖅᑎᓪᓗᒋᒃ 

ᐊᒻᒪᓗ ᑭᓱᓂᒃ ᐋᖅᑮᒋᐊᓚᖓᕙᑦ 

ᑐᓴᖅᑎᑦᑎᖃᑦᑕᕐᓂᖅᓴᐅᔪᒪᓕᕐᓗᑎᒃ 

ᐃᓕᓐᓂᐊᖅᑎᓂᒃ ᐊᖏᔪᖅᑲᐅᑎᖏᓐᓂᓪᓗ ᖃᐅᑕᒫᑦ 

ᓱᕙᓪᓕᐊᓂᖏᓐᓂᑦ ᐃᓕᓐᓂᐊᕐᓂᖏᓐᓂᑦ ᑕᕝᕙᓂ 

ᖁᑦᑎᓐᓂᓕᓐᓂᑦ ᑕᐃᑯᖓ 12-ᒧᑦ. ᓇᑯᕐᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑖᒃᓱᒥᖓ ᐊᐱᖅᓱᕐᒪᑦ. ᐄ, 

ᒫᓐᓇᕋᑖᐸᓗᒃ ᑕᐃᒃᑯᐊ ᑕᐃᒪᓐᓇᐃᓚᐅᕐᒪᑕ ᐊᒻᒪᓗ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐊᒃᓱᕈᖅᐳᑦ ᑕᒪᑐᒥᖓ ᕿᒥᕐᕈᐊᑦᑎᐊᖅᖢᑎᒃ, 

ᕿᒥᕐᕈᑦᑎᐊᖅᖢᑎᒃ ᖃᓄᐃᓚᐅᕐᒪᖔᑦ, ᑭᓱᓂᓪᓗ 

ᐃᓕᑉᐸᓪᓕᐊᒻᒪᖔᕐᒥᒃ, ᐃᓕᒻᒪᖔᕐᒥᒃ. ᓱᓕ 

ᑕᒫᓃᑦᑑᒐᓗᐊᑦ ᐱᓕᕆᔪᑦ 

ᓴᖅᑭᖅᐸᓪᓕᐊᖏᓐᓇᖅᑐᑦ. 

 

ᒫᓐᓇ ᐃᓚᒋᐊᖅᑎᓐᓂᐊᕋᒃᑯ ᑐᖓᓕᕋ ᑳᑎ 

ᑖᒃᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖓᓕᖅ, ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᐃᓛᒃ 

ᐃᓕᓐᓂᐊᕐᕕᐅᑉ ᐊᐅᓚᓂᖓ ᐱᔾᔪᑎᒋᓗᐊᖅᑐᒍ 

ᐃᓪᓗᖁᑎ ᑖᓐᓇ ᐊᔾᔨᒌᓐᖏᑦᑐᓄᑦ 

ᐱᓕᕆᖃᑎᖃᕐᓇᕐᒪᑦ. ᓲᕐᓗ, ᐆᑦᑑᑎᒋᓗᒍ ᐅᕙᒍᑦ 

ᐃᓕᓐᓂᐊᖅᑐᓕᕆᔨᐅᔪᒍᑦ ᑕᒪᒃᑯᐊ 

ᐃᓕᓐᓂᐊᒐᒃᓴᐃᑦ ᐃᓕᓐᓂᐊᖅᑕᐅᔭᕆᐊᖃᖅᑐᓪᓗ 

ᐅᕙᒍᑦ ᐱᓕᕆᐊᒃᓴᕆᑦᑕᖅᑲᕗᑦ ᑕᒪᒃᑯᐊ 

ᓴᓇᔭᐅᔭᕆᐊᓖᑦ ᐋᖅᑭᒋᐊᖅᑕᐅᔭᕆᐊᓖᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᓯᓚᑖᓂᓗ ᑖᒃᑯᐊ 

ᒐᕙᒪᓕᕆᔨᒃᑯᓐᓄᑦ ᐊᐅᓚᑕᐅᓪᓗᑎᒃ ᐊᒻᒪᓗ ᑕᒪᓐᓇ 

ᖃᓄᖅ ᐊᑐᖅᑕᐅᓂᐊᕐᒪᖔᑦ ᐃᓕᓐᓂᐊᕐᓂᖅ 

ᑖᒃᑯᓄᖓ ᓄᓇᓕᓐᓄᑦ ᑲᑎᒪᔨᓄᑦ 

ᐊᐅᓚᑕᐅᑦᑕᕆᓪᓗᓂ. 

 

ᑕᒪᓐᓇ ᐃᓕᔾᔪᑎᒋᓪᓚᕆᑦᑕᕗᑦ ᑭᓇ 

ᐱᓕᕆᐊᖃᕐᒪᖔᖅ ᐊᒻᒪᓗ ᑭᒃᑯᑦ 

ᐅᖃᖅᑎᐅᔭᕆᐊᖃᕐᒪᖔᑕ ᐊᖏᔪᖅᑳᕆᔭᐅᔪᓄᑦ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓄᓪᓗ. ᓲᕐᓗ ᐆᑦᑑᑎᒋᓗᒍ, ᐸᓐᓂᖅᑑᑉ 

ᒥᔅᓵᓄᑦ ᐅᕙᒍᑦ ᐃᓕᓐᓂᐊᖅᑐᓕᕆᔨᐅᔪᒍᑦ 

ᒐᕙᒪᓕᕆᔨᒃᑯᓪᓗᑦ ᐊᒻᒪᓗ ᑕᕝᕙᓐᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᓐᖔᖓᓪᓗᑕ 

ᑲᑐᔾᔨᓪᓗᑕ ᐸᓐᓂᖅᑑᓕᐊᓚᐅᖅᑐᒍᑦ 

ᑐᓴᕆᐊᖅᑐᖅᑐᑕ ᐃᓕᓴᐃᔨᒥᑦ ᐊᒻᒪᓗ ᐸᓐᓂᖅᑑᑉ 

ᒥᔅᓵᓄᑦ ᐅᕙᒍᑦ ᐃᓕᓐᓂᐊᖅᑐᓕᕆᔨᐅᔪᒍᑦ 

ᒐᕙᒪᓕᕆᔨᒃᑯᓪᓗ ᐊᒻᒪᓗ ᑕᕝᕙᓐᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖓᓪᓗᑕ 

ᑲᑐᔾᔨᓪᓗᑕ ᐸᓐᓂᖅᑑᓕᐊᓚᐅᖅᑐᒍᑦ 

ᑐᓴᕆᐊᖅᑐᖅᑐᑕ ᐃᓕᓴᐃᔨᓂᑦ ᐊᒻᒪᓗ 

ᓄᓇᓕᓐᓃᓐᖔᖓᔪᓂᑦ ᐃᓱᒫᓘᑎᖏᓐᓂᑦ ᐊᒻᒪᓗ 

ᖃᐅᔨᓴᕆᐊᓪᓚᕆᑦᑐᑕ ᑕᑉᐱᑲᓂ ᐃᓕᓐᓂᐊᕐᕕᖓᓂ 

ᖃᓄᐃᓪᓚᕆᒻᒪᖔᑦ. ᑭᖑᓂᐊᒍᑦ ᖃᐅᔨᒐᑦᑎᒍ ᑭᓱᑦ 

ᐋᖅᑭᑦᑕᐅᔭᕆᐊᖃᕐᒪᖔᑕ ᑖᓐᓇ ᓴᓇᔨᖁᑎᒋᔭᕗᑦ 

ᒪᕐᕈᐃᖅᑎᖅᑐᓂ ᐅᑎᖅᑕᖃᑦᑕᓚᐅᖅᑐᖅ 

ᓄᓇᓕᓐᓄᑦ, ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᑲᑎᒪᑎᑦᑎᖃᑦᑕᖅᑐᓂ ᓄᓇᓕᒻᒥᐅᑕᓂᑦ ᐊᒻᒪᓗ 

ᐃᖅᑲᓇᐃᔭᖅᑎᓂᑦ ᑕᒪᒃᑯᐊ 

ᐋᖅᑭᑦᑕᐅᕙᓪᓕᐊᓂᖏᑦ ᑐᓴᖅᑎᑉᐸᓪᓕᐊᓪᓗᓂᒋᑦ 

ᐊᒻᒪᓗ ᖃᓄᐃᓐᖏᒃᑲᓗᐊᕐᒪᖔᖅ ᑐᓴᖅᐸᓪᓕᐊᓪᓗᑕ 

ᑖᓐᓇ ᐃᓕᔾᔪᑎᒋᒃᑲᓐᓂᓪᓚᕆᓚᐅᖅᑕᕗᑦ.  

 

ᐊᒻᒪᓗ ᑭᒃᑯᑦ ᐅᖃᖅᑎᐅᓂᐊᕐᒪᖔᑕ, ᓲᕐᓗ 

ᐆᑦᑑᑎᒋᓗᒍ ᑖᒃᑯᐊ ᓂᕈᐊᖅᑕᐅᓯᒪᔪᑦ ᓄᓇᓕᓐᓂᑦ 

ᐅᖃᖅᑎᐅᒐᔭᓐᖑᐊᕋᓗᐊᕐᖓᑕ ᑕᒪᒃᑯᓄᖓ 

ᐊᖏᔪᖅᑳᕆᔭᐅᔪᓄᑦ ᓲᖃᐃᒻᒪ ᓂᕈᐊᖅᑕᐅᓯᒪᒻᒪᑕ 

ᑕᐃᒪᓐᓇ ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ 

ᐅᖃᖅᑎᐅᖃᑦᑕᕐᓂᐊᖅᑎᓪᓗᒍ 

ᐃᑲᔪᕆᐊᖅᐸᓪᓘᓐᓃᑦ. 

 

ᐊᒻᒪᓗ ᑖᒃᑯᐊ ᖃᓄᖅ ᐊᔾᔨᒌᓐᖏᑦᑐᑦ 

ᓴᓇᔭᐅᔭᕆᐊᓖᑦ ᓴᖅᑭᐸᓪᓕᐊᖏᓐᓇᐅᔭᕐᒪᑕ ᓲᕐᓗ 

ᐸᓐᓂᖅᑑᒥᓗ ᓂᐊᖁᓐᖒᒥᓗ ᑖᒃᑯᐊ ᐅᖅᓱᐊᓘᑉ 

ᒥᒃᓵᓄᑦ ᐱᔾᔪᑎᖃᖅᑐᑦ ᐱᓚᐅᕋᑦᑕ, ᒫᓐᓇ 

ᐃᖃᓗᓐᓂ ᐃᒪᖅ ᖁᐊᖅᑐᐊᓘᒻᒪᑦ, 

ᐊᔾᔨᒋᓚᐅᓐᖏᒥᒻᒪᒍᑦᑕᐅᖅ.  

ᑭᓯᐊᓂ ᐅᕘᓇ ᐅᖃᕈᓐᓇᖅᑐᖓ ᑖᒃᑯᐊ 

ᐅᓪᓗᖅᓯᐅᑎᓕᕆᓂᐅᑉ ᒥᔅᓵᓄᑦ 

ᐃᓱᒫᓗᒍᑎᐅᖃᑦᑕᓚᐅᖅᑐᑦ ᐅᑯᐊᓕᖃᐃ 

ᐃᓕᓐᓂᐊᖅᑏᑦ ᐊᒥᒐᖅᓯᓗᐊᕐᓂᐊᓕᖅᐹᑦ 

ᐅᓪᓗᖁᑎᖏᓐᓂᑦ, ᐅᓪᓗᖁᑎᖏᓐᓂᑦ 

ᐱᑕᖃᓐᖏᓗᐊᕐᓂᐊᓕᖅᐹᑦ? ᑕᒪᒃᑯᐊ 

ᓇᓗᓇᐃᖅᓱᖅᓯᒪᑦᑎᐊᖃᑦᑕᖅᑐᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓃᑦᑐᑦ 

ᐋᖅᑭᔅᓱᐃᖃᑦᑕᖅᑐᑦ ᐅᓪᓗᖅᓯᐅᑎᓂᒃ. 

 

ᐊᒻᒪᓗ ᓲᕐᓗ ᓂᕆᐅᓇᓐᖏᑦᑐᒃᑯᑦ 

ᑎᑭᑕᐅᓂᐊᖅᑎᓪᓗᒋᓪᓘᓐᓃᑦ ᓯᓚ 

ᐱᔾᔪᑎᒋᓪᓗᒍᓘᓐᓃᑦ ᐊᓯᖏᑎᒍᓪᓘᓐᓃᑦ 

ᑎᑭᑕᐅᔪᖃᖅᑎᓪᓗᒍ ᐅᓪᓗᖁᑎᓂᒃ ᐃᑲᕐᕋᓂᒃ 

ᐃᒻᒪᖃ 20-25-ᓂᒃ ᓴᓂᕐᕙᐃᕆᓯᒪᓲᖑᔪᒍᑦ ᑕᒪᒃᑯᐊ 

ᐊᑦᑐᖅᑕᐅᓂᖃᓗᐊᕐᓂᐊᖏᒻᒪᑕ 

ᐃᓕᓐᓂᐊᖅᑕᐅᓂᐊᖅᑐᑦ 

ᐃᓕᓐᓂᐊᖅᑕᐅᔭᕆᐊᖃᖅᑐᓪᓘᓐᓃᑦ ᑖᒃᑯᐊ 

ᐃᓕᓐᓂᐊᕐᕕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᖓᓕᖅ ᒥᔅ ᐅᒃᐱᒃ. 

ᓱᓕ, ᒥᔅ ᐃᐊᓪ? 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᑦᑕᐅᖅ 

ᑕᕝᕙᓂ ᑮᓇᐅᔭᐃᑦ (grants and contribution-

ᖑᓂᕋᖅᑕᐅᔪᐃᑦ) ᑖᒃᑯᓄᖓ ᐱᒋᐊᓕᓵᖅᑐᓄᑦ 

ᑕᐃᑯᖓ ᖁᑦᑎᓐᓂᓕᒃ 12-ᒧᑦ ᑎᑭᑦᑐᒍ 

ᐃᓕᓐᓂᐊᕐᕖᑦ ᐊᐅᓚᓂᕆᔭᖏᑦ ᑮᓇᐅᔭᐃᑦ 

ᑐᕌᖅᑎᑕᐅᓯᒪᔪᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄᑦ ᐊᒻᒪᓗ ᐅᐃᕖᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓄᖑᔪᔅᓴᐅᔪᖅ, ᐊᑭᑭᓪᓕᒋᐊᓚᖓᒻᒪᑕᒎᖅ 

2012-2013 ᑕᑯᓐᓈᖅᓱᒍ. ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᐅᓚᑦᑎᓂᕐᒧᑦ 

ᐃᑲᔪᓪᓚᕆᑦᑑᔭᖃᑦᑕᕐᒪᑕ ᓄᑖᓂᒃ 

ᐃᓕᓐᓂᐊᕈᑎᐅᔪᓂᒃ ᐱᖁᔭᓂᓪᓘᓐᓃᑦ 

ᕿᒥᕐᕈᖃᑕᐅᓪᓗᑎᑦ. ᖃᓄᐃᒻᒪᒃᑭᐊᖅ ᑮᓇᐅᔭᖏᑦ 

ᐊᑭᑭᓪᓕᒋᐊᓚᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᒪᒋᔭᐅᓗᐊᓲᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓂᒃ. ᑖᒃᑯᐊ 

ᐊᓯᔾᔨᖏᑦᑐᑦ ᐊᐅᓚᔾᔪᑎᓂᒃ ᐊᒻᒪᑦᑕᐅᖅ ᑖᒃᑯᐊ 

ᐃᓕᓴᐃᔩᑦ ᐊᖏᕈᑎᒧᑦ ᑲᑎᒪᔨᐅᔪᑦ, ᑕᐃᒃᑯᐊ  

ᖃᓪᓗᓈᑎᑐᑦ NEU-ᖑᓂᕋᖅᑕᐅᖃᑦᑕᖅᑐᑦ, 

ᑖᒃᑯᓄᖓ ᐊᑐᖅᓯᒪᒻᒥᒻᒪᑕ ᐊᒻᒪᓗ 

ᐃᖅᑲᓇᐃᔭᑲᐃᓐᓇᓂᐊᖅᑐᓄᑦ ᑮᓇᐅᔭᐃᑦ ᐊᑐᖅᑐᑦ 

ᐲᖅᑕᐅᓯᒪᒋᓪᓗᑎᑦ ᑕᕝᕙᓐᖓᑦ ᑕᒫᓃᑦᑐᓂᒃ ᐊᒻᒪ 

ᓱᓕ, ᐊᒃᑐᐃᓂᖃᕆᓪᓗᓂ ᐃᓄᒃᑕᐅᑎᓄᑦ 

ᑳᓐᑐᕌᖑᓲᑦ ᐊᒻᒪ ᑖᒃᑯᐊ 

ᐃᖅᑲᓇᐃᔭᑲᐃᓐᓇᓂᐊᖅᑐᓄᑦ ᑮᓇᐅᔭᐃᑦ 

ᐊᑐᕋᔭᖅᑐᑦ ᐅᑎᖅᑎᑕᐅᓯᒪᓪᓗᑎᑦ ᑕᕝᕗᖓ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᐅᔪᒧᑦ. 

ᑐᑭᓯᓇᕈᒪ ᑕᐃᒫᖅᐳᖓ. 

 

ᑐᑭᓯᒋᐊᒃᑲᓐᓂᕈᒪᒍᓂ ᓂᕈᐊᖅᑕᐅᖃᑎᒋᓯᒪᔭᕋ 

ᐊᐱᕆᑦᑎᐊᑲᓐᓂᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓱᓖ ᒥᔅ 

ᐃᐊᓪ? ᐊᑏᒎᖅ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᑮᓇᐅᔭᖅᑖᑎᑕᐅᖃᑦᑕᕐᒪᑕ ᐊᖏᖃᑎᒌᒍᑎᑎᒍᑦ 

ᐃᓕᓐᓂᐊᓕᕋᑖᓂᒃ ᖁᑦᓯᓂᓕᓐᓄᑦ 12-ᓄᑦ. 

ᓇᓗᓇᐃᖅᓯᒍᓐᓇᖅᑯᖃᐃ ᐱᓕᕆᐊᓯ ᖃᓄᖅ 

ᐃᓚᐅᑎᑦᑎᓯᒪᒻᒪᖔᑕ ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᓕᓐᓂᐊᕆᐊᖃᑦᑕᖅᑐᑦ ᐊᒻᒪᓗ 

ᓄᖅᑲᑐᐃᓐᓇᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᐅᖃᕈᒪᕗᖓ ᖁᕕᐊᓱᒻᒪᕆᓚᐅᖅᐳᖓ 

ᒥᓂᔅᑕᐅᓕᕋᑖᐸᓗᓚᐅᖅᑎᓪᓗᖓ 

ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᑲᑎᒪᔩᑦ 

ᑲᑎᖃᑎᒋᓚᐅᖅᓯᒪᒐᒃᑭᑦ ᐊᒻᒪᓗ 

ᐋᔩᖃᑎᒌᑦᑎᐊᖅᖢᑕ ᑭᓱᓂᒃ ᐃᓱᒪᒋᔭᖏᓐᓂᒃ 

ᒪᑐᐃᖓᑦᑎᐊᓚᐅᕐᒪᑕ ᖁᔭᒋᓪᓗᒋᑦ ᐅᕙᓐᓄᑦ 

ᐊᒻᒪᑦᑕᐅᖅ ᐊᖏᖃᑎᒌᓚᐅᖅᖢᑕ 

ᐱᓕᕆᖃᑎᒌᓐᓂᐊᓂᖅᑎᓐᓂᒃ ᑕᒪᒃᑯᓂᖓ 

ᖃᓄᐃᓕᐅᕆᐊᖃᖅᑐᓂᒃ. ᑖᓐᓇ  

ᐊᐱᖅᑯᑎᒋᕋᑖᖅᑕᖓ ᑐᑭᓯᑦᑎᐊᖅᑰᖏᓐᓇᒃᑯ 

ᑭᓱᓪᓚᑦᑖᒥᒃ ᑐᑭᓯᔪᒪᒻᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᑭᓯᓇᖅᓯᑎᖃᓴᓚᐅᕈᒃ ᑖᓐᓇ ᐊᐱᖅᑯᑎᒋᓵᖅᑕᐃᑦ, 

ᐃᑲᕐᕋᓂ ᐃᓚᓐᖓᓯᕐᕕᒋᔾᔮᖏᓚᕋ 

ᑐᑭᓯᓂᐊᖅᓯᑎᓐᓂᐊᕈᕕᐅᒃ. ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᑕᖃᓲᖑᒻᒪᑕ ᐊᒻᒪᓗ 

ᑮᓇᐅᔭᖅᑖᖅᑎᑕᐅᓲᖑᓪᓗᑎᒃ Grants & 

Contributions-ᖑᓂᕋᖅᑕᐅᔪᓂᒃ. 

ᓇᓗᓇᐃᕆᒋᐊᕈᓐᓇᖅᑲᖃᐃ ᑭᓱᒥᒃ 

ᐱᓕᕆᖃᑎᖃᖃᑦᑕᕐᒪᖔᖅ ᑖᒃᑯᓂᖓ 

ᑲᑎᒪᔨᐅᔪᓂᒃ, ᖃᓄᖅ 

ᑲᔪᓯᑎᑦᑎᒋᐊᖅᐸᓪᓕᐊᒐᓱᐊᖅᐸᑦ ᒪᑯᓂᖓ 

ᐃᓕᓐᓂᐊᕈᑕᐅᖃᑦᑕᖅᑐᐃᑦ ᐃᓗᓕᑯᓗᖏᓐᓂ ᓲᕐᓗ 

ᐃᓕᓐᓂᐊᑦᑎᐊᖃᑦᑕᕐᒪᖔᑕ 

ᓄᖅᑲᖅᓴᕋᐃᓗᐊᖅᑐᖃᖃᑦᑕᕐᒪᖔᑦ ᐊᒻᒪᓗ 

ᐅᓪᓗᖃᕐᓂᕋᐃᖃᑦᑕᖃᐅᒥᒻᒪᑦ ᐃᓕᓐᓂᐊᕕᒻᒥ 

ᑕᐃᒃᑯᐊ ᐋᖅᑭᓱᖅᑕᐅᕙᓪᓕᐊᓂᖏᓐᓄᑦ. 

ᑕᒪᒃᑯᐊᕈᓘᔭᐃᑦ ᐅᖃᖃᑎᖃᖃᑦᑕᑐᔅᓴᐅᒻᒪᑦ 

ᑕᐃᒃᑯᓂᖓ ᑲᑎᒪᔨᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᑐᑭᓯᓇᖅᓯᒃᐸᑦ 

ᒥᓂᔅᑕ ᐋᕆᐊᒃ ᑭᐅᔪᒪᒍᕕᐅᒃ?  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᖅᐸᕋ ᓂᕈᐊᖅᑕᐅᓯᒪᔪᖅ 

ᑐᑭᓯᓇᖅᓯᑎᑦᑎᐊᕐᒪᒍ 

ᑐᑭᓯᓇᑦᑎᐊᐸᓪᓚᐃᖅᑲᐅᔫᒐᓗᐊᖅ ᓯᕗᓪᓕᕐᒥᒃ 

ᑐᑭᓯᑦᑎᐊᓐᖏᑐᐃᓐᓇᖔᖅᑲᐅᕗᖓᖃᐃ.  

 

ᑖᒃᑯᐊ ᑲᑎᒪᔩᑦ DEA Coalition ᐊᒻᒪᓗ 

ᐱᓕᕆᕝᕕᒃ ᑖᓐᓇ ᐃᓕᓐᓂᐊᕐᓂᓕᕆᔨᒃᑯᑦ 

ᐊᖏᕈᑎᒥᒃ ᐊᑎᓕᐅᖅᓯᒪᒻᒪᑕ 

ᐱᓕᕆᔾᔪᑎᒋᓂᐊᖅᑕᖏᑕ ᒥᔅᓵᓅᖓᔪᓂᒃ ᖃᓄᖅ 

ᐱᓗᐊᖅᑐᒥ ᐅᑯᓂᖓ ᐃᓕᓐᓂᐊᖅᓯᓐᓇᕐᓗᑎᒃ, 

ᖃᓪᓗᓈᑎᑐᑦ ᐅᖃᕈᒃᑯ training working group-

ᖑᒐᔭᖅᑐᖅ ᑖᔅᓱᒥᖓ ᐊᑎᓕᐅᖅᓯᒪᒻᒪᑕ. ᖃᓄᖅ 

ᑕᒪᓐᓇ ᐃᓗᓕᖃᕐᓂᐊᕐᓂᖓᓂ 

ᓇᓗᓇᐃᕆᓯᒪᑦᑎᐊᖅᖢᑎᒃ ᑖᓐᓇᓗ  

ᐊᑎᓕᐅᖅᓯᒪᓕᖅᖢᓂ. ᑕᐅᕗᖓ 

ᓯᕗᒧᐊᕈᑎᒋᓂᐊᖅᑕᑎᓐᓂ ᑖᒃᑯᐊ ᑲᑎᒪᔨᖏᑦ 

ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ ᑖᒃᑯᐊ 

ᐃᓗᓕᒃᑲᓐᓂᖏᑦ. 

 

ᐊᐱᕆᕋᑖᕐᒥᒻᒪᑦ ᑕᒪᒃᑯᐊ 

ᐃᓕᓐᓂᐊᕐᓂᕆᔭᐅᖃᑦᑕᓂᐊᖅᑐᑦ ᖃᓄᖅ 

ᐅᓄᕐᓂᖏᑦ ᐅᓪᓗᐃᑦ ᑕᒪᒃᑯᐊ ᐃᓗᓕᑯᓘᔭᖏᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 

ᐱᓕᕆᐊᖑᓲᖑᒻᒪᑕ ᓄᓇᓕᓐᓂ. ᑖᓐᓇ 

ᓇᓗᓇᐃᕈᒪᓪᓗᒍ ᐊᒻᒪᓗᑦᑕᐅᖅ ᑖᓐᓇ ᑐᖏᓕᕋ 

ᑖᔅᓱᒥᖓ ᐃᓚᒋᐊᒃᑲᓐᓂᕈᒪᑉᐸᑦ 

ᐃᓚᒋᐊᒃᑲᓐᓂᕈᓐᓇᖅᑐᖅ. ᑖᒃᑯᐊ DEA Coalition 

ᒥᔅᓵᓄᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖏᓕᖅ ᐅᒃᐱᒃ-ᖃᐃ ᐃᓚᓯᒋᐊᕈᒪᕗᖅ? 

ᐃᓚᓯᒋᐊᕈᒪᒍᕕᑦ, ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ 

ᐱᓕᕆᐊᔅᓴᖏᑦ ᑲᑐᔾᔨᖃᑎᒌᑦ 

ᓇᓗᓇᐃᖅᑐᖅᓯᒪᑦᑎᐊᖅᑐᑦ ᒪᓕᒐᕐᔪᐊᖅ ᐃᓗᐊᓂ 

ᓲᕐᓗ ᐆᒃᑑᑎᒋᓗᒍ ᐅᕙᒍᑦ ᐊᕕᑦᑐᖅᓯᒪᔪᓂᑦ 

ᐃᖅᑲᓇᐃᔭᖅᑎᑖᕐᓂᕐᒥᒃ ᓴᖅᑮᓯᒪᓕᖅᑎᓪᓗᑕ 

Executive Director-ᖑᔪᓂᑦ ᑖᒃᑯᐊ 

ᐃᓚᐅᔭᕆᐊᖃᖃᑦᑕᖅᑐᑦ ᓂᕈᐊᖅᓯᓇᓱᑦᑎᓪᓗᑕ. 

ᑖᓐᓇ ᓲᕐᓗ ᐆᒃᑑᑎᒋᓗᒍ. 

 

ᐊᒻᒪᓗ ᐃᓕᓐᓂᐊᖅᑐᓕᕆᓂᐅᑉ ᑮᓇᐅᔭᖏᑦ 

ᐸᕐᓇᓂᕐᒧᓪᓗ ᑖᒃᑯᐊ ᐃᓗᐊᓃᖃᓯᐅᑎᑦᑕᖅᑯᑦ 

ᒪᓕᒐᕐᔪᐊᑉ ᐃᓗᐊᓂ. ᖃᖓᒃᑯᓕᒫᖅ 

ᐃᓕᓴᐃᔨᓂᓪᓗ, ᐊᖏᔪᖅᑳᕆᔭᐅᔪᓂᒃ 

ᐃᓕᓐᓂᐊᕐᕕᓐᓂ ᐱᓗᐊᖅᑐᒥ, ᑖᒃᑯᐊ 

ᐊᖏᔪᖅᑳᕆᔭᐅᔪᑦ ᑲᑎᒪᔨᕋᓛᖑᔪᖏᑦ ᓄᓇᓕᓐᓂ 

ᑲᑎᑦᑕᕌᖓᑦᑎᒍ ᐃᓕᓐᓂᐊᕐᓂᖅᑕᖃᖅᑎᓪᓗᒍ 

ᑐᓐᖓᓱᑦᑏᓐᓇᐅᔭᖅᑕᕗᑦ ᓲᕐᓗ ᒪᕐᕈᐊᑎᖅᑐᑕ 

ᐱᖃᑕᐅᓯᒪᓕᖅᑐᑦ ᑮᓇᐅᔭᓕᕆᓂᐅᑉ ᒥᔅᓵᓄᑦ 

ᐱᔾᔪᑎᖃᖅᑐᑎᑦ.  

ᐊᒻᒪᓗ ᒫᓐᓇ ᐱᓕᕆᖃᑎᒋᕙᓪᓕᐊᒻᒥᔭᕗᑦ ᑕᒪᓐᓇ 

ᐃᓕᓐᓂᐊᕐᓂᖅ, ᑖᒃᑯᐊ ᐱᓗᐊᖅᑐᒥ ᓄᓇᓕᓐᓂ 

ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᕐᒧᑦ ᓇᒻᒥᓂᖅ 

ᐃᖅᑲᓇᐃᔭᖅᑎᖃᐅᓲᖑᒻᒥᒻᒪᑕ ᑎᑎᕋᖅᑎᒥᒃ, ᑖᒃᑯᐊ 

ᐃᓕᓐᓂᐊᖅᑎᑕᐅᑲᓐᓂᕆᐊᖃᕐᓂᖏᑦ. 

ᓇᓗᓇᐃᖅᑕᐅᓯᒪᒻᒪᑦ ᒫᓐᓇ ᐃᓕᓐᓂᐊᓂᖅᓴᖏᓐᓄᑦ 

ᐸᕐᓇᐃᕙᓪᓕᐊᓕᕐᒥᔪᒍᑦ ᐃᑲᔪᖃᑎᒌᑦᑐᑕ. 

 

ᑕᕝᕙ ᑖᒃᑯᐊ ᐱᓕᕆᐊᕆᖃᑎᒋᖃᑦᑕᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᓱᓖ ᒥᔅ 

ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓗ ᐃᔾᔪᔪᕈᓗᒃ 

Business Plan ᖑᓂᕋᖅᑕᐅᔪᖅ ᒪᒃᐱᖅᑐᒐᖓᓂ 

107, ᓇᓗᓇᐃᖅᓯᒪᒻᒥᒻᒪᑦ ᒪᑯᓂᖓ 

ᑲᔪᓯᑎᑦᑎᕙᓪᓕᐊᓂᐊᕐᓂᖏᓐᓂ 

ᐃᓕᓐᓂᐊᕌᓂᑉᐸᓪᓕᐊᔪᖅᑲᐃ ᐅᕝᕙᓘᓐᓃᑦ ᖃᓄᖅ 

ᐃᓕᓐᓂᐊᓯᐊᖅᑎᒋᖃᑦᑕᕐᒪᖔᑕ 

ᐃᓕᓐᓂᐊᓯᐊᓐᖏᓗᐊᖃᑦᑕᑐᓪᓗ ᕿᒥᕐᕈᔭᐅᓗᑎᒃ, 

ᐱᔭᕇᖅᑐᐃᓪᓗ ᕿᒥᕐᕈᔭᐅᔪᒪᓪᓗᑎᑦ. ᑖᓐᓇ 

ᐱᓕᕆᐊᖑᕙᓪᓕᐊᔪᖃᐃ ᖃᓄᐃᓕᖓᓕᕐᒪᖔᖅ 

ᓇᓗᓇᐃᖅᑕᐅᔪᓐᓇᖅᐸ ᑭᓱᓂᒃ 

ᐱᔭᕇᖅᐸᓪᓕᐊᓯᒪᓕᕐᒪᖔᔅᓯ ᑕᔅᓱᒧᖓ 

ᐱᖁᔭᐅᓂᐊᖅᑐᒧᑦ ᐱᖁᔭᐅᕙᒌᓕᖅᑐᒧᓪᓗᑭᐊᖅ 

ᑲᔪᓯᑎᑦᑎᕙᓪᓕᐊᓂᔅᓯᓐᓂᒃ ᐊᒻᒪᓗ ᑖᓐᓇ 

ᐃᓘᓐᓇᖏᓐᓄᑦ ᐃᓕᓐᓂᐊᕐᕕᓐᓄᖅᑲᐃ 

ᑐᕌᕐᓂᐊᖅᑐᖅ ᓲᖃᐃᒻᒪ? ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓴᖅᑭᓂᐊᖅᓯᒪᔪᑦ ᑲᔪᓯᓂᐊᖅᓯᒪᔪᑦ ᑕᕝᕙᓂ 

ᑲᔪᓯᓂᐊᓪᓚᑦᑖᖅᑑᒐᓗᐊᑦ. 



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᐅᒪᒍᒃᑯ ᐊᐱᖅᑯᑎᒋᔭᖓ ᑖᓐᓇ ᑕᒪᓐᓇ 

ᖃᕋᓴᐅᔭᒃᑰᖅᑐᓂᖃᐅᓇᐃ ᖃᐅᔨᓴᕐᓂᐅᔪᒥᒃ 

ᐊᐱᕆᑉᐸᑦ; ᕕᕝᕗᐊᕆ 28, 2012 ᐊᒻᒪᓗ ᒫᔅᓯ 27, 

2012 ᑖᓐᓇ ᐱᓕᕆᐊᖑᓂᐊᖅᑐᖅ 

ᐃᓕᓐᓂᐊᕐᕕᓐᓂᑦ ᑖᒃᑯᓇᓂ 9-ᖑᔪᓂᑦ ᓄᓇᕗᒻᒥ. 

ᓲᕐᓗ ᑕᕝᕙᓂ ᐃᓄᑦᑎᑐᑦ ᐃᓕᓐᓂᐊᕐᕕᐊᓗᒻᒥ 

ᐃᖃᓗᓐᓂ ᕕᕝᕗᐊᕆ 2ᕗ8-ᒥ ᐱᒋᐊᕐᓂᐊᓚᐅᖅᑐᖅ 

ᐊᒻᒪᓗ ᐊᖅᓴᕐᓃᑦ ᐃᓕᓐᓂᐊᕐᑯᒃ ᐃᖃᓗᓐᓂ 

ᕕᕝᕗᐋᕆ 29-ᒥ ᐱᒋᐊᕐᓗᓂ. ᐅᓛᔪᒃ ᐃᓕᓐᓂᐊᕐᑯᒃ 

ᒥᑦᑎᒪᑕᓕᒻᒥ ᒫᔅᓯ 5-ᒥ ᐱᒋᐊᕐᓗᓂ, ᐊᒻᒪ ᓇᔅᓯᕝᕕᒃ 

ᐃᓕᓐᓂᐊᕐᕕᐊᓗᒃ ᑕᑉᐱᑲᓂ ᒥᑦᑎᑕᒪᓕᒻᒥ ᒫᔅᓯ 6-ᒥ 

ᐱᒋᐊᕐᓗᓂ, ᔫᓇ ᐊᒥᑦᓈᒃ ᐃᓕᓐᓂᐊᕐᕕᒃ 

ᖃᒪᓂᑦᑐᐊᕐᒥ ᒫᔅᓯ 12-ᒥ ᐱᒋᐊᕐᓗᓂ, ᐊᒻᒪᓗ 

ᕋᐃᓱᑦ ᐊᕐᓇᒪᑦᑕᓕᒃ ᐃᓕᓐᓂᐊᕐᕕᒃ ᖃᒪᓂᑦᑐᐊᕐᒥ 

ᒫᔅᓯ 13-ᒥᑦ ᐱᒋᐊᕐᓗᒍ. ᑖᒃᑯᐊ ᑕᕝᕙ ᐊᒻᒪᓗ ᓱᓕ 

ᒫᓂ ᐅᓗᔪᒃ, ᑲᖏᖅᖠᓂᕐᒥ ᒫᔅᓯᒥ ᐱᒋᐊᓛᖅᑐᖅ, 

ᖁᕐᓗᖅᑐᖅ ᐃᓕᓐᓂᐊᕐᕕᐊᓗᒃ ᒫᔅᓯ 26, ᐊᒻᒪᓗ ᔨᒥ 

ᕼᐃᑯᒃ ᐃᓕᕼᐊᕕᒃ ᖁᕐᓗᖅᑐᒥᑦ ᒫᔅᓯ 27-ᒥ 

ᐱᒋᐊᕐᓗᓂ ᑖᒃᑯᐊ ᑕᕝᕙ ᐱᒋᐊᕐᕕᔅᓴᐅᑎᓖᑦ. 

ᑕᕝᕙᓐᖓᑦ ᐱᒋᐊᓕᓵᖅᑐᓂᑦ ᑕᑉᐸᐅᖓ 

ᖁᑦᑎᓐᓂᓕᓐᓄᑦ 12-ᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓱᓕ, ᒥᔅ 

ᐃᐊᓪᕙ 

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑕᖅ. ᑖᑦᓱᒪᑉ 

ᒪᑉᐱᖅᑐᒐᔅᓴᐃᓐᓇᐅᑉ ᐃᓗᐊᓃᑦᑐᖅ 

ᐊᐱᖅᑯᑎᒋᕋᑖᖅᑕᕋᖃᐃ 

ᖃᓪᓗᓇᐅᔭᑦᑎᐊᒻᒪᕆᑲᐃᓐᓇᕐᓗᒍ. (ᑐᓵᔨᑎᒍᑦ) 

ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᑦ, ᐱᓕᕆᕕᒃᓯ ᐃᓚᖓᑦ 

ᓯᕗᓪᓕᐅᔾᔨᓯᒪᒻᒪᑦ ᐃᑲᔪᕋᓱᐊᖅᑐᓯ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᐋᖅᑭᔅᓱᐃᕙᓪᓕᐊᑎᓪᓗᒋᑦ 

ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᓲᕐᓗ 

ᐅᐸᒍᑎᖃᑦᑕᖅᑐᓄᑦ ᐃᓂᖅᑎᕈᑕᐅᔪᓂᑦ ᐊᒻᒪᓗ 

ᐱᐊᓂᑦᑕᐅᒋᐊᖃᕐᓂᖏᓐᓂᑦ ᐃᓕᓐᓂᐊᕐᕖᑦ. ᐅᓪᓗᒥ 

ᖃᓄᐃᓕᐅᖅᓯᒪᓕᖅᑭᓯ ᑖᒃᑯᐊ  

ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ, 

ᐃᓕᓐᓂᐊᕐᕕᓕᒫᓂᑦ ᐊᑐᓕᖅᑎᑕᐅᓂᐊᖅᑲᑦ 

ᑕᒪᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᐅᑉ ᐃᓗᐊᓃᑦᑐᑦ ᐊᖏᖅᓯᒪᓕᖅᑕᕗᑦ, 

ᐊᑎᓕᐅᖅᓯᒪᓕᖅᑕᕗᑦ ᐅᖃᖅᓯᒪᓕᕐᒪᑕ ᐃᓄᐃᑦ 

ᑐᒃᓯᕋᖅᑕᖏᓐᓂᑦ ᒪᓕᑦᑐᑎᒃ ᑕᒪᒃᑯᐊ ᓄᓇᓕᓐᓂ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ 

ᐱᔪᓐᓇᕐᓂᖃᕐᓂᖅᓴᐅᖁᔭᐅᓪᓗᑎᒃ, 

ᐱᔪᓐᓇᕐᓂᖃᕐᓂᖅᓴᐅᔪᒪᓯᒪᒻᒪᑕ 

 

ᑖᒃᑯᐊ ᑕᕝᕙ ᐱᓕᕆᔨᐅᖃᑦᑕᖅᑐᑦ ᑕᒪᒃᑯᓂᖓ 

ᐃᓕᓐᓂᐊᕐᓂᓕᕆᓂᕐᒧᑦ ᓄᓇᓕᓐᓂᑦ ᑲᑎᒪᔨᐅᔪᑦ. 

ᑖᒃᑯᓂᖓ ᓇᒻᒥᓂᖅ ᐃᓕᓐᓂᐊᕆᐊᖃᑦᑕᖅᑐᑦ 

ᐊᑐᐊᒐᖏᓐᓂᑦ ᓴᓇᓪᓗᑎᒃ ᐊᒻᒪᓗ 

ᐱᓕᕆᖃᑎᖃᖅᑐᑎᑦᑕᐅᖅ ᓲᖃᐃᒻᒪ ᐃᓕᓴᐃᔨᐅᑉ, 

ᐃᓕᓐᓂᐊᕐᕕᐅᑉ ᐊᖏᔪᖅᑳᖏᓐᓂᑦ ᐊᒻᒪᑦᑕᐅᖅ 

ᐃᑲᔪᖁᒻᒥᔭᕗᑦ ᑕᕝᕙᓂ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕝᕕᖏᓐᓂᑦ ᓲᕐᓗ ᐃᒪᓐᓇᐃᓕᖓᔪᓂᑦ 

ᓴᖅᑭᑦᑎᔪᓐᓇᖅᐳᓯ ᐃᑲᔫᑎᒃᓴᓂᒃ 

ᑕᐅᑐᓐᖑᐊᒐᒃᓴᓂᒃ. 

 

ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓄᓇᓕᓐᓂᑦ ᑐᓴᕋᓱᖅᑳᓚᐅᕐᓗᒋᑦ ᑭᓯᐊᓂ 

ᐋᖅᑮᒃᓱᐃᔭᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ. 

 

ᐃᐊᓪ: ᓇᑯᕐᒦᒃ ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ 

ᑖᒃᑯᐊ ᒥᓂᔅᑕᓗ ᐃᖅᑲᓇᐃᔭᖅᑎᖏᑦ 

ᑕᕝᕙᓃᒍᓐᓇᕐᖓᑕ. ᒫᓐᓇᐅᔪᖃᐃ ᓇᐃᓈᕆᔪᓐᓇᖅᐹ 

ᐃᓕᓐᓂᐊᕌᓂᓐᓂᖏᑦ ᖃᓄᐃᓕᖓᒻᒪᖔᑕ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᑦᑎᐊᖃᑦᑕᖅᑐᐃᑦ ᑕᐃᒃᑯᐊ ᖃᑦᑎᐅᓂᖏᖅᑲᐃ 

ᖃᐅᔨᒪᔭᔅᓴᕆᒻᒪᒍ ᐊᒻᒪᓗ 

ᐃᓕᓐᓂᐊᕆᐊᕋᓱᑦᑐᒥᓂᐅᒐᓗᐊᑦ ᐱᔭᕇᕐᓇᑎᒃ 

ᓄᖅᑲᑐᐃᓐᓇᖃᑦᑕᖅᑐᑦ ᑕᒫᓂ ᓄᓇᕗᒻᒥ 

ᖃᐅᔨᓴᔪᔅᓴᐅᒻᒪᒋᑦ ᖃᓄᐃᓕᖓᒻᒪᖔᑲᐃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇᑦᑕᐅᖅ ᖁᔭᓐᓇᒦᒃ 

ᐊᐱᖅᑯᑎᒋᒻᒥᒻᒪᒍ.  

ᒫᓐᓇᒧᑦ ᓲᕐᓗ ᑕᐅᑐᓐᖑᐊᕐᓗᒍᖃᐃ 2001-

ᖑᑎᓪᓗᒍ ᑕᒪᒃᑯᐊ ᐱᔭᕇᖃᑦᑕᖅᑐᑦ ᑕᒫᓂ 22.8%-

ᖑᓚᐅᖅᓯᒪᒻᒪᑕ, 2011-ᖑᓕᖅᑎᓪᓗᒍ 

ᐱᔭᕇᖅᓯᖃᑦᑕᖅᑐᑦ 35.8 ᐳᓴᖑᓕᖅᑐᑦ. ᑕᒫᓂ 

ᐊᕐᕌᒎᓕᕋᑖᖅᑕᑎᓐᓂ 2011 ᑲᑎᓕᒫᖅᖢᒋᑦ ᑖᒃᑯᐊ 

ᐱᔭᕇᖅᓯᔪᑦ 228-ᖑᔪᑦ. 

 

ᐊᑐᓂᓪᓚᕆᒃ ᓄᓇᓕᓐᓂ ᐊᕕᑦᑐᖅᓯᒪᔪᑦ 

ᖃᔅᓯᐅᓂᕐᒪᖔᑕ ᒫᓐᓇ ᐱᓯᒪᓐᖏᓇᒃᑭᑦ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ.  

 

ᐃᐊᓪ: ᑭᖑᓪᓕᖅᐹᖑᔪᒥᖃᐃ ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᑭᐅᔭᐅᖃᑦᑕᕋᒪ. ᑕᒪᒃᑯᐊ ᐃᓱᒪᒋᓪᓗᒋᑦ 

ᐃᓕᓐᓂᐊᕌᓂᑦᑎᐊᖃᑦᑕᖏᑦᑐᑦ 

ᐃᓕᓐᓂᐊᕋᓱᒃᑲᓗᐊᖅᓱᑎᑦ ᑕᕝᕙᓂ ᒪᒃᐱᖅᑐᒐᖓᓂ 

ᖃᐅᔨᓴᖅᐸᓪᓕᐊᓂᐊᓕᕐᒪᑕᒎᖅ ᑕᒪᒃᑯᓂᖓ 

ᐃᓕᓐᓂᐊᑦᑎᐊᖃᑦᑕᖅᑐᓂᒃ ᐱᔭᕇᖅᑐᓂᒃ 

ᑕᒪᒃᑯᓂᖓᓗᖃᐃ ᐊᖏᔪᖅᑳᕆᔭᐅᔪᓂᓪᓗ. 

 

ᖃᐅᔨᓴᖅᐸᓪᓕᐊᓂᐊᕐᓂᕋᕐᒪᑕ 

ᐃᓚᒋᔭᐅᔪᔅᓴᐅᓗᓂᐅᒐᓗᐊᖅ ᑕᒪᓐᓇ 

ᐃᓕᓐᓂᐊᕌᓂᓐᖏᑦᑐᐃᑦ ᖃᓄᐃᒻᒪᓘᓐᓃᑦ  

ᐃᓕᓐᓂᐊᕌᓂᖃᑦᑕᖏᒻᒪᖔᑕ. ᑕᒪᓐᓇ 

ᖃᐅᔨᓴᖅᑕᐅᖃᑕᐅᓚᖓᒻᒪᖔᖅ 

ᐅᓂᒃᑳᕆᒋᐊᑦᓯᐊᑲᓐᓂᕐᓗᓂᐅᓪᓗ ᑖᓐᓇ 

ᖃᐅᔨᓴᕐᓂᕆᔭᐅᓂᕋᖅᑕᐅᔪᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᖃᐅᔨᓴᕐᓂᐅᔪᖅ 

ᐱᓕᕆᐊᖑᓪᓚᕆᑉᐸᓕᐊᒻᒪᑦ ᐱᓗᐊᖅᑐᒥ ᑕᒪᑐᒪᓂ 

ᐊᕐᕌᒍᒋᔭᑦᑎᓐᓂ ᐱᓕᕆᖃᑎᖃᖅᖢᑎᒃ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓂᓪᓗ. 

ᐃᑲᔫᑎᕙᓪᓕᐊᓂᐊᖅᑐᓂᓪᓗ ᑕᒪᒃᑯᓂᖓ 

ᓴᖅᑭᑦᑎᕙᓪᓕᐊᓇᓱᒃᖢᑎᑦ ᐃᓕᓐᓂᐊᖅᑐᓕᕆᔨᒃᑯᑦ. 

 

ᑖᓐᓇ ᖃᐅᔨᓴᕐᓂᓕᕆᓂᓚᑦᑖᓂᕆᔭᖓ ᑐᖏᓕᓐᓄᑦ 

ᐅᖃᐅᓯᕆᔾᔪᑎᒋᓂᐊᕋᒃᑯ ᖃᐅᔨᓴᕐᓂᕆᓂᕋᖅᑕᖓ 

ᑕᒪᒃᑯᓂᖓ ᐃᓕᓐᓂᐊᕆᐊᖃᑦᑕᖅᑐᑦ 

ᐱᔭᕇᖅᓯᕙᓪᓕᐊᑦᑎᐊᕋᓗᐊᕐᒪᖔᑕ ᐅᕝᕙᓘᓐᓃᑦ 

ᐱᔭᕇᖅᓯᕙᓪᓕᐊᑎᐊᖏᑦᑐᑦ ᖃᓄᐃᖃᑦᑕᕐᒪᖔᑕ 

ᐊᐱᕆᖅᑰᕐᒪᑕ ᑖᔅᓱᒥᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖏᓕᖅ, ᒥᔅ ᐅᒃᐱᒃ, ᐃᓚᓯᒋᐊᕈᒪᕖᑦ?  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᖏᓛᖅ 

ᕿᒥᕐᕈᓂᐅᔪᖅ ᑕᒪᒃᑯᓂᖓ ᐊᓂᒍᐃᔾᔪᑎᓂᒃ 

ᐱᓕᕆᐊᕆᕙᓪᓕᐊᔭᕗᑦ ᓲᕐᓗ ᐅᑯᐊ 

ᐊᑐᓕᖅᑎᑕᐅᖁᔭᐅᔪᑦ ᐊᒻᒪᓗ ᐃᓗᐃᑦᑑᒐᑎᑦ. 

 

ᓱᓕ ᐊᑐᓕᖅᑎᑕᐅᖁᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ 

ᒫᓐᓇ ᓲᕐᓗ ᓈᓴᐅᓯᕆᔾᔪᑎᐅᖃᑦᑕᖅᑐᑦ ᒐᓚᐃᑦ 10, 

11, 12-ᒥᑦ ᐅᓄᖅᓯᒋᐊᒃᑲᓐᓂᖁᔭᐅᓪᓗᑎᑦ 

ᐊᒥᓲᓂᖏᑦ ᐊᒻᒪᓗ ᑕᒪᒃᑯᐊ ᐃᖃᐃᓕᓴᕐᓂᐅᔪᑦ 

ᐊᖏᓪᓕᒋᐊᕐᓗᓂ ᐊᒻᒪᓗ ᑖᒃᑯᐊ ᐱᓗᐊᖅᑐᒥ 

ᐃᓄᑦᑎᑐᑦ ᒍᓚᐃᑦ 10, 11, 12-ᒦᑦᑐᑦ ᓲᕐᓗ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᒍᐃᓗᓂ ᑖᒃᑯᐊ ᑭᓯᐊᓂ 

ᐊᓂᒍᐃᖅᑕᐅᓪᓚᕆᓪᓗᑎᑦ 

ᐊᓂᒍᐃᖃᓯᐅᑎᔪᓐᓇᕐᓗᑎᑦ ᒍᓚᐃ 12-ᒥ 

ᓇᓗᓇᐃᖅᑕᐅᓯᒪᔪᑦ ᓲᕐᓗ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᔾᔪᑎᖓ ᐊᑐᓕᖅᑎᑕᐅᓂᖓ ᐱᔾᔪᑎᒋᓪᓗᒍ 

ᐊᒻᒪᓗ ᐅᖃᐅᓯᖃᕐᓂᖅ ᒪᕐᕉᓐᓂᒃ ᑖᓐᓇᑦᑕᐅᖅ 

ᐱᔾᔪᑎᒋᓪᓗᒍ. 

 

ᐊᒻᒪ ᑖᓐᓇ ᑕᐃᒃᑯᐊ ᐱᕙᓪᓕᐊᔪᓂᒃ ᑐᓵᑲᑕᑦᑕᓯ 

ᐃᒻᒪᖃ ᒪᕐᕉᓐᓂᒃ ᐱᓇᓱᐊᕈᓯᐅᔪᓂᒃ ᑖᒃᑯᐊ 6-ᖑᔪᑦ 

ᐊᔾᔨᒌᓐᖏᑦᑐᑦ ᐊᓂᒍᐃᔾᔪᑏᑦ ᐊᔾᔨᒌᓐᖏᑦᑐᓂᑦ 

ᓄᓇᓕᓐᓂᑦ ᐊᑐᖅᑕᐅᔪᓐᓇᖅᓯᕙᓪᓕᐊᒍᓐᓇᕋᔭᖅᑐᑦ 

ᓲᕐᓗ ᓴᓇᔪᓕᕆᓂᕐᒧᑦ, ᐃᓕᖅᑯᓯᐅᑉ ᒥᔅᓵᓄᑦ ᐊᒻᒪᓗ 

ᒪᑯᐊ ᑐᓴᐅᒪᖃᑦᑕᐅᑎᓕᕆᔪᑦ ᖃᕋᓴᐅᔭᓕᕆᓂᐅᑉ 

ᒥᔅᓵᓄᑦ. ᑕᐃᒃᑯᐊ ᓇᒻᒥᓂᖃᕐᓂᕐᒧᑦ ᑖᒃᑯᐊ 

ᓴᓇᕙᓪᓕᐊᔭᕗᑦ. 

 

ᐊᒻᒪ ᒪᕐᕉᓐᓂᒃ ᓄᓇᓕᓐᓂ 

ᐊᑐᖅᑕᐅᕙᒌᖅᓯᒪᓕᖅᑐᑎᒃ ᐆᒃᑑᑎᐅᓪᓗᑎᑦ ᓲᕐᓗ 

ᐆᒃᑑᑎᒋᓗᒍ ᖁᕐᓗᖅᑑᒥ ᑕᐃᓐᓇ ᓯᕗᓪᓕᖅᐹᖅ 

ᓴᓇᔪᓕᕆᓂᐅᑉ ᒥᔅᓵᓄᑦ 

ᐊᑐᖅᑕᐅᒋᐊᓐᖓᓚᐅᖅᓯᒪᔪᖅ ᐊᒻᒪᓗ ᒫᓐᓇ 

ᑲᔪᓯᕙᓪᓕᐊᔪᖅ. ᑲᖏᖅᓯᓂᕐᒥ ᓇᒻᒥᓂᖃᕐᓂᐅᑉ 

ᒥᔅᓵᓄᑦ ᑕᐃᒃᑯᐊ ᐃᓕᓐᓂᐊᖅᑐᑦ ᓇᒻᒥᓂᖃᖅᑐᑦ 

ᓴᖅᑭᑎᑦᑎᕙᓪᓕᐊᔪᑦ ᑕᒪᒃᑯᓂᖓ. 

 

ᑖᒃᑯᐊ ᐆᒃᑑᑎᒋᓗᒋᑦ ᑖᒃᑯᐊ ᐱᓕᕆᐊᕆᑦᑕᖅᑲᕗᑦ. 

ᑭᓯᐊᓂ ᑖᒃᑯᐊ ᐊᓯᔾᔨᒋᐊᕈᑕᐅᒐᔭᖅᑐᑦ 

ᐊᑐᓕᕈᒫᖅᑐᑦ 2013-2014 ᐊᕐᕌᒍᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅ ᐃᐊᓪ.  

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᒦᖏᓐᓈᓗᒍᒪᓐᖏᒃᑲᓗᐊᖅᑐᖓ. 

ᐃᓕᓐᓂᐊᕕᔾᔪᐊᕐᓂᖅ ᑖᒃᑯᐊ ᖃᓪᓗᓇᐅᔭᕐᓗᒍᖃᐃ, 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓕᓐᓂᐊᕌᓂᒍᑕᐅᒋᐊᓖᑦ 

ᐋᖅᑭᓱᖅᑕᐅᓯᒪᓕᖅᐸᑦ? ᓇᓗᓇᐃᖅᓯᒍᓐᓇᖅᑮᑦ 

ᖃᓄᖅ ᐊᔾᔨᒌᓐᖏᒻᒪᖔᒍ ᑖᒃᑯᐊ 

ᐃᓕᓐᓂᐊᕌᓂᒋᐊᖃᖅᑐᓄᑦ ᑖᒃᑯᐊ 

ᒪᓕᑦᓯᐊᖁᓪᓗᖏᑦ ᐃᓕᓐᓂᐊᕌᓂᒍᑕᐅᒋᐊᖃᖅᑐᓂᑦ 

ᐊᓯᖏᓐᓂ ᑲᓇᑕᐅᑉ ᐊᕕᑦᑐᖅᓯᒪᓂᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓂᕈᐊᖅᑕᐅᓯᒪᔪᖅ ᐊᐱᖅᑯᑎᒋᔭᖓ 

ᓯᕗᓕᐅᕋᑖᕐᒪᒍ ᐃᓚᖓᑎᒍᑦ ᑐᖏᓕᕐᒪᑦ ᒥᔅ 

ᐅᒃᐱᐅᑉ ᑖᒃᑯᐊ ᐃᓚᒋᐊᕈᑎᐅᒐᔭᖅᑐᑦ 

ᐅᖃᐅᓯᕆᔭᕇᕋᑖᖅᑕᖅᐸᐃᑦ ᐊᒻᒪᓗᑦᑕᐅᖅ ᑖᒃᑯᐊ 

ᐃᓕᒋᐊᒃᑲᓂᐊᕐᔪᒍᓐᓇᕐᒥᔭᕋ. 

 

ᓄᓇᕗᒻᒥᐅᑦ ᐃᓕᓐᓂᐊᕐᓂᖏᓛᖅ ᓄᓇᕗᒻᒥ 

ᑖᒃᑯᓄᖓ ᐱᓕᕆᖃᑎᖃᕐᒪᑕ ᒫᓂᑑᐸᒥ, ᓴᔅᑳᑦᑐᕙᓐ, 

ᐃᐅᓪᐴᑕ, ᔫᑳᓐ, ᓄᓇᑦᑎᐊᖅ, ᑕᐃᒪᓐᓇ 

ᐱᔭᕇᖅᓯᕌᖓᑕ ᓇᒦᑦᑕᕆᐊᖃᕐᓂᖏᓐᓂ ᐊᒻᒪᓗ 

ᑕᒪᒃᑯᓂᖓ ᐃᓕᓐᓂᐊᖅᑕᐅᔪᔅᓴᓂᒃ 

ᐃᓕᓐᓂᐊᒐᒃᓴᓂᑦ ᓲᕐᓗᖃᐃ ᓴᐅᓂᖏᓐᓂ 

ᓴᓇᖃᑎᒌᓲᖑᓪᓗᑎᒃ ᖃᓄᐃᑦᑐᑦ 

ᐱᔭᕆᐊᖃᓪᓚᕆᒻᒪᖔᑕ 

ᐃᓕᓐᓂᐊᖅᑕᐅᔭᕆᐊᖃᓪᓚᕆᒻᒪᖔᑕ ᑕᕝᕙᓂ 

ᐃᓗᐊᓂ. ᑖᒃᑯᐊᓗ ᐊᑐᖅᖢᒋᑦ ᓄᓇᕗᒻᒥᐅᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓲᖑᔪᑦ ᓄᓇᐅᑉ 

ᐊᓯᐊᓃᑦᑐᓂᒃ, ᑕᐃᕋᑖᖅᑕᓐᓂ 

ᐋᖅᑭᓱᐃᖃᑎᒋᓯᒪᔭᖏᓐᓂ. 



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1632 

ᐊᒻᒪᓗ ᓄᓇᕗᒻᒥᐅᑦ ᒪᓕᑦᑐᑦ ᑖᒃᑯᓂᖓ 

ᐃᐅᓪᐴᑕᒥᐅᑦ ᐱᔭᕇᖅᓯᓗᑎᒃ ᐊᑐᕆᐊᖃᖅᑕᖏᓐᓂ 

ᓲᕐᓗ ᑕᒪᒃᑯᐊ 100, ᐃᓄᑦᑎᑐᑦ ᑕᐃᔭᕆᐊᔅᓴᖅ 

ᓇᓗᑦᑎᐊᖅᑕᕋ, ᐃᒃᓯᕙᐅᑖᖅ, ᐅᓇ 100 credits 

ᐃᓕᓐᓂᐊᕌᖓᒥᒃ ᓈᓴᐅᑎᓂᒃ 

ᐃᓕᓯᕙᓪᓕᐊᖏᓐᓇᖃᑦᑕᕐᒪᑕ ᐃᓕᓐᓂᐊᖅᑕᖓ. 

100-ᖑᕆᐊᖃᖃᑦᑕᕐᒪᑕ ᑖᒃᑯᐊ 

ᐊᔾᔨᒋᒻᒥᔭᖏᑦᑕᐅᖅ. ᐃᓕᓐᓂᐊᖅᑕᐅᔪᓪᓗ ᑕᕝᕗᖓ 

ᐊᕐᕌᒍᓄᑦ ᐱᖓᓱᓄᑦ ᒪᒥᐊᓇᖅ ᐊᕐᕌᒍᓅᓐᖏᑦᑐᖅ, 

ᑖᒃᑯᓄᖓ ᑲᑎᖅᓱᖅᑕᐅᔭᕆᐊᓕᓐᓄᑦ ᓈᓴᐅᑎᓄᑦ 

ᐱᖓᓱᓄᑦ ᑎᓴᒪᓄᑦ ᐅᕝᕙᓘᓐᓃᑦ ᑕᓪᓕᒪᓄᑦ 

ᐱᔭᕆᐊᖃᓲᑦ, ᓲᕐᓗ 3, 4 or 5 credits ᑖᒃᑯᐊ 

ᐃᓕᓐᓂᐊᖅᑕᖏᑕ ᐃᑲᕐᕋᖏᑦ 

ᖃᑦᑎᐅᔭᕆᐊᖃᕐᓂᖏᑦ ᒪᓕᓪᓗᒋᑦ. ᐊᒻᒪᓗ, ᑖᒃᑯᐊ 

ᓈᒻᒪᒋᐊᖃᕆᓪᓗᑎ ᑖᒃᑯᓄᖓ 

ᐃᓕᓐᓂᐊᖅᑎᑕᐅᖃᖅᑑ ᐃᓗᐊᓂ 25-ᓂ ᐃᑲᕐᕋᓄᑦ 

ᐃᓕᓐᓂᐊᖅᑎᑕᐅᓂᕆᔭᖓᑕ. 

 

ᐊᒻᒪᓗ ᓱᓕ ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᒫᓐᓇ 

ᓴᓇᕙᓪᓕᐊᒻᒥᔪᑦ ᐊᔾᔨᒌᓐᖏᑦᑐᓂᑦ 

ᖃᓄᖅᑑᕈᑎᔅᓴᑲᓐᓂᕐᓂᒃ 

ᓇᓗᓇᐃᔭᐃᒃᑲᓐᓂᕈᓐᓇᖁᓪᓗᒋᑦ ᖃᓄᐃᑦᑐᓂᑦ 

ᐃᓕᓐᓂᐊᑲᓐᓂᕈᒪᒐᔭᕐᒪᖔᑕ. ᑖᓐᓇ ᖃᓪᓗᓈᑎᑐᑦ 

ᐅᖃᕈᒃᑯ (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᕕᐅᔪᑦ 

ᐋᖅᑭᓱᐃᕙᓪᓕᐊᔪᑦ ᐊᓯᐊᒎᕈᑕᐅᒍᓐᓇᕋᔭᖅᑐᓂᑦ 

ᖁᑦᑎᓂᖅᓴᓄᑦ ᐃᓕᓐᓂᐊᖅᑐᓂᒃ ᑖᒃᑯᐊ 

ᐃᓕᓐᓂᐊᕈᓐᓇᖁᓪᓗᖏᑦ ᑖᒃᑯᓂᖓ 

ᐋᖅᑭᑦᑕᐅᓯᒪᔪᓂᒃ ᑖᒃᑯᐊ ᐃᓕᓐᓂᐊᕈᒪᓗᐊᖅᑕᖏᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ ᑖᔅᓱᒪ ᒥᔅᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐄᖑᖅᑰᕐᒪᑦ ᐊᐱᖅᑯᑎᔅᓴᖃᕈᓐᓃᕐᓂᕋᖅᖢᓂ. 

ᑕᕝᕙᓃᒃᑲᑦᑕ G-7. ᐃᓕᓴᓕᓵᖅᑐᓄᓪᓗ 12-ᒧᑦ 

ᖁᕝᕙᓯᓐᓂᓕᓐᓄᑦ ᐊᐅᓚᔾᔪᑎᑦ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒃᓴᖃᖅᑐᖓ, ᑕᐃᒃᑯᐊ ᐊᐱᖅᑯᑕᐅᖅᑲᐅᔫᑉ 

ᐃᓚᒐᓗᐊᖓ ᑕᒪᒃᑯᐊ ᐃᓕᓐᓂᐊᕈᓐᓃᖃᑦᑕᖅᑐᑦ 

ᒥᒃᓵᓄᑦ. ᓯᕗᓪᓕᖅᐹᒥ ᖃᐅᔨᔪᒪᓪᓗᖓ ᐃᓚᖏᑦ 

ᑕᐃᒃᑯᐊ ᐃᓅᓯᕐᓗᒐᔪᑦᑐᐃᑦ ᐃᓛᒃ ᓴᓂᐊᒍᑦ, 

ᑕᒪᒃᑯᐊᖃᐃ ᓱᕈᓯᑯᓗᓐᓂᑦ 

ᐃᓕᓐᓂᐊᓐᖏᑐᐃᓐᓇᖅᑐᖃᓲᖑᒋᕗᕐᖓᐃ? ᑖᓐᓇ  

ᓯᕗᓪᓕᖅᐹᖑᓪᓗᒍ ᖃᐅᔨᒍᒪᒐᓗᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑐᖓᓕᕐᒪ 

ᓇᓗᓇᐃᒃᑲᓐᓂᕈᓐᓇᕐᓂᐊᕐᒪᒍ, 

ᐃᓕᓐᓂᐊᓐᖏᑦᑐᖃᖅᓯᒪᒻᒪᖔᑦ ᓱᕈᓯᒻᒪᕆᐅᔪᓂᑦ 

ᐃᓕᓐᓂᐊᕆᐊᖃᕋᓗᐊᖅᑐᑎᒃ. ᑖᓐᓇ 

ᑭᐅᔪᓐᓇᕐᓂᐊᕐᒪᒍ. ᑭᓯᐊᓂ ᑕᒪᒃᑯᐊ 

ᐃᓕᓐᓂᐊᑦᑎᐊᓐᖏᑦᑐᓄᑦ ᐃᑲᔫᑎᔅᓴᒃᑲᓐᓃᑦ 

ᖃᓄᐃᓕᐅᕐᓗᑎᒃ ᑕᒪᒃᑯᐊ ᐃᓕᓐᓂᐊᑦᑎᐊᓐᖏᑦᑐᑦ 

ᐃᑲᔪᒃᑲᓐᓂᕆᐊᖃᖅᐸᑦ ᑕᒪᒃᑯᓂᖓ ᓴᓇᖃᑦᑕᕐᒥᔪᑦ 

ᐃᓕᓐᓂᐊᕐᕕᐅᑉ ᐃᓗᐊᓂ. ᑐᖓᓕᕋ ᑖᔅᓱᒥᖓ 

ᓇᓗᓇᐃᕆᒃᑲᓐᓂᕐᓂᐊᕐᒪᑦ 

ᐃᓕᓐᓂᐊᓐᖏᑦᑐᖅᑕᖃᕐᒪᖔᑦ ᐃᓕᓐᓂᐊᕐᕕᐅᑉ 

ᐃᓗᐊᓃᑦᑕᕆᐊᓕᐅᒐᓗᐊᓂᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖓᓕᖅ, ᒥᔅ ᐅᒃᐱᒃ ᐃᓚᓯᒋᐊᕈᒪᕖᑦ? 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᒃᑯᐊᖏᓛᒃ 

ᑕᑯᓐᓇᓐᖑᐊᕐᓗᒋᑦ ᓄᓇᕗᓕᒫᒧᑦ 71-ᐳᓴ 

ᐊᑖᓃᑦᑐᑦ ᐃᓕᓐᓂᐊᕆᐊᖃᑦᑕᖅᑐᑦ ᐃᓕᓐᓂᐊᕐᕕᑦᑕ 

ᐃᓗᐊᓄᑦ. ᐱᓗᐊᖅᑐᒥᑦ ᖁᑦᑎᓐᓂᓖᑦ 10, 11, 12-

ᒧᑦ ᐅᐸᖃᑦᑕᖏᑦᑐᑦ ᐊᖏᓂᖅᓴᐅᒐᓗᐊᖅᑐᑎᒃ 

ᑭᓯᐊᓂ ᒥᑭᔫᑕᐃᑦᑕᐅᖅ ᐃᓚᖏᑦ ᐅᐸᖃᑦᑕᖏᑦᑐᑦ 

ᖃᐅᔨᖃᑦᑕᖅᓯᒪᔭᒃᑲ ᐊᒻᒪᓗ ᑕᕝᕙᓂ ᐊᕐᕌᒎᔪᒥᑦ 

ᓄᓇᓕᓐᓄᑦ ᐳᓚᕋᕐᓂᖅᓴᐅᒐᒪ 

ᖃᐅᔨᖃᑦᑕᖅᓯᒪᓪᓗᖓᓗᑦᑕᐅᖅ ᐃᒻᒪᖃ 

ᖁᑦᑎᓐᓂᓕᒃ 1, 2 ᐃᓚᖏᑦ ᐊᒥᓱᒻᒪᕇᑦ 

ᐅᐸᖃᑦᑕᖏᑦᑐᑦ, ᐃᓕᓐᓂᐊᕆᐊᖃᑦᑕᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᑭᓯᔪᒪᖅᑲᐅᔭᕋ ᐊᒻᒪ ᑕᐃᒃᑯᐊ, ᑕᐅᕗᖓ ᑕᐃᒃᑯᐊ 

(ᑐᓵᔨᑎᒍᑦ) ᓘᑦᑖᓕᐊᕈᑎᑎᒍᑦ (ᑐᓵᔨᒃᑰᕈᓐᓃᖅᑐᖅ) 

ᒥᓂᔅᑕᐅᑉ ᐅᖃᐅᑎᒋᖅᑲᐅᔭᖏᑦ (ᑐᓵᔨᑎᒍᑦ) 

ᓄᖅᑲᑐᐃᓐᓇᖃᑦᑕᕐᓂᐅᔪᖅ (ᑐᓵᔨᒃᑰᕈᓐᓃᖅᑐᖅ)  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᐊᓂᖃᑦᑕᖏᑦᑐᑦ ᑕᒫᓂ 60 ᐳᓴ ᓱᓕ 

ᐅᖓᑖᓃᑦᑐᐊᓘᔮᕐᒪᑕ. ᑕᐃᒃᑯᐊ 

ᖃᐅᔨᓴᕐᓂᐊᕋᓗᐊᖅᑕᓯ ᖃᓄᐃᓕᖓᒻᒪᖔᑕ 

(ᑐᓵᔨᑎᒍᑦ) ᐊᐅᓚᓂᕐᒧᑦ ᐸᕐᓇᐅᑎᒥᒃ 

(ᑐᓵᔨᒃᑰᕈᓐᓃᖅᑐᖅ) ᐊᐱᖅᑯᑕᐅᖅᑲᐅᔪᑦ 

ᒥᒃᓵᓅᖓᓪᓗᑎᒃ. 

 

ᑭᓯᐊᓂᓕ ᖃᐅᔨᒪᒐᓚᑉᐱᓯᖃᐃ ᓱᓇ ᐱᔾᔪᑎᒋᓪᓗᒍ 

drop-out-ᓗᐊᖃᑦᑕᕐᒪᖔᑕ ᑖᓐᓇ trend-

ᖃᖅᑑᔭᖅᑐᖃᖅᐸᖃᐃ ᓇᓗᓇᓐᖏᑦᑐᒥᑦ, 

ᓇᓗᓇᐃᖅᓯᒪᒐᓚᑦᑐᒥᑦ ᐱᔾᔪᑕᐅᔪᒥᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇᐃᓛᒃ ᐊᕐᕌᒍᒐᓵᓘᓕᖅᑐᓂᒃ 

ᐊᑐᓕᕋᑦᑎᒍ ᐃᓕᓐᓂᐊᕆᐊᓕᐅᒐᓗᐊᑦ 

ᐱᔭᕇᖅᓯᖏᑦᑐᑎᒃ ᓱᓕ 

ᐃᓕᓐᓂᐊᖃᑦᑕᕈᓐᓃᖃᑦᑕᕐᖓᑕ. 

ᐊᔾᔨᒌᓐᖏᑦᑐᒻᒪᕆᐊᓗᓐᓂᑦ 

ᐱᔾᔪᑎᖃᖅᑐᑎᐅᖃᑦᑕᕐᒪᑕ, ᑕᒪᒃᑯᐊ 

ᖃᖓᑲᓪᓚᐅᓕᖅᑐᖅ ᑲᐅᔨᓴᖅᑕᐅᓚᐅᖅᓯᒪᑦᑕᖅᐳᖅ, 

ᖃᐅᔨᓴᕐᓇᓵᓕᕐᒥᒐᑦᑎᒍ ᑕᒪᓐᓇ ᖃᓄᐃᒻᒪᖔᑦ ᓱᓕ 

ᑕᐃᒪᓐᓇᐃᑎᓪᓗᒍ ᑕᐃᒪᓐᓇᖃᐃ 

ᖃᐅᔨᓴᒃᑲᓐᓂᕆᐊᖃᓕᕋᓗᐊᕆᕗᒍᑦ ᒫᓐᓇ 

ᑐᓴᕐᕕᒋᑦᑎᐊᒻᒪᕆᓪᓗᒋᑦ. 

 

ᐱᒻᒪᕆᐅᖅᑰᕐᒥᒻᒪᑦ ᑕᒪᒃᑯᐊ 

ᐃᓕᓐᓂᐊᕈᓐᓃᖃᑦᑕᖅᑐᑦ ᑐᓴᕐᕕᒋᑦᑎᐊᒻᒪᕆᓪᓗᒋᑦ. 

ᑲᖐᓱᖃᑦᑕᕋᑦᑕ ᓇᓚᐅᑦᑖᓕᖅᑐᑕᓗ ᐃᒪᓐᓇᐅᑯᐊ 

ᐱᔾᔪᑎᒋᓪᓗᒋᑦ ᐃᓕᓐᓂᐊᑦᑎᐊᕈᓐᓃᖅᑰᖃᑦᑕᖅᑐᑦ. 

ᐅᕝᕙᓕ ᐊᐱᖅᓱᖏᑦᑐᑎᒍ ᑖᒃᑯᐊ 

ᖃᐅᔨᒪᓪᓚᑦᑖᖅᑐᑦ ᓄᖅᑲᕐᓂᑯᐃᑦ, 

ᓄᖅᑲᕐᓂᑯᓂᖅᑲᐃ ᐊᐱᖅᓱᓪᓚᑦᑖᑦᑎᐊᒻᒪᕆᒃᑯᑦᑕ 

ᖃᐅᔨᓯᒪᑦᑎᐊᕐᓂᖅᓴᐅᓇᔭᖅᐳᒍᑦ ᐊᒻᒪᓗ 

ᖃᓄᖅᑑᕈᑎᖃᕈᓐᓇᕐᓂᖅᓴᐅᓕᕐᓗᑕ ᖃᓄᐃᒻᒪᑦ 

ᓄᖅᑲᖃᑦᑕᕐᒪᖔᑕ. 

ᐃᓛᒃ ᑕᕝᕗᖓ ᑕᐃᒪᓐᓇ ᐅᖃᖅᐳᖓ ᑭᓯᐊᓂᑦᑕᐅᖅ 

ᐱᔾᔪᑎᖏᑦ ᑐᑭᓯᐅᒪᓇᖅᑐᖅ ᐊᔾᔨᒌᓐᖏᑦᑐᒻᒪᕇᑦ; 

ᐊᑕᐅᓯᕐᒥᑦ ᐱᔾᔪᑎᖃᖅᑐᑎᐅᓐᖏᒻᒪᑕ. 

ᐃᓕᓐᓂᐊᕐᓂᐅᑉ ᐃᓗᐊᓂᓗ ᐱᓕᕆᓂᐊᖅᑎᓪᓗᑕ 

ᑕᒪᒃᑯᓂᖓ ᖃᐅᔨᒪᑦᑎᐊᕆᐊᖃᕐᒥᒐᑦᑕ. 

 

ᐊᖏᔪᖅᑳᕆᔭᐅᔪᓪᓗᑦᑕᐅᖅ ᐃᓚᖓᒍᑦ 

ᖃᐅᔨᒪᓂᖃᖅᑐᑦ ᓇᓗᓇᓐᖏᑦᑎᐊᕐᒥᒻᒪᑕ 

ᐃᑲᔫᑎᖃᕈᓐᓇᑎᐊᕐᒥᔪᑦ ᐅᕙᑦᑎᓐᓂ ᑐᓴᕋᓱᑦᑎᓪᓗᑕ 

ᐊᒻᒪᓗ ᑕᐃᒪᓐᖓᑦ ᐱᓕᕆᖃᑎᒋᔪᒪᕙᓪᓕᐊᒐᑦᑎᒍ 

ᐊᖏᔪᖅᑳᕆᔭᐅᔪᑦ ᓄᓇᓖᓪᓗ ᓇᐅᒃᑯᑦ 

ᐃᓕᓐᓂᐊᕐᓂᐅᑉ ᒥᔅᓵᓅᖓᓕᖓᔪᓕᒫᓂᒃ. 

ᑕᒪᓐᓇᑦᑕᐅᖅ ᐱᓕᕆᖃᑎᒌᒍᑎᑦᑎᐊᕙᐅᒻᒥᔪᖅ 

ᖃᐅᔨᒐᓱᓐᓂᖅ ᐊᒻᒪᓗ ᖃᓄᖅᑑᕈᑎᖃᕋᓱᓐᓂᖅ 

ᐃᓕᓐᓂᐊᖅᑐᑦ ᓄᖅᑲᖃᑦᑕᓗᐊᖅᑐᑦ ᐱᓪᓗᒋᑦ.  

 

ᒫᓐᓇᓗ ᐃᓕᓐᓂᐊᕐᕕᐅᑉ ᐃᓗᐊᓂ ᓲᕐᓗ ᑕᐃᓐᓇ 

ᐊᐅᓚᔮᖅᑐᖅ ᑕᐃᖅᑲᐅᔭᕋ ᐃᓕᓐᓂᐊᖅᑕᐅᔭᕆᐊᓕᒃ 

ᐃᓅᓯᕐᒧᑦ ᑐᕌᖓᔪᓂᒃ ᐱᓕᕆᓂᖅᓴᐅᒻᒪᑦ 

ᑕᕝᕘᓇᑦᑕᐅᖅ ᑖᓐᓇ 

ᐃᑲᔫᑎᖃᕐᓂᖅᓴᐅᕚᓪᓕᕈᒥᓇᖅᓯᔫᒐᓗᐊᖅ ᑭᓯᐊᓂ 

ᒫᓐᓇ ᖃᖓᑦᑎᐊᖅ ᐱᒋᐊᓕᕋᑖᕐᓂᑰᒻᒪᑦ ᖃᓄᑎᒋ 

ᐃᑲᔫᑎᒋᓂᐊᕐᒪᖔᖅ ᑕᒪᓐᓇ 

ᖃᐅᔨᓴᑦᑎᐊᕆᐊᖃᕐᓂᐊᕐᒥᔭᕗᑦ ᓄᑖᖑᓂᖓ 

ᐱᓪᓗᒍ.  

 

ᐊᔾᔨᒌᓐᖏᑦᑐᑦ ᐱᔾᔪᑎᐅᔪᑦ ᐊᒻᒪᓗ ᓇᓗᓇᓐᖏᑦᑐᖅ 

ᑕᒪᓐᓇ ᖃᐅᔨᓴᒃᑲᓐᓂᕆᐊᖃᕐᓂᐊᖅᑕᕗᑦ 

ᑲᑐᔾᔨᖃᑎᖃᕐᓗᑕ ᐊᖏᔪᖅᑳᕆᔭᐅᔪᓂᑦ ᓄᓇᓕᓐᓂ 

ᐊᒻᒪᓗ ᑕᐃᒃᑯᐊ ᓄᖅᑲᖃᑦᑕᖅᑐᓂᑦ 

ᑐᓴᒃᑲᓐᓂᕈᒪᑦᑎᐊᕋᓗᐊᕆᕗᒍᑦ 

ᐅᖃᐅᓯᔅᓴᖃᖅᑐᔅᓴᐅᒥᒻᒪᑕ ᑕᐃᒃᑯᐊ ᓇᒻᒥᓂᖅ 

ᓄᖅᑲᖃᑦᑕᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᒃᑯᐊ ᐃᓕᓴᐃᔨᑦ 

ᖃᐅᔨᒪᒐᓚᑦᑐᔅᓴᐅᖃᑦᑕᖅᑐᐃᓐᓇᐅᒻᒥᔪᑦ ᑕᐃᑲᓂ 

ᐅᕝᕙᓘᓐᓃᑦ DEA-ᑯᑦ ᐱᓗᐊᖅᑐᒥ ᐃᓕᓴᐃᔨᖏᓪᓗ 

ᐃᒻᒪᖃ ᐱᑕᖃᕐᒥᔪᑦ ᐱᔾᔪᑕᐅᔪᓂᒃ. ᐅᓇ 

ᐱᔾᔪᑕᐅᖃᑕᐅᒻᒪᖔᑦ ᐅᖃᓕᒫᕈᓐᓇᖏᓐᓂ  

ᐃᓚᖓᓂ ᖃᓄᐃᓐᓂᖅᐹᖑᔫᔮᖅᑲ 

ᐱᔾᔪᑕᐅᖃᑦᑕᖅᑐᓂ drop out-ᒍᑕᐅᖃᑦᑕᖅᑐᓂ? 

ᖁᔭᓐᓇᒦᒃ.  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓯᒪᓐᖏᑕᕗᑦ ᑕᐃᒪᓐᓇ 

ᑕᐃᒪᓐᓇᐃᓕᖓᔪᒥᒃ ᐱᑕᖃᕐᒪᖔᑦ ᐱᓯᒪᓐᖏᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᐅᓇ ᐱᔾᔪᑎᒋᓪᓗᒍ 

ᑎᑎᕋᐅᑕᐅᖃᑦᑕᖅᓯᒪᓪᓗᓂ ᒫᓐᓇᒎᖅ ᑕᐃᒃᑯᐊ 

ᐃᓚᖏᑦ High School-ᒦᑦᑐᒐᓗᐊᑦ Grade 3 or 

4 Level -ᒥᑦ ᐅᖃᓕᒫᕈᓐᓇᓲᖑᖃᑦᑕᕐᒪᑕ ᐃᓚᖏᑦ. 

ᓱᓕᒻᒪᖔᖅ ᖃᐅᔨᒪᓐᖏᑕᕋ ᑭᓯᐊᓂ (ᑐᓵᔨᑎᒍᑦ) 

ᑲᓇᑕᓕᒫᑎᒍᑦ (ᑐᓵᔨᒃᑰᕈᓐᓃᖅᑐᖅ) ᒪᓕᒃᖢᒋᑦ 

ᑕᐃᒃᑯᐊ ᐱᔾᔪᑎᒋᔭᐅᔪᑦ drop out-

ᒍᑕᐅᓗᐊᖃᑦᑕᖅᑐᕉᖅ ᐅᖃᓕᒫᕈᓐᓇᖏᓐᓂᖅ 

ᐱᔾᔪᑎᒋᓪᓗᒍ. ᑖᓐᓇ ᖃᐅᔨᓴᖅᓯᒪᒐᓚᒃᐱᓯᐅᒃ 

ᑐᓴᖅᓯᒪᕕᓯᐅᓘᕝᕙ? ᑐᓴᖅᓯᒪᓐᓂᕈᒃᓯᐅᑦ ᖃᓄᖅ 

ᐃᑲᔪᕆᐊᒃᑲᓐᓂᕈᓐᓇᖅᐱᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑕᕋᓗ ᑖᓐᓇ ᓂᕈᐊᖅᑕᐅᓯᒪᔪᖅ ᑖᔅᓱᒥᖓ 

ᐊᐱᕆᒻᒪᑦ. ᓯᕗᓪᓕᖅᐹᒥᑦᑕᐅᖃᐃ ᑖᓐᓇ 

ᖃᐅᔨᒪᓪᓚᕆᓕᖅᑕᕗᓪᓕᑦᑕᐅᖅ  

ᐃᓕᓐᓂᐊᕆᐊᖃᖅᑕᒥᓐᓂᒃ 

ᐱᔭᕇᓐᖏᔾᔪᑕᐅᖃᑕᐅᖃᑦᑕᖅᑐᖅ 

ᐅᐸᓐᖏᓗᐊᖃᑦᑕᕐᓂᖅ. ᐅᐸᓐᖏᓗᐊᖃᑦᑕᖅᖢᑎᒃ 

ᑖᓐᓇ ᐃᓕᓐᓂᐊᖅᑕᖏᑦ ᐊᕐᕌᒎᑉ ᐃᓗᐊᓂ 

ᐃᓕᓐᓂᐊᕆᐊᓕᖏᑦ ᐃᓕᓐᓂᐊᖅᑕᐅᓐᖏᓗᐊᖅᖢᑎᒃ 

ᓯᕗᕙᕆᐊᐸᓪᓕᐊᖏᓐᓂᖅᓴᐅᖃᑦᑕᕐᒪᑕ. ᑖᓐᓇ 

ᐱᒻᒪᕆᐊᓘᔪᖅ ᐅᐸᐃᓐᓇᕆᐊᖃᕐᓂᖅ 

ᐃᓕᓐᓂᐊᕐᕕᐅᑉ ᐃᓗᐊᓂ ᐊᖑᒻᒪᑎᑦᑎᐊᖁᓪᓗᒍ 

ᐃᓕᓐᓂᐊᖅᑕᐅᔪᓂᑦ ᖃᐅᑕᒫᑦ. 

 

ᐊᒻᒪᑦᑕᐅᖅ ᑖᒃᑯᐊ ᐊᔾᔨᒌᓐᖏᑦᑐᓂᑦ ᐱᔾᔪᑎᖃᕐᒪᑕ 

ᑖᔅᓱᒧᖓ ᑐᖏᓕᓐᓄᑦ ᑭᐅᒡᒍᓯᕆᓂᐊᕐᒥᒻᒪᒍ 

ᐅᖃᖅᑲᐅᔭᒪ ᐃᓚᖓ ᐱᔾᔪᑎᖃᖅᑐᑦ ᐊᒥᓱᓂᑦ 

ᑖᓐᓇᑦᑕᐅᖅ ᐱᔾᔪᑎᐅᓂᖅᐹᖑᒻᒥᔪᖅ 

ᐅᐸᓐᖏᓗᐊᖅᖢᑎᒃ 

ᑭᖑᕙᖃᑦᑕᐸᓪᓕᐊᓕᖃᑦᑕᕐᓂᖏᑦ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑕᒥᓐᓂᒃ ᐱᔭᕇᖅᓯᓂᐊᕈᑎᒃ ᑕᑉᐸᐅᖓ 

ᖁᑦᑎᓐᓂᓕᓐᓄᑦ 12-ᓄᑦ ᑖᒃᑯᐊ 

ᐱᔭᕇᕆᐊᖃᖅᑕᖏᑦ ᑕᐃᒃᑯᐊ ᓈᓴᐅᑎᑦ 

ᑕᐃᖅᑲᐅᔭᒃᑲ ᐱᓯᒪᔭᕆᐊᖃᕐᒪᒋᑦ ᑐᖔᓃᑎᓪᓗᖏᑦ 

ᐱᔭᕇᖅᓯᒪᓂᕋᖅᑕᐅᔪᓐᓇᖏᒻᒪᑕ. ᐱᒻᒪᕆᐅᒻᒪᑦ 

ᑖᒃᑯᐊ ᓈᓴᐅᑏᑦ ᐱᓯᒪᔭᕆᐊᖃᖅᑕᖏᑦ 

ᐱᔭᕇᕆᐊᖃᖅᑕᖏᑦ ᐱᔭᐅᓯᒪᑦᑎᐊᕋᓗᐊᕐᒪᖔᑕ. 

 

ᑖᓐᓇ ᑐᖏᓕᓐᓄᑦ ᐃᓚᒋᐊᖅᑕᐅᑎᓐᓂᐊᕋᒃᑯ 

ᐊᖏᔫᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖏᓕᖅ ᒥᔅ ᐅᒃᐱᒃ ᐅᖃᖁᔭᐅᒐᕕᑦ. 

 

>>ᐃᓪᓚᖅᑐᑦ 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᖃᐃ 

ᐱᒋᐊᕈᑎᒋᓗᒍ ᒪᓕᒐᕐᔪᐊᒥ 

ᐱᓕᕆᐊᖃᖅᐸᓪᓕᐊᑎᓪᓗᑕ ᓄᓇᓕᓕᒫᑦ 

ᐳᓚᕋᖅᑕᐅᓚᐅᖅᓯᒪᓪᓗᑎᑦ ᐊᒻᒪᓗ 100 ᐅᖓᑖᓂ 

ᑐᓴᕆᐊᕐᕕᖃᖅᑐᑕ ᑕᖅᑳᓐᖓᑦ ᐃᓄᓐᓂᒃ ᑕᒪᓐᓇ 

ᐅᖃᐅᓯᓕᕆᓂᖅ ᐃᓗᐊᓃᖃᑕᐅᓚᐅᕐᒥᒻᒪᑦ. 

ᑐᓴᓚᐅᕋᑦᑕ ᑖᓐᓇ ᐃᓄᐃᑦ ᐅᖃᐅᓯᖓ 

ᓴᐳᒻᒥᔭᐅᔭᕆᐊᓕᒃ ᐊᒻᒪ ᓯᕗᓪᓕᐅᔾᔭᐅᔭᕆᐊᓕᒃ 

ᐱᔾᔪᑎᒋᓪᓗᒍ ᒪᓕᒐᕐᔪᐊᖅ ᐃᓗᐊᓂ ᑖᓐᓇ 

ᐅᖃᖅᓯᒪᓕᖅᐳᖅ ᑖᓐᓇ ᐃᓄᑦᑎᑐᑦ ᐃᓕᓐᓂᐊᕐᓂᖅ  



ᐱᖓᑦᓯᖅ, ᕕᕝᕗᐊᕆ 22, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᐅᑎᔭᕆᐊᖃᖅᑕᕗᑦ ᐊᐃᑉᐱᕐᓗᒍ 

ᖃᓪᓗᓈᑎᑐᓪᓘᓐᓃᑦ ᐅᐃᕖᑎᑐᓪᓘᓐᓃᑦ.  

 

ᐃᓱᒪᔭᕆᐊᖃᖅᑐᒍᑦ ᑕᒪᓐᓇ ᐅᖃᐅᓯᖃᕐᓂᖅ 

ᒪᕐᕉᓐᓂᒃ ᐱᒋᐊᓕᓵᖅᑐᑯᓘᓕᑕᐃᓐᓇᕐᖓᑦ Bilingual 

Education-ᖑᓂᕋᖅᑕᕗᑦ. ᒫᓐᓇᐅᓕᖅᑐᖅ 

ᓄᓇᓕᓕᒫᑦ ᓂᕈᐊᖅᓯᓯᒪᓕᖅᑐᑦ ᐊᑐᕈᒪᔭᒥᓂᒃ  

ᓇᓕᐊᓐᓂᒃ ᐃᓕᓐᓂᐊᑎᑦᑎᔾᔪᑕᐅᓂᐊᖅᑐᖅ 

ᓄᓇᓕᓐᓂ. ᖃᓄᑎᒋᓪᓗ 

ᐃᓄᑦᑎᑑᕐᓂᖃᕐᓂᐊᕐᒪᖔᑕ ᐊᒻᒪᓗ ᖃᓄᑎᒋᓪᓗ 

ᖃᓪᓗᓈᑎᑑᓂᖃᕐᓂᐊᕐᒪᖔᑕ.  

 

ᑕᐃᔅᓱᒪᓂᐅᖃᑦᑕᓚᐅᖅᑐᖅ 1970’s 1980’s 

ᖃᓪᓗᓈᑎᑐᐃᓐᓇᖅ ᐃᓕᓐᓂᐊᖅᐸᓚᐅᖅᓯᒪᒻᒪᑕ 

ᐃᓕᓐᓂᐊᕐᕕᑦᑕ ᐃᓗᐊᓂ. ᑕᒪᒃᑯᓂᖓ 

ᐃᓄᑦᑎᑑᓲᓂᑦ ᐃᓕᓴᐃᔨᖃᖃᑦᑕᓕᖅᑎᓪᓗᑕ 

ᐃᓄᑦᑎᑐᐃᓐᓇᖅ ᐃᓕᓴᐃᖃᑦᑕᓕᖅᑎᓪᓗᒋᑦ ᐃᒻᒪᖃ 

ᓄᓇᓖᑦ ᐃᓚᖏᑦ ᐃᓕᓐᓂᐊᓕᓵᖅᑐᒥ Grade 3-ᒧᑦ 

ᑎᑭᐅᑎᓗᒍ ᐃᓄᑦᑎᑐᐃᓐᓇᖅ 

ᖃᓪᓗᓈᖅᑎᑑᕐᓂᖅᑕᖃᕐᓇᑎᑦ 

ᐃᓕᓐᓂᐊᑎᑦᑎᖃᑦᑕᐸᓚᐅᖅᑐᑎᒃ ᐊᓪᓛᓘᓐᓂᒃ 

ᐃᓚᖏᑦ. 

 

ᒥᑦᑎᒪᑕᓕᒃ ᐆᒃᑑᑎᒋᓗᒍ 

ᖁᕕᐊᓲᑎᒋᓚᐅᖅᓯᒪᒻᒥᔭᕗᑦ ᐃᓕᓐᓂᐊᓕᓵᖅᑐᓂᑦ 

Grade 6-ᒧᑦ ᑎᑭᐅᒪᓪᓗᓂ ᐃᓄᑦᑎᑐᐃᓐᓇᑦᑎᐊᖅ 

ᐃᓕᓐᓂᐊᓚᐅᖅᓯᒪᒻᒪᑕ. ᑖᓐᓇ 

ᖁᕕᐊᒋᕕᔾᔪᐊᖅᑐᑎᒍ. ᖃᐅᔨᓪᓚᕆᔾᔪᑎᒋᓯᒪᔭᕗᑦ 

ᖃᓪᓗᓈᑎᑐᑦ ᐃᓕᓐᓂᐊᕐᓂᖃᖅᑎᓐᓇᒋᑦ. 

 

ᐊᒻᒪ ᐆᒃᑐᖅᑕᐅᓂᐊᖅᑎᓪᓗᒋᑦ ᖃᓪᓗᓈᑎᑐᑦ 

ᓲᖃᐃᒻᒪ ᐊᖑᒻᒪᑎᔪᓐᓇᓐᖏᓚᑦ. ᑖᓐᓇ 

ᖃᐅᔨᓯᒪᓪᓚᕆᑦᑕᕗᑦ. ᒫᓐᓇ ᑕᕝᕙ 

ᐊᑐᕐᓕᖅᑎᓯᒪᓕᖅᑕᕗᑦ ᐅᖃᐅᓰᓐᓂᒃ ᒪᕐᕉᓐᓂᒃ 

ᐃᓕᓐᓂᐊᑎᑦᑎᓂᖅ ᐃᓕᓐᓂᐊᕕᑦᑕ ᐃᓗᐊᓂ. 

ᖃᓪᓗᓈᑎᑐᓪᓗ ᐃᓄᑦᑎᑐᓪᓗ ᐃᓕᓐᓂᐊᕐᓗᑎᑦ 

ᐊᑕᐅᑦᑎᒃᑯᑦ. ᖃᐅᔨᒪᔪᐃᓐᓇᐅᒐᑦᑕ ᓄᑕᕋᐃᑦ 

ᐊᒥᓱᓂᑦ ᐃᓕᓐᓂᐊᕈᓐᓇᕐᒪᑕ ᐊᒻᒪ ᓄᑕᕋᐅᓂᕐᒥᓂᒃ 

ᐅᖃᐅᓯᓕᕆᓂᖅ ᓄᑕᕋᐅᑎᓪᓗᒋᑦ ᐃᓕᓐᓂᐊᕐᓂᖅ 

ᓱᒃᑲᓂᖅᐹᖑᒻᒪᑦ ᓴᓐᖏᓂᖅᐹᖑᓪᓗᓂᓗ. ᑕᐃᒪᓐᓇ 

ᐱᔾᔪᑎᒋᓪᓗᒍ ᐃᓕᓐᓂᐊᓕᓵᖅᑐᑦ ᐃᒻᒪᖃ 10-15 

ᐳᓴᒥᑦ ᐃᓕᓐᓂᐊᕐᓂᖅᑕᖃᖃᑦᑕᕆᐊᖃᓕᕋᔭᖅᑐᖅ 

ᖃᓪᓗᓈᑎᑐᑦ ᑕᐅᕗᖓ ᑎᑭᑉᐸᓪᓕᐊᓗᑕ 

ᐊᒥᓱᕈᖅᐸᓪᓕᐊᓗᓂ. 

 

ᑕᐃᒪᓐᓇ ᐊᔾᔨᒌᒥᒃ ᐃᓕᓐᓂᐊᐸᓪᓕᐊᓗᑎᒃ ᒪᕐᕉᓐᓂᒃ 

ᐅᖃᐅᓯᖃᑦᑎᐊᕐᓗᑎᑦ ᓴᓐᖏᔪᐃᓐᓇᐅᓗᑎᒃ ᑖᓐᓇ  

ᐅᖃᐅᓯᖅ. ᑕᐃᒪᓐᓇ ᓂᕆᐅᒋᔭᖃᖅᐳᒍᑦ. ᑕᐃᒪ 

ᐅᖃᐅᓯᕆᓯᒪᔭᕗᑦ ᑕᐃᓐᓇ 

ᐊᑐᓕᖅᑎᑕᐅᔭᕆᐊᖃᕐᓂᐊᖅᑐᖅ 2019-ᒧᑦ 

ᑎᑭᐅᒪᓗᒍ ᑕᐃᒃᑯᐊ ᓯᕗᓪᓕᖅᐹᒥ ᐊᓂᒍᐃᔪᒫᖅᑐᑦ 

ᒪᕉᓐᓂᒃ ᐅᖃᐅᓯᖃᕐᓗᑎᑦ ᓴᓐᖏᔪᐃᓐᓇᐅᓗᑎᑦ 

ᐃᓄᑦᑎᑑᕈᓐᓇᕐᓂᖓᓗ ᖃᓪᓗᓈᑎᑑᕈᓐᓇᕐᓂᖓᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᖏᓕᖅ ᒥᔅ ᐅᒃᐱᒃ. 

ᒥᔅᑕ ᑰᓕ.  

 

ᑰᓕ: ᐄ, ᖁᔭᓐᓇᒦᒃ. ᐄ, ᐊᓕᐊᓇᐃᑦ. ᑖᒃᑯᐊ 

ᐱᐅᔪᑦ. ᐊᓕᐊᓇᐃᑦ ᐃᓚᐃᒐᒪ 

ᐃᖅᑲᖅᖢᒍ(ᑐᓵᔨᑎᒍᑦ) ᐱᖃᑎᕗᑦ 

(ᑐᓵᔨᒃᑰᕈᓐᓃᖅᑐᖅ)  ᐊᖓᔪᑯᓗᒋᓚᐅᖅᑕᖓ ᔫᓯ, 

ᑕᒪᑐᒥᖓ ᖁᕕᐊᓱᓪᓚᕆᖃᑦᑕᓚᐅᕐᒪᑦ.  

 

ᐅᓇ ᐱᔾᔪᑎᒋᔭᕋ, ᖃᐅᔨᒪᒐᑦᑕ ᖃᐅᔨᓵᓕᕈᑦᑕ 

ᐱᔾᔪᑕᐅᔪᑦ ᐃᑲᔪᕆᐊᕈᑎᓂᒃ ᑮᓇᐅᔭᓂᑦ 

ᐋᖅᑮᒋᐊᖃᕋᑦᑕ ᐃᓕᓯᒋᐊᖃᕋᑦᑕ. (ᑐᓵᔨᑎᒍᑦ) 

ᐃᓚᖏᑦ ᐃᓕᓐᓂᐊᖅᑏᑦ (ᑐᓵᔨᒃᑰᕈᓐᓃᖅᑐᖅ) 

ᐃᓚᖏᑦ ᐃᑲᔪᖅᑕᐅᑲᓐᓂᕆᐊᖃᕐᒪᑕ (ᑐᓵᔨᑎᒍᑦ) 

ᐃᓕᓴᐃᔨᖁᑎᖃᕐᓗᑎᖅᑲᐃ (ᑐᓵᔨᒃᑰᕈᓐᓃᖅᑐᖅ) 

ᐃᓅᓯᓗᑦᑖᒧᑦ ᐊᔪᓕᖅᓯᒪᑐᐃᓐᓇᕆᐊᖃᕐᒪᑦ 

ᐃᓕᓐᓂᐊᕈᒪᓐᖏᒃᑯᓂ ᐃᓕᓐᓂᐊᕈᓐᓃᕈᓂ 

ᐅᖃᓕᒫᕈᓐᓇᖏᒃᑯᓂ ᐃᓅᓯᓕᒫᒥ ᑕᒡᒐ 

ᐊᔪᓕᖅᖢᓂ.  

 

ᐃᓅᓯᓕᒫᖅ ᐊᔪᓕᓐᖏᓐᓂᖓᓂ ᐹᓪ ᒫᑎᓐ 

ᐅᖃᓚᐅᕐᒪᑦ ᐋᑐᕚᒥᒃᑲᑦᑕ (ᑐᓵᔨᑎᒍᑦ) ᐃᓄᐃᑦ 

ᑕᐱᕇᒃᑯᑦ (ᑐᓵᔨᒃᑰᕈᓐᓃᖅᑐᖅ), ᐃᑲᔪᕈᓐᓇᕈᑦᑎᒍ 

Government Invest-ᓗᓂ ᐃᓕᓯᓗᓂ 

ᐅᖃᓕᒫᕈᓐᓇᕈᑎᓂᑦ ᐃᑲᔫᑎᓂᑦ ᒪᒃᑯᑦᑐᒧᑦ 

ᑖᔅᓱᒧᖓ ᐃᓅᓯᓕᒫᖅ ᐊᔪᕈᓐᓃᕈᑎᔅᓴᖓᓂ 

ᑐᓂᒐᔭᖅᑕᕗᑦ ᐅᕝᕙᓘᓐᓃᑦ ᐊᔪᕈᑎᒃ ᐊᔪᓕᖅᐸᑦ  

ᖁᔭᓈᕈᑎᒃ ᑕᐃᒪᓖ ᐋᓐᓇᐃᕕᑎᒍᓖ ᐃᓅᓯᓕᒫᒧᑦ? 

ᑕᐅᕗᖓᓕᒫᖏᓐᓂᖓᓂ ᐃᑲᔪᕆᐊᖃᕐᓂᐊᕋᑦᑎᒍ.  

 

ᐊᐱᖅᑯᑎᔅᓴᖃᒃᑲᓐᓂᓚᖓᒐᒪ ᑖᓐᓇ 

ᐊᓕᐊᓇᐃᒋᓪᓗᒍ ᑖᒃᑯᐊᓗ ᑭᐅᖃᑦᑕᖅᑐᑦ ᑖᓐᓇ  

ᐱᓪᓗᒍ ᒫᓐᓇ Report Progress ᑲᐃᓐᓇᕈᒪᔪᖓ 

ᖃᐅᑉᐸᑦ ᐊᐱᖅᓱᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐱᖁᔨᕗᖔᕈᑎᑕᖃᕐᒪᑦ ᐊᐃᕙᔭᐅᓇᓱᓐᖏᒃᑯᓂ 

ᐊᑲᐅᓂᖅᓴᖅ, ᐊᐃᕙᔭᐅᓇᒍᓐᓇᖏᑦᑐᒥᑦ 

ᐱᖁᔨᕗᖔᖅᑯᑎᑦ. 

 

>>ᐃᓪᓚᖅᑐᑦ 

 

ᑕᐃᒃᑯᐊ ᑕᐃᔅᓱᒥᖓ ᐅᓂᒃᑳᖁᔨᓂᐊᖅᑐᑦ 

ᐅᖃᖅᑎᑦᑎᔨᑦᑎᓐᓄᑦ ᑲᑎᒪᓂᕆᓵᖅᑕᑎᓐᓂᑦ 

ᓈᒻᒪᔅᓴᖅᑐᐃᑦ ᐃᓵᓚᐅᕐᓕᑦ? ᖁᔭᓐᓇᒦᒃ. ᒫᓐᓇ 

ᓇᖏᖅᓯᓂᐊᓕᕋᒪ ᐅᖃᖅᑎᕗᑦ 

ᐅᓂᒃᑳᕐᕕᒋᓂᐊᕋᑦᑎᒍ ᖃᓄᐃᓕᐅᕋᑖᕐᒪᖔᑦᑎᓐᓂᒃ. 

 

ᑕᐃᒪ ᓇᖏᖅᓯᓚᐅᓐᖏᓂᕐᓂᑦ ᒥᓂᔅᑕ ᐋᕆᐊᒃ, 

ᓇᓗᓇᓐᖏᑦᑐᖅ ᓱᓕ ᓵᑦᑎᓐᓃᑦᑕᕆᐊᖃᕐᓂᐊᖅᑐᑎᒃ 

ᐱᐊᓂᓐᖏᓗᐊᕋᑦᑕ. ᑕᐃᒃᑯᐊ ᐃᖅᑲᓇᐃᔭᖅᑎᑎᑦ 

ᖁᔭᓐᓇᒦᕈᒪᕙᒃᑲ ᐊᒻᒪᓗ ᑲᑎᒪᓕᕐᓂᕐᒥᒍᑦᑕ 

ᑲᑎᒪᔨᑐᐃᓐᓇᐅᓪᓗᑕ ᑖᒃᑯᐊ ᐱᒃᑲᓐᓂᓛᕋᑦᑎᒍ. 

ᐃᖅᓱᒃᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᕐᕙᐃᑦᑎᐊᓪᓚᓚᐅᒃᑭᑦ 

ᓇᖏᖅᓯᐊᓪᓚᓚᐅᓐᖏᓂᓐᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. ᑕᐃᒪ 

ᐃᖏᓕᕆᔅᓯ. ᑲᑎᒪᔾᔪᑎᔅᓴᓐᓄᐊᕐᒥᓗᑕ. 22. 

ᐅᓂᒃᑳᖏᑦ ᐃᒃᓯᕙᐅᑕᐅᖅᑲᐅᔫᑉ ᒥᔅᓴ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᑲᑎᒪᔨᖁᑎᑎᑦ ᑖᔅᓱᒥᖓ ᐱᖁᔭᔅᓴᒥᑦ 24-ᒥᑦ 

ᕿᒥᕐᕈᓵᖅᑐᑦ ᑖᒃᑯᐊ ᑮᓇᐅᔭᖅᑑᑕᐅᔪᒪᔪᑦ ᐊᒻᒪᓗ 

ᐅᖃᖅᑎᑦᑎᔩ ᐱᒋᐊᖅᑎᑦᑎᕗᖓ  

ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᒋᐊᖅᑎᑕᐅᔪᖃᕐᒪᑦ ᑐᒡᓕᖅᐅᓕ? ᒥᔅᑕ ᐃᐊᓕᐊᑦ.  

ᖁᔭᓐᓇᒦᒃ. ᓈᒻᒪᒃᓴᖅᑐᑦ? ᓈᒻᒪᓴᒥᓐᖏᑦᑐᖃᖅᐹ? 

ᖁᔭᓐᓇᒦᒃ. ᑲᔪᓯᕗᖅ. 

 

23. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

24. ᑲᑎᒪᔾᔪᑎᒃᓴᐃᑦ ᖃᐅᑉᐸᒧᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᔨᒪᖁᔨᓪᓗᖓ ᐅᓪᓛᒃᑯᑦ ᑖᒃᑯᐊ 

ᓇᐅᑦᑎᐅᒪᔾᔪᑏᑦ ᑖᒃᑯᐊ ᑲᑎᒪᓂᐊᕐᒪᑕ 9-ᒧᐊᖅᐸᑦ 

ᐅᓪᓛᒃᑯᑦ ᑖᒃᑯᐊ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 10-

ᒧᐊᖅᐸᑦ ᐅᓪᓛᒃᑯᑦ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐋᕆ 23-ᒧᑦ:  

 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓄᑦ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

14. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

 ᐱᒋᐊᖅᑎᑕᖅ 22-3(3) 

19.18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ 

 ᒪᓕᒐᒃᓴᖅ 34 

20.19. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ 

21.20. ᑲᑎᒪᔨᕋᓛᑦ ᑕᒪᐃᓐᓄᑦ 

ᒪᓕᒐᒃᓴᓄᑦ ᐊᓯᖏᓐᓂᓪᓗ 

ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 24 

22.21. ᑲᑎᒪᔨᕋᓛᑦ ᑕᒪᐃᓐᓄᑦ 

ᐅᓂᒃᑳᖓᑦ 

23.22. ᐱᖓᔪᐊᓐᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ 

24.23. ᑲᑎᒪᔾᔪᑎᒃᓴᐃᑦ 

 

ᐅᖃᖅᑏ, ᒪᒥᐊᓇᖅ. ᑲᑎᒪᔨᕋᓛᑦ ᕿᒥᕐᕈᔩᑦ 

ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖏᓐᓂᓪᓗ 

ᐱᒋᐊᓛᖅᑐᑦ 9:00-ᒧᐊᖅᐸᑦ ᓇᓄᖅ ᑲᑎᒪᕕᒻᒥ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ, 

ᒪᒥᐊᓐᖏᒃᑲᓗᐊᕈᕕᑦ. 

 

>>ᐃᓪᓚᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍ 

ᕿᑎᖅᑰᖑᓇᓱᓐᓂᖓᓂ, ᕕᕝᕗᐊᕆ 23-ᒥ, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑏ. 

Formatted: Bullets and Numbering

>>ᑲᑎᒪᓂᖅ ᓄᖅᑲᖅᑐᖅ 18:05ᒥ



 

 

 


